
GİRİŞ 
 

Nâ’ilî’nin Hayatı  

Tanzimat döneminde Encümen-i Şu’arâ şairlerinden Manastırlı Nâ’ilî’nin 
yetişmesinden sonra Nâ’ilî-i Kadîm diye anılmaya başlayan Nâ’ilî, XVII. Yüzyıl şiirini etkisi 
altına alan Sebk-i Hindî üslûbunun başlıca temsilcisidir. 

Nâ’ilî’nin hayatı hakkında bilinenler çok azdır. Tezkirecilerin verdikleri bilgi çok kısa ve 
yetersizdir. Bunlara kendi kasidelerinden çıkarılan birkaç bilgi kırıntısı da eklenerek şairin 
hayatı hakkında şu bilgiler elde edilmiştir: 

Nâ’ilî İstanbulludur. Asıl adı Mustafa’dır. Babası Mâden kalemi kâtiplerinden Pîrî 
Halife’dir. Bu yüzden kaynaklarda Pîrîzâde Mustafa Çelebi olarak geçer. Doğum yılı belli 
olmamakla birlikte, kasidelerinin incelenmesinden 1608-1611 yılları arasında doğmuş olduğu 
anlaşılıyor. Ne derecede bir öğrenim gördüğü de belli değildir. Fakat şiirlerinin şöylece bir 
gözden geçirilmesi bile, çok iyi yetişmiş, ileri düzeyde bir bilgi, kültür ve olgunluk sahibi 
olduğunu anlamaya yeterlidir. Kaynaklarda Efendi değil de Çelebi diye anılmasından medreseyi 
bitirmediği kesindir. Herhalde devrinin tanınmış hocalarından ders almış, iyi Arapça ve Farsça 
öğrenmiş ve daha çok da kendi kendini yetiştirmiş olacaktır. Genç yaşında babasının da çalıştığı 
Mâden kalemine memur olarak girmiş ve derece derece yükselerek kalemde baş halife 
olmuştur. Şairin yetişmesinde bütün hayatını geçirdiği bu kalemin de etkili olduğu 
kuşkusuzdur. 

Nâ’lî’nin bu kalemdeki kâtipliğinden başka bir geliri olmadığı, böylece ancak orta halli, 
hatta kendi düşüncesine göre “fakr u zarûret” içinde bir memur hayatı yaşadığı anlaşılıyor. Bu 
yüzden de hemen bütün kasidelerinde yaşadığı hayattan yakınmalarını ve durumunu 
düzeltecek bir koruyucu aradığını görüyoruz. Hayatını bir düzene sokabilmek için padişahtan 
başlayarak sadrâzam, şeyhülislam, vezir, defterdar gibi devletin ileri gelenlerine kasideler 
sunmuş, onların yardımlarını beklemiştir. Şairin bir süre sadrâzam Sâlih Paşa ile Defterdar 
Mehmed Paşa’ya yakınlaştığı ve onlardan yardım gördüğü, bu paşalara sunduğu kasidelerinden 
anlaşılıyor. Ama bu yardımlar geçici olmuş, şair bir süre sonra yine korumasız kalmış ve 
memuriyetinin geliriyle yetinmek zorunda kalmıştır. 

Nâ’ilî, zor da olsa bu beğenmediği hayat düzeyini sürdürmeye çalışırken, hayatının 
sonlarında daha da kötü bir duruma düşmüş, Sadrâzâm Fazıl Ahmed Paşa tarafından 
İstanbul’dan uzaklaştırılmıştır. Paşa sadarete geldikten sonra kısa bir süre içinde, bilinmeyen 
bir sebeple, belki de tezkire sahibi Safâyî’nin dediği gibi kendisini çekemeyen düşmanlarının 
etkisiyle 1661 Ekim-Aralık ayları arasında, sadaretini kutlarken kendini o kadar aşırı sözlerle 
övmüş olan şairi Edirne’ye sürdürmüştür. 

Ömrünün son yıllarını doğup büyüdüğü İstanbul’dan uzakta, gurbet hayatında 
geçirmek zorunda kalan Nâ’ilî’nin bu sürgün yıllarında hayli acı çektiği anlaşılıyor. Na’tlerinin 
birinde ve Sultan IV. Mehmed’e sunduğu “şitâ’iyye” kasidesinde bu acılarını dile getirmiştir. 
Padişaha ve Uyvar Kalesi’nin alınmasından sonra zafer şenlikleri içinde Edirne’ye döndüğünde 
Fâzıl Ahmed Paşa’ya kasideler sunarak bağışlanması için uğraşmış ve sonunda 165 Temmuz-
Ağustos aylarında İstanbul’a dönmeyi başarmıştır. Bu sırada sadrazama sunduğu bir 
kasidesinde, eski sıkıntılı hayatı ile o günlerdeki mutlu günlerini karşılaştırdıktan sonra, artık 
bir koruyucu bulduğunu, bu kadar iyiliği kimseden görmediğini söylediğine göre Nâ’ilî’nin 
bağışlanmaktan başka Fâzıl Ahmed Paşa’nın ilgisini ve yardımlarını da gördüğü ve bundan pek 
sevinçli olduğu anlaşılıyor. 

Nâ’ilî 55-60 yaşlarında 166 (1077) yılında İstanbul’da ölmüştür. Ölümü için devri 
şairleri şu tarihleri söylemişlerdir: 

Nâ’il-i cennet ola Nâ’ilî-i nâdire-fen (1077) 

Nâ’ilî ola şefâ’at nâ’ili (1077) 

Bihişti Nâ’iliye eyleye mekân Mevlâ (1077) 

Bursalı Mehmed Tahir Osmanlı Mü’ellifleri adlı eserinde mezarının İstanbul’da Fındıklı 
semtinde Sünbül Dede Dergâhı yanında olduğunu, yolun genişletilmesi sırasında Beyoğlu 
Mezarlığına taşındığını söylemiştir. Sonradan Beyoğlu Mezarlığı da kaldırıldığından Nâ’ilî’nin 
mezarı ortadan kaybolmuştur. 

Nâ’ilî, kaynakların dediklerine göre ufak tefek, zayıf, hastalıklı bir insandır. Birçok 
şiirinde hastalandığından, zayıflığından ve çektiği acılardan yakınmıştır. Bunun şiirlerindeki 
karamsar dünya görüşünün sebeplerinden biri olduğu düşünülebilir. Anlaşıldığına göre orta 
halli bir memur ailesinin üstüne titrenilerek büyütülen bu İstanbul çocuğu narin, duygusal, 
çabuk incinen bir insandır. Şiiriyle ün kazanmış ve bunun karşılığında daha yüksek bir 
memuriyet ve daha iyi bir hayata erişmeyi beklemiştir. Bunu elde edemeyince de kırılıp küsmüş 
ve karamsarlığa düşmüştür. Oldukça ağır kelimelerle düşmanlarından söz etmesi, zamanı 
şairlerini kötülemesi; herkesten şüphelenen titiz bir insan olduğunu, çevresindekileri, 
dostlarını darılttığını gösteriyor. Bu yüzden İstanbul’dan uzaklaştırılmasına sebep olacak kadar 
düşman da kazanmış olabilir. 

Nâ’ilî Halvetiye tarikatındandır. Kaynaklarda bu konuda bilgi yoksa da Halvetî şeyhi 
Saçlı İbrahim Efendi’ye ölüm tarihi söylemesi “halvetîleriz” redifli gazeli ve bu tarikatın bir kolu 
olan, İbrahim Gülşeni’nin kurduğu Gülşenîyye tarikatı ile ilgili gazeli bunu gösteriyor.  

Şairin şiirlerinde kullandığı mahlası Nâ’ilî’dir. Edebiyat tarihimizde Nâ’ilî üzerinde ilk 
çalışmayı yapan Müstecâbîzade İsmet Bey,  1253 yılında Kahire’de basılan Nâ’ilî Divanı’nın 
sonuna yanlışlıkla giren Tarzî’nin beş gazeline bakarak şairin önce Tarzî mahlasını kullandığını, 
daha sonra Nâ’ilî mahlasını aldığını söylemiştir. Bu gazeller aynı devir şairlerinden Tarzî’nin 
Nâ’ilî’ye söylediği nazirelerdir ve şairde bir mahlas değişikliği olmamıştır. 

Nâ’ilî’nin Sanatı 
Nâ’ilî’nin tek eseri Divan’ıdır. Şiirlerini hayatında bir divan halinde toplayıp 

tertiplemiştir. Bunu tezkireci Safâyî’nin sözlerinden öğreniyoruz. Ayrıca Ali Kemâl,  1918 (1336) 
yılında Peyâm-ı Sabah Gazetesi’nde yazdığı “Üstâd Nâ’ilî” adı makalesinde, sahaflar çarşısından 
aldığı 1070 tarihli ve Âsım adındaki bir hattatın yazdığı mükemmel ve basılmış nüshadan üç kat 
fazla şiirin bulunduğu bir divan yazmasından söz etmiştir. Bunlardan Nâ’ilî’nin ölümünden en 
az sekiz-on yıl önce divanını tertiplediği anlaşılmaktadır. 

Nâ’ilî Divanı 1837 (1253) yılında Mısır’da Bulak matbaasında basılmıştır. Bu baskıda 
kasideler rubâ’î ve kıt’alar, tarihler, şarkılar ve kardeşinin ölümüne yazdığı mersiye yoktur; 
yalnız gazeller ve müseddesler alınmıştır. Üstelik gazeller de eksiktir. Divanın ikinci baskısı 
Millî Eğitim Bakanlığı tarafından yapılmıştır (Nâ’ilî-i Kadîm Divânı. Hazırlayan: Dr. Halûk 
İpekten. İstanbul 1970, 505 s.). 31 yazma arasından seçilen sekiz nüshanın karşılaştırılmasıyla 
hazırlanan bu baskıda 4413 beyit tutan 2 münâcât, 1 terkîb-bend, 4 müseddes, 1 tahmis, 390 
gazel, 1 müstezâd, 18 kıt’a, 8 rubâî, 11 şarkı ve 6 tarih vardır. Divanının başındaki dinî şiirler ve 
övgüler, birkaçı dışında kaside nazım şekliyle yazılmıştır. Nâ’ilî Sultan IV. Murad’a 4, Sadrâzam 
Kemân-keş Kara Mustafa Paşa, Hezârpâre Ahmed Paşa, Sultanzâde Mehmed Paşa, Sofu Mehmed 
paşalara birer, Sâlih Paşa’ya 3, Fâzıl Ahmed Paşa’ya 2, Şeyhülislam Yahya Efendi ve Mehmed 
Emin Sun’izâde ile İsmâil Paşa, Yusuf Paşa, Mehmed Paşa, Ruznâmeci İbrahim Efendi, 
Reisülküttap Şâmizâde Mehmed Efendi’ye 1’er kaside söylemiştir. Divandaki gazeller Nâ’ilî’nin 
asıl ününü sağlayan şiirlerdir. Gazelleri genellikle beş beyitlidir: 390 gazelin 245’i beş, 60 gazel 
altı ve 51 gazel de daha çok beyitlidir. Hemen bütün gazellerde tasavvufi aşk işlenmiştir. 
Nâ’ilî’nin tasavvufu gerçek mutasavvıf şairlerde olduğu gibi kendini açıkça göstermez, 
derinlerde gizlidir. Bunu ortaya çıkarıp beyti anlamak için üzerinde düşünüp araştırmak 
gerekir. 

Divandaki gazellerden sonra en önemli şiirler mersiye, müseddesler ve şarkılardır. 
Terci-bend şeklindeki mersiyesini şair genç yaşta ölen erkek kardeşi için yazmıştır. Feleğe 
sitemle başlayan ve sevgi, acı, isyan duygularını dile getiren bu mersiye şairlerin yakınları için 
söyledikleri mersiyelerin en tanınmışlarındandır. Dört müseddesinden üçü Nâ’ilî’nin bütün 
şiirlerinin özeti gibidir: Aşamadığı ihtirasları, acıları, umutsuzlukları dünyaya bağlılığı, 
tasavvufta ilerleyememenin üzüntüsü bu şiirlerde anlatılmıştır. Hayatının sonlarında yazdığı 
anlaşılan dördüncü müseddeste yıkılmış, bezgin, hiçbir umudu kalmamış bir insanın ruh hali 
vardır:  Artık her şeyden vazgeçmiş, düşmanlarını bağışlamış ve çektiği o kadar acıdan sonra 
büyük bir ruh olgunluğuna erişmiştir. Şarkılar, çapraz kafiyeli asıl şarkı türünün ilk 
örnekleridir. Ayrıca çok sade bir dille, halk türkülerinin anlaşılır Türkçesiyle söylemişlerdir. 

     *** 

Yaşadığı devirden başlayarak Nâ’ilî’den söz eden bütün kaynaklar, şiirde yeni bir çığır 
açtığını, daha önce görülmeyen bir üslûp getirdiğini söylemekte birleşmişlerdir. Aslında bütün 
XVII. Yüzyıl şairleri yeni bir şiir anlayışı içindedirler. Bu yüzyıl şiiri XVI. yüzyıl şiirinden 
farklıdır. Bu fark Nâ’ilî’nin şiirinde daha da belirgindir. Yüzyılın şiirinde genellikle incelik ve 
nezaket vardır. Anlam derin, hayaller geniş, renkli ve abartmalıdır. Yabancı kelimeler, uzun 
tamlamalar şiirin anlaşılmasını zorlaştırmıştır. Bu özellikler İran’dan gelen ve XVII. Yüzyıl Türk 
şiirini etkisi altına alan Sebk-i Hindî denilen bir üslûbun getirdiği yeniliklerdir. 

Sebk-i Hindî, Hind tarzı ya da Hind üslûbu denilen bir söyleyiş biçimidir. Bu uslûp, 
İran’da Safâvîler devrindeki ağır dinî baskıdan bunalan ve daha serbestçe yazabilmek için 
Hindistan’a giden şairlerce ortaya çıkarılmıştır. Hind şiirinin de eskisiyle olgunlaşmış ve 
İran’dan çok Hindistan, Afganistan ve Türk edebiyatında benimsenip kullanılmıştır. Üslûbun 
yüzlerce şairi içinde en tanınmışları Urfî, Feyzî-i Hindî, Tâlib, Kel’im, Sâib ve Şevket’tir. Türk 
şiirinde ise Hind üslûbunun en büyük temsilcisi Nâ’ilî olmuştur. Üslûbun bütün özellikleri 
yalnız onun şiirinde görülebilir. 

Hind üslûbunda şiirin konusu değişmiştir. Nâ’ilî’de de konu dış ortam yerine insanın iç 
dünyasıdır. Bunun sonucu olarak da söz güzelliğinden çok anlam derinliğine önem verilmiş; 
Acıları, sevinçleri, umut ve umutsuzlukları, ihtirasları ile insan ruhu derinliğine deşilip 
anlatılmıştır. Nâ’ilî fazla sözden, söz sanatlarından kaçınmış, şiirini kısa, dolgun, eskilerin 
değimiyle “veciz” ve “münakkah” söylemiştir. Şiirde muhayyile ön plana çıkmıştır; Nâ’ilî’nin 
geniş bir hayal gücü vardır. Hayaller soyut kavramlar üzerine kurulmuş, bunlar somut 
kavramlarla birleştirilmiş ve zengin, renkli ve ince hayaller yaratılmıştır. Buna karşılık soyut 
kavramların okuyucunun zihninde canlandırılması ve sonuç olarak şairin hayallerinin incelik 
ve derinliğinin anlaşılması güç olmuştur.  

Şiirin konusu insanın iç dünyasına kaydırılınca, insan ruhunun ıstırapları şiire 
girmiştir. Nâ’ilî, ıstırabı yalnız Hint üslûbun başlıca özelliklerinden olduğu için şiire 
sokmamıştır. Çünkü ıstırap şairin hayatında da vardır: zayıf ve hastalıklı bünyesi, mesleğinde 
kalem halifeliğinden ileri gidememesi, büyük şair olduğu halde değerinin bilinmediğine 
inanması onun şiirinde ıstırabı ve karamsar dünya görüşünü hâkim unsur yapmıştır.  

Mübâlağa da Nâ’ilî’nin şiirinin başlıca özelliklerindendir. Anlam derinliğinde, 
hayallerde, acılarda, hatta incelik ve nezakette hep mübâlağa vardır. Bunun derecesinin artması 
da şiirin anlaşılmasını zorlaştırmıştır.  

Şiirde anlamın sözden, hayalin gerçekten üstün tutulması, şiir konusunun dış dünyadan 
insan ruhuna kaydırılması, o zamana kadar kullanılan alışılmış mazmunları yetersiz kılmış ve 
yeni mazmunlar arayıp bulmak gereği duyulmuştur. Bazı mazmunlar değiştirilip geliştirilmiş, 
bunlara yeni mazmunlar, yeni hayaller de eklenmiştir. Nâ’ilî’nin şiirinde de önceki yüzyıllarda 
kullanılmamış yeni mazmunlar, yeni benzetmeler görülmektedir. 

Bunların yanında aşkın tasavvufi anlamda ele alınışı da Nâ’ilî’nin şiirinde başlıca 
özelliktir. Hemen bütün şiirlerine konu olan aşk “ilahî aşk”, sevgili “tanrı”dır. Âşık “tanrıya 
kavuşma yolunda ilerleyen derviş”, meyhane “tekke”, meyhaneci “şeyh” ve sunulan şarap da 
“aşk şarabı”dır. Nâ’ilî tasavvufu gazelleri ve müseddeslerinde işlemiştir. Birçok beyini tasavvufî 
anlamları dışında düşünmek ve anlamaya çalışmak çoğu kere mümkün değildir. Şiirlerindeki 
tasavvuf düşüncesi derinlerdedir; şiirin potasında eritilmiştir. Bu yüzden Nâ’ilî’nin şiirini 
anlayabilmek için tasavvufun anlamını ve terimlerini bilmek ve beyitler üzerinden durup 
düşünmek gerekir. Nâ’ilî dünyaya bağlılığı ve vazgeçemediği arzuları nedeniyle iyi bir 
mutasavvıf olamamış, bundan kendisi de yakınmış, ayrıca bu yüzden de acık çekmiştir. 
Nâ’ilî’nin şiirinin dil özellikleri de Hind üslûbunun dil özellikleridir. Dili süslü ve ağdalıdır. Buna 
karşı ince, nazik ve zariftir. Ahengi bozan pürüzlü seslerden, kulağa hoş gelmeyen kelimelerden 
kaçınmıştır. Yabancı kelimeler ve uzun, zincirleme tamlamaları çoktur. Bu da şiirinin 
anlaşılmasını zorlaştırmıştır. Ama bunun yanında yalnız şarkılarında görülen çok sade bir dili 
vardır. Halkın günlük konuşmasında kullandığı kelime ve deyimlerle söylenmiş şarkılarında 
şair saf ve temiz bir Türkçe ile de şiir söylenebileceğini göstermiştir. 

1. Nüsha Tavsifleri 
1. L Lala İsmail (Süleymaniye ktb .) 718/5 va. 55b – 113b 

İstinsah t.: 15 muharrem 1080 

Müstensih: - 

Kitap ölç.: 20,8x13,5(17x8)cm. 

Cilt: Etrafı kahverengi meşin, üstü kâğıt, mıklebli 

Varak: 59 

Satır: 31 

Yazı: Nesih 

Kâğıt: Âbâdî taklidi 

 

Baş:  Nutk âferîn ki tab’ıma feyz-i makâl eder 

İlhâm-ı na’t-ı mefhar-i ashâb u âl eder  

 

Son:  Eşkâl-i nücûma i’timâd etme kim 

Ahvâl pes-i perdede diger-gûndır 

215 varak olan mecmu’anın 1 – 6a varaklarında muhtelif manzumeler; 6b – 21a 
varaklarında Hayyam, 21b – 40b’ de Hüseyin Meybudî’nin ruba’ileri; 41a – 51b’de Bahâyî Divanı; 
104b – 133a Kelim-i Eyyûbî Divanı; 134a – 155a. Vecihî Divanı; 155b – 175b. Şehrî Divanı; 176a – 
191a. Mehmed Râmî’nin Kitab-ı Enisü’l-uşşak, 191b – 215b varaklarında Reşidü’ddin Sa’dü’l-
islâm Vatvat’ın Hadâ’ikü’s-sihr fi dekâ’iki’ş-şi’r eserleri vardır. 

Nüshanın bazı varakları eksiktir. Eksik şiirlerden bazıları, bu arada 64 varaktan 
kasidelerin sonu olan 85. varağa kadar olan kısım başka bir yazı ile tamamlanmıştır. Gazeller 
karışıktır. 

Bu nüshada 3115 beyit tutan 1 münâcât, 7 na’t, 23 kaside, 1 mersiye, 4 müseddes, 1 
terkibi bend, 1 tahmis, 1kıt’a, 238 gazel, 1 şarkı vardır. 

 

2.V Bağdadlı Vehbi (Süleymaniye ktb. ) 1755 

İstinsah t.: 21 şevval 1093 

Müstensih: - 

Kitap ölç.: 20,2x12,2 (15 x 7) cm. 

Cilt: Kenarları yaldızlı kahverengi meşin 

Varak: 104 

Satır: 21 

Yazı: Tâlik, İlk varakta yaldız cedvel, diğerleri cedvelsiz 

Kâğıt: Âbâdî taklidi 

Baş:  Fehm eylemez mi nazm ile ol nükte-senc kim  

Medh-i habîb-i pâdişeh-i bi-zevâl eder 

 

Son:  Fenni dedi mısra’-ı târîhini 

Kaşr-ı şafâ-zây-ı müferrih-makâm 

Başdan 16 varak eksik. 20 ve 28. Varaklar yer değiştirmiş. Bazı varaklarda Bağdadlı 
Vehbi, ilk varakda Sülemaniye ktb. nin mühürleri var. 

Bu nüshada 3805 beyt tutan 8 na’t, 23 kaside, 1 mersiye, 4 müseddes, 1 terkib-bend, 1 
tahmis, 372 gazel, 1 müstezad, 1 kıt’a, 7 ruba’î, 4 tarih vardır. 

 

3. R Revan (Topkapı Sarayı ktb.) 799. 

İstinsah t.: 1094 

Müstensih: - 

Kitap ölç.: 21x12,5 (10,5x7,5) cm. 

Cilt: Lâke, zencerekli 

Varak: 129 

Satır: 19 

Yazı: Tâlik 

Kâğıt: Âbâdî taklidi 

Baş: Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son:  Fevtine târîh içün dediler ervâh-ı kuds 

‘Adni künâm eylesün Şîr ‘Alî ya İlah 

Başta padişah Mustafa II’nin tuğrası, 1b ve 58b. varakları tezhipli. Doğru ve güzel bir 
nüsha. 

Bu nüshada 4259 beyt tutan 4 münâcât, 8 na’t, 29 kaside,1 mersiye, 4 müseddes, 1 
terkib-bend, 1 tahmis, 373 gazel, 1 müstezad, 15 kıt’a, 7 ruba’î, 5 beyt, 10 şarkı, 6 tarih vardır. 

 

4. CB Câvid Baysun nüshası 

İstinsah t.: 1098 

Müstensih: - 

Kitap ölç.: 22,5x13 (16,5x8) cm. 

Cilt: Sırtı ve köşeleri meşin, üstü kâğıt 

Varak: 99 

Satır: 17 

Yazı: Tâlik, bakır yaldız çerçeve içinde 

Kâğıt: Âbâdî  

Baş:  Nutk-âferîn ki tab’ıma feyz-i makâl eder 

İlhâm-i na’t-ı mefhar-i aşhâb u âl eder 

 

Son:  Bu mes’ele bâ’is-i telefdir 

Bu yolda felah ber-tarafdır 

Varak aralarında eksikler, bazı varaklarda bakır serpme ve çiçekler vardır. İstinsahının 
eksikliği ve dikkatli bir kalemden çıkmış olması sebebiyle istifade edilmiştir. 

Bu nüshada 3 münâcât, 4 na’t, 23 kaside, 1 mersiye, 3 müseddes, 1 tahmis, 321 gazel, 1 
müstezad, 2 kıt’a vardır. 

 

5. Ü1 İstanbul Üniversitesi ktb. TY 2856 

İstinsah t.: 1164 

Müstensih: - 

Kitap ölç.: 22x13 (15,5x7,5) cm. 

Cilt: Sırtı kahverengi, üstü kırmızı meşin 

Varak: 122 

Satır: 21 

Yazı: Tâlik, yaldız cedvel içinde 

Kâğıt: Âbâdî  

Baş:  Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son:  Bir dil mi var ol hüsn-i hudâ-dâdı görüp de 

Gûyende-i el-minnetüli’l-lah degildir. 

1b. ve 55b. varaklarının başları tezhipli, başlıklar surh. İlk varakta kütüphane mührü 
vardır. Mevcut divanlar içinde münderecatı en geniş, en muntazam nüshalardan biridir. Bu 
nüshada 4316 beyt tutan 4 münâcât, 8 na’t, 29 kaside, 1 mersiye, 4 müseddes, 1 tahmis, 
1terkib-bend, 381 gazel, 1 müstezad,18 kıt’a, 7 ruba’î, 5 beyt, 11 şarkı, 6 tarih vardır. 

 

6. Ü2 İstanbul Üniversitesi ktb. Ty 5460 

İstinsah t.: -  

Müstensih: - 

Kitap ölç.: 23,5x12 (19 x 8) cm. 

Cilt: Kahverengi yumuşak meşin 

Varak: 88 

Satır: 29 

Yazı: Tâlik 

Kâğıt: Âbâdî taklidi 

Baş:Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son: Görüp mesrûr dünyâyı dedim ey Nâ’ilî târîh 

Tonandı sû-be-sû ‘alem alındı kahr ile Uyvâr 

Tahminen XVIII. asır başlarında istinsah edilen nüshanın başında Selim III’ün tuğrası 
ve Üniversite ktb. mührü vardır. Diğer bir nüsha ile mukabele edilerek tashih edilmiş ve eksik 
şiirler kenarlara ilâve edilmiştir. 

Bu nüshada 4041 beyt tutan 1 münâcât, 8 na’t, 28 kaside, 1 mersiye, 4 müseddes, 1 
terkib-bend, 1 tahmis, 345 gazel, 1müstezad, 11 kıt’a, 8 ruba’î, 9 şarkı, 6 tarih vardır. 

 

7. A Ali Emîrî (Millet ktb.) Manzum eseler 415 

İstinsah t.: - 

Müstensih: - 

Kitap ölç.: 20,5x14,5 (15,5x9) cm. 

Cilt: Kahverengi meşin 

Varak: 158 

Satır: 14 

Yazı: Nesih, yaldız cedvel içinde 

Kâğıt: Âbâdî taklidi 

Baş: Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son: Bahâyi-veş degilsin kâbil-i feyz-i şafâ sen de 

Tekellüf ber-taraf ey hâtır-ı nâ-şâd n’eylersün 

Başında Ali Emîrî, Millet ktb. mührü ve diğer bir mühür vardır. Başlıklar surh, kaside 
ve gazellerin ilk varakları tezhiplidir. 

Bu nüshada 4075 beyt tutan 3 münâcât, 8 na’t, 29 kaside, 1 mersiye, 4 müseddes, 1 
terkib-bend, 1 tahmis, 371 gazel, 1 kıt’a vardır. 

8. Ü3 Üniversite ktb. TY 1372 

İstinsah t.: - 

Müstensih: - 

Kitap ölç.: 24x13,5 (16,5x8,5) cm. 

Cilt: Koyu kahverengi meşin, şemseli, zencerekli, mıklebli 

Varak: 147 

Satır: 17 

Yazı: Tâlik, surh cedvel içinde 

Kâğıt: Avrupa 

Baş: Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son: Budur cürmüm ki gam-harım 

Bana yâr olmadun gitdün 

Tahminen XVIII. asır başında istinsah edilmiş, en fazla şiir ihtiva eden, doğru ve itimat 
edilebilir nüshalardan biridir. Bu bakımdan edisyon kritikde faydalanılmışdır. 

Bu nüshada 4287 beyit tutan 4 münâcât, 8 na’t, 30 kaside, 1 mersiye, 4 müseddes, 1 
terkib-bend, 1 tahmis, 375 gazel, 1 müstezad, 12 kıt’a, 7 ruba’î, 10 şarkı, 5 tarih vardır. 

 

9. Husrev Paşa ( Süleymaniye ktb.) 559 

İstinsah t.: 1105 cumadelûlâ 

Müstensih: - 

Kitap ölç.: 21x14,5 (16x8) cm. 

Cilt: Etrafı meşin, üstü ebr kâğıt 

Varak: 58 

Satır: 15 

Yazı: Tâlik 

Kâğıt: Âbâdî taklidi, kötü bir cins 

Baş:  Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son: Bahâyî-veş degilsin kâbil-i feyz-i şafâ sen de 

Tekellüf ber-taraf ey hâtır-ı nâ-şâd n’eylersün 

Oldukça eski istinsahı bulunmasına rağmen, eksik ve kâğıdının kötülüğü yüzünden 
yazılar birbirine karışmıştır. Başında vakıf ve diğer kütüphane mühürleri vardır. 

Bu nüshada 6 na’t, 14 kaside, 65 gazel, 1 mersiye, 4 müseddes, 1 tahmis vardır. 

 

10. Bayezid Umumî ktb. 5798 

İstinsah t.: 1112 

Müstensih: - 

Kitap ölç.: 19,5x14,5 (9,5x7) cm. 

Cilt: Kahverengi meşin, şemseli 

Varak: 68 

Satır: 16 - 17 

Yazı: Nesih  

Kâğıt: Aharlı Avrupa 

Baş: Yem-i âteş-hurûş-ı dilde oldukça sükûn peydâ 

Eder her dâg-ı hasret tende bir girdâb-ı hûn peydâ 

 

Son:  Bu mes’ele bâ’is-i telefdir 

Bu yolda felâh ber-tarafdır 

Kadın içinde 1216 tarihli bir istishab kaydı, <Hâcegân-ı Divân-ı Humâyundan Yanyanlı 
Mustafa Ragıb> imzası, bazı yerlerinde Mehmed Esad el-Mevlevî mühürleri vardır. 

Bu nüshada 315 gazel,1 terkib-bend,1 müseddes, 1 tahmis vardır. 

 

11. Revan (Topkapı Sarayı kbt.) 798/1 va. 1 – 142  

İstinsah t.: 1115’den evvel 

Müstensih: - 

Kitap ölç.: 20,5x12 (15x7,5) cm. 

Cilt: Kahverengi meşin, şemseli, mıklebli, zencerekli 

Varak: 142 

Satır: 17 

Yazı: Tâlik, ilk varak yaldız, digerleri surh cedvel 

Kâğıt: Aharlı âbâdî  

Baş:  Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

Son:  Fevtine târîh içün dediler ervâh-ı kuds 

‘Adni künâm eylesün Şîr ‘Alî ya İlah 

İlk varak tezhipli. Başta Mustaf II’nin vakıf mührü ve bir başka mühür, 143 – 183. 
Varaklarda Neşatî Divanı, 184 – 201. Varaklarda İsmetî Divanı vardır. 

Bu nüshada 2 münâcât, 8 na’t, 26 kaside, 1 terkib-bend, 3 müseddes, 1 tahmis, 352 
gazel, 1 müstezad, 18 ruba’î, 10 kıt’a, 5 beyt, 9 şarkı, 6 tarih vardır. 

 

12. Âtıf Efendi ktb. 2112 

İstinsah t.: 1119 

Müstensih: Abdullah b. Mustafa 

Kitap ölç.: 26,5x13,5 (20,5x8,5) cm. 

Cilt: Kahverengi meşin 

Varak: 136 

Satır: 17 

Yazı: Tâlik, ilk varak yaldız, diğerleri surh cedvel 

Kâğıt: Aharlı âbâdî  

Baş:  Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son:  Unutma gâhî şafâyîde yârân-ı Sitânbûlı 

Ferâmuş etme âb-ı çeşm-i müştâkânı da gâhî 

İlk varakda 1097 yılına ait bir vefat tarihi, Âtıf ve Celâleddin Efendi’lerin mühürleri, 137 
– 138. Varaklarda bazı şiirler vardır. Bu nüshada 6 na’t, 28 kaside, 328 gazel1 mersiye, 1 terkib-
bend, 5 müseddes, 10 kıt’a, 8 ruba’î, 6 tarih vardır. 

 

13. İstanbul Üniversitesi ktb. 5550 

İstinsah t.: 1166’dan evvel 

Müstensih: - 

Kitap ölç.: 19,5x12 (14,5x7) cm. 

Cilt: Yeşil meşin, kenarları yaldız 

Varak: 120 

Satır: 21 

Yazı: Tâlik kırması 

Kâğıt: Âbâdî taklidi 

Baş:  Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son:  Fevtine târîh içün dediler ervâh-ı kuds 

‘Adni künâm eylesün Şîr ‘Alî ya İlah 

Başta 1166, 1189 tarih i temellük kayıtları ve kütüphane mühürleri var. 

Bu nüshada 2 münâcât, 8 na’t,28 kaside, 1 terkib-bend, 2 müseddes, 1 tahmis, 370 
gazel, 1 müstezad,10 kıt’a, 8 rubâ’î, 5 beyt, 9 şarkı,5 tarih vardır. 

 

14. Revan ( Topkapı Sarayı ktb. ) 800 

İstinsah t.: 1168’den önce 

Müstensih: Abdülbaki 

Kitap ölç.: 22x12,5 (16,2x8) cm. 

Cilt: Sırt kahverengi meşin, üstü kağıt 

Varak: 129 

Satır: 19 

Yazı: Tâlik  

Kâğıt: Âharlı Avrupa 

Baş:  Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son:  Târîh-i vefâtını demiş mâder-i dehr 

Gencîne râhat ola Tıflî’ye lahid 

İlk varakda Mahmud I ( 1143-1168 )’in vakıf mührü ve diğer iki mühürle, <<Divan-ı 
Nâ’ilî-i şirin-güftar bi hatti’l-merhum ‘Abdülbaki Efendi el-merhum Yorgânî> yazısı vardır. 
Başlıklar muntazam, yazısı düzgün, itinalı bir nüshadır. 

Bu nüshada 8 na’t, 25 kaside, 1 terkib-bend, 1 mersiye, 1 tahmis, 4 müseddes, 350 gazel, 
15 kıt’a, 6 rubâ-î, 9 şarkı, 6 tarih vardır. 

 

15. Ayasofya ktb. 3976 va. 1 – 131  

İstinsah t.: 1168’den önce 

Müstensih: Abdullah Hüseynî 

Kitap ölç.: 20,5x11 (15x7,5) cm. 

Cilt: Şemseli, mıklebli, zencerekli meşin 

Varak: 131 

Satır: 19 

Yazı: Tâlik 

Kâğıt: Âbâdî taklidi 

Baş:  Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son:  Bir câm-ı mahabbet unulan bezme esîriz 

Bir güne dahi âlemi var köhne bahârun 

İlk vakarda Mahmud I’in (1143-1168) tuğrası, diğer mühürler,1 – 26. Varaklarda Vecdî 
Divanı, 133 – 166. Varaklarda muammalar, 166 – 170. Varaklarda iki muamma risalesi vardır. 

Bu nüshada 6 na’t, 23 kaside, 1 mersiye, 1 terkib-bend,1 müseddes, 190 gazel, 1 
müstezad, 14 kıt’a, 6 rubâ-î, 4 beyt, 7 şarkı, 6 tarih vardır. 

 

16. Hamidiye (Süleymaniye ktb.) 1119 

İstinsah t.: 1203’den evvel 

Müstensih: - 

Kitap ölç.: 20x11 (16x6,5) cm. 

Cilt: Dış siyah, kapak içi kırmızı meşin, şemseli 

Varak: 103 

Satır: 22 

Yazı: Tâlik, yaldızcedvel içinde 

Kâğıt: Âharlı avrupa 

Baş:  Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son:  Tutî-i nâtıka-i Nâ’ilîye kand olmaz 

Güft-gûy-ı leb-i şeker-şikenünden gayrı 

Başta Abdülhamid I’in (1187 - 1203) tuğrası, vakfı tescil eden Behçet Efendi’nin mührü 
vardır. 1b. ve 48b. varakların başlıkları tezhiplidir. 

Bu nüshada 7 na’t, 25 aside, 1 mersiye,  müseddes, 1 terkib-bend, 1 tahmis, 1 kıt’a, 360 
gazel vardır. 

 

17. İstanbul Üniversitesi ktb. TY 1788 

İstinsah t.: - 

Müstensih: - 

Kitap ölç.: 21x11 (15,5x7,5) cm. 

Cilt: Kenarları kahverengi meşin, üstü kağıt, tamir görmüş 

Varak: 169 

Satır: 13 

Yazı: Tâlik  

Kâğıt: Kalın âbâdî taklidi 

Baş:  Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son:  Bir câm-ı mahabbet şunulan bezme esîriz 

Bir güne dahi âlemi var köhne bahârun 

Baş tarafında bazı mühürler vardır. İlk varak başı tezhipli, oldukça tamam bir nüsha. 

Bu nüshada 8 na’t, 27 kaside, 1 mersiye, 3 müseddes, 1 terkib-bend, 8 kıt’a, 7 rubâ-î, 4 
şarkı, 5 tarih vardır. 

18. İstanbul Üniversitesi ktb. TY 5457 

İstinsah t.: - 

Müstensih: - 

Kitap ölç.: 25x13 (16,5x8,5) cm. 

Cilt: Kenarları kahverengi meşin, üstü kâğıt, mıklebli 

Varak: 146 

Satır: 17 

Yazı: Tâlik  

Kâğıt: Avrupa 

Baş:  Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son:  Fevtine tarih içün dediler ervâh-ı kuds 

‘Adni künâm eylesün Şîr ‘Alî ya İlah 

İlk varakda Selim III’ün tuğrası ve kütüphane mührü vardır. Bu nüshada 1 münâcât, 8 
na’t, 27 kaside, 1 mersiye, 4 müseddes, 1 terkib-bend, 1 tahmis, 375 gazel, 1 müstezad, 10 
kıt’a,6 rubâ-î, 5 beyt, 10 şarkı, 6 tarih vardır. 

 

19. İstanbul Üniversitesi ktb. TY 9796 

İstinsah t.: - 

Müstensih: - 

Kitap ölç.: 20x11 (15x6,5) cm. 

Cilt: Yumuşak kahverengi meşin, şemseli 

Varak: 119 

Satır: 21 

Yazı: Tâlik, kırmızı cedvel içinde, ilk varak yaldız 

Kâğıt: Âharlı âbâdî taklidi 

Baş:  Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

Son:  Fevtine târîh içün dediler ervâh-ı kuds 

‘Adni künâm eylesün Şîr ‘Alî ya İlah 

Baş tarafında kütüphane mührü olan bu nüshada 3 münâcât, 7 na’t, 25 kaside, 1 
mersiye, 4 müseddes, 1 tahmis, 1 terkib-bend, 380 gazel, 15 kıt’a, 5 rubâ’î, 10 şarkı, 6 tarih 
vardır. 

 

20. 1. Serez (Süleymaniye ktb.) 2640 va. 1 – 115 

İstinsah t.: - 

Müstensih: - 

Kitap ölç.: 21x13,5 (12x8,5) cm. 

Cilt: Sırtı lâciverd, kenarları kahverengi meşin, üstü kırmızı bez 

Varak: 115 

Satır: 21 

Yazı: Tâlik 

Kâğıt: Âharlı Avrupa taklidi 

Baş:  Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son:  Bir câm-ı mahabbet şunulan bezme esîriz 

Bir gûne dahi ‘âlemi var köhne bahârun 

131 varak olan mecmuanın 115 – 116. Varaklarında birkaç gazel, 117 – 131. Varaklarda 
Tıflî Divanı yazılıdır. İlk varakda Serezli Abdurrahman Efendi’nin vakıf mührü vardır. 

Bu nüshada 6 na’t, 25 kaside, 1 mersiye, 1 terkib-bend, 3 müseddes, 1 tahmis, 330 gazel, 
1 müstezad, 10 kıt’a, 7 rubâ-î, 5 beyt, 4 şarkı, 5 tarih vardır. 

 

21. Es’ad Efendi (Süleymaniye ktb.) 2702 

İstinsah t.: - 

Müstensih: - 

Kitap ölç.: 20,3x11,5 (15x6,5) cm. 

Cilt: Etrafı meşin, üstü ebru kâğıt, mıklebli 

Varak: 140 

Satır: 17 

Yazı: Tâlik  

Kâğıt: Âbâdî taklidi 

Baş:  Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son:  Nâ’ilî müstagnî-i kâm-ı dû-‘âlemdir gönül 

Hazzeder nâ-kâmlıkdan belki güm-nâm olmadan 

Başta vakıf mührü basılı, kaside ve gazellerin ilk varakları tezhiplidir. 

Bu nüshada 7 na’t, 27 kaside, 1 terkib-bend, 1 mersiye, 3 müseddes, 1 tahmis, 1 
müstezad, 340 gazel, 5 kıt’a, 4 rubâ’î, 5 beyt, 9 şarkı, 6 tarih vardır. 

 

22. İstanbul Üniversitesi ktb. TY 1877/3, va. 43 – 145  

İstinsah t.: - 

Müstensih: - 

Kitap ölç.: 19,5x13 (15x7) cm. 

Cilt: Sırtı kahverengi meşin, üstü kâğıt 

Varak: 97 

Satır: 21 

Yazı: Tâlik, surh cedvel içinde  

Kâğıt: Âharlı Avrupa taklidi 

Baş:  Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son:  Maşrık-ı câna hâbdan o perî 

Âfitâba ya tog ya togdum der 

156 varak olan mecmuanın başında kütüphane mührü, 1- 14. Varaklarında Vecdî Divanı, 
15 – 47. Varaklarda Şerif Sabri Divanı, 146 – 156. Varaklarda mektuplar ve Farsça beyitler 
yazılıdır. Bu nüshada 5 na’t, 20 kaside, 1 terkib-bend, 4 müseddes, 1 tahmis, 356 gazel, 7 şarkı 
vardır. 

 

23. Hazine (Topkapı Sarayı ktb.) 970 

İstinsah t.: - 

Müstensih: - 

Kitap ölç.: 21x13 (12,5x7,5) cm. 

Cilt: Kırmızı yumuşak meşin, zencerekli 

Varak: 149 

Satır: 13 

Yazı: Tâlik, surh cedvel içinde 

Kâğıt: Avrupa 

Baş:  Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son:  Haşre-dek yohsa girîbânunı elden komazız 

Belki mahşerde de dâmânunı elden komazız 

Başta kütüphane mührü olan bu nüshada 7 na’t, 15 kaside, 1 mersiye, 1 müseddes, 1 
tahmis, 345 gazel, 1 müstezad, 10 kıt’a, 7 rubâ’î, 10 beyt, 6 şarkı, 6 tarih vardır. 

 

24. Hazine (Topkapı Sarayı ktb.) 1025 

İstinsah t.: - 

Müstensih: - 

Kitap ölç.: 21x14 (18x8,5) cm. 

Cilt: Mukavvasız kahverengi yumuşak meşin 

Varak: 40 

Satır: 20 – 24  

Yazı: Tâlik kırması 

Kâğıt: Avrupa 

Baş:  Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son:  Bihişt-ârây-ı tab’-ı Nâ’ilîdir 

Gelince cilve-i nâza nihâli 

Bu nüshada 7 na’t, 3 kaside, 1 müseddes, 220 gazel vardır. 

 

25. Zühdü Bey (Süleymaniye ktb.) 608 

İstinsah t.: - 

Müstensih: - 

Kitap ölç.: 21x14 (16x8,5) cm. 

Cilt: Sırtı kahverengi meşin, üstü kırmızı bez 

Varak: 73 

Satır: 19 

Yazı:  Rik’a 

Kâğıt: Âharlı Avrupa 

Baş:  Müjde ey şadr-ı vezâret kim o dâverdir gelen 

Şadr-ı a’zam ya’ni serdâr-ı muzafferdir gelen 

 

Son:  Fevtine târîh içün dediler ervâh-ı kuds 

‘Adni künâm eylesün Şîr ‘Alî ya İlah 

Baş tarafda vakı mührü ve Süleymaniye ktb. mührü vardır. Bu nüshada 4 na’t, 24 
kaside, 1 mersiye, 1 terkib-bend, 4 müseddes, 1 tahmis, 155 gazel, 1 müstezad, 2 kıt’a, 5 beyt, 9 
şarkı, 4 tarih vardır. 

 

26. İstanbul Üniversitesi ktb. 3249 

İstinsah t.: - 

Müstensih: - 

Kitap ölç.: 29x19 (24x14,5) cm. 

Cilt: Sırtı meşin, üstü kahverengi kâğıt 

Varak: 42 

Satır: 25, üç sütun üzerinde 

Yazı: Nesih, ilk varak yaldız, diğerleri surh cedvel 

Kâğıt: Avrupa 

Baş:  Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

 

Son: Memnûnıdır kıyâmete dek Nâ’ilî gibi 

Tahrîk eden o şûh ise serv-kâmeti 

Baş tarafda bir temellük kaydı, bir mühür ve kütüphane mührü var. Çok eksik bir 
nüsha. 

Bu nüshada 6 na’t, 14 kaside, 320 gazel vardır. 

 

27. Fâzıl Ahmed Paşa (Köprülü ktb.) 275/1 va. 1 – 56  

İstinsah t.: - 

Müstensih: - 

Kitap ölç.: 25,5x14,5 (17,5x8,5) cm. 

Cilt: Kahverengi meşin 

Varak: 56 

Satır: 19 

Yazı: Tâlik 

Kâğıt: Âbâdî taklidi 

Baş:  Nutk-âferîn ki tab’ıma feyz-i makâl eder 

İlhâm-ı na’t-ı mefhar-i aşhâb u âl eder 

Son:  Görüp mesrûr dünyâyı dedim ey Nâ’ilî târîh 

Tonandı sû-be-sû ‘âlem alındı kahr ile Uyvâr 

121 varak olan mecmuanın 57 – 65. Varaklarında Bahâyî’nin gazelleri, 66 – 77. 
Varaklarda Nâbî ve Nazif’in na’tları, 78 – 102. Varaklarda Rüşdî Divanı, 103 – 119. Varaklarda 
Kadı-zâde’nin musiki risalesi, başta ve sonda vakıf mühürleri vardır. 

Bu nüshada 6 na’t, 5 kaside, 1 mersiye, 1 terkib-bend, 3 müseddes, 1 tahmis, 175 gazel, 
4 tarih vardır. 

 

28. Yahya Tevfik (Ragıp Paşa ktb.) 302/4 va. 61 – 115 

İstinsah t.: - 

Müstensih: - 

Kitap ölç.: 21x13,5 (12,5x8) cm. 

Cilt: Etrafı  meşin, üstü kâğıt 

Varak: 55 

Satır: Muhtelif 

Yazı: Tâlik  

Kâğıt: Âbâdî taklidi 

Baş:  Yem-i âteş-hurûş-ı dilde oldukça sükûn peydâ 

Eder her dâg-ı hasret tende bir girdâb-ı hûn peydâ 

 

Son:  Sad bar yâdigâr selât u selâm ola 

Ol sadr-ı bezm-i hâsa ki kerrûbiyân gelür 

194 varak olan mecmuanın 1 – 20. Varaklarında muhtelif şiirler, 20 – 58. Varaklarda 
Fasih Divanı, 59 – 60. Varaklarda Nef’î ve Fuzulî’nin birer na’tı, 61 – 84. varak kenarlarında 
Tâlib’in gazelleri, 120 – 175’ de Fıtnat Divanı, 181 – 194. Varaklarda muhtelif manzumeler vardır. 
176 – 180. Varaklar arası boştur. 

Bu nüshada 1 na’t, 315 gazel vardır. 

 

2. Nüshaların Değerlendirilmesi 
Nâ’ilî Divanı’nın İstanbul kütüphanelerinde 27 nüshası mevcuttur. Ayrıca Ord. Prof. M. 

Cavid Baysun’un hususî kütüphanesinde bulunan ve Sayın Profesör’ün müsaadeleriyle istifade 
imkânını bulduğumuz bir nüshanın ilâvesi ile görebildiğimiz Nâ’ilî divanlarının adedi 28’i 
bulmuştur. Bu kadar kalabalık bir nüsha topluluğunun, hiçbir tasnife tâbi tutulmadan, daima 

yanlış ve şaşırtıcı neticelere sürükleyebileceği düşüncesi ile bunları muhtelif bakımlardan bir 
elemeye tâbi tutmak lâzım geldi. Neticede tam ve doğru bir divan metninin tespitinde 
kullanılması zarurî görülen sekiz nüshayı ayırdık. Edisyon kritik bu sekiz nüshanın 
karşılaştırılması ile meydana getirilmiştir. Bu divan nüshaları şunlardır: 

1. (L) Lala İsmâil (Süleymaniye ktb.) 718/5, istinsah t.: 1080 
2. (V) Bağdadlı Vehbi (Süleymaniye ktb.) 1755, ist. t.: 1093 
3. (R) Revan (Topkapı Sarayı ktb.) 799, ist. t.: 1094 
4. (CB) Câvid Baysun nüshası ist.t.:1098 
5. (Ü1) Üniversite ktb. TY 2856, ist.t.:1164 
6. (Ü2) Üniversite ktb. TY 5460 
7. (A) Ali Emîrî (Millet ktb.) AE manzum 415 
8. (Ü3) Üniversite ktb. TY 1372 

Mevcut 28 nüsha içinden bu 8 nüsha seçilip, diğerlerinden sarfınazar edilirken şu 
hususlar göz önünde bulundurulmuştur: 

1. Bütün nüshalar karşılaştırılmak suretiyle, en fazla eksiklik ve yanlışları bulunan ve 
doğru bir metin elde etmek için istifade edilemeyeceği anlaşılan, Ayasofya ktb. 
3976; Yahya Efendi (Ragıb Paşa ktb.)302/4; Fâzıl Ahmet Paşa (Köprülü ktb.) 275; 
Hazine (Topkapı Sarayı ktb.) 1025 ve 970; Zühdü Bey (Süleymaniye ktb.) 608; 
Üniversite ktb. 3249; 1. Serez 2640 nüshaları saf dışı bırakılmak suretiyle ilk eleme 
yapılmıştır. Esasen bu nüshaların istinsah tarihleri de belli değildir. 
Bunlara 1105 tarihini taşımasına rağmen, 14 kaside ve 65 gazelle çok eksik bir divan 
olan Hüsrev Paşa (Süleymaniye ktb.) 559 ve 1112 tarihli, fakat yalnız 315 gazeli 
ihtiva eden, son derece yanlış ve itinasız olan Bayezid Umûmî ktb. 5798 numaralı 
nüshalar da ilâve edilmek suretiyle nüsha adedi 18’e indirilmiştir.  

2. Bu nüsha, ihtiva ettikleri şiirlerin sayısı ve sırası, müşterek eksiklik, hata ve 
benzerlikleri bakımlarından karşılaştırılarak şu şekilde gruplandırılmıştır: 
I. Prof.Câvid Baysun nüshası 

Üniversite ktb. TY 1788 
Üniversite ktb. TY 5550 

II. Üniversite ktb. TY 5460 
Üniversite ktb. TY 1877 
Revan (Topkapı Sarayı ktb.)798 
Es’ad Efendi (Süleymaniye ktb.) 2702 

III. Revan (Topkapı Sarayı ktb.) 799 
Revan (Topkapı Sarayı ktb.) 800 
Hamidiye (Süleymaniye ktb.) 1119 

IV. Üniversite ktb. TY 1372 
Üniversite ktb. TY 9796 

Üniversite ktb. TY 5457 

 Ayrıca dört nüsha da bu gurupların hâricinde kalmıştır: Lala İsmâil (Sül.ktb.) 718; 
Bağdadlı Vehbi (Sül.ktb) 1755; Üniversite ktb. TY 2856; Ali Emirî (Millet ktb.) AE 415. 

 Birçok bakımlardan benzerlikler gösteren, müşterek bir kaynaktan geldikleri belli olan 
her gurup içinden, tarihi eski veya diğerlerine nazaran daha zengin ve doğru olan bir nüsha 
seçilmek suretiyle, bunun, kendi gurubunu temsil edeceği düşünülmüştür. Böylece I grupdan, 
istinsah tarihi belli tek nüsha (1098),  Câvid Baysun nüshası seçilmiş; II. gurupdan hiç birisinin 
tarihi bilinmemekle beraber, hem mündericatı bakımından diğerlerinden daha zengin, hem de 
bir başka nüsha ile mukabele edilmek suretiyle, farkları varak kenarlarında gösterilmiş ve eksik 
şiirler ilâve edilmiş olması dikkat nazarına alınarak Üniversite ktb. 5460 numaralı nüsha 
alınmıştır. III.  grupta iki nüshanın tarihsiz, birinin 1119 tarihli (Âtıf Efendi ktb.2112) olması 
dolayısıyla, bütün Nâ’ilî Divanları içinde en muntazam ve mükemmel bir nüsha olarak görünen 
1094 tarihli Revan 799 nüshası seçilmiştir. IV. grup nüshalarının da tarihsiz olmaları sebebiyle 
diğerlerinden daha zengin ve iyi bir nüsha olan –belki diğer iki nüshanın da kendisinden 
istinsah edildiği- Üniversite ktb. 1372 numaralı nüsha seçilmiştir. Guruplara görmeyen diğer 
dört nüshanın da ilâvesiyle, edisyon kritikte faydalanılması mutlak surette zaruri görülen sekiz 
nüsha tespit edilmiştir. Bu sekiz nüshanın, muhtelif yönlerden benzerlik veya ayrılıkları nazar-
ı dikkate alınarak, esas nüshaya bağlılıklarını şu şekilde bir şema halinde ifade etmek mümkün 
olmuştur:  

 

 

 

           

V     R  CB    A        Ü1       Ü2         Ü3    

 

Edisyon kritik yapılırken, şimdiye kadar ekseriya yapılageldiği gibi, bir nüsha esas 
alınarak, diğer nüshalarda görülen farkların aparatta gösterilmesi yoluna gidilmemiş seçilen 
sekiz nüsha mukabele edilerek, mümkün olduğu kadar Nâ’ilî’nin kaleminden çıkmış olan 
metnin tespitine çalışılmıştır. Bazen vezin, mazmun örgüsü, Nâ’ilî’nin üslûbu, şiirinin 
hususiyetleri gibi yardımcı unsurlarının kifayet etmediği yerlerde, rivayetlerden birinin 
tercihinde tereddüt hâsıl olduğu zaman LVR gibi eski nüshaların rivayetleri kabul edilmiştir. 
Nüsha farkları aparatta gösterilirken tercih edilirken rivayet ile diğer nüshalardaki şekiller ] 
işareti ile ayrılmış, farkların yanlarına nüsha kısaltmaları konulmuştur. Ayrıca kabul edilen 
rivayetin hangi nüshalarda bulunduğunu göstermek, tekrar sayıldığından, lüzumsuz 
addedilmiştir. Her beytin birinci mısraı (a) ikincisi (b) harfleri ile gösterilmiş, birkaç kelimelik 
farklarda, tekrarlara mâni olmak için kelimenin mevcut olduğunu göstermek üzere  (+), mevcut 

bulunmadığını işaret etmek için (-) işareti kullanılmıştır. Aynı mısra içindeki ayrı ayrı rivayetler 
/ çizgisi ile ayrılmıştır. 

Divânın, -1080 ve 1093 tarihli L ve V nüshalarında eksiklikler ve sıra bakımından 
düzensizlikler bulunduğu için – bunlardan sonra en eski ve diğer nüshalar içinde de hemen 
hemen en zengin ve muntazam olan R nüshası tertipte esas alınmış, şiirlerin ve beyitlerin 
sıralanışında bu nüshanın tertibine riayet edilmiştir. Varak başlangıçları kenarda numaraları 
yazılmak suretiyle işaretlenmiş, bu nüshada bulunmayan az miktarda şiir ise yine mükemmel 
bir nüsha olan Ü1 nüshasına göre dizilmiştir. Ayrıca her parçanın altına vezninden sonra, 
bulunduğu nüshaların varak numaraları kaydedilmiştir.  

Metin tespit edilirken, XVII. asrın bazı malum fonetik kaidelerine uyulmağa çalışılmış, 
fakat kalıplaşmış imlâ şekillerinin, (ider, itmek vs.) bu asırda söyleniş şekilleri henüz malum 
olmadığından, bugünkü söyleniş şekilleri (eder, etmek vs.) kabul edilmiştir. 

KASİDELER 

 

Na’tler 
 

I 
Der-menkıbe-i Gül-i Gülzār-ı Risālet Mahbūb-ı Rabb-ı ʿİzzet Muhammedü’l-Mustafā 
Salla’llāhu Teʿalā ʿAleyhi ve Sellem 

[Mef’ūlü fā’ilātü mefā’īlü fā’ilün] 

Nutk-āferīn ki tabʿuma feyz-i makāl eder 

İlhām-ı naʿt ile dād-ı suhenverī 

 

Şükr-i nisāb-ı naʿt ile dād-ı suhen-verī 

Nev-tūtī zebānumı şekker-nevāl eder 

 

İʿcāz-ı naʿtı kim kalem-i mū-şikāfumı 

Sūret-nigār-ı deyr-i bütān-ı hayāl eder  

 

Feyz-i senāsı her birine nutk-ı cān virüp 

Ratbü’l-lisān-ı mehmedet-i lā-yezāl eder 

 

Hālā ki hāʾizem şeref-i naʿt-ı pākine 

Bir serverün ki midhatini Zü’l-celāl eder 

 

Hassānun eyledüm der isem şād rūhını 

ʿḬsī zebān-ı reşk ile tasdīk-i hāl eder 

Zāyiʿdür ey sipihr-i sitem-ger iʿānetün 

Yokdur benümle daʿvī-i nazm u makāl eder 

 

Bu ʿarsa-i mefāhiretün yeke-tāzıyam 

Gelsün benümle var ise ceng ü cidāl eder 

 

Hākānīyīm ki Feyzī-i Hindī vü Enverī 

Tabʿumdan istifāze-i nūr-ı cemāl eder 

 

Tālib terāneyem ki meyāzāsı nazmumun 

Ervāhı mest-i zemzeme-i vecd ü hāl eder 

 

Ol feyz kim selāset-i nazmumdadur anı 

Ne cūy-ı selsebīl ü ne āb-ı zülāl eder 

 

Muhtārum olsa semt-i Fuzūlī nazar kılan  

Cūy-ı tabīʿatüm Şat u Ceyhūn hayāl eder 

 

Ol Hürmüs-i meʿāric-i nutkum ki sözlerüm  

Ristoy-ı ʿaklı hikmet-i maʿnīde lāl eder 

 

Meşşāt-ı kalem reşehāt-ı midādumı 

Yer yer cemāl-i şāhid-i maʿnāya hāl eder 

 

Hāmūş-ı hayretem ki hıred nakd-ı himmetüm 

Vakf-ı bināy-ı medrese-i kīl u kāl eder 

Ey müddeʿī mefāhiretüm görme nā-revā  

Fehm et bu remzi kim sana şerh-i meʿāl eder 

 

Fahr eylemez mi nazm ile ol nükte-senc kim  

Medh-i habīb-i pādişeh-i bī-zevāl eder 

 

Şekvāt-ı bār-gāh-ı takarrub ki mihrden 

Kem zerre-i ʿināyeti refʿ-i zevāl eder 

 

Ser-cādde-i şerīʿati kim pā-girīzini  

Bī-perde-i girīve-i semt-i dalāl eder 

 

Makrūn edüp nevāziş-i dest-i şefāʿate  

Dārü’l-amān-ı şefkati āsūde-hāl eder 

 

Rāyet-firāz-ı naʿtınun ol server-i rüsül  

Mahşerde cilve-gāhını ferş-i zılāl eder 

 

Zīr-i livāy-ı hamd-ı şefāʿatde ol garīb  

Tahsīl-i kadr u menzilet-i bā-kemāl eder 

 

Reşkā ziyaret-i harem-i ravza-i resūl  

Kim ceyb-i cāna rīziş-i nāf-ı gazāl eder 

 

Züvvār-ı cān-sipārī ki meşiyyen ʿaleʾr-ruʾüs 

Tayy-ı reh-i menāzil ü şedd-i rihāl eder 

Görsün tekaddüm-i şeref-i hāk-būsda  

Kerrūbiyyān-ı ʿarşı ne yüzden cidāl eder 

 

ʿAnber-sirişte hākine baksun ne vech ile  

Ervāh-ı fevc fevc-i rüsül rūy-māl eder 

 

Seyr eylesün letāfet-i ferş-i sitebrakı  

Ol ferş-i ʿanberīni ki göz yaşı al eder 

 

Yā Rab olur mı ol dem-i dil-sūz kim beni  

Ol ravzanun saʿādeti ferhunde-fāl eder 

 

Mahmil-keşān-ı ʿazmi beni ol menāzilün  

Āvaze-i Cedī ile āşufte-hāl eder 

 

Ben zerreye o matlaʿ-ı nūr-ı şuhūddan  

Hüddām-ı bā-saʿādeti ʿarz-ı cemāl eder 

 

Gam çekme Nāʾilī ki senāsı o hazretün  

Erbāb-ı nazmı nāʾil-i kurb-ı visāl eder 

 

Ferdā olur o şāʿire dūzah harām kim  

Naʿt-ı Nebīde nazmını sihr-i halāl eder 

 

Ey münkir-i tecerrüʿ-i sahbāy-ı fakr olan  

An neşvesin ki defʿ-i humār-ı kelāl eder 

 



35  NÂ’İLÎ-İ KADÎM 
 

Āgāh-ı lutf ı neşve-i sahbāy-ı telh olan  

Her katresin karābe-i kevser hayāl eder 

 

Fakr u rızāda hüsn-i sülūk-ı Muhammedī  

Hˇāhiş-gerān-ı devleti hamūş u lāl eder 

 

Kārūn odur ki servet-i fakr u fenā anı  

Müstagnī-i tecemmül-i māl ü menāl eder 

 

Lutf-ı hevāy-ı ʿālem-i himmet derūnını  

Ehl-i dilün riyāz-ı bihişt-iʿtidāl eder 

 

Yokdur anun nisāb-ı gınādan nasībi kim  

Fakr u fenā muʿāmelesinden nekāl eder 

 

ʿİzzet bulan bu meşgaleden bī-niyāzdur  

Nefs-i ʿazīzi sūʾ-i taleb bed-sikāl eder 

 

Ey tālib-i karābe-i cullāb-ı ʿāfiyet  

Devrān sakın sakın ki sana mekr ü āl eder 

 

Sākīsine bu mastabanun etme iʿtimād  

Kand-ı neşātı māye-i zehr-i melāl eder 

 

Aldanma nakş-ı devlete kim bāzī-i felek  

Sad-sāle pīri tıflek-i nā-horde-sāl eder 

Şugl-ı zamīm-i devlet-i deh-rūze hāsılun  

Dergāh-ı kurbdan ayırur bed-fiʿāl eder 

 

Sevdāy-ı hām-ı devlet deh-rūze hāsılun  

Māhulyāy-ı meşgale-i bī-meʿāl eder 

 

Sūret-nümāy-ı devlet ü ikbāl olursa çarh  

Bir yüzden anı da sebeb-i infiʿāl eder 

 

Tefvīz edüp umūrını ʿākil meşiyyete  

Fermān-ı Hālikü’l-beşere imtisāl eder 

 

Nādān reh-i hilāfa düşüp pāy-bend olur  

Esb-i harūn-ı vahşeti pā der-şikāl eder 

 

Pāyān-ı naʿtı vakt-ı durūd-ı revānıdur  

Ol hazretün ki rūha ʿatāy-ı nevāl eder 

 

Der-hˇāst-ı şefāʿat ile tā suhen-verān  

Vasf-ı peyām-berān-ı bedīʿü’l-cemāl eder 

 

Kadr-i kemāl-i şān-ı nübüvvet bülend edüp  

Erbābı tā merātibine iştigāl eder 

 

Olsun yolunda hūşe-i ber-hırmen-i duʿā  

Ol kim ümīd-i zād-ı reh-i irtihāl eder 

Naʿtından eylesün taleb-i rukʿa-i amān  

Hevl-i ʿitāb o bī-dili mahşerde lāl eder 

II 
Der-menkıbe-i Ser-hayl-i Enbiyā Mahbūb-ı Hudā Hazret-i Muhammedü’l Mustafā 
Salla’llāhu Teʿalā ʿAleyhi ve Sellem 

[Mefā’ilün fe’ilātün mefā’ilün fe’ilün] 

Ne şādmānī-i bezm-i visāl-i yār kalur  

Ne zevk-i sohbet-i sākī-i gül-ʿizār kalur 

 

Hum-ı felek gibi bir gün olur bu kūçe tehī  

Ne pīr-i bāde-furūş u ne bāde-hˇār kalur 

 

Misāl-i mugbeçe vü pīr-i mey bu meclisde  

Zaman olur ne cevān u ne ihtiyār kalur 

 

Bozar şarābını seyl-i fenā bu mastabanun   

Ne reng-i neşve ne ālāyiş-i humār kalur 

 

Safā gider keder-ālūd olur bu meclis-i üns  

Ne curʿasında ne sāfında keyf ü kār kalur 

 

Fenā bulur neşʾet-i ʿadem-pezīr-i vücūd  

Ne mest-i bāde ne mahmūr u hūş-yār kalur 

 

Bu sūr-gāh-ı fenāya gelür o denlü kesel  

Ki sāz-ı Zührede bir gün gusiste tār kalur 

 

Olur musīkal-i hākister-i fenā bir gün  

Ne reng-i āyīne dil ne inkisār kalur 

Konan göçer bu sarāy-ı sipenc-i fānīde  

Bu tāb-hānede bir gün harābe-zār kalur 

 

Metāʿ-ı devlete aldanma kim bu kişverde  

Hezār hˇāce garībü’d-diyār u dār kalur 

 

Olursa her biri sahib-defīne-i Kārūn  

Yine metāʿı bu mahzende müsteʿār kalur 

 

Ne denlü ragbete şāyān olur metaʿ-ı emel  

Bu kār-gāh-ı harāba ne iʿtibār kalur 

 

Ki nice kāfile-sālār-ı kār-bān-ı vücūd  

Bu teng-nāy-ı fenāda şikeste-bār kalur 

 

Harīf-i meslek-i Ferhāda müzd-i tīşe yeter  

Bu kūh-sārda ancak hırāş-ı kār kalur 

 

Olur vücūd-ı ʿanāsır fenā-pezīr-i ʿadem  

Ne ferʿ-i çār-tabīʿat ne asl-ı çār kalur 

 

Verir esās-ı pūl-ı çarha bād-ı fitne şikest  

Bu cilve-gāhda ne menzil ne reh-güzār kalur 

 

Bu gül-sitānede bir gün eser semūm-ı ʿadem  

Gider bu neşv ü nemālar ne gül ne har kalur 

Ne bād-ı sarsar-ı āh u ne cüzʾ-i hāk-i beden  

Ne sūz-ı dil ne nem-i çeşm-i eşk-bār kalur 

 

Ne reng-i lāle-sitān-ı ciger ne bāg-ı vücūd  

Ne berg-i dāg-ı dil ü sīne-figār kalur 

 

Bu hāle agla gel ey dīde kim kesāfet-i gam  

Sen olmasan ten-i hakīde pāy-dār kalur 

 

Gel ey enīs-i dil ey gam ki hasretün tende  

Medār-ı haşyet-i endūh-ı hārhār kalur 

 

Fenāsına o demün agla kim zebānumda  

Senāy-ı Ahmed-i Muhtāra iktidār kalur 

 

Şefīʿ-i rūz-ı kıyamet Muhammed-i ʿArabī  

Ki haşr lutfı ile bī-günāhkār kalur 

 

O mihribān-ı ümem ol şefīʿ-i rūz-ı nedem  

Ki nehyi gūş-ı meʿāsīde gūşvār kalur 

 

O çeşme-sār-ı mürüvvet-ki şāh-rāhında  

Hezār Hızr u Sikender ümīd-vār kalur 

 

Kitāb-ı nüsha-i ʿilm-i ledün ki fehm-i hıred  

Kusūr-ı şerh ü beyānında şerm-sār kalur 

Zihī kitāb ki maʿnāy-ı noktasında bile  

Hezār nükte-i pinhān u āşikār kalur 

 

Kef-i kerīmini yād etse ebr eger sad sāl  

Misāl-i katre zemīne güher-nisār kalur  

 

Bununla sāha-i pehnāy-ı cūdın eyle kıyās  

Ki çarh o sāhada mevhūme bir gubār kalur 

 

Kerem ki dāmen-i ikbāline teşebbüs eder  

Sitem ki sadme-i kahr ile hāksār kalur 

 

Firāz-ı bām-ı sipihre o sāye-güster olur  

Hazīz-i hāk-i mezelletde bu nizār kalur 

 

Eyā şefīʿ-i güneh pīşgān-ı rūz-ı cezā  

Ki cürm merhametünle zelīl ü hˇār kalur 

 

Şefāʿatünle olanlar ʿamel-tırāz-ı kabūl  

Bu kār-hāne-i fıtratda sāz-kār kalur 

 

Karīn olan şeref-i hıdmetünle mihr-āsā  

Bu çār-tāk-ı zebercedde tāc-dār kalur 

 

Gınāy-ı cūdun ile zimmet-i halāyıkda  

Ne ʿizz-i devlet ü ne züll-i ittikār kalur 

Ümīd-vārī-i iksīr-i iltifātun ile  

Vücūd-ı hākī-i ümmet ki hˇār u zār kalur 

 

Türāb iken bir avuc sikke kabūlün ile  

Revāc-bahş-ı zer-i kāmilü’l-ʿayār kalur 

 

O rāyetī-i keremsin ki tāb-ı germādan  

Zılāl-ı kurbuna anlar ki hˇāst-kār kalur 

 

Verāy-ı perde-i nūrunda mihr-i rustā-hīz  

Hacālet-i ʿalemünle nikāb-dār kalur 

 

O dem ki müstenidān-ı ʿamel o bādiyede  

Fütādelikde ʿaceb vü bī-iʿtibār kalur 

 

O dem ki katre-i evvelde bīm-i lagzişden  

Reh-i sırātda o fırka-i ehl-i nār kalur 

 

O dem ki merkez-i hayretde ol belā-keşler  

Misāl-i nokta-i mevhūme bi-karār kalur 

 

O dem ki pīş-i ilāhīde ol siyeh-diller  

Hezār töhmet ile dūzehī-şiʿār kalur 

O dem ki defter-i aʿmāl-i seyyiʿāt-ı ümem  

Birūn-ı dāʿire-i nokta-i şumār kalur 

 

O dem ki dest-i şefāʿatde ol garīblerün  

Sevād nāmesi mevkūf-ı iʿtizār kalur 

 

Nisāb-ı naʿtun ile Nāʾilīnün oldur ümmīd  

Ki cürmi magfiret-i Hālıka medār kalur 

 

Sen ol habīb-i Hudāsın ki rūz-ı mahşere dek  

Senāsı mūcib-i gufrān-ı Girdgār kalur 

 

Sen ol mukarreb-i dergāhsın ki pāye-i ʿarş  

ʿUluvv-ı şān u şerīfünle üstüvār kalur 

 

Sen ol mükerrem-i levlāksin ki hāk-i rehün  

Ser-i melāʾikede tāc-ı iftihār kalur 

 

Sen ol şeref-dih-i miʿrācsın ki makdemüne  

Harīm-i ʿarş-ı ilāhī ümīd-vār kalur 

 

Edüp Burākunı ol demde Refrefe teslīm  

Emīn-i Vahy o berīd-i sabā-güzār kalur 

 

Feriştegān-ı mukaddes o şevk ile saf saf   

Yolunda secde ber-rāh-ı intizār kalur 

 



DÎVÂN   44 
 

Muhassenātuna hadd olmayınca tabʿ-ı fuzūl  

Suhen-güzārī-i naʿtunla şermsar kalur 

 

Geçerse vasf-ı cemīlünle rūzgārı yine  

Zebān-ı nātıka haclet-güzīn-i kār kalur 

 

Ola o gāyete dek rūhuna durūd u selām  

Ki şūr-ı zelzeleden haşr pür-gubār kalur 

 

Bu tāc u tahtı koyup husrevān-ı dehr ancak  

Zahīr-i mülk-i hudāvend girūdār kalur 

III 
Der-menkıbe-i Risālet-penāh Habību’l-lāh Hazret-i Resūlu’l-lāh Salla’llāhu ʿAleyhi ve 
Sellem 

[Mefā’ilün fe’ilātün mefā’ilün fe’ilün] 

Kerem kusūr eder çarh-ı dūn ʿitābında  

Ki haml-ı minnet eder cevr-i bī-hisābında 

 

Zihī mükābere kim efdal-i ʿibādetde  

Eziyet-i ʿurefā mezheb ü zehābında 

 

O zümrenün biri de Nāʾilī-i bī-kesdür  

Ki rūy-ı dil göremez baht-ı pür-ʿitābında 

 

O cemʿün ahkar u nāçīzidür ki bīdāddur  

Kemāl-i feyz-i dil ü tabʿ-ı müstetābında 

 

Cenāb-ı Hālıka minnet ki olmamış hergiz  

Sipihr-i bed-güherün fikr-i nān u ābında 

 

İzāʿat etdügi evkāt-ı penç ü pençeh-sāl  

Ki ʿömrün oldı hebā gaflet-i şebābında 

 

Tefakkud etmedi bir nākid-i güher ki bula  

Hezār genc-i maʿānī dili harābında 

 

Suhenle olmış iken bezm-i ʿālemün rūşen  

Çerāg-ı mihr gibi zīr-i nüh kıbābında 

Sözinden eyler iken iktisāb-ı ʿizz ü şeref  

Yazılsa levh-i zer-endūd-ı āfitābında 

 

Bu hānedān-ı saʿādet-karīni olmış iken  

Sütūde-medh-i selātīn-i kām-yābında 

 

Tılısm-ı devlet ü vefk-i saʿādet olmış iken  

Kasāʾidi nice düstūr-ı Cem-cenābında 

 

Diler ki hīle ile nakd-ı nāmın eyleye güm  

Diyār-ı Edrinenün bir avuc türābında 

 

Dirīg böyle geçen ʿömre kim zarūret ola  

Bu tāb-hānenün ārām-ı hord u hˇābında 

 

Ne denlü cünbiş olur rahş-ı tünd-i ikbālün  

Bir iki gün haşr pāy der-rikābında 

 

Kim aglar idi harābāt-ı dehrün ehl-i mezāk  

Bulaydı hūn-ı ciger hāletin şarābında 

 

Kim istemezdi bu meclisde ʿiyş u nūşı eger  

Olaydı neşve meyinde nemek kebābında 

 

Bu bāgda nice mümkindür istiʿāre-i şevk  

Tefāvüt olmayıcak bülbül ü gurābında  

Belā budur ki yine ehl-i cāh-ı mest-i gurūr  

Buhār-ı bade-i nahvetle cāme-hˇābında 

 

Kutaş-ı şevketi zīb-i hazān-ı mezbele-keş  

Kumāş-ı devleti cüll-i ester ü kilābında 

 

Vüdūdı cīfesin eyler nazīf zuʿmınca  

Sarāyı nekbetinün havz-ı müncilābında  

 

Cahīm-i ʿāciz-i tathīri oldugın bilmez  

O cīfenün müteneffir olup ʿazābında 

 

Ne denlü emr-i maʿāşında cüst ü çāpük ise  

O denlü kāhil olur āhiret hisābında 

 

Yine netīcesi mahşerde rū-siyāhīdür  

Olursa defterinün kayd-ı ihtisābında 

 

Fenāy-ı ʿāleme ey bü’l-heves şuʿūrun yok  

Bu āh u girye nedür çarhun inkılābında 

 

Dimāgun eyle muhattal bu şevk-i hırmānun  

Ümīd-i lahlaha-i ʿūd u müşk-i nābında 

 

Vücūdın etme mülevves zamānun olma şerīk  

Hemīşe savb-ı tefāhurla āb u tābında 

Libāsdan garaz ey hˇāce setr-i ʿavret ise  

Nedür taʿallukun ārāyiş-i siyābında 

 

Neʿūzu bi’l-lāh ey dil bu güft ü gūlardan  

Ki nāgeh olmayasın münfaʿil cevābında  

 

Ko hāl-i gayrı sen ey bī-hīcāb kendüni gör  

Ne oldı māhasalun çarh āsiyābında 

 

Hazer gurūrdan ey must-ı hāk fikr eyle  

Meʾal-i hāli enāniyyet iktisābında  

 

Bu zahma merhem-i şāfī gerek ki cān u ciger  

Hevānun olmaya tefside iltihābında 

 

Bu sūz u tābı gidermez meger o bādiye kim  

Garīk-i rahmet olur teşneler serābında 

 

Zihī fezāy-ı mukaddes ki iʿtidāl-i bihişt  

Nühuftedür eser-i feyz-i sūz u tābında 

 

Olur şitāba murahhas semūm-ı hurdeleri  

Şarāb-ı kevser ü tesnīm sāf u nābında 

 

O yolda māla kim eyler nazar ki hāsirdür  

Nisār-ı nakd-ı hayāt etmeyen hisābında 

O rāhı tayy edüp ey kilk-i hoş-nevā gel gel  

Terāne-senc olalum naʿt ı müstetābında 

 

Ki mündericdür o sultān-ı cümle-i rüsülün  

Saʿādet-i ebedī midhat-i cenābında 

 

Gül-i hadīka-i cān u cihān ki peydādur  

Şemīm-i ʿātıfet-i zü’l-minen gül-ābında 

 

Bihişt taʿbiyedür gülşen-i şefāʿatinün  

Misāli nefha-i gül feyz-i intisābında  

 

Şeh-i melāʾike-ʿasker Muhammed-i ʿArabī 

Ki enbīyāya şeref meşy idi rikābında 

 

Fürūgın eyler idi āfitāb sāye eger  

Olaydı sāye ten-i āfitāb-tābında  

 

Hat-ı musannif idi nüsha-i vücūdı tamām  

Ne ihtimāl idi harf-ı hatā  kitābında 

 

Girifte-māh idi ol mihr-i biʿsetün hurşīd  

Gatā-i şerm ü pes-i perde-i hicābında 

 

Zihī eser ki rehīndür saʿādet-i īmān  

Münāfıkına bile refk ile hitābında 

Olunca seyf ile mebʿūs o server-i levlāk  

Giritte-jeng idi şemşīr-i kīn kırābında 

 

Çīhār-yārı ki bezl etdi cān-ı şīrīnün  

Olup şehadetün ümmīd-i şehd-i nābında 

 

Muhālifān-ı Kureyşe okutdı her birisi  

Cihādı emrini tīg-i siyāh-tābında 

 

Hatāy-ı mahz idügin kīl u kāl bildi ʿadū  

Merātib-i hulelāy-ı şeref-meʾābında 

 

Erince Sidreye Cibrīl idi o sultānun  

Revende pīş-i Burāk-ı kamer-rikābında 

 

Zihī tekāver-i endīşe-rev ki ʿāciz idi  

Berīd-i cust-ı nazar sürʾat-i şitābında 

 

Zihī Burāk ki mihr oldı zıll-ı arza şebīh  

Nişīb-i naʿl-i süm-i pür-fürūg u tābında 

 

Basınca fark-ı sipihre kadem tutuldı tamām  

Kamer mukāʿarına çetr-i zer-tınābında 

 

ʿUrūcı āh-ı yetīm ü duʿāy-ı subha delīl  

Hubūtı yok felegün berk ile şihābında 

Fürūg-ı mihr ü mehe nāz ederdi bulsa felek  

Cevāhir-i ʿarakın dāmen-i sehābında 

 

Ederdi kesb-i şeref bāz-gūne olmasa ger  

Felek teşābüh-i satl u şafak-hizābında 

 

Verirdi seyle çerā-gāhın iştiyāk-ı habīb  

Degildi fikri behiştün giyāh u ābında 

 

Gözine girmez idi hˇāb girse de gāhī  

Cemāl-i Enver-i pākin görürdi hˇābında 

 

Berīd-i akdese bir özge hālet el virdi  

O dabbenün eser-i ʿışk-ı sūz u tābında  

 

Hezār gūne nevāziş ile eyledi daʿvet  

Kudūm-ı hazreti tebşīr idüp hitābında  

 

Sikāl-i sabrını nām-ı Muhammed etdi şikest  

Tezelzül-āver-i huld oldı ıztırābında 

 

Cinānda olmasa ger şād-merg olurdı hemān  

Sürūr-ı daʿvet-i bī-şekk ü irtiyābında 

 

Zihī Burāk-ı peyām-ber-süvār u huld-stabl  

Ki ser-tavīle idi cümle devābında 

Zihī sıyānet-i ümmet ki oldı gāh-ı ʿurūc  

Zamān-ı ʿafv-I Hudā şiddet-i ʿikābında 

 

Burāk u Refref ü Cibrīl kaldılar hayrān  

O nūr-ı pāk-i hıred-sūzun incizābında 

 

Felekler oldı o şām içre ʿanberīn yedi top  

Ki reşkidür Hutenün dāg-ı müşk-i nābında 

 

Erişdi göz yumup açınca kāb-ı kavseyne  

Nesīm-i subh ile hem-reng idi şitābında 

 

Açıldı bāb-ı ziyāfet-serāy-ı gaybü’l-gayb  

Ki pā-şikestedür idrāk derki bābında 

 

Verāy-ı perdededür cilve-gāh-ı güft ü şunūd  

Budur netīce mūcib ü eger mücābında  

 

Olunsa kıssa-i miʿrācı haşre dek takrīr  

Güneşde zerresidür katredür sehābında 

 

Muhīt olan yine sensin bu rāzı söz mi deger  

Gedāya nezd-i şeh-i mālikü’r-rikābında 

 

İlāhī eyleme şermende Nāʾilī kulunı  

Duʿāy-ı bī-eser ü gayr-ı müstecābında 

Bula saʿādet-i iksīr-i ʿizz dārını  

Harīm-i merkad-i pür-nūrunun türābında  

IV 
Der-medh-i Resūl-i Ekrem Mahbūb-ı Rabb-ı ʿĀlem Hazret-i Muhammed Mustafā 
Salla’llāhu ʿAleyhi ve Sellem 

[Fe’ilātün mefā’ilün fe’ilün] 

Çīn-i nāzam cebīn-güşāy-ı dilem  

Fitneyem genc-i ihtifāy-ı dilem 

 

Bahr-ı mevvāc-ı āteşīn- girdāb  

Dāg-ı tedbīr-i nā-Hudāy-ı dilem 

 

Germ-i sīm-āb muztarib hālem  

Cünbiş-i gamzeyem belāy-ı dilem 

 

Cilve-gāh-ı nigāh-ı hūbānam  

Mahşer-i fitneyem fezāy-ı dilem 

 

Çāşnī-senc-i tīg-i bīdādam  

Dāg-ı her-pāre-i cudāy-ı dilem 

 

Olsam ālūde gerd-i rāh-ı heves  

Dāmen-i perde-i hafāy-ı dilem 

 

Hüsn ile gamze āşinā göreli  

Düşmen-i tīg-i der-kafāy-ı dilem 

 

Zāʿir-i sūmenāt-ı ʿışk olalı  

Reşk fermāy-ı pārsāy-ı dilem 

Levh-i bī-reng-i ʿālem-i maʿnī  

Sūret-i nakş-ı māsivāy-ı dilem 

 

Sūret-ārāy-ı nakş-ı hüsn olalı  

Büt-tırāşī-i kīlisāy-ı dilem 

 

Āfet olsam hayāl-i yāre n’ola  

Mahrem-i çeşm-i āşinay-ı dilem 

 

Evhaş Allāh hayāl-i būkalemūn  

Ki hevāsıyla gam-zedāy-ı dilem  

 

Fart-ı nezzāre-i telāşīden  

Hīre-çeşm-i sanem-serāy-ı dilem  

 

Cān virelden o tıfl-ı nev-hevese  

Şermsār-ı sülūk u rāy-ı dilem 

 

Edeli kıble-gāhın ebrūy-ı yār  

Pāy ber-cāy-ı iktidāy-ı dilem 

 

Yād kıldıkça dāmen-i zülfin  

Şuʿle-i dāg-ı ibtilāy-ı dilem 

 

Şuʿle-i hancer-i nigāhından  

Teşne-leb hūn-ı Kerbelāy-ı dilem 

Dāhil olsam harīm-i vuslatına  

Ser be-pīş ü nazar be-pāy-ı dilem 

 

Bīm-i renc-i humār-ı hecrinden  

Mest-i zehr-ābe-i cefāy-ı dilem 

 

Bulalı sāye-dārī-i zülfin  

Magz-ı cān-perver-i hümāy-ı dilem 

 

Ben ki murg-ı kafes-nişīn āsā  

Nev-giriftār-ı teng-nāy-ı dilem 

 

Şevk-i āyīne-i cemālinden  

Tūtī-i şekkerīn-edāy-ı dilem 

 

İktibās-ı fürūg-ı hüsninden  

Nūr-ı pīşānī-i senāy-ı dilem 

 

Yaʿni vassāf-ı fahr-ı kevneynem  

Mahrem-i rāz-ı müddeʿāy-ı dilem 

 

Naʿt-gūy-ı Habīb-i Mevlāyam  

Hırz-ı bāzūy-ı iʿtināy-ı dilem 

 

Fahr-ı ʿālem Muhammed-i ʿArabī  

Ki derinde mukīm-i cāy-ı dilem 

Bār-gāh-ı harīm-i ʿizzetinün  

İntisābıyla müttekāy-ı dilem 

 

Olalı bezm-i lutfına sākī  

Mest-i peymāne-i vefāy-ı dilem 

 

Edeli güm nisāb-ı midhatini  

Dest-i deryūze-i ʿatāy-ı dilem 

 

Bulalı pāye-i gulam-ı derün  

Şehriyār-ı cihān-serāy-ı dilem  

 

ʿAcz-ı evsāf-ı hānedānında  

İʿtirāf-āver-i hatāy-ı dilem 

 

Pīş-i evsāf-ı hānedānında  

Tutk-ı çehre-i hayāy-ı dilem 

 

Ben ki yād eyledükçe miʿrācın  

Lā-mekān-seyr-i māverāy-ı dilem 

 

Bām-ı ʿarşa ʿuluvv-ı şānından  

Bī-muhābā nihāde-pāy-ı dilem 

 

Tayy-ı zulmet-serāy-ı ʿālem içün  

Ol zamānlar ki reh-nümāy-ı dilem 

Kem-şerār-ı fürūg-ı nūrından  

Meşʿal-efrūz-ı pīşvāy-ı dilem 

 

Habbezā vasf-ı pāye-i miʿrāc  

Ki edāsıyla hāk-i pāy-i dilem 

 

Merhabā cilve-gāh-ı nāz u niyāz  

Ki harīminde çehre-sāy-ı dilem 

 

Pādişāhān kapunda pesdür pes  

Bī-edeb tabiʿ-i hevāy-ı dilem 

 

Ber-fuzūlüm hemīşe bī-takrīb  

Kıssa-perdāz-ı mācerāy-ı dilem 

 

Mücrimem ʿāsiyem güneh-kāram  

Lāyık-ı renciş-i cezāy-ı dilem 

 

Maʿsiyet kāh-ı kemterīn ise ben  

Kuvvet-i cezb-i kehrübāy-ı dilem 

 

Kurb-ı ʿisyān u baʿd-ı gufrānam  

Yād kıldıkça hem-nevāy-ı dilem 

 

Mātem-efrūz-ı sad-merg-i ecel  

Cūşiş-i girye-i gazāy-ı dilem 

Nāʾilīyem ki ferş-i pāyun içün  

Hˇāce-i kāle-i duʿāy-ı dilem 

 

Nitekim cilve-gāh-ı vasfunda  

Rāyiz-i hınk-ı bād-pāy-ı dilem 

 

Haşre dek dāmen-i şefaʿatüne  

Dest-i küstāhī-i recāy-ı dilem 

V 
Der-menkıbe-i Şefîʿ-i Rūz-ı Kıyāmet Peygamber-i Sāhib-i Saʿādet Muhammedü’l-
Mustafā ʿAleyhi ve Sellem 

[Fe’ilātün fe’ilātün fe’ilātün fe’ilün] 

Meryem-i nutkum edüp yine Mesīhā-zāyī  

Rūh-zār eyledi beytüs-sanem-i maʿnāyı 

 

Yine gösterdi Kelīm-i dile bir şuʿle-i feyz  

Tūr-ı maʿnīde edüp nahl-i kalem lalāyī 

 

Bār-dād oldı dilüm yine cebīn-i feyze  

Nefh-i rūhü’l-kudüse hāmem olup hem-tāyī 

 

Yine mīzāb-ı kalem çeşme-i idrākümden  

Etdi şādāb bu nüh bāgçe-i hadrāyı 

 

Oldı tabʿum gibi bir tāze zemīn üzre yine  

Çūb-ı hüşk-i kalem ābiş-hor-ı nev-peydāyī 

 

Pīr-i endīşe kef-i destüme yā sundı kalem  

Ya Şuʿayb oldı ʿasā-dād-ı kef-i Mūsāyī 

 

Tabʿ-ı pākümdür o ser-çeşme-i maʿnī ki eder  

Reşhası āb-ı hayāt-ı suhene sakkāyī 

 

Hum-ı tabʿumda ki cūşīde olur bāde-i feyz  

Pür eder katresi bu nüh kadeh-i mīnāyı 

Bir nazarda hıred-āşūbī-i bikr-i fikrüm  

Şekl-i Mecnūna kor isterse eger Leylāyı 

 

Caʿd-ı müşkīn-i bütān-ı harem-i endīşem  

Gerden-i ʿakla salar silsile-i sevdāyı 

 

Hayzurān gibi benānumdan eder pīç-ā-pīç  

Tāb-ı gīsūy-ı hayālüm kalem-i gūyāyı 

 

Rūz u şeb sohbet-i ebkār-ı hayālümdür eden  

Tabʿ-ı şūrīdemi müştāk-ı dem-i tenhāyī 

 

Şāh-ı evreng-i kemālüm ki şebistānumda  

Alsa hunyā-ger-i endīşem ele şeştāyı 

 

Eder āvāze-i tahsīn ile pür-şevk-i semāʿ  

Gūş-ı Nāhīd gibi şeş-cihet-i dünyāyı 

 

Evvelīn mertebe-i şiʿr-i bülendümdür eden  

Çeh-nişīn-i rasad-ı reşk ü hased şuʿarāyı 

 

Gam degil görmese huffāş-nihādān-ı zamān  

Levh-i āyīne-i tabʿumda olan maʿnāyı 

 

Kūr-tabʿān-ı hased-pīşeye etmiş takdīr  

Gerd-i rāh-ı suhenüm sürme-i nā-bīnāyı 

Katı alçak görürüm ʿālemi aldukça ele  

Dūr-bīn nazar-ı himmet-i istiʿlāyı 

 

Böyle tarh eylemiş endāze-i miʿmār-ı ezel  

Sāha-i himmetüme garka-i istignāyı 

 

Evvelīn pāye-i süllem görürin gāh-ı ʿurūc  

ʿArş-peymāy-ı dil olsam meleʾ-i aʿlāyı 

 

Pādişāh-ı suhenem k’oldı zamānumda ʿadīm  

Mülk-i endīşede şūr u şagab-ı hod-rāyī 

 

Benüm ol husrev-i evreng-i suhen-dānī kim  

Oldı menşūr-nüvīs-i suhenüm tugrāyī 

 

Nazm-ı pākümdür o manzūme-i hikmet ki olur  

Noktası dag-ı süveydāy-ı dil-i rüsvāyī 

 

Döndürüp Rūmı sevād-ı kalemüm Lāhūra  

Etdi güm-nām-ı ʿadem Feyzī-i Hind-ārāyı 

 

Sākī-i mastaba-pīrāy-ı asīr-i nazmam  

Ki teh-i sāgarumun rūha gıdādur lāyı 

 

Curʿa-i cāmın edüp pīş-keş ʿārif-i cām  

Rūh-ı ʿassāra kırābiyle sunar sahbāyı 

Būy-ı nazmumdan edüp ʿālem-i ervāha eser  

Rūh-ı ʿAttāra da andurmak olur yagmāyı 

 

Huld-ı iʿcāzdur el-hak dil-i ʿUrfī ki henūz  

Tāzedür nutfe-i endīşe-i gevher-zāy-ı 

 

Āferīn himmet-i vālāsına kim eylememiş  

Zeyl-i ʿunvān-ı şeref menkıbe-i Ābāyı 

 

Teng iken havsala-i himmetine her dū cihān  

Komamış hātır-ı gerd-i emele güncāyī 

 

İstimāʿından olur Tālib-i şīrīn-suhenün  

Tūtī-i zāʿika müstagnī-i şekker-hāyī 

 

Habbezā mihr-i zamīr Enverī-i sāhir kim  

Zihni dāg-ı dil eder subha şeb-i yeldāyı 

 

Düşürüp vaktine kārın suhen-ārālıkda  

Tutmış eşʿārı gibi debdebesi dünyāyı 

 

Yümn-i ikbāl-i cihān-gīr-i cenāb-ı Sencer  

Olmış ol nāzım-ı vahye sebeb-i garrāyī 

 

Neydi revnak-şiken-i Mahzen-i Esrār olmak  

Bezl edüp ʿāleme genc-i güher-i maʿnāyı 

Hˇāce-i tabʿ-ı Nizāmī-güherüm olsa eger  

Hamse tertībine cūnbiş-dih-i kilk-i nāyī 

 

Etmeyüp rahş-ı mülāyim-harekāt-ı tabʿam  

Ermege menzil-i maksūda heves-peymāyī 

 

Eylemiş rāyiz-i endīşeme Hākānīnün  

Türktāz-ı reh-i maʿnīde tekaddüm pāyı 

 

ʿUd edüp ʿālem-i ervāha ederdüm izhār  

Sāhirān-ı reh-i tahkīka yed-i beyzāyı 

 

Havfum oldur dil ü tabʿum gibi āşüfte bulam  

Mahremān-ı harem-i bār-gehi Mevlāyı 

 

Şirket-i nükte-serāyān-ı kadem ve’l-hāsıl  

Oldı cān u dile sermāye-i reşk-efzāyī 

 

Kanı bir sayrafī-i çārsūy-ı himmet kim  

İntikād ede güherden hazef ü mīnāyı 

 

Yeter ey rāyiz-i endīşe yeter gösterdün  

Eşheb-i germ-i ʿinān-ı suhene irhāyı 

 

Evliyāy-ı suheni eyledün āzurde tamām  

Kār-āgāhlara düşmez iken garrāyī 

Muhlis istersen eger zeyl-i mübāhāt eyle  

Naʿt-ı peygamber-i Hallāk-ı cihān-ārāyı 

 

Nūr-ı pīşānī subh-ı ahadiyyet Ahmed  

Tāb-ı āyīne-i hurşīd-i cihān-gīrāyī 

VI 
Der-menkıbe-i Şīr-i Hudā ʿAliyy-i Murtazā Radıyallāhu ʿAnh 

[Mefā’ilün fe’ilātün mefā’ilün fe’ilün] 

Benüm o mücrim-i gerden be-tavk zindānī  

Esīr-i silsiledür gerden-i perīşānı 

 

Benüm o dāg-ı ʿukūbet ki sad-merg olurın  

Görünce pençe-i kātilde tīg-i ʿuryānı 

 

Benüm ki renciş-i husrān-ı merg ile ölürin  

Alınca pençe-i cellāddan girībānı 

 

Hezār töhmet-i nā-kerde eylerin ikrār  

Verince şahne-i mülk-i kazāyā dāmānı 

 

Cezāy-ı ʿışk u mahabbetle bī-muhābāyam  

Bu ʿarsa-gāhda Mansūra olmaga sanī 

 

Ki bilmeyüp şeref-i hidmetin karīn-i visāl  

Ümīd-i kām ile oldum esīr-i hicrānı  

 

Kemīne bendesi kem-ter gulām-ı dergehidür  

Serīr-i saltanatun husrevān-ı zī-şānı 

 

O şāh-ı fitne-sipāh ı kalem-rev-i hüsnün  

Ki gösterür Cem ü Dāraya çīn-i pīşānī 

O neyyir-i seher-efrūz-ı rustā-hīz-i sitem  

Ki düşse bādiye-i haşre tāb-ı nīrānı 

 

Olurdı āteş-i dūzah hezār dehşetle  

Girifte dāmen-i teb-lerze-i hirāsānı 

 

Hezār ʿāşık-ı āvāresin o şeh gāhī  

Göreydi nīm nigāh-ı kabūle erzānī 

 

Nifāk-ı baht ile fi’l-hāl olurdı bī-takrīb  

Nigeh tegāfül ü lutf-ı nigeh peşīmānī 

 

Kalem-rev-i dile ol şeh-süvār-ı hüsnün kim  

Kemīne cünbişidür dest-gāh-ı vīrānı 

 

Rikāb-ı nāza kadem basmadan harāb görür  

Hücūm-ı zelzeleden heft tāk-ı eyvānı 

 

O şeh ki silsile-peyvend-i gerden-i cāndur  

Hemīşe tarf-ı külāhında zülf-i pīçānı 

 

O şeh ki lāzime-i pīş-gāh-ı gamzesidür  

Hücūm-ı ʿarbede-i dest-burd-ı hayrānı 

 

O şeh ki gāret-i mülk-i kazāya cāy-gehin  

Eder kemīn-i tegāfül sipāh-ı müjgānı 

O şeh ki pīş-i nigāh-ı tegāfülinde kazā  

Ne mümkin eyleye izhār-ı tīg-i cunbānī 

 

O şeh ki nakd-ı hayāt-ı Mesīh ü Hızr olmış  

Nigāh-ı hasretinün hūn-behāy-ı hırmānı 

 

Hemīşe hasretiyān-ı visāli hāk be-ser  

Ki nakd-ı cān olamaz pāy-müzd-i hicrānı 

 

Güzer ederse olur gül-sitān-ı kūyından  

Nesīm-i subh-ı cinān sarsar-ı zemistānī 

 

Hayāl-i reng-i ruh u tāb-ı kākülindendür  

Güle şikeste-dilī sünbüle perīşānī 

 

Fürūg-ı nūr-ı tecellāy-ı talʿatıyla gider  

Sevād-ı mülk-i bedenden zılām-ı nefsānī 

 

Zihī talīʿa-i ruhsār-ı şeb-çerāg-ı güher  

Ki dāg-ı zerresidür mihr-i hāveristānī 

 

Zihī tecellī-i dāg-ı Kelīm-i hasret-sūz  

Ki olmış ol sanem-i dil-firībe erzānī 

 

Füsūn girişmesinün leb-güzīde meftūnı  

Nigeh tegāfülinün dil-rübūde hayrānı 

Füsūn-ı ʿişvesinün ʿakl-ı kül giriftārı  

Firīb-i gamzesinün fitne pāy-ı dāmānı 

 

Kemīne bāzūy-ı dest-i kemān-ı terkeşidür  

Nigāh-ı gamzesinün kuvvet-i Nerīmānı 

 

Ne gamze hancer-i elmās-ı āteşīn-dem kim  

Tokunsa şaʿşaʿası āb ederdi sindānı 

 

Ne gamze berk-i ecel-sūz kim hirāsından  

Olurdı şahs-ı kazā gūşe-gīr-i pinhānī 

 

Ne gamze Rüstem-i sāhib-zuhūr kim eyler  

Kazāyı silsile der-pā belāyı zindānī 

 

Ne gamze cevher-i şemşīr-i Zü’l-fikār-ı ʿālem  

Ki çāk eder eser-i semmi zehre-i cānı 

 

Ne Zü’l-fikār ki eyler olunca sād-pāre  

Şikāf-ı zehre-i hasma dürüst peymānı 

 

Ne Zü’l-fikār ki bir yerde eylemez ārām  

Bulunca pençe-i pür-zūr-ı şīr-i Yezdānı 

 

Ne Zü’l-fikār ki hasma havāle etdükçe  

Alurdı sāyesi āgūşa Şāh-ı merdānı 

Meh-i rebīʿ-i hilāfet ʿAlī velīyu’l-lāh  

Ki taht-ı çārüm-i eflāki şeyb eder şānı 

 

O şāh-zāde-i dānā ki levh-i mastarınun  

Değil Kelīm-i hıred müstaʿid-i izʿānı 

 

O yem-nevāl-i cihān-ı kerem ki gāh-ı hurūş  

Tokunsa dāmen-i eflāke mevc-i ihsānı 

 

Yagardı katre-i bārān gibi zemīne güher  

Olurdı hāmil-i erzāk ebr-i nisānī 

 

O şehriyār-ı melāʿik-sipāh-ı ʿālem-i cūd  

Ki her kademde eder bezl keff-i ihsānı 

 

Zemīne hātıra-i inʿidām-ı füshat-ı cāy  

Sipihri bāʿis-i husrān-ı teng-dāmānī 

 

Zihī garāmet-i düşmen ki haşyetiyle eder  

Gürūh-ı hasma ecel müjde-i ten-āsānī 

 

Zihī kerāmet-i dād-ı Hudā ki etmişdür  

Hızāne ber-kef-i ʿilm-i ledün o sultānı 

 

Cibilletinde olan hüsn-i ihtilāt u kerem  

Sipihri eylese irşāda lutfın erzānī 

Verirdi nūrını hurşīd ü māha yek-pāre  

Alurdı hāleyi āgūşa māh-ı tābānı 

 

Sitem ki hūlkına bīgānedür hakikatde  

Ger olsa girye-künān gūşe-gīr-i dāmānı 

 

Olurdı sūret-i hāli mukārin-i tehzīb  

Ederdi ahsen-i ahlākı ʿarz-ı rüchānī 

 

Henūz bāg-ı edebde açılmamış güldür  

Tebessüm-i leb-i şirīn-i şekker-efşānı 

 

O bāga bülbül-i şūrīde-i hoş-elhāndur  

Zebān-ı muʿcize-perdāz-ı menkıbet-hˇānı 

 

Zebān-ı nātıka-i Nāʿilīdür ol bülbül  

Ki bāg-ı medhinün olmış hezār destānı 

 

Firāz-ı gül-bün-i dilden ki nagme-güster olur  

Çemen çemen eder āşüfte ʿandelībānı 

 

Terānesiyle olur rūh o denlü mest-i neşāt  

Ki dām-ı cism ile fark eylemez gülistānı  

 

Ne gül-sitān ki ferāmūş eder o halet ile  

Nihāl-i Sidre vü Tūbāy-ı bāg-ı Rıdvānı 

Hadīka-i çemen-ārāy-ı kudsün ol bülbül  

Firāz-ı gül-bün-i zārında etse efgānı 

 

Hücūm-ı perdegiyān-ı bihişt-i maʿnīden  

Fezāy-ı mahşer-i Eyyūb ola hıyābānı 

VII 
Der-menkıbe-i Kurretü’l-‘ayn-ı Resūl-i Müctebā Şehīd-i Deşt-i Kerbelā Hazret-i 
Hüseyin Radıyallāhu ʿAnh 

[Mefā’ilün fe’ilātün mefā’ilün fe’ilün] 

Bu rūzgār-ı siyeh-dil kalursa böyle ʿanīd  

Çerāg-ı mihrini söndürmemek degil mi baʿīd 

 

Kazā ki māniʿ-i tevfīk-i ehl-i dānişdür  

Husūl-i kām u ümīde olur mı saʿy müfīd 

 

Kader ki perde-i halvet-serāy-ı hikmetdür  

Ne māverāsı hüveydā ne perde-dārı bedīd 

 

Kıyām-ı merkez-i hayret medār-ı kurb-ı vīsāl  

Verāy-ı kurb-ı metālib mebādī-i tebʿīd 

 

Cihān girīve-i āşūb u rūzgār garīm  

Meʿād u mebdeʾi hayret amānı mahz-ı vaʿīd 

 

Cidāl sīne hırāş u sitīze rūh-gezā  

Kazā hilāf-ı rızā sulh māye-i tesdīd 

 

Hezār Yūsuf-ı güm-geşte-i emel çāhī  

Hezār dīde-i Yaʿkūb iştiyāk-ı sefīd 

 

Bu rūzgāra gelelden ki etdi sevk kazā  

Meşiyyet-i dili mevkūf-ı dest-gāh-ı ümīd 

Çekildi gerdiş-i perkār-ı çarhdan fi’l-hāl  

Harīm-i manzara-i ārzūya sedd-i sedīd 

 

Düşürdi destine dallāl-ı çarh-ı bed-güherün  

Metāʿ-ı himmetümi imtināʿ-ı beyʿ-i Yezīd 

 

Bu beyʿ-gāh-ı esāfilde kim muʿayyendür  

Revāc-ı gūyī vü kūrī kesād-ı dāniş ü dīd 

 

Bu şāh-rehde ki semt-i hatardur ey dil-i zār  

Ne hāsıl olsa da saʿyun müsādif-i teʾyīd 

 

Ki rūzī-i ser-i Ferhād u Kays ola āhır  

Hırāş-ı hār-ı cefā zahm-ı tīşe-i tehdīd 

 

Sıgar mı havsala-i cān-ı nā-şigībāya  

Bu imtidād-ı zamān-ı sitem bu zulm-ı şedīd 

 

Tamām geldi bana kām-ı dilden istignā  

Vifāk-ı bahtdan oldum vücūh ile nevmīd 

 

Refāh-ı hāli tasavvur fütüvvetümde harām  

Vefāy-ı ʿahdi tevehhüm tasavvurumda baʿīd 

 

Melāletüm mütemādī meserretüm maʿdūm  

Meşiyyetüm müteʿassir meşakkatüm cāvīd 

Gel ey gönül olalum tābiʿ-i kader çünkim  

Olur kazāya rızā mūcib-i felāh-ı ʿabīd 

 

Bir az da sūret-i hāle nezāre-senc olalum  

Olup müşāhid-i esrār-ı zü’l-celāl-i vahīd 

 

Yed-i tasarruf-ı Bārīdedür tahavvül-i hāl  

Makām-ı emrde mecbūrdur şaki vü saʿīd 

 

Bulur nisāb-ı tesāvī bu bāgda gül ü hār  

Olur bu memlihada hem-ʿayār pāk ü pelīd 

 

Bu lücce-gehde olur sarsar-ı havādisden  

Hurūş-ı mevc-i belā geh nihān u gāh bedīd 

 

Ne denlü muztarib-i pīç ü tāb-ı ʿacz olsan  

Bulur ol mertebe ser-rişte-i kazā taksīd 

 

Ne denlü rāh-neverd-i şikāyet olsa ʿibād  

Makām-ı kurb-ı rızādan olur o denlü baʿīd 

 

Bu yolda tīg-i rızā ile çāk çāk olanun  

Derūn-ı lāle gibi dāg-dārıdur hūrşīd 

 

Bisāt-ı emrdür ey dil bu mevkıf-i hayret  

Olur kıyāmı karīn-i rızāy-ı Rabb-ı mecīd 

Medār-ı nīl-i saʿādātdur bu menzilde  

Dilīr-i maʿreke-i Kerbelā Huseyn-i şehīd 

 

Hasan birāderi perverde-i kinār-ı resūl  

Fürūg-ı nūr-ı dū çeşm-i ʿAlī imām-ı saʿīd 

 

Sipeh-bud-ı süʿadā nūr-ı dīde-i Zehrā  

Ki levh-i ʿarşa olunmış müʾessiri tesvīd 

 

O şāh-zāde ki etmiş vüfūr-ı bahsāyiş  

Hızāne-i keremi bī-niyāz-ı kufl u kilīd 

 

O ser-nüvişt-i şecāʿat ki etmedi eserin  

Dem-i hilafet-i Bū Bekr Hālid bin Velīd 

 

O yekke-tāz-ı şehadet ki Kerbelāda tamām  

Mesīhe eyledi tefhīm n’eydügin tecrīd 

 

O şeb-çerāg-ı necābet ki hacletinden olur  

Verāy-ı dāmen-i ʿİsīde muhtefī hūrşid 

 

Fürūg-ı savletin etdükçe kaht-ı āb füzūn  

ʿAdūya şāʾika-bār oldı ol kazā-temhīd 

 

Salup ser-ā-ser-i āfāka pençe oldı tamām  

Misāl-i tīg cihān-gīr-i āfitāb-ı ferīd 

Zihī irādet-i hükm-i ezel zihī teslīm  

Bu iktidār ile ol pençe tāb-ı hasm-ı ʿanīd 

 

Kazāya virdi rızā bildi oldugın āhır  

Mezīl-i devlet-i fānī saʿādet-i teʾbīd 

 

Ser-i mübārekine kasd edenlerün olsun  

Gezende mār-ı siyāh gerdeninde habl-ı verīd 

 

O nahl-i bār-vere Kerbelā zemīninde  

Su vermiyenler olsun mübtelāy-ı lerziş-i bīd 

 

Bu fitne āteşin īkād eden laʿīnün ola  

Edüp ʿazābını Kahhār lahza medīd 

 

Teni cahīm-i nedāmetde tūde-i ahker  

Zebānı kūre-i āteş-fürūz-ı gamda hadīd 

 

Gel ey gönül ʿālem-efrūz-ı āh olup edelüm  

O şāh-zādeye mātem merāsimin tecdīd  

 

ʿArūs-ı mātemine dīdeden nisār edelüm  

Dizüp tabakçe-i yākūta laʿl ü mürvārīd 

 

Mücāhidān-ı gazā mukbilān-ı hazretdür  

Sabāh-ı haşr olur aʿdāya mātem anlara ʿīd 

Bu infiʿāl ile mahşūr olanlarun verilür  

Kef-i neşātına mahşerde nāme-i teʾyīd 

 

Vukūʿı mātem olaydı eger zamānında  

Bu bezm-gāhda sunmazdı cāma el Cemşīd 

 

Bu gamla lāy-ı humı cevher-neşāt ise de  

Hamīr-i māye-i endūh olur şarāb-ı nebīd 

 

Hırāş-ı nāhün-i āzādur bu meclisde  

O zahmeler ki urur tār-ı çengine Nāhīd 

 

Naʿīm-i kurba zülāl-i visale teşne idi  

Olup mukārin-i tevfīk ü saʿyı oldı müfīd 

 

Çekildi ʿālem-i kesretden oldı ol sultān  

Garīk-i lücce-i envār-ı maşrık-ı tevhīd 

 

Cevābı var ise hasmun hemān dilīr olsun  

Tutunca dāmenini ehl-i beyt rūz-ı vaʿīd 

 

Budur hulāsa ki mahz-ı hilāf-ı hikmetdür  

Sezāy-ı laʿn ise ancak bu mācerāda Yezīd 

 

Zebān-ı husrev-i kadr gibi lāl-i hayretdür  

Zuhūr-ı vākıʿa-i Kerbelāda ʿakl-ı reşīd 

Zihī makām-ı tahayyür ki vahşetinden olur  

Zebān-ı nātıka ebkem muhāl-i güft u şenīd 

 

Bu rāzı derkde kem-māyedür hıred yā Rab  

Kef-i kifāyet-i ʿilmündedür bu gence kilīd 

 

Bu mācerāyı ki ʿilmün muhītidür etmiş  

Rızāy-ı cūşiş-i seyl-āb-ı vehme sedd-i sedīd 

 

Bize rızāy-ı şerīfün gerek hudāvendā  

Ne harf-i çūn u çerā ne zebān-ı pür-taʿkīd 

 

O gün ki ʿarz olunur seyyiʿāt-ı hazretüne  

Siyāh-nāme-i aʿmāl-i nā-resīd ü resīd 

 

Edüp muʿāmele lutfunla Nāʾilīyi koyma  

Girifte-dāmen-i teb-lerze-i ʿukāb-ı şedīd 

 

Yüzi suyına o sultānun eyleyüp irsāl  

Amān-ı āteş-i dūzahdan ol garībe nüvīd 

 

Vüfūr-ı ʿātıfetün etsün ol güneh-kārun  

Garīk-i niʿmet-i gufrānun oldugın teʾyīd 

 

Dem-i güzāriş-i hurşīd-i mahşer ol şāhun  

Himāyetinde olam der amān-ı zıll-ı medīd 

Eziyyet-i dil-i dānā tā ki çarh-ı denī  

Ede husūmına āl-i Muhammedün taklīd 

 

Bulup cezāsını bir yerden olmasun yā Rab  

O cemʿ-i hāʾife dūzahda kābil-i tefrīd 

 

Ola o fırka-i dūzah-karāra rūz-ı cezā  

Duhān-ı silsile-tāb-ı cahīm habl-i verīd 

Medhiyye 
 

VIII 
Der-medh-i Fātih-i Bāgdād Pādişāh-ı Şīr-dil Sultān Murād Hān 

[Mefā’ilün fe’ilātün mefa’ilün fe’ilün] 

Gazā mübārek ola ey şehinşeh-i gāzī  

Ki ʿālemün sana tefvīz olundı ihrāzı  

 

Zamān-ı ʿazmüne Hakkun bu iktizāda imiş  

Zuhūr-ı ʿātıfet-i bī-dirīg ü enbāzı 

 

Ki ola fātih-i maʿmūre-i ʿIrāk-ı ʿArāb  

ʿUluvv-ı kadr ile nām-ı bülend-pervāzı 

 

Dike burūcına aʿlām-ı nusret ol hısnun  

Cuyūş-ı maʿreke-ārāy-ı ceng-perdāzı 

 

Berāber eyleye hāke burūc u dīvārın  

Hücūm-ı ʿarbede-i gāziyān-ı ser-bāzı 

 

Olunca zāʾir-i sultān şerʿ-i makdeminün  

Harīr-i dīde-i cān ola pāy-endāzı 

 

Zihī harīm-i mukaddes ki olmada ervāh  

O hˇān-ı mekrümetün gark-ı niʿmet ü nāzı 

Zihī imām ki olmış şerefde tāk-be-tāk  

Sipihre merkadinün kubbe-i ser-efrāzı 

 

Sirişk-i dīde-i züvvārdan bihişt olmış  

Gül ü şakayık-ı nuʿmān ile dür ü bāzī 

 

Eder gubārını ithāf-ı tārīk-i hūrşīd  

Olan o hāke cebīn-sāy-ı maʿzeret-sāzī 

 

Zuhūr edince bu āsār bildi şāh-ı ʿAcem  

Bu fethün olmış ezelden kazā mühim-sāzı 

 

Zimām-ı hikmeti teslīmdür hemān elüne  

Netīce-i ser ü kār-ı hezīmet-āgāzı 

 

Olur mı hīç sana düşmen ittihāz etmek  

Şeh-i ʿAcem gibi rūbeh-nihād-ı kec-bāzı 

 

Kebūter-i harem olsa halāsa yer bulamaz  

Gören senün gibi bir şīr-pençe şehbāzı 

 

Olur kemān-ı Tehemten-i kebāde destinde  

Sürünce düşmene ol eşheb-i sebük-tāzı 

 

Hemān saʿādet ile ʿāzim-i Sıfāhān ol  

Kurup memālik-i şarka otag-ı igrāzı 

Olur mı rāh-zen-i rāst-kārī ʿazmün  

ʿAdūy-ı bed-güherün hīle-i çep-endāzı 

 

Budur ümīd ki āsār-ı satvetün kaçıra  

Cezīre-i ʿadem-ābāda ol dagal-bāzı 

 

Budur ümīd ki ikbāl-i nusretünle ricāl  

Zamīme eyleye Bagdāda taht-ı Şīrāzı 

 

Yeter memālik-i şarka hemān ʿasākir-i Rūm  

Urunca rahşına her biri zahm-ı mihmāzı  

 

Şeh-i esed-menişā ola şīr-savletinün  

Ser-i hezār ʿadū nīm lokma-i āzı 

 

Bu iktidārı gören sende yād eder mi dahi  

Bu ʿarsa-gehde Nerīmān-ı nāveg-endāzı 

 

Hirās-ı kahrun ede bī-silāh u bī-cevşen  

Kemīn-nişīn-i lahid ol gürūh-ı nā-sāzı 

 

Sen ol halīfe-i sāhib-zuhūrsun ki urur  

Yanunca bin kazā vü kudretün tek ü tāzı 

 

Ciger-şikāfī-i tīgünle çeşm-i hūbānun  

Kalur gılāf-ı tegāfülde hancer-i nāzı 

Düşerse nehyüne mazhar muʿāşirān-ı felek  

Olur gusihte-i evtār Zührenün sāzı 

 

Verirse dīde-i pür-hˇāb-ı bahta devründe  

Cihān kalem-rev-i ʿışkun hirās u ihrazı 

 

Olurdı hasret-i hˇāb-ı humār-ı nahvet-i nāz  

Bütān-ı ʿālem-i hüsnün nigāh-ı tannāzı 

 

Edüp nikāşte ʿarşa bu gūne elkābun  

Tecāvüz etdi kalem hadd-i sihr ü iʿcāzı 

 

Murād-ı ʿālemiyān Hān Murād-ı ʿālī-şān  

Serīr-i saltanatun pādişāh-ı mümtāzı 

 

Muhīt-i maʿdeletün şeb-çerāg-ı rahşānı  

Cihān-ı mekrümetün bahr-ı gevher-endāzı 

 

Sarāy-ı şeş-cihetün şāh-ı cümletü’l-mülki  

Ricāl-i ʿālem-i gaybun nedīm-i dem-sāzı 

 

Hisār-ı nüh felegün şehriyār-ı mansūrı  

Şehān-ı taht-nişīnün server-i ser-efrāzı 

 

Nihāyet olmayıcak vasf-ı şāha Nāʾilīyā  

Olur kabūle mukārīn kelāmun īcāzı 

Duʿāya başla ki evsaf-ı şeh ne mümkindür  

Tekaddüm eylese encāma nazmun āgāzı 

 

Niteki sehl ola mülk-i hayāt-ı düşmeninün  

Hisār-ı burc-ı bedenden tarīk-i ifrāzı 

 

Hemīşe zīver-i ezkār-ı kudsiyān ede Hak  

Duʿāy-ı devlet-i Hākān-ı düşmen-endāzı  

 

Zafer mülāzimi nusret gulām-ı bār-gehi  

Kazā muʿīni kader yāver-i meded-sāzı 

IX 
Berāy-ı Sultān Murād Fātih-i Bagdād ʿAleyhi Rahmetü’l-Bārī  

[Fe’ilātün fe’ilātün fe’ilātün fe’ilün] 

Pādişāhum seni Hak husrev-i zī-şān etmiş  

Lāyık-ı saltanat-ı taht-ı Süleymān etmiş 

 

Zātunı Kayser ü Hākān ile hem-ser degil a  

Belki ednā kulunı kayser ü hākān etmiş 

 

Nice hākān eser-i kevkebe-i saltanatun  

Nice husrevleri bī-şevket ü ʿunvān etmiş 

 

Nice ʿunvān-ı şeref ʿizzet-i şāhenşāhī  

Ki cihān şāhların bī-ser ü sāmān etmiş 

 

Evvelīn cümle-i pür-zūrunı Hızr-ı tevfīk  

Āhirīn maʿreke-i Rüstem-i destān etmiş 

 

Dāmenin pençe-i cellād-ı celālünde bulur  

Dest-i bī-dādın o kim vakf-ı girībān etmiş 

 

Kellesin natʿ-ı siyāset-geh-i kahrunda görür  

O cefā-pīşe ki zulmiyle nice kan etmiş 

 

Ol zamān kim bu serā-perde-i hikmetde kazā  

Hüsn-tedbīr ile ārāyiş-i erkān etmiş 

 



87  NÂ’İLÎ-İ KADÎM 
 

Kılmag zabt-ı mühimmāt-ı umūr-ı devlet  

Rāy-ı pür-kārunı müstevfī-i dīvān etmiş 

 

Pādişāhā bir avuc hāki o kim hikmet ile  

Eyleyüp kābil-i cān nāmını insān etmiş  

 

ʿĀlemün rūhı edüp Hazret-i şāhenşāhı  

Kaleb-i saltanata maʿdeletin cān etmiş 

 

Levh-i mahfūza bu ʿunvān ile yazmış nāmun  

Ben kulın ol ki şehinşāha senā-hˇān etmiş 

 

Cem-i Behrām-siyer şāh-ı Sikender-teshīr Ki  

ʿAcem mülkini bir sadmesi vīrān etmiş 

 

Zıllı Hak Hān Murād ol ki vücūdın  

Mevlā Halef-i silsile-i taht-nişīnān etmiş 

 

Pādişāh-ı ʿazamet-güster ü ʿālī-himmet  

Ki felek kadrini fehm etmede noksān etmiş 

 

Husrev-i şīr-iʿadū-sūz ki nār-ı gazabı  

Cāy-ı āhū-bereyi pençe-i şīrān etmiş  

 

Ey kazā-mertebe şāhenşeh-i ʿādil ki Hudā  

Kār-ı duşvārını halkun sana āsān etmiş 

ʿAzamet şānuna bir hilʿat-i garrādur kim  

Kader ithāf-ı şehinşāh-ı cihān-bān etmiş 

 

Saltanat farkuna bir tāc-ı mücevherdür kim  

Mihr ü meh mislini āyinede seyrān etmiş 

 

Gülşen-i ʿadl-i şehinşāhı eden düşmen-sūz  

Nār-ı Nemrūdı Birāhīme gülistān etmiş 

 

Rūh-ı ecdād-ı hümāyūnun içün pādişehüm  

Ki Hudā her birini aʿdel-i şāhān etmiş 

 

Ele al hātır-ı ehl-i dili kim anlara çarh  

İltizām-ı sitem-i bī-had ü pāyān etmiş 

 

Andurup nāmların hayr ile şāhān-ı selef  

Suhen erbābına lutf eylemiş ihsān etmiş  

 

Tā ezelden budur āyīni şehinşāhlarun  

Gerçi teʾyīdini Sultān Süleymān etmiş 

 

Kadr-i ʿirfānını zīrā ki bilüp Bākīnün  

Elin almış şuʿarā hayline sultān etmiş 

 

Biri de Nāʾilī bī-kes ü tenhādur kim  

Baht reh-güm-şüde-i zulmet-i nisyān etmiş 

Habbezā peyrevī-i baht zihī zulmet kim  

Hāsılın safvet-i envār-ı dil ü cān etmiş 

 

Kalemin lūʾle sözin āb-ı hayāt u tabʿın  

Hızr-ı dil-zinde-i ser-çeşme-i ʿirfān etmiş 

 

Cümlenün ahkar u nāçīzidür ammā eserin  

Nazm u inşāda ne Vassāf u ne Sahbān etmiş 

 

Cüst ü cūy-ı kef-i ihsānun olursa göresin  

Hāk-i ednāda ne gevherleri pinhān etmiş 

 

Medh-i şāhān-ı cihānda koparup nice haşr  

Eşheb-i tabʿı sebük-tāzī-i meydān etmiş  

 

Şimdi hod himmet evsaf-ı hümāyūnun edüp  

Hāk-i dergāhuna tabʿın güher-efşān etmiş 

 

Baʿdehu eyleyüp itmām-ı duʿān ile sözin  

Hāme-i nazma duʿā zeylini ʿunvān etmiş 

 

Tā ki teʿyīd-i Hudā virmek içün mülke nizām  

Bir şeh-i ʿādili hātemle Süleymān etmiş 

 

Tā ki bir pādişehün sevk-i kaderle devlet  

Pençe-i ʿadline teslīm-i girībān etmiş 

Zāt-ı pākün ola mahfūz hatardan ki Hudā  

ʿAdl ü insāfunı dünyāya nigeh-bān etmiş 

 

Haşre dek görmeye mirʾāt-ı vücūdun jengar  

Ki Sikender gibi dehre seni sultān etmiş 

 

Tāc u tahta ola pīrāye vücūdun ki seni  

Ser ü ser-gerde-i evreng-nişīnān etmiş 

X 
Kasīde Der-sitāyiş-i Sultān Mehemmed bin İbrāhīm Hān 

[Mef’ūlü fā’ilātü mefā’īlü fā’ilün] 

Hurrem şitāda Edrine şehri cinān gibi  

Sārī letāfeti ten-i hākīye cān gibi 

 

Olmış ʿurūk-ı hāk-i zemīn ile cūyları  

Āmihte-i vücūd ile rūh-ı revān gibi 

 

Etmiş cünūn-ı ābını efzūn kuhen-bahār  

Zencirini sürürse n’ola kehkeşān gibi 

 

Bulmış tılāʾ zemīni sefīdāc-ı subhdan  

Hoy-kerde levh-i sīne-i sīmīn-berān gibi 

 

Mestāne cūylar el uzatmış miyānına  

Āgūş-ı ʿizz ü nāzda bir dil-sitān gibi 

 

Bir haddedür letāfeti ki nā-revācdur  

Cennet kuhen-bahārına nisbet hazān gibi 

 

Lutf-ı hevāy-ı hurremi hāk içre gösterür  

Fasl-ı şitāda gülleri yākūt-ı kān gibi 

 

Cāyiz ki sath-ı hāki bu dem gül-nümā ola  

Meh-tāba karşu āba düşen ahterān gibi 

Bī-bāk dest-burd-ı hazāndur misāl-i huld  

Her sahn-ı bāgı bir varak-ı gül-sitān gibi 

 

Etmiş ihāta her tarafın cūylar tamām  

Seyl-āb-ı eşk-i dīde-i hasret-keşān gibi 

 

Āb içre hoş-nümā o sevād-ı şükūfe-pūş  

Cedvel-keşīde hattı güzel būstān gibi 

 

Tahtında cā-be-cā görünür lutf-ı hākden  

Eşkūfeler bilūrdan āyīne-dān gibi 

 

ʿAksi bülend ü pest bahārun nücūm ile  

Peydā yüzinden nakş-ı zemīn ü zamān gibi 

 

Dönmiş o fass-ı hāteme cirm-i zemīni kim  

Koynında saklar ehl-i nazar hırz-ı cān gibi 

 

Hakkā ki zıll-ı reʿfet-i hākān-ı Rūm ile  

Cirm-i sevād-ı dil-keşi Hindūstān gibi 

 

Oldukça germ-şekve-i dem-serdī-i hevā  

Her mevc-i ābı cevr-i şitādan zebān gibi 

 

Sahn-ı sarāy-ı şāhda cūlar sadā virür  

Zencir-i ʿadl-i dergeh-i Nūşirevān gibi 

Mümkin mi kasrına o sarāyun meger duhūl  

Etbāk-ı çarhı geçse hıred nerdübān gibi 

 

Kūtehdür irtifāʿına mihrün eşiʿaʿsın  

Peyveste etse birbirine rīsmān gibi 

 

Bir pādişāh eyleye teşrīf bā-husūs Sultān  

Mehemmed ibn-i Birāhīm Hān gibi 

 

Bir şāhbāz-ı saltanata āşiyān ola 

 Şāhenşeh-i kalem-rev-i ʿOsmāniyān gibi 

 

Dārā-haşem Sikender-i ʿālem ki şāh-ı Hind  

Güm-nām-ı merzubūmı olur fīl-bān gibi 

 

Husrev-nijād-ı ʿadl ki Efrāsiyāb-ı zulm  

Mahv ola āteş-i gazabından dūhān gibi 

 

Şīr-i vegā ki būs-ı rikābıyla fahr eder  

Hūrşīd-i tāc-dār Kızıl Arslān gibi 

 

Hasma nehīb-i savleti sedd-i sedīd olur  

Hūşeng şahrāhın alan Kahramān gibi  

 

Ermez gezend-i Tehmeten-i iktidārına  

Heft āsmānı etse güzer heft hˇān gibi 

Aʿdāya bīm-i tīgi müfācāy-ı merg olur  

Bīmāra nūş-dārūy-ı sıhhat-resān gibi 

 

Deşt-i amān-ı kişver-i ʿadlinde bī-hirās  

Şīri gazāl-perveriş eyler şobān gibi 

 

Tedbīr-i bā-isābeti pā-dāş-ı kahrıdur  

Dānāy-ı zū-fünūn cihān pehlevān gibi 

 

Meydān-ı lemhatü’l-basara çeşm-i hūş olur  

Zeyn ursa hınk-ı sarsara berk-i cihān gibi 

 

İzhār-ı savlet etse künāmında şīrler  

Olur hazīde mūrçe-i nā-tüvān gibi 

 

Mirrīh olursa zehresini çāk çāk eder  

Hasmāne hamle eylese şīr-i jeyān gibi 

 

At salsa Rüstemāne eder hasmı hīre-çeşm  

Altun benekli cāmesi bebr-i beyān gibi 

 

Zer eskefiyle serde silāh-dār u çūkadar  

Hūrşīd ü māh-ı çār-deh-i āsümān gibi 

 

Bel baglamış kıyāma yemīn ü yesārda  

Sultān-ı bahter şeh-i hāver-sitān gibi 

Kıl Nāʾilī duʿā şeh-i zī-şāna baʿdezīn   

Deʾb-i suhen-verān-ı bedīʿü’l-beyān gibi 

 

Erdi tamām nazm-ı selīsün nihāyete  

Mīzāb-ı hāmeden akup āb-ı revān gibi 

 

Mecrāy-ı feyz olup tuta tā kim ney-i kalem  

Bāg-ı hayāli hurrem ü ter nāve-dān gibi 

 

Olsun keşīde fark-ı saʿādet-nişānına  

Dībāy-ı zer-nigār-ı felek sāye-bān gibi 

 

Rāyet-keş-i ʿadālet ü insāfı kahr ede  

Dahhāk-ı zulmı Gāve-i āhen-gerān gibi 

XI 
Der-sitāyiş-i Vezīr-i Aʿzām-i Dilīr Kara Mustafā Paşa 

[Fā’ilātün fā’ilātün fā’ilātün fāilün] 

Müjde ey sadr-ı vezāret kim o dāverdür gelen  

Sadr-ı aʿzam yaʿnī serdār-ı muzafferdür gelen 

 

Müjde ey eyvān-ı dīvān-hāne-i hākān-ı Rūm  

Pāyeni teşrīfe bir gāzī dil-āverdür gelen 

 

Müjde ey bālāy-ı zerrīn-kürsī-i hurşīd ü māh  

Safder-i nüh bār-gāh-ı heft çāderdür gelen 

 

Sür yüzün ey pāy-taht-ı saltanat dāmānına  

Āsaf-ı sahib-kırān-ı heft kişverdür gelen 

 

Zīr-i pāy-i rahş edüp ey çarh katʿ-ı pāye kıl  

Revnak-efzāy-ı serīr-i hān u kayserdür gelen 

 

ʿAzmin etmiş seyf-i meslūl yedd-i nusret-i Hudā  

Bir şecāʿat-pīşe hasm-endīşe safderdür gelen 

 

Hamle-i pür-zūrı hasmun zehresin çāk eylemiş  

Āteş-efşān-ı saf-ı aʿdā bir ejderdür gelen 

 

Sedd-i yeʾcūc eylemiş erkān-ı rafza himmetin  

Şehr-i dārü’l-mülk-i Rūma bir Sikenderdür gelen 

Pādişeh-kevkeb vezīr-Āsaf u Dārā-serīr  

Mihr-i meh-peyker meh-i hūrşīd-gevherdür gelen 

 

Sāz-kār-ı dīn ü devlet kār-sāz-ı memleket  

Maʿdelet-perver hidīv-i dād-güsterdür gelen 

 

Nazm-ı devlet nakd-ı rifʿat dūdmān-ı maʿdelet  

Āsaf-ı ekrem Nizāmü’l-mülk-i ekberdür gelen 

 

Fī-sebīli’l-lāh guzāt-ı dīne olmış pīşvā  

Yaʿnī ol fermān-ber-i şerʿ-i mutahhardur gelen 

 

Sulh-fermāy-ı şeh-i Ḭrān ki kalb-i pāküne  

Nazm-ı ahvāl-i reʿāyā emn-i kişverdür gelen 

 

Eyleyüp kasd-ı cedel gāhī dedükçe ol muhīl  

Vermeyüp sulha rızā āhir mukadderdür gelen 

 

Bir bir aʿyān-ı vilāyet derdi şāhum aç gözün  

Mustafā Pāşāy-ı gāzī gibi bir erdür gelen 

 

Ey dilīr-i Kahramān-kevkeb ki havfundan müdām  

Hātır-ı aʿdāya hevl-i rūz-ı mahşerdür gelen 

 

Havf-ı şemşīr-i celālünle kef-i cellādda  

Bār-gāh-ı kahruna bī-pā vü bī-serdür gelen 

Tabʿ-ı çālākün ki olmış hāmil-i sırr-ı kazā  

Hep zebān-ı rāzına esrār-ı muzmerdür gelen 

 

Rūzgārından ki gāhī aglayup dergāhuna  

Hatır-ı erbāb-ı dil gibi mükedderdür gelen 

 

Yüz sürüp dāmānuna ʿarz-ı tazallum kılmadan  

Fehm eder miʿyār-ı izʿānun ki mugberdür gelen 

 

Makdemün bir başka ʿīd olmakla halk-ı ʿāleme  

Hātıra şevk-i neşāt-ı ʿīd-i ekberdür gelen 

 

Şāha natʿ-ı kār-zār-ı fitneden çekdürdün el  

Kurʿa-i fālinde şimdi nakş-ı dīgerdür gelen 

 

Dest-i taʿzīminde bir vefk-i rızā elçisinün  

İʿtizār-ı sulh içün tūmār-ı mahzardur gelen 

 

Sulh-ı nā-çāra rızā gösterdi gördi üstine  

Bir senün gibi kavī hasm-ı tüvān-gerdür gelen 

 

Hˇāba vardı dīde-i bahtı meger kim yādına  

Zahmet-i renc-i gubār-ı saff-ı leşgerdür gelen 

 

Gördi kim rāh-ı gazāda hidmet-i dergāhuna  

Peyk-i tevfīk-i ilāhī gibi yāverdür gelen 

Gördi kim el sundugınca tīge bismi’l-lāh ile  

Her tarafdan naʿre-i Allāhu ekberdür gelen 

 

Kıldı teslīm-i memālik çekdi başın hırkaya  

Yādına şimdi hemān tarz-ı kalenderdür gelen 

 

Erdi söz pāyāna şimdi hatıra ey Nāʾilī  

Mazhar-ı feyz-i kabūl olan duʿālardur gelen 

 

Şerm-i evsāfıyla zīrā sūret-i endīşeye  

Haclet-i nutk-ı zebān-ı hāme-i terdür gelen 

 

Kurʿa-endāz-ı kazāya levh-i takdīr üzre tā  

Gāh nakş-ı sulh u gāhī şekl-i āherdür gelen 

 

Tā ki fermān-ı şehinşāh-ı kader-menşūrdan  

Sadr-ı dīvāna vücūdūn gibi serverdür gelen 

 

Hak vücūdın muslıh-ı her emr-i duşvār eylesün  

Emr-i dīne tā ki Hakdan ʿavn-ı yāverdür gelen 

 

Zātun olsun haşre dek kāʾim ki anunla müdām  

Çārsūy-ı rūzgāra revnak u ferdür gelen 

XII 
Der-medh-i Sultān-zāde Vezīr-i Aʿzâm Mehemmed Paşa 

[Fe’ilātün fe’ilātün fe’ilātün fe’ilün] 

İndi bir sadra yine hātem-i devlet-i ikbāl  

Bāz-gūn nakşını gösterdi nigīn-i āmāl 

 

Yine bir dād-geri eyledi teʾyīd-i Hudā  

Mesned-ārāy-ı serā-perde-i eyvān-ı celāl 

 

Yine bir dāveri hātemle çıkardı felege  

Hükm-i tugrāy-ı şehinşāh-ı kader-istiklāl 

 

Bir cihān-dār-ı kader-kevkebenün etdi yine  

Kevkeb-i cāhını tevfīk-i Hudāy-ı müteʿāl 

 

Pertev-endāz-ı harem-gāh-ı serīr-i taʿzīm  

Revnak-efrūz-ı şebistān-ı sarāy-ı iclāl 

 

Oldı bir āsafa teslīm yine hātem kim  

Eylemez şefkati bir mūr-ı zaʿīfi pā-māl 

 

Bunca temkīn ü metānetle ki ol dād-gerün  

Zāt-ı pākine komış hikmet-i Hak celle celāl 

 

Ermedi mevkib-i ikbāline peyk-i nevrūz  

Neşr-i gerd-i kadem-i pākı ile mā-fi’l-bāl 

Yetmedi sürʿatine bād-ı bahārī bu kadar  

Eyledi müjde-i teşrīfi içün istiʿcāl 

 

Degmedi anlara tebşīr-i kudūma nevbet  

Hāsılı açdı feleklerde melekler per ü bāl 

 

Habbezā makdem-i fīrūz ki tebşīri içün  

Birbirin bī-siper eyler ser-i rāhında ricāl 

 

Makdem-i āsaf-ı aʿzam ki halāyık saf saf  

Reh-güzārında turur muntazırı istikbāl  

 

Nice āsaf ki tutup debdebesi dünyāyı  

Halka gösterdi Süleymān gibi ferr ü iclāl  

 

Nice āsaf ki serā-perde-i iclāline çarh  

Yaraşur eylese vālāy-ı şafakdan ezyāl 

 

Su gibi akdı cihān halkı temāşā-gehine  

Etdi deryāyı Sikender gibi gūyā seyyāl 

 

Bu terennümle sarīr-i kalem-i kātib-i çarh  

Eder elkābını Nāhīd-i sipihre irsāl 

 

Kahramān-kevkebe Cem-mertebe Dārā-haşmet  

Āsümān-pāye hümā-sāye ʿadīmü’l-emsāl 

ʿAlem-efrāz-ı şecāʿat siper-endāz-ı ʿadū  

Temşiyet-bahş-ı zafer saf-şiken-i ceng ü cidāl 

 

Sadr-ı seyyāre-haşem safder-i Cemşīd-şiyem  

Āsümān-ı ʿazamet mihr-i sipihr-i iclāl 

 

Bermekī-dād u deheş sadr-ı Felātūn-bīniş  

ʿAkl-ı evvel-meniş ārāyiş-i evreng-i kemāl 

 

Bū ʿAlī-dāniş Aristoy-ı Sikender-harekāt  

Dāver-i ʿādil ü düstūr-ı pesendīde-fiʿāl 

 

Rāyīz-i eşheb-i ikbāl Mehemmed Pāşā  

Ki olur çarh rikābında zemīn-būs-ı neʿāl 

 

Hāris-i cādde-i şerʿki ʿahdinde olur  

İnhirāf eylemek ol cāddeden emr-i muhāl 

 

Hākimü’ş-şerʿ-i müʾeyyed ki eder dergehine  

Sākinān-ı harem-i ʿarş-ı ilāhī rū-māl 

 

Nāfizü’l-hükm-i hümāyūn-ı kader kim olmış  

Pāye-i kadri füzūn mertebe-i ʿāliü’l-ʿāl 

 

Nüsha-i zātı pezīrefte-i üslūb-ı hakīm  

Hüsn-i ahlākı pesendīde-i ʿakl-ı fiʿāl 

Rūz-ı rūşen ola mihr ile dil-i şebde nihān  

Şuʿle-i encüm-i ikbāli olursa cevvāl 

 

Belki her ahter-i tābānı o fīrūz-ı şebün  

Döne bir mihre ki olmaya verāsında zevāl 

 

Pest edüp pāye-i gerdūnı hıyām-ı cāhı  

Reşk ile hancere düşdi görünen sanma hilāl  

 

Aglamaz kimse zamānında meger kim gāhī  

Ebri giryān ede keff-i keremi gāh-ı nevāl 

 

Nāmiye bulsa küşāyiş-i dil-i pür-feyzinden  

Hākden bir gül-i āşüfte-i zuhūr ede nihāl 

 

Olsa yek-rengī-i māhiyyeti rūz u şebde  

Ola hūrşīd-i seher gūy-ı girībān-ı leyāl 

 

Hükmi tagyīr-i tebāyiʿde revāndur o kadar  

Ki tef-i kahrı güzār etse zemīnden fi’l-hāl 

 

Kaʿr-ı dūzah gibi pür-tāb ola çāh-ı zemzem  

Maʿden-i āhen ü kibrīt ola nehr-i salsāl 

 

Ede her kūh-ı ser-efrāzını bir tūde remād  

Düşe sahrālara tāb-ı teb-i kahr ile şimāl 

Der ü deşt olsa girān-bār-ı vekār u hilmi  

Veremez zerre kadar hākime temkīn-i cibāl 

 

Hadd-i iʿcāza da bu beyt ile telmīh etmiş  

Vasf-ı temkīnini bir şāʿir-i sencide-makāl 

 

Zīr-i ʿankāy-ı şükūhında felek bir beyzā  

Kef-i mīzān-ı vekārında zemīn bir miskāl 

 

Mekrümet-pīşe hidīvā suhen-ārāy sadrā  

Ey Hudāvend-i melek-sīret ü Mahmūd-hisāl 

 

Sensin ol sadr-ı muʿazzam ki mübāhat eyler  

Ferş-i eyvān-ı şükūhunda bulan saff-ı neʿāl 

 

Sensin ol ʿālim-i pür-hikmet ü dāniş ki kader  

Levh-i mahfūza zamīründen eder ahz-ı meʿāl  

 

Sensin ol nüsha-i manzūme-i hikmet ki olur  

Fehm-i ser-nāmesi ʿakla sebeb-i istikmāl  

 

Sensin ol hāsıl-ı devrān-ı felek kim gelmez  

Sadra bir sencileyin dād-ger-i ferrūh-fāl 

 

Erse her devrinün encāmı verāy-ı haşra  

Olsa her sāʿatinün hadd-i kıyāmı sad sāl 

Görmedüm olalı sūdā-ger-i kālāy-ı suhen  

Tabʿ-ı pākün gibi bir müşterī-i cins-i kemāl 

 

Ey Felātūn-ı hikem-senc ü Aristoy-ı reşīd  

Ki kazā kārını reʾyünle eder istidlāl 

 

Hadd ü pāyānı mı var hasre dek olmış tutalum  

Hāme evsāfunı tahrīrde tabʿum nakkāl 

 

Çemen-i hātıra esdikçe nesīm-i lutfun  

Dil-i vā-sūhtenün āteşin eyler eşʿāl 

 

Şevk-i evsāfun olur dilde füzūn her ne kadar  

Etse tabʿum keder-i nā-mütenāhī işgāl 

 

Söyledür āyīne-i lutfun olursa ne kadar  

Tūtī-i nātıka vasfunda zebān-ı beste vü lāl  

 

Meylüm evsāfuna ol mertebedür kim görürin  

Şāhid-i medhüni hˇāb içre der-āgūş-ı hayāl 

 

Yine bī-dār olıcak maşrık-ı tabʿumdan eder  

Böyle bir matlaʿ-ı hurşīd-güher ʿarz-ı cemāl 

 

Fitne devründe ʿadīm oldugın etdükçe hayāl  

Ruh-ı dil-berde döner nokta-i mevhūmeye hāl 

Lillahi’l-hamd ki olmış dil-i pür-şefkatüne  

Hatır-ı ehl-i dili cebr ehemm-i eşgāl  

 

Āb-veş yerlere geçsün o tabīʿat ki degil  

Zāt-ı pākün gibi bir menbaʿ-ı cūda meyyāl 

 

Neyleyüm çarh sitem-kār ahālī düşmen  

Fikr-i evsāfuna bir lahza komaz fārig-bāl 

 

ʿAczümi bārī bu takrīb ile evsāfunda  

Bir iki beyt ile īrād edeyüm bi’l-icmāl 

 

Nā-murādāne bir az derdümi takrīr edeyüm  

İstimaʿ-ı suhenüm tabʿuna virmezse kelāl 

 

Ne kadar medhe sezā-vār ise zatun o kadar  

Komadı bende teʿaddī-i felek nutka mecāl 

 

Dil-i bīmāruma āb istese cellād-ı felek  

ʿArz eder kāse-i Çīnī ile zehr-i kattāl 

 

Telh-kāmam o kadar yeʾs ile kim şimdi bana  

Zehr-i kātil görünür şerbet-i şīrīn-i visāl 

 

Dāmen-i ʿismet-i Yūsuf gibi çāk etdi yakam  

Dest-i bīdād-ı Zelīhāy-ı sipihr-i muhtāl 

Beni bī-behre-i mihr-i peder ü māder edüp  

Togdugum yerde felek etdi garīb ü pā-māl 

 

Töhmet-ālūd-ı kemālem ki felek bahtum ile  

Cürm-i ʿirfānumı ısbāta olur şāhid-i hāl 

 

Zaʿfum ol mertebedür kim kalem aldukça ele  

Cism-i bārīkümi zanneylerüm ol hāmede nāl  

 

Bār iken tabʿa vücūdum ne revādur kim olam  

Cevr-i gerdūn gibi bir bār-ı girāna hammāl 

 

Nice bār eyleseler zıllını hāke tahmīl  

Üstühˇānına düşer gāv-ı zemīnün zelzāl 

 

Hāsılı tabʿ-ı heves-kāruma besdür bu güneh  

Ki düşüp hātıra-i nazma kılam fikr-i muhāl 

 

Mezheb-i çarhda fehm eylemeyem oldugını  

Maʿrifet cürm ü hüner töhmet ü endişe vebāl 

 

Felek ol sayrafī-i ekmeh ü nādāndur kim  

Bu yeter fark-ı zer ü hākde noksānına dāl 

 

Hem nazardan bıragup hāk ile yeksān eyler  

Hem eder pūta-i mihnetde ten-i zerdümi kāl 

Bā-husūs ol güher-i kān-ı hünerdür tabʿum  

Ki tutar şaʿşaʿası ʿālemi hurşīd-misāl 

 

Nice gevher ki temāşāsına mahsūs olsa  

Cevher-i cān gibi takdīr-i behā ola muhāl 

 

Feyz-bahş olsa şeb-i tāra sevād-ı kalemüm  

Nāz eder pertev-i hūrşīd-i cihān-tāba zılāl 

 

Hāk-i hasret be-ser-i tengī-i dāmān eyler  

Felegi kulzüm-i endīşem edüp gark-ı leʿāl 

 

Nice kulzüm ki kemīn mevci eder gāh-ı hurūş  

Dāmen-i nüh felegi gevher ile māl-ā-māl 

 

Garka virdi felegi āb-ı hayāt-ı suhenüm  

Resha-i kilküme leb-teşne yine āb-ı zülāl 

 

Ben o sūdā-ger-i nazmam ki kef-i mihr ile çarh  

Kān-ı pür-gevher-i tabʿumdan eder cerr ü suʾāl 

 

Minnet Allāha ki etmiş ser ü sāmān-ı suhen  

Hˇace-i cevherī-i tabʿumı müstagnī-i māl 

 

Çok zamāndur ki metāʿ-ı suhenüm olmada harc  

Pīş-i har-mühre furūşānde mezād-ı dallāl 

Yine pā-māl edemez cevher-i hūrşīd gibi  

Gevher-i nazmumı katʿ-ı ragbāt-ı cehhāl 

 

Müddeʿāy-ı dilün ey Nāʾilī-i şekve-tırāz  

Fehm olunmaz mı yeter dagdaga-i kāl u makāl 

 

Sadr-ı Cem-cāh-ı suhen-dāna duʿā kıl ki odur  

Hırz-ı bāzūy-ı necāt-ı dil-i ashāb-ı kemāl 

 

Bir duʿā kim ola ihlāsa karīn anı eder  

Kudsiyān-ı felege peyk-i icābet īsāl  

 

Hātem-i devleti rūzī kıla tā bir sadra  

Cevher-i cān gibi lutf-ı samedi ʿamm-ı nevāl 

 

Haşre dek reʾyi gibi muntazamüʿl-hāl olalar  

Zıll-ı ʿadlinde reʿāyāy-ı perīşān-ahvāl 

 

Mesned-i cāh-ı vezāretde her āyīne ola  

Mazhar-ı ʿātıfet-i hayy-ı kadīmü’l-āzāl 

XIII 
Der-sitāyiş-i Vezīr-i Rūşen-zamīr Sofī Mehemmed Paşa 

[Mef’ūlü mefā’īlü mefā’īlü fe’ūlün] 

Mecrūh idük Allāh bilür tīr-i cefādan  

Bin gūşe görürdük ham-ı ebrūy-ı kazādan  

 

Sāzın yere çalmışdı görüp meclisi hālī 

Nāhīd-i felek zemzeme-i gūş-resādan 

 

Bu meclis-i pür-vahşet-i bī-dādda ancak  

Mazlūmlar āhıydı gelen gūşa hafādan 

 

Bī-rābıta-i emn ü amān nüsha-i devlet  

Olmışdı ʿibāret bir iki ehl-i hevādan 

 

Māhiyyeti maʿlūm olan eşhās-ı erāzil  

Bālā-ter idi mertebede Necm-i Sühādan 

 

Olmışdı hele şehrümüzün mahşer-i āşūb  

Her gūşesi pür-şūr u şagab ehl-i şekāʾdan  

 

Bir nāveng-i bī-dād idi nāveng-i ciger-dūz  

Her katre ki bārīde olur cevv-i semādan 

 

Bu muzdaham-ābād-ı sitemde ne çekerdük  

Bir iki fürū-māye-i zībende-kabādan 

Hīç gitmez idi gerd-i keder hātırumızdan  

Eşkeste idi āyīnemüz seng-i cefādan 

 

Āsāyişe bir gūşe-i hālī mi bulurduk  

Eşhās-ı teng-havsala-i yāve-derādan 

 

Tāb-ı teb-i āzār ile mānend-i süveydā  

Efzūn-ter idi lerzişümüz kıble-nümādan 

 

Yok bizde henūz emn-i ferāg-ı dil ü hātır  

Sālim degilüz müddeʿīyā ehl-i riyādan  

 

Etmiş bizi kayd-ı sitem-i çarh hirāsān  

Āzāde kebūter gibiyüz dām-ı belādan  

 

Pāy-ı talebi çekmiş idük dāmen-i sabra  

Fārig-dil idük gerçi temennā vü recādan 

 

Halkun görüp ahvāl-i ciger-sūzını ammā  

Meʾyūs degildük kerem ü lutf-ı Hudādan  

 

Eşkāl-i garīb etdi ʿıyān bād-ı havādis  

bir cünbiş ile perde-i bī-reng-i hafādan 

 

Hem-sāye-i būm olmaga cān virdiler āhır  

Anlar ki girīzān idi şehperr-i hümādan 

El-minnetü li’l-lāh ki olup sād halāyık  

Āsār-ı ferah erdi Süreyyāya serādan  

 

Dāmānınız oldı güher-i kām ile memlū  

Bahr-ı kerem-i hazret-i zü’l-fazl u ʿatādan 

 

ʿAvd eyledi ʿadl-i ʿÖmerī ʿāleme hālā  

Düstūr-ı mübārek-pey ü ferhunde-likādan 

 

Hem-nām-ı hudāvend-i rüsül sadr-ı ganī-dil  

Kim görmedük ihsānını yok bay u gedādan 

 

Düstūr-ı mükerrem ki ederlerdi tefāhür  

Emsālini sābıkda görenler hulefādan  

 

Pāşāy-ı müfahham ki düşer yümn-i kudūmı  

Bām-ı felegi perde-i dībāy-ı ʿatādan  

 

Sadr-ı fukarā-dost ki dīvāna çıkınca  

ʿĀlem pür olur zemzeme-i şükr ü senādan  

 

Dād-āver-i erham ki çıkar ʿarşa duʿāsı  

Hengām-ı teveccühde kulūb-ı fukarādan  

 

Dānāy-ı müdebbir ki olup ʿākıbet-endīş  

Āgāhdur endīşesi encām-ı verādan  

Ol hˇāce-i münʿīm ki Hudā behre-ver etmiş  

Sūdā-gerī-i çārsūy-ı her dū serādan 

 

ʿAhdinde girībān-ı felek gibi olur çāk  

Cebbārlarun dāmeni dest-i zuʿafādan  

 

Şermendedür ol dād-gerün rūh-ı ʿAlī Şīr  

İkbāline nisbet kerem-i Bāykarādan  

 

Nehy-i nasak-ı bāga ki cāzim ola ʿadli  

Bülbüller alur dād-ı güli bād-ı sabādan 

 

Ebr-i keremi feyz-resān olsa olur sebz  

Hākister-i dūzah eser-i neşv ü nemādan  

 

Bahşında kerīmā ki Hudā taʿbiye kılmış  

Eczāy-ı vücūdun kerem ü cūd u sehādan 

 

Yok cevre rızā meşreb-i pākünde ki olmış  

Mahzūz nüvāziş-gerī-i ehl-i recādan 

 

Bu devr-i çep-endāzda lutfunla halās et  

Erbāb-ı dili meşgale-i rūh-gezādan 

 

Tā safha-i ʿālem pür ola menkabetünle  

Nevg-i kalem-i Nāʾilī-i nükte-serādan 

Fārig komaz endīşe-i evsāfuna ammā  

Feryād-ı cefāy-ı felek-i gussa-fezādan 

 

Lāyık mıdur ey hˇāce-i bāzār-ı ʿadālet  

ʿĀlem pür olup möhre-furūşān-ı duʿādan 

 

Dallāl-ı sipihrün ola destinde muhakkar  

Ol kān-ı suhen gevheri hāk-i kef-i pādan 

 

Ol sāhir-i iʿcāz-karīnün budur insāf  

Yok rütbe-i ʿirfānına hāʿiz şuʿarādan  

 

Ol hāk-i hakīrün kamaşur dīde-i hūrşīd  

Mirʾāt-ı zamīrinde olan tāb u cilādan 

 

Hāk ise de yektā güher-i genc-i hünerdür  

Kim ʿāciz olur nākidi takdīr-i behādan 

 

Var dest-i zuhūrında nice hüccet-i mahfī  

Isbāt-ı kemāl etmege rūh-ı kudemādan 

 

Hālī degil el-minnetüli’l-lāh ki ʿālem  

Matlūb ise mazmūnına şāhid bülegādan 

 

Isbāta ne hācet ki degil farkda ʿāciz  

Ednā nazarun ehl-i kemāli cühelādan 

Demdür ki ola rāyiz-i endīşe ʿinān-tāb  

Vādī-i temeddüh gibi bir teng-fezādan 

 

Hengām-ı duʿā geldi tamām oldı kasīde  

Erdi dem-i deryūze-i tevfīk Hudādan 

 

Takdīm ede ʿārif nitekim emn-i bekāyı  

Şūr u şagab-ı devlet-i nāçīz-i fenādan 

 

Mesrūr çıka haşre dek erbāb-ı temennā  

Sad gūne nüvāzişle o ferhūnde serādan 

 

ʿAhdinde halāyık unutup semt-i hilāfı  

Ayrılmayanlar cādde-i teslīm ü rızādan 

 

Dünyāda olup devlet ü ʿömri mütezāyid  

Mahşerde de āsūde ola hevl-i cezādan 

XIV 
Kasīde-i Sūriyye Der-sitāyiş-i Vezīr-i Aʿzam Hezār-pāre Ahmed Paşa 

[Mef’ūlü mefā’īlü mefā’īlü fe’ūlün] 

El-minnetüli’l-lāh ki dem-i sūr u safādur  

Bu sūr hased-kerde-i sad Bāykarādur  

 

Bu sūr-ı mubārek-dem ü ferhunde-mahal kim  

Bir lahza temāşāsına bin ʿömr fedādur 

 

Āmed-şud-ı hūrī-menişān-ı ser-i rāh  

Sermāye-i ʿömr-i güzerān olsa revādur 

 

Bu çeşn-i hümāyūna ki çarhun tek u pūda  

Hüddām-ı kemer-beste gibi kaddi dū tādur 

 

Dūşında olan hilʿat-i zer-beft-i münakkaş  

Tertīb-i cihāzındaki şükrāne kabādur 

 

Ferrāş-ı harīm-i deri ol hacle-serānun  

Yā şehper-i tāvūs-ı bihiştī ya hümādur 

 

Ārāyiş ü germiyyeti bir pāyededür kim  

Revnak-şiken-i çārsūy-ı her dū serādur 

 

Meftūn-ı temāşāsıdur ervāh-ı melāʾik  

Hakkā ki ʿaceb sūr u ʿaceb bezm-i vilādur 

Bīgāneye yer yokdur o ʿişret-geh-i hāsun  

Güncāyişi mahsūs-ı kibār u şürefādur 

 

Esbāb-ı tarab cümlesi āmādedür ammā  

Ne nukl u ne sāgar vü ne mey gussa-zedādur 

 

Sahbā gibi ülfetleri bī-gerd-i küdūret  

Sāgar gibi sohbetleri bī-reng-i riyādur 

 

Sāzende vü hˇānendeleri kār u ʿamelde 

Hem-perde hem-āgāze hem-āheng-i nevādur 

 

Sākīlerinün bādesi cullāb-ı mahabbet  

Mutrıblarınun nagmesi kānūn-ı vefādur 

 

Nāhīd-i felek saff-ı niʿālinde o bezmün  

Hoş-zemzeme bir mutrıbe-i nagme-serādur 

 

Rakkāsları çāpük ü çālāk o kadar kim  

Sürʿatleri hayret-dih-i ʿakl-ı hükemādur 

 

Enhār-ı müselsel gibi kim raks u semāʿı  

Her birisinün lāyık-ı teşrīf-i ʿatādur 

 

Hem-sürʿat-i seyyāre demek mahz-ı fesāne  

Hem-gerdiş-i eflāk demek ʿayn-ı hatādur 

Uymaz felegün devr-i çep-endāzına zīrā  

Cünbişleri ārām-ı dil-i ehl-i hevādur 

 

Sahnında ser-āvīz ile her nahl-i mücevher  

Bir sīm-beden dil-ber-i kākül be-kafādur 

 

Yā farkına āvīhte bin ʿakd-ı Süreyyā  

Bir şuʿle-i cevvāle-i sīm-āb-nümādur 

 

Reftārları bü’l-ʿaceb ammā nice benzer  

Her birisi bir serve ki zer-bend-i tılādur 

 

Yollarda halāyık ol iki nahl-i bülendün  

Sevdāy-ı temāşāsı ile bī-ser ü pādur 

 

Nezzāre-perestān-ı hırām-ı kad-i yāre  

Cünbişleri esbāb-ı tesellā vü gınādur 

 

Gūyā iki mahbūb-ı ser-efrāz be-hem-kad  

Hem-reng kabālarla hırāmān u be-pādur 

 

Āvīhte pür meyvesi hengām-ı şitāda  

Esmār-ı bihiştī gibi hem neşv ü nemādur 

 

Bir mertebe hoş-reng ki bir sidre-hırāmun  

Sīb-i zekan-ı dil-keşine rūy-nümādur 

Envāʿ-ı hoş-elvān-ı şüküfeyle müzeyyen  

Ol ravza ki cennet gibi bī-misl ü bahādur 

 

Manzūr olan aʿyān bakılsa ne tarafdan  

Zerrīn-kadeh ü nergis ü gül mihr-i giyādur 

 

Seyr eylememiş mislini ʿömrinde bu sūrun  

Çarhun ki bükilmiş belli bir pīr-i dū tādur 

 

Bu sūr-ı safā-bahşa bu ārāyişe bādī  

Ol tāze nihāl-i çemen-i ʿizz ü ʿalādur 

 

Ol dürr-i hümāyūn-sadef-i Kulzüm-i devlet  

Kim hacle-gehi reşk-i şebistān-ı semādur 

 

Ol şemʿ-i serā-perde-i ʿismet ki fürūgı  

Mihr ü mehe sermāye-dih-i nūr u ziyādur 

 

Ol mihr-i cihān-tāb ki yanında anun māh  

Bin ahter-i tābende miyānında Sühādur 

 

Ol gevher-i nā-yāba Zelīha degil ancak  

Yūsuf da dehen-piste-i takdīr-i bahādur 

 

Sünbüllerin ol verd-i terün etmege taʿtīr  

Bād-ı seherī māsita-i gāliye-sādur 

Ol māşita-kārī-i dū zülfün ki şemīmi  

Sermāye-i būy-ı dem-i müşkīn-i sabādur 

 

Bir nefha-i āsārdur ol denlü ki gūyā  

Cemmāze-keş-i mahmil-i tüccār-ı hatādur 

 

ʿĀlem kırılır çenge döner kāmet-i Zühre  

Ol reşk ile kim şāneden ol turra dū tādur 

 

Nüh garka-i eflāke çıkar virse cihāzı  

Anun ki temāşā-gehi ol hacle-serādur 

 

Olursa eger fenn-i fesāhatde Aristo  

Tahmīni galat fikri sakat reʾyi hatādur 

 

Şāhāne-neseb ol güher-i kān-ı edeb kim  

Dūşīze-i pākīze-i hayrü-l-hulefādur 

 

Ol duhter-i saʿd-ahter-i ferhunde-güher kim  

Şemʿ-i harem-i ragbet-i şadrü’l-vüzerādur 

 

Şāyestedür ol genc-i saʿādetde bu gevher  

Bu sūr-ı hümāyūna münāsib o serādur 

 

Kesb etmege envārını her subh o serānun  

Hūrşīd der-i devletine nāsiye-sādur 

Revnak viren ikbāl ile hālā o sarāya 

Düstūr-ı mübārek-pey ü ferhunde-likādur 

 

Nām-āver-i sultān-ı risālet ki cenābı  

Kehfü’l-fukarā melceʾ-i ashāb-ı recādur 

 

Ol sadr-ı muʿazzam ki vüfūr-ı ʿazametden  

Dāmādī-i sultān-ı cihān-bāna sezādur 

 

Ol āsaf-ı aʿzam ki serā-perde fürūzı  

Efrūhte-i şemʿ-i harem-i zıll-ı Hudādur 

 

Ol dāver-i bahşende ki gencīne-i lutfı  

Bī-renc-i taleb nakd-ı kef ü ceyb-i gedādur 

 

Ol hˇāce-i münʿim ki sımātındaki niʿmet  

Bī-dāʾiye endūhte-i zād-ı fukarādur 

 

Sadr-ı şefekat-senc ki endīşesi dāʾim  

Tatmīm-i mühimmāt-ı umūr-ı zuʿafādur 

 

Ol āsaf-ı hoş-sohbet ü hoş-zāt-ı şerīfün  

Etvār-ı pesendīdesi bī-hadd ü verādur 

 

Mensūb-ı der-i devlet ü iclāli olanlar  

Ednā nazar-ı lutfı ile ehl-i gınādur 

Tahsīl-i nisāb-ı ser ü sāmān ile ammā  

Her birine baksan yine hāk-i kef-i pādur 

 

Ey āsaf-ı dānāy-ı kader-pīşe ki zātun  

Ārāyiş-i gencīne-i dīvān-ı kazādur 

 

Deryāy-ı firāvān-sadef-i dāniş ü idrāk  

Sandūk-ı leb-ā-leb-güher-i ʿakl ü zekādur 

 

Kahrunla terahhum zekan-ı hūba siyeh-hāl  

Hilmünle gazab dest-hoş-ı reng-i hayādur 

 

Mirʾāt-ı zamīrün nice tasvīr olunur kim  

Başdan başa hūrşīd gibi tāb u cilādur 

 

Şāyeste görüp Nāʾilī-i bī-dile medhün  

Lutf eyle ki bir şāʿir-i engüşt-nümādur 

 

Hem pādişeh-i memleket-ārāy-ı maʿānī  

Hem vasfuna muʿtād bir ālüfte gedādur 

 

Gerçi bilürin zāt-ı pesendīde-sıfātun  

Müstagnī-i evsāf-ı zebān-ı şuʿarādur 

 

Muhtāc degil zīver-i meşşātaya zīrā  

Vasfun ki ʿarūs-ı tutuk-ārāy-ı edādur 

Her nāzım-ı hoş-gū ki alur destine hāme  

Elbet de gelen hātıra vasf-ı küremādur 

 

Hāsıl bu ki bir sencileyin zāt-ı şerīfün  

Vasfında kesel şugl-ı zamīm-i fusehādur 

 

İhrāz-ı maʿānīde husūsā dil ü tabʿum  

Ristoy-ı suhen Hürmüs-i eflāk-i senādur 

 

Neşr olsa zuhūrum n’ola āfāka ki tabʿum  

Menşūr-ı suhen ber-kef-i rūh-ı kudemādur 

 

Ol menbaʾ-ı feyzem ki ser-i rāh-ı suhende  

Nevg-i kalemüm lūʾle-i cüllāb-ı edādur 

 

İskender dāg-ı dil olan āb-ı hayātun  

Ser-çeşmesi ol bādiyeden hayli cudādur 

 

Çūn oldı şeref-yāb-ı kabūlün bu kasīdem  

Şimden gerü yārān-ı suhen-gūya salādur 

 

İnsāf budur kim eser-i lutf-ı tabīʿat  

Yektā-güher-i nüh sadef-i bahr-ı ʿalādur 

 

Çok fāris-i meydān-ı suhen līk bu vādī  

İrhāy-ı ʿinān-ı kaleme teng-fezādur 

Her hām tabīʿat viremez nazma halāvet  

Lutf-ı suhen ü hüsn-i edā dād-ı Hudādur 

 

Har-möhre-i eşhās ile bu gevher-i hāsun  

Miʿyārı nazar farkı Süreyyā vü serādur 

 

Maʿzūr tut ey kān-ı kerem ʿacz u kusūrın  

Endīşe ki gark-ı ʿarak-ı şerm ü hayādur 

 

Cevlān edemez bādiye-i menkıbetünde  

Zīrā ki leked-hurde-i āzār u cefādur 

 

Bir cevf-i miyānındaki nezzārelerinde  

İnsāf u mürüvvet ʿadem-i mahz-ı hebādur 

 

Bezmünde edeb şekve-güzār olmasa derdüm  

Ednā kederüm haşyet-i tabʿ-ı şürekādur 

 

Muhlik mi degil şirketi ol tāʾifenün kim  

Evsāfları mürde belā zinde belādur 

 

Şekvāya da olmış tutalum ruhsat-ı takrīr  

Derd-i dili erbāb-ı dilün rūh-gezādur 

 

Feryād ki yārān-ı suhen-perveri ʿasrun  

Hālā bir alāy müddeʿī-i yāve-derādur 

Mirʿāt-ı tabīʿatlerine ol süfehānun  

Jengār-ı riyā miskale-i jeng-zedādur 

 

Ol hˇācegiyān-ı ser-i bāzār-ı nifākun  

Gevherleri har-möhre-i sundūk-ı degādur hay 

 

Bir ʿasra yetişdük ki medār-ı şeref ammā  

Elfāz-ı muzahraf hezeyān-ı süfehādur 

 

Söyleşmek olur hasm ile ammā ki ne çāre  

Tevbīh-i kazā mūcib-i teslīm ü rızādur 

 

Bir bādiye-i vahşete düşdük ki pey-ā-pey  

Hākem be-dehen zemzemesi gūş-resādur 

 

Dil-tengdür erbāb-ı zebān kande olursa  

Gülşen zagan u zāga kafes bülbüle cādur 

 

Nādāna cihān gülşen olur ʿārife külhen  

Bu mesʾele maʿlūm-ı kirām-ı ʿukalādur 

 

Vasfun gibi yok derd-i dilün gāyeti ammā  

Şekvāya mahal kalmadı hengām-ı duʿādur 

 

Tā devlet ü ikbālün içün Hazret-i Hakkun  

Dergāhına sükkān-ı felek dest-güşādur 

Mesned-geh-i iclālün ola niteki ʿālem  

Bin sūr-ı safā mevkiʿi bir köhne serādur 

 

Bahtun gibi pāyende ola zıll-ı hayātun  

Bu ʿālem-i fānīde ki encāmı bekādur 

XV 
Der-medh-i Vezīr-i Aʿzam Sālih Paşa 

[Mef’ūlü mefā’īlü mefā’īlü fe’ūlün] 

Ey dil yerün ol zülf-i semen-sā mı degildür  

Āşüfteligün kabil-i inhā mı degildür 

 

Farz eyle ki girdāb-ı yem-i hayrete düşdük  

Dāmen be-kef-i zülf-i dil-ārā mı degildür 

 

Bak revzene-i turradan ol ʿārız-ı pāke  

Nezzāre-gehün ol gül-i raʿnā mı degildür 

 

Kıl meclis-i ervāhı muʿattar nefesünden  

Müştāk-ı demün meclis-i havrā mı degildür 

 

Sen āteş-i mahz eyledügün āh duhānı  

Ol zülf-i siyeh ʿanber-i sārā mı degildür 

 

Āh etdün ise gırre olup kurb-ı cemāle  

Küstāhlıgun cāy-ı temāşā mı degildür 

 

Āh ile perīşān ederüm zülfini dersen  

Encāmı yine şūriş ü gavgā mı degildür 

 

Olmış tutalum āh ile ol fitne perīşān  

Bir fitne de ol āh-ı gam-efzā mı degildür 

Zülf ol bütün ārāyiş-i ruhsārıdur ammā  

Āh āfet-i cān u dil-i şeydā mı degildür 

 

Sen āteş o gül-bāgçe-i hüsne hasubend  

Kem-ruhsat-ı āh oldugun evlā mı degildür 

 

Āhun da yeri düşmemek olmaz hele şimdi  

Ol fitneye maʿkūl-ı müdārā mı degildür 

 

Ahvālüni takrīre mahal düşdi mi āyā  

Bīgāne mi var meclisi tenhā mı degildür 

 

Ey bād-ı seher-hīz haber sende mi yohsa  

Eyyām-ı teşekkür dem-i şükrā mı degildür 

 

Eyyām-ı teşekkür ki mezāk-ı dil ü tabʿa  

Takrīri neşāt-āver-i sahbā mı degildür 

 

Hem ʿīd ola hem hātem-i devlet ola rūzī  

Bir sadra ki ikbālde dārā mı degildür 

 

ʿAhdinde olup tehniye-i ʿīd-i pey-ā-pey  

Bir ʿīd de ol ʿahd-i tarab-zā mı degildür 

 

Sadrü’l-vüzerā āsaf-ı aʿzam ki şükūhı  

Hayret-figen-i ʿakl-ı hod-ārā mı degildür 

 



129  NÂ’İLÎ-İ KADÎM 
 

Pāşāy-ı kader-kevkebe nām-āver-i Sālih  

Kim ʿadli mühim-sāz-ı reʿāyā mı degildür 

 

Hem-vāre n’ola rāgıb-ı ʿadl olsa ʿadālet  

Makbūl-i pesendīde-i Mevlā mı degildür 

 

Gösterse n’ola kendüyi ʿahdinde ahālī  

Hūrşīd ile zerrāt hüveydā mı degildür 

 

Çıkdıkça saʿādetle kola dūş-ı felekde  

Zer-meşʿale-i māh müheyyā mı degildür 

 

Minnet-keş-i ikbāl-i cihān-gīri halāyık  

Hoşnūdı reʿāyā vü berāyā mı degildür 

 

Ey sadr-ı felek-mertebe kim kevkeb-i cāhun  

Efrūhte-i kandīl-i şeb-ārā mı degildür 

 

Pīşānī-i bahtunda olan mevce-i envār  

Āyīne-i hūrşīdde peydā mı degildür 

 

Enfās-ı kerīmünle zemīn tabla-i ʿattār  

Hulkunla felek nāfe-i būyā mı degildür 

 

İkbāl ki yüz vech ile nāmun çıkar andan  

Hall etmege mevkūf-ı muʿammā mı degildür 

Pür-gevher eder sāhil-i dāmān-ı recāyı  

Keff-i keremün mevce-i deryā mı degildür 

 

Nūr-efgen olur leyle-i muzlimde sevādı  

Destünde o hāme yed-i beyzā mı degildür 

 

Eyle suhen erbābını lutfunla nevāziş  

Ol fırka sezā-vār-ı ʿatāyā mı degildür 

 

Kıl Nāʾilīyi lutfuna mahsūs ki tā haşr  

Evsāfun ile menkıbe-pīrā mı degildür 

 

Pür-jeng-i kelāl olsa da āyīne-i tabʿı  

Destinde kalem tūtī-i gūyā mı degildür 

 

Dünyāda vü ʿukbāda garaz lutf u keremden  

Bī-şāʾibe cebr-i dil-i dānā mı degildür 

 

Ol bezl-i ʿatā kim ola ehl-i dile mahsūs  

Endūhte-i zād-ı reh-i ʿukbā mı degildür 

 

ʿArşa çıkarup zinde eder nām-ı bülendün  

Endīşesi iʿcāz-ı Mesīhā mı degildür 

 

Maʿzūrdur eylerse huzūrında mübāhāt  

Sāhir mi degildür suhen-ārā mı degildür 

Ben mahkeme-pīrāy-ı maʿānī bu kasīdem  

Şāʿirligüme hüccet-i akvā mı degildür 

 

Çekdüm güher-i maʿrifetüm silk-i beyāna  

Ol pāy-gehe lāyık-ı ihdā mı degildür 

 

Tabʿum ki ola hˇācegī-i kişver-i dāniş  

Şāyeste-i ithāf-ı hedāyā mı degildür 

 

Söz gāyete erdi açalum dest-i duʿāyı  

Rūhü’l-kudüs āmīne müheyyā mı degildür 

 

İkbāli içün dest-i temennāy-ı halāyık  

Berdāşte-i ʿarş-ı muʿallā mı degildür 

 

Hak devlet ü ʿömrin ede pāyende ki dāʾim  

Dāʿīleri sükkān-ı zevāyā mı degildür 

 

Sıhhatle ser-efrāz ola devletle muʿammer  

Ol sadra kim melceʾ-i dünyā mı degildür  

 

Dür olmaya zıllı fukarānun üzerinden  

Bir lutf u kerem sāhibi pāşā mı degildür 

 

Devr ede murādınca felekler ki bu günler  

Nevrūz-ı tarab ʿīd-i ahibbā mı degildür 

XVI 
Der-medh-i Vezīr-i Aʿzam Sālih Paşa 

[Fe’ilātün fe’ilātün fe’ilātün fe’ilün] 

Minnet Allāha ki bir āsaf-ı sāhib temkīn  

Sadr-ı vālāy-ı sadāretde yine oldı mekīn 

 

Feyzi nīsān-ı ʿatāyāy-ı ilāhīden olup  

Perveriş-yāfte-i nüh sadef-i çarh-ı berīn 

 

Ol umūrun eseri zāhir olup buldı revāc  

Sadr-ı dīvān-ı şehinşāhda bir dürr-i semīn 

 

Oldı iclāl ile hem āsaf u hem defter-dār  

Habbezā devlet-i dārīn zihī reʾy-i rezīn 

 

İstikāmetle olup māl-i şehinşāha vekīl  

Dāniş ü fıtnatına eyledi dünyā tahsīn 

 

Hāsılı cevher-i zātında var ol istiʿdād  

K’ola bī-şāʾibe bir emr-i celīle taʿyīn 

 

Şāhid-i devletinün eyleye teʿyīd-i kader  

Ser-i engüştini pīrāye-dih-i nakş-ı nigīn 

 

Ahter-i burc-ı şeref Hazret-i Sālih Pāşā  

K’olmış endīşesi hem-vāre salāh-ı reh-i dīn 

Şemse-i tāk-ı felek gibi fürūg-ı bahtı  

Bu nüh eyvān-ı zer-endūdeyi eyler tezyīn 

 

Bahr-ı ihsānı gelüp cūşa güher-pāş olıcak  

Mevc-i deryā kef-i cūdıyla olunmaz tebyīn 

 

Āsafā müʾtemenā kadr-şināsā sadrā  

Ey bihīn kadr-ı kirāmı güher-i hāsterīn 

 

Sāye-i kadrün olup cilve-ger-i ferş-i sarāy  

Buldı teşrīf-i kudūmunla letāfet o zemin 

 

Az zamān içre o fīrūze sarāy-ı ʿālī  

Oldı miʿmārī-i lutfunla nigārende-i Çīn 

 

Ol sarāyı nazar-ı nāmiye-kār-ı cūdun  

Etdi revnak-şiken-i bāgçe-i huld-ı berīn 

 

Oldı her gūşesi bir kasr-ı Züleyhā şimdi  

Beyt-i Ahzān idi evvel o sarāy-ı dīrīn 

 

Būy-ı hulkun komadı nefha-i pīrāhene yer  

Olmasun hātır-ı Yaʿkūb-ı emel zār u hazīn 

 

İrtifāʿıyla düşer sāyesi bām-ı felege  

Nedür ol kubbeli kāşī oda ol şāh-nişīn 

Dest-i hayyāt-ı felek hak bu ki pīrāmenine  

Eylemiş perde-i dībāsını subhun bālīn 

 

Nice bulmaz o serā kadr u şeref kim olasın  

Sadr-ı vālāy-ı refīʿinde saʿādetle mekīn 

 

Sandılar kulların oldukça o kāşānede sen  

Eynüne hilʿat-ı semmūr geyüp sadr-nişīn 

 

Leyle-i kadr-ı saʿādetdür o semmūr-ı siyāh  

Vech-i pākündür o şebde görünen nūr-ı mübīn 

 

Felegün tākatini reşk ile tāk eylediler  

Pīş-gāhunda kemer-beste gulāmān-ı kemīn 

 

Her biri hidmet-i dergāhuna ruhsat viremez  

Tutalum olmış o da bencileyin sūde-cebīn 

 

Felegün olsa da ol hidmetle istiʿdādı  

Hayfdur hayfdur ey dād-ger-i dād-āyīn 

 

Ki tururken nazar-ı merhamet-āsārunda  

Bu duʿā-gūy-ı senā-güster ü ihlās-rehīn 

 

Sāhir-i muʿcize-perdāz u hoş-āyende edā  

Tāze-gū şāʿir-i hoş-lehce suhen-dān-ı güzīn 

Kasd-ı takbīl-i serā-perde-i iclālün ede  

Çarh-ı bed-gevheri güstāh u sipihri pür-kīn 

 

Bārī māhiyyet-i endīşemi takrīr edeyin  

Şevk-i medhünle mübāhāta olup ruhsat-bīn 

 

Benüm ol nāzım-ı hoş-lehce ki etseydi eger  

Tāze bir beytümi nazmında Nizāmī tazmīn 

 

Görünürdi eser-i lezzet-i güftārumdan  

Çeşm-i Ferhād-ı belā-pervere Husrev şīrīn 

 

Kār-gāh-ı hünere nakş-ı tırāz eyleyeli  

Tabʿ-ı zer-dūzumı sermāye-i feyz-i tahsīn 

 

Tār u pūd-ı suhenüm eyledi nessāc-ı kader  

Tutuk-ı perdegiyān-ı harem-i ʿilliyyīn 

 

Hāseli’l-lāh ki bu ʿirfān ile dergāhundan  

Nāʾilī dūr ola gerdūn-ı cefā-pīşe yakīn 

 

Geldi yüz sürmege dergāhuna güstāhāne  

Berg-i ümmīd be-kef rūy-ı temennā be-zemīn 

 

Hāk-sār-ı kademün mukbil-i dergāhundur  

Elin al kalmasun ayakda perīşān u gamīn 

Rūzgār etmiş yine dīdelerin aglamadan  

Ārzū-mendī-i hāk-i kademünle hūnīn 

 

Minnet Allāha ki iksīr-i gubār-ı kademün  

Etdi hālen anı müstagnī-i sad genc ü defīn 

 

Tā be-key şükr ü şikāyet olalum ey hāme  

Sālik-i resm ü reh-i nükte-verān-ı pīşīn 

 

Çıkdı bünyān-ı suhen kungure-i ʿarşa tamām  

Bir duʿā kıl ki o bünyāna ola hısn-ı hasīn 

 

Saʿy-ı meşkūr ile tā kim vükelāy-ı devlet  

Olalar mültefit-i pādişeh-i taht-nişīn 

 

Ol sarāy içre ola zāt-ı Süreyyā-kadri  

Saʿd-ı ekber gibi tevkīr-i saʿādāta karīn 

 

Bāg-ı kadri ola pür-neşv ü nemā tā kim ede  

Gülşen-i ʿālemi pür-feyz meh-i ferverdīn 

 

Kilk-i teʾyīd be-kef hilʿat-i ikbāl be-dūş  

ʿAvn-ı Hak yāver ü eltāf-ı Hudā yār u muʿīn 

XVII 
Der-medh-i Vezīr-i Aʿzam Sālih Paşa 

[Fe’ilātün fe’ilātün fe’ilātün  fe’ilün] 

Etdi ey āsaf-ı ekrem beni lutfun memnūn  

Hak hatālardan ede zātun mahfūz u masūn 

 

Oldun ey sadr-ı mükerrem bu senā-gūya zahīr  

Eyleye Hazret-i Hak devlet ü ʿömrin efzūn 

 

İltifatunla bu nā-kāmı kul etdi keremün  

Ede ikbālüni pāyende Hudāy-ı Bī-çūn 

 

Ser-firāz eyledi lutfun beni akrānumdan  

Gördüm inʿāmunı hadden bīrūn 

 

Tabʿuma virdi terakkī eser-i ʿātıfetün  

Hāsıl etdüm şeref-i medhün ile şevk-i derūn 

 

Olmasa kuvvet-i bāzūy-ı neşāt-ı medhün  

Cünd-i gam mülk-i dile çokdan ederdi şeb-hūn 

 

Bulurın neşve-i medhünle safāy-ı hātır  

Gerdiş-i çarh-ı sitem-kār ile olsam mahzūn 

 

Vāridāt-ı dil ü tabʿumdan eder istimdād  

Olurın zātunı taʿrīfde bī-sabr u sükūn 

Eder elkābunı ārāyiş-i levh-i taʿzīm  

Bu ʿibārāt ile nevg-i kalem-i gāliye-gūn 

 

Lā-mekān-pāye felek-sāye vezīr-i aʿzam  

ʿArş-ı pīrāye-cihān dāver-i pākīze-şuʾūn 

 

ʿUkde-i hātır-ı gam dāg-ı dil-i cevr ü sitem  

Hırz-ı bāzūy-ı kerem tāb-dih-i baht-ı zebūn 

 

Gurre-i ʿīd-i meserret seher-i ʿālem-i feyz  

Rūz-ı nevrūz-ı saʿādet şeb-i kadr-i meymūn 

 

Zīb-i eyvān-ı hamel mihr-i mahal sadr-ı ecel  

Nāzım-ı dīn ü düvel rābıta-bend-i kānūn 

 

Tāze takvīm-i cihān-gīrī-i İskender ü Cem  

Nakd-ı vakt-ı Haşem ü tantana-i Āferīdūn 

 

Bahşiş-āmūz-ı kerem Hazret-i Sālih Pāşā  

Ki der-i devletidür maksem-i erzāk-ı butūn 

 

Mesned-ārāy-ı serīr-i ʿazamet kim götürür  

Başı üstinde serā-perde-i kadrin gerdūn 

 

Rāyiz-i hınk-ı saʿādet ki sipihr-i dūna  

Resm-i naʿl-i süm-i yekrānı olur dāg-ı derūn 

Maʿdelet-kār u kerem-pīşe ki olsa yaraşur  

ʿAdline Nūşirevān cūdına Hātem meftūn 

 

Rāyet-efrāz-ı zafer kim reh-i ʿazminde olur  

Āfitābıyla felek çetr-i firāzında sütūn 

 

Kevkeb-i bahtı ki zīb-i felek-i rifʿatdür  

Necm-i Şiʿrā görünür mertebesinde mādūn 

 

Eger olaydı Sikenderde şükūh u şānı  

Rāy-ı Risto ile fahr eyler idi Eflātūn 

 

Vüsʿat ol denlü zemīninde ki sīr-āb edemez  

Geşt-zār-ı keremin nehr-i Furāt u Ceyhūn 

 

Kef-i dür-pāşını gördükçe olur hacletden  

Mevc-i deryā gibi seyyāl künūz-ı mahzūn 

 

Katre-pāş olsa eger ebr-i kefi deryāya  

Sıgmaya dāmen-i emvācına dürr-i meknūn 

 

İʿtidāl-i dil ü tabʿından eser bulsa hevā  

Gele bir mevsime her sāl temūz u kānūn 

 

Pür eder neşr-i şemīm-i kerem ü hulkından  

Ceyb-i kūh-sār gibi dāmen ü destin hāmūn 

İktibās eylese rāyından eger mürde iken  

Şeb-çerāg-ı yem-i īkān ola mişkāt-ı zunūn 

 

Mihr-i enver-sıfatā māh-ı felek-menziletā  

Ey fürūzān-ı güher nüh sadef-i āyīne-gūn 

 

Nice taklīd olunur cūduna kim ʿācizdür  

Sarf-ı yek-rūze-i dest-i keremünden Kārūn 

 

Maʿrifet sende kerem sende şecāʿat sende  

Olmış envāʿ-ı kemālāt ile zātun meşhūn 

 

Vermemiş hātıruna hīç tagayyür devlet  

Kalb-i pākünde hüveydā yine āsār-ı sükūn 

 

Zāhir ü bātınun etmiş eser-i haşyet-i Hak  

Mazhar-ı sırr-ı ʿibādāt-ı Cüneyd ü Zü’n-nūn 

 

Bu vekār u ʿazamet hāsse-i zātundur  

Hāseli’l-lāh ki ola devlet ü cāha merhūn 

 

Keremünle anılur silsile-i Osmānī  

Nitekim Caʿfer ü Yahyā ile ʿahd-i Hārūn 

 

Tutalum emr-i hilāfetde müsāvī olmış  

Muʿtasım ʿahdine benzer mi zamān-ı Meʾmūn 

Nice ikbālün içün eylemesün halk duʿā  

Devletün oldı husūsā bu mahalle makrūn 

 

Ki ne cānibde zuhūr etdi ise bir fitne  

Oldı gīsūy-ı bütān gibi perīşān u nigūn 

 

Virdi teʾyīd-i kader devletüne istiklāl  

Etdi esbābını fi’l-hāl müheyyā gerdūn 

 

Çıkamaz taşra felek dāʾire-i hükmünden  

Merkezinden nitekim ayrılmaz nokta-i nūn 

 

Tavk-ı fermānunı boynında göreydi çarhun  

Zülf-i Leylānun olur mıydı esīri Mecnūn 

 

Kāʾim olsan da saʿādetle yeründe yine sen  

Sipeh-i nusrete ikbālün olur rāh-nümūn 

 

Gör mühimmātını her neyse guzāt-ı dīnün  

Düşmenün tā edeler memleketin garka be-hūn 

 

Dest-yārī-i ricāl ile cünūd-ı islām  

Devletünde alalar nice kılāʿ-ı mahsūn 

 

ʿAn-karīb edeler ümmīd olur inşāʾallāh  

Kalʿa-i Sandrayı da dāhil-i serhadd-i Budūn 

Mülk-i kāfir degil ancak bu salābetle senün  

Zamm olur hıtta-i fermānuna rubʿ-ı meskūn 

 

Ne köpekdür Venedik kāfiri hālā kim ulur  

Şīrler pençe-i kahrunda giriftār u zebūn 

 

Bā-husūs ola duʿā nusret ü ikbālün içün  

Zimmet-i edʿiye-sencān-ı icābet-makrūn 

 

Cümleden bu suhen-ārāy-ı senā-guster kim  

Vakf-ı endīşesidür ʿālem-i feyz-i bī-çūn 

 

Üç hoş-āyende kasīde dedi evsāfunda  

Ki olur her biri hayret-dih-i şerrāh-ı mutūn 

 

Vasf-ı zātunda ne sihr etdügine şāhiddür  

Feylesofān-ı hıred muʿcize-kārān-ı fünūn 

 

Dāmen-i lutfunı tutmışdur o bī-dil muhkem  

Koma ser-pençe-i bīdād-ı felekde magbūn 

 

Hayfdur ancılayın şāʿir-i ʿālī-himmet  

Ola pā-māl-i cefāy-ı felek-i sifle vü dūn 

 

Bir dahi eyleye ey sadr-ı mükerrem heyhāt  

Gerdiş-i çarh-ı sitem-pīşe hilāf-ı kānūn 

Bir benüm gibi senā-gūyı suhenle meşhūr  

Bir senün gibi kerem-kārı keremle meşhūn 

 

Benüm ol Husrev-i Hākānī-i maʿnī ki olur  

Nakd-ı sermāye-i feyzümle girān-bār-ı duyūn 

 

Gıbta-engīz-i dil-i Hˇāce-i Kirmānīdür  

Nahl-i gülzār-ı hayālümdeki agsān u şuhūn 

 

Günde bin kere felek etse makāmın gāret  

Hˇāce-i kāfile-i himmetüm olmaz medyūn  

 

Nev-kumāş-ı ser-i bāzār-ı kemālüm ne ʿaceb  

Kalsa tamga gibi reşk ile metāʿumda ʿuyūn 

 

Mıstar-ı tāk-ı varak-ı suhenümde görünür  

Cilve etdükçe maʿānī suver-i gūn-ā-gūn 

 

Nev-ʿarūsān-ı suhen hacle-geh-i tabʿumdan  

Gösterüp kendüyi eyler harekāt-ı mevzūn 

 

Tarh-ı nev-kārī-i maʿnā ile kim dest-i hāyāl  

Tār u pūd ı hat-ı şiʿrümde olur nakş-nümūn 

 

Görünür kār-geh-i tabʿ-ı hüner-perverümün  

Mevc-i hārā gibi hep kāleleri būkalemūn 

Siyeh ü surh midād ile ki gāhī ederüm  

Kasd-ı zīb ü fer-i dūş u ber-i bikr-i mazmūn 

 

Seyr eden nakş-ı dil-ārāsını egninde görür  

Gāh kemhāy-ı siyeh gāh kabāy-ı gül-gūn 

 

Olmasa peyrev-i āheng-i şarīr-i kalemüm  

Çeng-i Nāhīdün olur nagmeleri perde-birūn 

 

Eylese ʿarz-ı likā zīr-i nikāb-ı hatdan  

Leylī-i nazmum eder ʿaklı giriftār-ı cünūn 

 

Kilk-i maʿnī-suver ü tabʿ-ı sihr-kārumdur  

Nakş-pīrāy-ı sanem-hāne-i iʿcāz u füsūn 

 

Nāʾilī lāfı ko nazm āhırıdur eyle duʿā  

Ki olur mezheb-i dānişde şiʿār-ı mesnūn 

 

Tā Süleymān-ı zamāne ede Hak āsaf-ı ʿahd  

Bir kerem-kārun edüp devletini rūz-efzūn 

 

Hak teʿālānun amānında olup subh u mesā  

Hāk-i pāyun ede sükkān-ı felek kuhl-ı ʿuyūn 

 

Hem ola müntefiʿ-i kalb-i selīm ol dem kim  

Olmaya hīç kese menfaʿat-ı māl ü benūn 

XVIII 
Temmūziye Der-medh-i Vezīr-i Aʿzam Mehmed Paşa 

[Mefā’ilün fe’ilātün mefā’ilün fe’ilün] 

Temūzdur ki cihān gark-ı tef ü tāb olmış  

Zemīn güdāhte-i tāb-ı āfitāb olmış 

 

ʿArak-feşānī-i hūrşīdi gör ki tābından  

Serāb lücce olup lücceler serāb olmış 

 

ʿİlāc-ı derd-i ser etsün dīv-i tabīb-i zamān  

Bu demde var ise pür-tāb-ı ıztırāb olmış 

 

Terāveş-i ʿarak-ı verd-i āfitāb ile çarh  

Misāl-i şīşe-i inbīk-i pür-gül-āb olmış 

 

Girüp tabīʿat-ı nāra hevā harāretden  

Fürūgı şuʿle-zen-i penbe-i sehāb olmış 

 

Şafak degil o perākende şuʿleden fi’l-hāl  

Tamām-ı dāmen-i eflāk lemʿa-tāb olmış 

 

Tenūr-ı nāra dönüp tāb-ı mihrden deryā  

Fezāy-ı bahrda murgāniyān kebāb olmış 

 

Tarīk-i āb kesilmiş bu lücceler yekser  

Hücūm-ı leşger-i germā ile harāb olmış 

Bu dem ki kaht-ı nemā ʿāmdur degil deryā  

Ki āb-ı çeşme-i hūr mahv-ı iltihāb olmış 

 

O dem ki zāʾil olup hüsn-i müsteʿār-ı bahār  

Cemāl-i pīrezen-i dehr der-nikāb olmış 

 

Olup çekīde ʿaraklar zemīne rūyinden  

Hezār şerm ile gark-ı hoy-ı hicāb olmış 

 

Edüp yā nāv-ı zemīne eser harāret-i şems  

Teninde her ser-i mū çeşme-sār-ı āb olmış 

 

Kılup ya hūn-ı meʿādin ʿurūk-ı hākde cūş  

Güzāriş-i tef-i hūrşīd ile müzāb olmış 

 

Değil vücūdına ābun sebeb bu cümle cihān  

Nukūd-ı bezl-i kef-i sadr-ı kām-yāb olmış 

 

Ki vefretinden olup tābe-i zemīni muhīt  

Tef-i temūz ile bir külçe sīm-i nāb olmış 

 

Bülend-mertebe düstūr-ı haşmet-ārā kim  

Şükūhı kevkebe-pīrāy-ı nüh kıbāb olmış 

 

Sipihr-kevkebe pāşāy-ı āsaf-istiʿdād  

Ki emri muhteriʿ-i rāy-ı müstetāb olmış 

Semiyy-i fahr-ı rüsül hāris-i şerīʿat-ı kül  

Ki ʿadli müctehid-i reʾy-i bā-savāb olmış 

 

O hāne-zād-ı fütüvvet ki perr ü bāl-i melek  

Sarāy-ı ʿismetine perde-pūş-ı bāb olmış 

 

Zihī vezīr-i Aristo-meniş ki sözlerinün  

Nizām-ı devlete her harfi bir kitāb olmış 

 

Olunca nehbi mühim-sāz-ı inderās-ı felek  

Zamāne māniʿ-i ahkām-ı inkılāb olmış 

 

Düşünce şevk-i temāşāsı sath-ı eflāke  

Hakīm-i reʾyine İdrīs hem-rikāb olmış 

 

Harīm-i bār-geh-i şefkat-ı amānında  

Tezerve pençe-i şāhīn serīr-i hˇāb olmış 

 

Bahār-ı mevsim-i ʿadlinde ser-be-ser ezhār  

Sezāy-ı serzeniş-i nāle-i zubāb olmış 

 

ʿAsīr-i bādeye kim lutf-ı tabʿı virmiş feyz  

Humār-ı nahvetiyān neşve-i şarāb olmış 

 

Dem-i nisār-ı kef-i himmetünde yeksāndur  

Yā rīze seng-i siyeh ya dür-i hoşāb olmış 

Hizebr-hamle dilīrā ki zıll-ı temkīnün  

Peleng-i savletine düşmenün sehāb olmış 

 

Temūz āteş-i kahr-ı gāzab-fürūzunda  

ʿAdūya nāʾire-i satvetün şihāb olmış 

 

Zamān-ı nāmiye-i nev-bahār-ı hulkunda  

Mürüvvetün gül-i destār-ı şeyh ü şāb olmış 

 

Zamān-ı nasfat-ı ʿadlünde gerçi halka felek  

Hezār gūne telāfīye pür-şitāb olmış 

 

Yine ʿadāveti ehl-i dile mukarrerdür  

Kemāl-i kīnesi bi-şekk ü irtiyāb olmış 

 

Zamāne muʿteber olmış o bed-güherlere kim  

Nazarlarında hazef-pāre dürr-i nāb olmış 

 

Garīk-i niʿmet ü nāz olmış ol ahessā kim  

Muʿāşeretleri mahsūd-ı şeyh ü şāb olmış 

 

Bu teng-nāy-ı felāketde kār u bār-ı suhen  

Maʿārif ehline sermāye-i ʿikāb olmış 

 

Kazāya çāre rızādur ki rūz-ı kısmetde  

Nasibi ehl-i dilün renciş ü ʿazāb olmış 

Sevād-ı cebhe ki hükm-i kaderdür ehl-i dilün  

Kef-i hayātına menşūr-ı ictināb olmış 

 

Tabīb-i şefkatün ermezse hāl müşkildür  

Mizāc-ı süst-tabīʿat halel-meʾāb olmış 

 

Hücūm-ı zelzele-i fitneden ʿimāret-i dil  

Bināy-ı hātır-ı ʿāşık gibi harāb olmış 

 

Hayāl-i vasfuna şeb-zinde-dār iken tabʿum  

Kesāfet-i gam ile ser be-ceyb-i hˇāb olmış 

 

Bu kār-gehde husūsā o sāhirem ki sözüm  

Lisān-ı muʿcizeye ʿukde-i cevāb olmış 

 

Füsūn-ı şīve-i sihr-āzmāy-ı nutkumdan  

Zebān-ı nātıka dem-beste-i hitāb olmış 

 

Belīg-i nādire-sencem ki şāhid-i nazmum  

Hemīşe encümen-ārāy-ı intihāb olmış 

 

Benüm ki māşita-kārī rūy-ı fikretüme  

Midād-ı surh u siyeh dūde vü hizāb olmış 

 

Kalem ki şāne-zen-i turra-i hayālümdür  

Ne turra her girihi kān-ı müşk-i nāb olmış 

Kesād-ı nāfe erişmiş o hadde kim gūyā  

Diyār-ı Çīn ü Hıtā bir avuc türāb olmış 

 

Selāset-i suhen-i çeşme-sār-ı feyzümden  

Edālarum gül-i hūrşīde reng ü āb olmış 

 

Söz āhır oldı duʿā eyle Nāʾilī ki duʿā  

Karīn-i sıdk ola elbet de müstecāb olmış 

 

Hemīşe tā ki bu vādīde her temūz u şitā  

Kıyām-ı çāder-i eflāk-i bī-tınāb olmış 

 

Ola vücūdına bu hayme cāy-ı āsāyiş  

Ki cirm-i şemse-i zerrīni āfitāb olmış 

XIX 
Der-medh-i Vezīr-i Aʿzam Ahmed Paşa 

[Fe’ilātün fe’ilātün fe’ilātün fe’ilün] 

Etdi bir gevher-i nā-yābı Hudā ʿazze ve cell  

Zīb-i sadr u şeref-i hātem-i sadr-ı evvel 

 

Gördi bir āsaf-ı zī-şānı Süleymān-ı zamān  

Sadr-ı iclāle sezā hātem-i ikbāle mahal 

 

İltifāt eyleyüp ol sadr-ı güzīne bi’z-zāt  

Zıll-ı Hak pādişeh-i ʿālemiyān fahr-ı milel 

 

Etdi bir hancer-i ser-tīz-i mücevher ihdā  

Ki virir kıymeti gencīne-i Kārūna hacel  

 

Kıldı bir hilʿat-i semmūr-ı ser-ā-ser iʿtā  

Ki fürūgından iner dīde-i hūrşīde sebel   

 

Sadra kim geçdi o semmūr-ı siyehle gūyā  

Āfitāb etdi şeb-i tārda teşrīf-i Hamel 

 

Dūş-ı pākünde görüp hilʿat-ı şāhenşāhı  

Dest ü dāmānına yüz sürdiler erbāb-ı düvel 

 

Sadr-ı aʿzam ki bu ʿunvān ile menşūrında  

Yazmış elkābını tugrā-keş-i dīvān-ı ezel 

Gevher-i bī-bedel-i sāmiʿa-i gūş-ı kabūl  

Kuvvet-i bāsıra-i merdümek-i çeşm-i emel 

 

Rūz-ı nevrūz-ı kerem fasl-ı bahār-ı hurrem  

Zīb-i eyvān-ı hamel mihr-i mahal sadr-ı ecel 

 

Ser-nüvişt-i kalem-i sāniʿ-i kül cüzʾ-i hikem  

Müntehāb-nüsha-i pākīze kitāb-ı mücmel 

 

Sürʿat-i hāmesi lagziş-figen-i pāy-ı nazar  

Hüsn-i hattı sebeb-i gıbta-i çeşm-i ahvel 

 

Hoş-nüvis ehl-i kalem āsaf-ı zībende-rakam  

Münşī-i pāk-edā kātib-i bī-misl ü bedel 

 

Sadr-ı sāhib-azamet Hazret-i Ahmed Pāşā  

K’olmış etvārı pesendīde-i şāh-ı aʿdel 

 

Āfitāb-ı ufuk-ı subh-ı saʿādet ki olur  

Necm-i tābende-i ikbāli şeref-bahş-ı Zuhal 

 

Sikke-perdāz-ı emānet ki döner ʿahdinde  

Kīse-i müflis-i bī-dirheme enbān-ı hıyel 

 

Āsafā eylememiş sikke-tırāz-ı fıtrat  

Nakd-ı tedbīrüni tamgā-zede-i dest-i dagal 

Devletün cümle mühimmātını ihrāz etmek  

Gayre duşvārdur ammā sana olmış eshel 

 

Görmedük gerçi ki Āsafla Nizāmü’l-mülki  

Gerçi anlar da cihānı komamışlar mühmel 

 

Ne Süleymāna nasīb oldı ne İskendere līk  

Reʾy u tedbīrde zātun gibi sadr-ı ekmel 

 

Eyledi nazre-i evvelde hakīm-i zātun  

Feylesofāna ki sundı felegün nabzına el 

 

Cevher-i tīg ile bī-vāhime islāh-ı mizāc  

Şerbet-i lutf ile bī-çūn u çerā defʿ-i ʿilel 

 

Nice benzer sana hükkām-ı selef kim hālā  

Sensin ey dāver-i dānā-dil ü pākīze-ʿamel 

 

Halefü’s-sıdk-ı mūşīrān-ı Aristo-tedbīr  

Şeb-çerāg-ı harem-i dūde-i ʿakl-ı evvel 

 

Āfitābun şerefin zātuna hasr etmişler  

Gerçi takvīm-nüvīsān-ı perīşān-cedvel 

 

Bilmemişler ki şeref hāsse-i zātundur  

Ki eder pāyede tā kürsī ile bahs u cedel 

Felegi ʿaksine döndürdi zuhūrun fi’l-hāl  

Komadı ʿillet ü esbāba yer ile medhal 

 

Savletün māniʿ-i şūr olmasa kalmışdı tamām  

Dest-i bīdād-ı erāzilde memālik muhtel 

 

Erdi ol ʿahd-i sitem gāyete kim eyler idi  

Gam-ı māzīye tekaddüm elem-i müstakbel 

 

Dehr bir dāvere muhtāc idi kim havfından  

Olmaya baht-ı sitem-pīşe mühim-sāz-ı hıyel 

 

İhtisāb-ı der-i ʿadlinden edüp bīm ü hirās  

Çarh-ı bed-mest girībānlara sunmaya el 

 

Minnet Allāha ki erbāb-ı dile menkıbetün  

Hırz-ı bāzūy-ı amān eyledi Hak ʿazze ve cell 

 

Başlasun yazmaga evsāfunı şimden sonra  

Feylesofān-ı maʿānī şuʿarāy-ı kümmel 

 

Eylesün her biri Şehnāme-i Firdevsīden  

Nüsha-i menkıbet-i cāh u celālün atvel 

 

Bir tebessümle olur bār-geh-i cūdunda  

ʿUkde-i hātır-ı erbāb-ı maʿārif münhal 

Nāʾilī zinde-çerāg-ı harem-i lutfundur  

Eyle ol mürde dili Nāʾil-i aksāy-ı emel 

 

Eylesün hacle-i tabʿındaki ebkār-ı hayāl  

Gevher-i menkıbetün gūy-ı girībān-ı hulel 

 

Anılup hayr ile nāmun ola ey sadr-ı güzīn  

Haşre dek elsīne-i nāsda evrāda bedel 

XX 
Der-medh-i Defterdār İsmāʿil Paşa 

[Mef’ūlü fā’ilātü mefā’īlü fā’ilün] 

Ey bahr-ı cūd u mekrümetün pāk gevheri  

Ey zāt-ı pākün efser-i ikbāl zīveri 

 

Ey maşrık-ı necābet ü subh-ı saʿādetün  

Dünyāya ferr ü tāb viren mihr-i enveri 

 

Hamd eyleyüp vücūdun içün eyledi seni  

Mihr-i peder müşerref-i nām-ı peyām-berī 

 

Ferhunde zātunı şeref-i pākī-i neseb  

Etmiş semiyy-i pūr-ı Birāhīm-i Āzerī 

 

Nām-āver-i niyā vü pedersin bu ʿarsada  

Olsan güşāde-hˇān-ı kerem yok mıdur yeri 

 

Bu ihtişām u devlete nisbet cenābuna  

Dūn-pāyedür makām-ı mihīn-sadr-ı defterī 

 

Meydān senündür elde gerekdür ʿinān-ı şevk  

Çün girdi zīr-i rānuna devlet tekāveri 

 

İkbāl-i çarha eyleme taʿlīk devletün  

Nāçīz gör müsāʿade-i baht u ahteri 

Gerdūn nedür ki ola mühim-sāz-ı devletün  

Zātundadur bu hāsiyyet-i baht-ı yāverī 

 

Almaga tāk-i garka-i cāhundan irtifāʿ  

Cevzā tutar elinde suturlāb-ı meşʿeri 

 

Fasl-ı bahār-ı merhametünde olur hacil  

Berg-i şikeste-reng-i hazāndan gül-i tarī 

 

Gerdūn ʿuluvv-ı kadr-i refīʿünle pāy-māl  

Eflāk reşk-i kevkeb-i cāhunla serserī 

 

Hūrşīd hāk-i pāyuna müştāk-ı rūy-māl  

Cemşīd bezm-i lutfuna meftūn-ı çākerī 

 

Sūzān-ı reşk-i kevkeb-i cāhundur olsa da  

Bed-hˇāh-ı devletünde nihād-ı semenderī 

 

Ey mīr-i meclis-i küremā kim sadef-misāl  

Saçmakda dest-i mekrümetün hāke gevheri 

 

Ümmīd-i nakd-ı lutfun ile hāk-i pāyuna  

ʿArz eylemekde şuʿbedesin çarh çenberi 

 

Reşk-i nisār-ı keff-i keremündür eyleyen  

Rakkās-ı bezmün olmaga Nāhīdi müşterī 

Sensin bu kaht-ı sāl-i mürüvvetde bī-riyā  

Eşrāfun ekremi küremānun tüvān-geri 

 

Eyyām-ı devletünde anılmak revā degil  

Lutf u ʿatāy-ı Bermekiyān dād-ı Caʿferi 

 

Sag ol hemān saʿādet ü devletle kim olur  

Cūd ehlinün ʿināyet-i Hak yār u yāveri 

 

Eyler seni bu bahşiş-i şāhāne ʿan-karīb  

Yārāy-ı ehl-i dil ʿālem-efrāz-ı serverī 

 

Ol demde şugl-ı devlet ü ikbāl ile hemān  

Hatırdan etme dūr bu ʿabd-ı senā-geri 

 

ʿAhdünde Nāʾilī gibi bir cāmiʿ-i fünūn  

Kim lubb-ı lāyihāt-ı hikemdür hünerleri 

 

Mānend-i hāme hidmetüne baglayup kemer  

Vazʿ eylesün makām-ı ʿubūdiyyete seri 

 

Etsün mükātibān-ı meşiyyet zuhūrunı  

Āfāka münteşir kalem-i nāme-güsteri 

 

Geh nazm u geh nesr ile etsün müʾessirün  

Ārāyiş-i kitābe-i nüh çarh-ı ahzeri 

Nessāc-ı tār u pūdı olup nazm u nesrinün  

Bu kār-gehde hāme-i nev-tarh-ı bihteri 

 

Hayrān-ı nakş-ı hayme-i iclālün eylesün  

Bu çetr-i zer-nigār-ı muʿallāy-ı ber-teri 

 

Ol hoş-nüvīs münşī-i ʿUrfī-tabīʿatün  

Zannum budur ki olmaya ʿālemde hem-seri 

 

Hem pāk-lehce şāʿir ü hem kātib-i serīʿ  

Hem münşī-i ser-āmed ü hem nāzım-ı cerī 

 

Sermāye-i belāgat ile hāliyā odur  

Bālā-nişīn-i hˇācegiyān-ı suhen-verī 

 

Mazmūn-ı hüccet-i suhen ü tabʿ-ı pākine  

Şāhiddür ehl-i dāniş ü idrākün ekseri 

 

Rūşen-zamīr şāʿir-i hoş-gü ki nazmınun  

Efsānedür yanında mübāhāt-ı Enverī 

 

Tālib-terāne kim eder iʿcāzı beste-dem  

Nev-dāstān-ı cādūy-ı kilk-i suhen-veri 

 

Tabʿ-ı Mesīh-kārı ki peymāne-dād olur  

ʿAzm-i remīme rūh virir dürd-i sāgarı 

Ol mübdiʿ-i ser-āmede kim bikr-i fikridür  

Hūrī-veşān-ı hacle-i nazmun muhadderi 

 

Meşşāta-i tabīʿatidür hāliyā viren  

Dūşīzegān-ı maʿrifete zīb ü zīveri 

 

Lāf-ı suhen-verī yeter ey hāme vaktidür  

Evsāfınun duʿā ile hatm ola defteri 

 

Eyvān-ı rifʿatün gibi dāʾim muhīt ola  

Bām-ı sipihri perde-i dībāy-ı hāverī 

 

Āfāka her seher yayıla ol makāmdan  

Mihrün şuʿāʿı gibi beşāret haberleri 

 

Subh u mesā saʿādet ü bahtun füzūn olup  

Hak eylesün vücūdunı āfātdan beri 

  



161  NÂ’İLÎ-İ KADÎM 
 

XXI 
Kalemiyye Der-medh-i Defterdār Hattāt Mehmed Paşa 

[Mefā’ilün fe’ilātün mefā’ilün fe’ilün] 

Kalem ki zemzeme-perdāz-ı bezm-i maʿnādur  

Medīhe-senc-i semiyy-i Habīb-i Mevlādur 

 

Kalem ki hāzin-i gencīne-i maʿānīdür  

Senā-güzār-ı vekīl-i hazīne-pīrādur 

 

Kalem ki hˇāce-i sāhib-serīr-i dānişdür  

O zāt-ı muhteremün hidmetinde bercādur 

 

Kalem ki lutfına mevkūfdur benānında  

Kilīd-i kufl-güşāy-ı der-i temennādur 

 

Kalem ki hādim-i hidmet-güzār-ı dergehidür  

O denlü çāpük ü cüst ol kadar şigībādur 

 

Ki bād gibi geçer tut ki zīr-i pāyında  

Sutūr-ı safha degil mevc-hīz-i deryādur 

 

Zebānın anlayamaz Bū ʿAlī vü Fārābī  

Kalem ki Hürmüs-i eflāk-i nazm u inşādur 

 

Sezā degil mi husūsā bu denlü taʿrīfe  

Ki hem-zebān-ı Aristo-yı hikmet-ārādur 

Huceste-zāt-ı mükerrem cenāb-ı defter-dār  

Ki sāha-i kerem ü cūdı halka merʿādur 

 

O dāver-i hasenü’l-hulk-ı mekrümet-pīşe  

Ki ʿāşık-ı ruh-ı ahlākı ʿakl-ı şeydādur 

 

O müstaʿīd-i ʿimāret ki istikāmet ile  

Vekīl-i māl-i şehinşāh-ı ʿālem-ārādur 

 

Veliyy-i niʿmet-i ʿālem ki bī-dirīgāne  

Nevāl-i mekrümeti halka hˇān-ı yagmādur 

 

Zamīrī gerd-i kederden ʿaceb mi sāf olsa  

Ki rūy-ı devlete āyīne-i mücellādur 

 

O server-i melekiyyü’l-hisāl u hoş-dil kim  

Muʿīn ü yāveri her işde Hak taʿālādur 

 

O hoş-nüvīs-i suhen-ver ki tabʿ-ı derrāki  

Dakāyık-ı hat u inşāda ʿālem-ārādur 

 

O ber-güzīn halef-i dūdmān bi-hamdi’l-lāh  

Ki hoş-nüvīslerün cümlesinden aʿlādur 

 

Yed-i müʾeyyed-i çālākine muvakkafdur  

Ne müşkilāt ki envāʿ-ı hatda peydādur 

Sütūde-menkıbetā dād-ı çarh-ı zālimden  

Ki ehl-i maʿrifete düşmen-i tüvānādur 

 

Bürīde olsa da tīg-i cefā ile yine dil  

Misāl-i hāme ser-ā-pā zebān-ı şekvādur 

 

Olursa sāha-i lutfunda ruhsat-ı tek ü pū  

ʿİnān-ı şekve-i dehre mahal-i irhādur 

 

ʿİnān-ı hınk-ı sebük-tāz-ı hāme germ olsa  

Degil baʿīd ki lutfun fezāy-ı pehnādur 

 

Şikeste eder felek āyīne-i Sikender ise  

O sīne kim lemeʿāt-ı kemāle müclādur 

 

Dil-i ne-kerde güneh töhmet-i maʿārif ise  

Ola sezāy-ı ʿukūbet ʿaceb temāşādur 

 

O nā-tüvāna ki muʿtād-ı cevr-i gerdūndur  

Husūl-ı kayd-ı hüner mihnet-i dū bālādur 

 

Penāh-ı ehl-i dil ol dāverā ki çarh-ı denī  

Eziyyet-i dil-i şeydāda bī-muhābādur 

 

Komaz ʿadāvet-i dīrīnesin ahālīye  

Meʿādin-i cehele māye-i eşirrādur 

Olursa senden olur Nāʾilī-i zāra kerem  

Ki müstehakk-ı ʿatā lāyık-ı ʿatāyādur 

 

Bu kaht-ı sāl-i keremde Hudā bilür medhün  

Ehemm-i meşgale-i hātır-ı gam-efzādur 

 

Eder mi çarh-ı sitem-kāra ser-fürū ol kim  

Zahīri sencileyin bir hidīv-i dānādur 

 

Budur hulāsa ki yokdur muhassenātuna had  

Duʿāy-ı devletün etmek ehemm ü evlādur 

 

Niteki hāʾil ola zahm-ı çeşm-i aʿdāya  

Kerem ki merhem-i dāg-ı dil-i ahibbādur 

 

Hudā vücūdunı hıfz eylesün hatālardan 

Ki devletün sebeb-i inkırāz-ı aʿdādur 

 

Vücūd-ı pākün ola zīb-i efser-i ikbāl  

Ki reşk-i gevher-i hūrşīd-i çarh-ı vālādur 

 

Ola o mesned-i ʿālī karār-gāhun kim  

Ümīd-gāh-ı suhen-perverān-ı dünyādur 

XXII 
Der-medh-i Defterdār İbn-i Defterdār Mustafā Paşa-zāde Mehmed Paşa 

[Mef’ūlü fā’ilātü mefā’īlü fā’ilün] 

Ey ser-nüvişt-i defter-i erbāb-ı cāh kim  

Hak eylesün vücūdunı ʿārī kusūrdan 

 

Tāb-efgen olsa mihr-i sipihr-i necābetün  

Eczāy-ı tīre hāk-i zemīne mürūrdan 

 

Deryāy-ı kīr-gūne-i şebde ʿadīm olur  

Fülk-i felek telātum-ı emvāc-ı nūrdan 

 

Buldun ʿuluvv-ı kadr ile zātun gibi şeref  

Hem-nāmī-i habīb-i Hudāy-ı gafūrdan 

 

Mihr-i felek mukābil olaydı zamīrüne  

Ümmīd iktibās edüp ol kān-ı nūrdan 

 

Ber-ʿaks olup miyānede maʿhūd olan eser  

Sūzān olan fitīle dönerdi billūrdan 

 

Eflāke ser çeküp ʿalem-i istikāmetün  

Bālā-ter oldı cāy-nişīnün sudūrdan 

 

Oldun nedīm o pādişeh-i kām-kāra kim  

ʿḬd etdi sāyesinde halāyık sürūrdan  

Sultān Hüseyn Baykara devridür hemān  

Eyyām-ı devletünde cihān çeşn ü sūrdan 

 

Bu demde lutf-ı devlet ü ikbālün anlamaz  

Āgeh-dil olmayan anı hayrü’l-umūrdan 

 

Sen olmasan muhāfazatında hazāʾinün  

Meʾyūs idük bidāʿat-ı nakd-ı huzūrdan 

 

Kalmışdı ceyb ü kīse-i müflis gibi tehī  

Günc-i derüm hasāret-i ehl-i gurūrdan 

 

Der-ʿuhde-i ʿināyetün oldı halās olup  

Emvāl-i bī-hisāb-ı hazāʾin kusūrdan 

 

Sensin veliyy-i niʿmet-i ʿālem ki lutfunı  

Yok görmedük cihānda inās u zükūrdan 

 

Berg-i güli hadīka-i hıfzun emīn eder  

Āsīb-i dest-burd-ı sabā vü debūrdan 

 

Ser-pençe-i salābet ü kahrūn eder halās  

Dāmān-ı mülki keşmekeş-i şerr ü şūrdan 

 

Bīm-i celāletünle düşer havf u haşyete  

Nām-ı bülendüni işiden kimse dūrdan 

Yazdukça vasf-ı zātunı dest-i hayālde  

Pür-tāb olur zebān-ı kalem şemʿ-i Tūrdan 

 

Ehl-i dilün şikāyeti var hāk-i pāyuna  

Bīdād-kārī-i felek-i bed-şuʿūrdan 

 

Erbāb-ı tabʿ u himmete dāʾim sitemdedür  

Feryād dest-i himmet ü tabʿ-ı gayūrdan 

 

Cevr-i felek belā bu ki ehvendür anlara  

Hezl ü nifāk-ı tīre-dilān-ı hubūrdan 

 

Sadrā nifāk-ı baht ile tabʿumdaki kelāl  

Mahfī degil o zihn-i mekārim-sudūrdan 

 

Söz bu gubār-ı tabʿ ile hālī olur mı hīç  

Āb-ı hayāt olursa da gerd-i fütūrdan 

 

Olmazdı nutka tākatüm endīşe bir nefes  

Dāmānın alsa dest-i dil-i nā-sabūrdan 

 

Maʿlūm-ı hazretün mi degil gördügüm cefā  

Meddāhı oldugum küremāy-ı vakūrdan 

 

Maʿzūr tut bu şekvede güstāh isem eger  

Memdūhdur müzāhī-i hātır sürūrdan 

Olmasa hakk-ı niʿmet ü lutfun Hudā bilür  

Bī-zār idüm müzāheret-i pīr ü pūrdan 

 

Sīlī vü taʿnedür işidüp gördügüm hemān  

Bu rūzgārda bir ālāy kerr ü kūrdan 

 

Mahşerde de vücūdını ʿārif ʿadīm bilür  

Maʿdūd olursa ol haşerāt-ı ʿakūrdan 

 

Hakkā ki nā-güzīrdür ol bed-güherlere  

Çarh-ı sitīze-kār-ı sitem-ger nüfūrdan 

 

Maʿdūd olursa ehl-i maʿārif zihī şeref  

Hüddām-ı āsītān-ı saʿādet-vüfūrdan 

 

Eşhās-ı lutfunı unudur bir nefesde līk  

Gelmez bu kār-ı bed o gürūh-ı şükūrdan 

 

Ratbü’l-lisān-ı medhün olup çarha nāz eder  

Her biri Nāʾilī gibi fart-ı sürūrdan 

 

Eyler şemīm-i hulkunı āfāka münteşir  

Raşh-ı midād-ı hāme-i müşkīn-sutūrdan 

 

Maʿlūmdur cenābuna kim ber-güzārdur  

Pāy-ı meleh huzur-ı Süleymāna mūrdan 

Gencīne-i kemāldür ehl-i dilün ne gam  

Dāmān u desti olsa tehī zerr ü zūrdan 

 

Ammā o fırka mālik-i genc olsa mārdur  

K’olmış hamīr-i māyeleri şerr ü şūrdan 

 

Nazm āhır oldı eyleyelüm sıdk u sūz ile  

İkbālün ilticā der-i Rabb-ı gafūrdan 

 

Hüddām-ı devletün ede pā-māl ü hāk-sār  

Bünyān-ı hasmı sadme-i pāy-ı sütūrdan 

 

Eyvān-ı ʿizz ü cāhunı Hak sālim eylesün  

Eyvān-ı haşre dek sademāt-ı dühūrdan 

XXIII 
Der-sitāyiş-i Şeyhü’l-islām İbni Şeyhü’l-islām Hazret-i Yahyā Efendi Kaddese Sırrahu’l-
ʿazīz 

[Mefā’īlün mefā’īlün mefā’īlün mefā’īlün]  

Bi-hamdi’l-lāh felek dāʾir medār-ı intizām üzre  

Sipihrün devri sābit merkez-i nūn-ı nizām üzre 

 

Zihī āsāyiş-i devr-i kamer kim olmış aʿyānı  

Zuhūr-ı hādisāt-ı fitneden emn-i tamām üzre 

 

Zihī āsāyiş-i bezm-i tarab kim sūz u sāzından  

Felek Nāhīde irsāl-i peyām eyler peyām üzre 

 

Neşāt-ı ʿahd-i āsāyiş o denlü rūh-perver kim  

Dem-i tezkīri eyler hande ʿömr-i müstedām üzre 

 

Bisāt-ı rezm-i pīçīde sımāt-ı bezm-güsterde  

Harīfān pür-tarab Nāhīde Mirrīh iltiyām üzre 

 

Süzülmiş bāde hātırlar güşāde meclis āmāde  

Nisāb-ı ʿiyş ü ʿişretden ahibbā igtinām üzre 

 

Fürūg-ı meyden olmış sīne sāf u dīdeler rūşen  

Olup pervāne sākīler dönerler şemʿ-i cām üzre 

 

Dönüp mugbeçeler gılmāna raʿnā-cilve sākīler  

Verir Tūbā gınāsın ravza-i dārü’s-selām üzre 

Fürūzān cām-ı meyle elde nahl-i Tūr zanneyler  

Gören laʿlīn-kabāyı sākī-i Tūbā-hırām üzre 

 

Cevānān leb-be-leb zānū-be-zānū sīne-ber-sīne  

Harīfān ruhsat-ı nezzāreden tahsīl-i kām üzre 

 

Gören mestāne ʿaks-i gabgab-ı hūbānı sāgarda  

Habāb eyler tasavvur sāgar-ı kevser-müdām üzre 

 

Kazā kārında hayrān baht teʾessürinde şermende  

Cihān gayr-ı mükerrer hāl-i ʿālem intizām üzre 

 

O devrün rūzgār etdi telāfīsin ki olmışdı  

Tarīk-i ʿakıbet-mend-i erāzil izdihām üzre 

 

Ne Cemşīde müyesser oldı bu meclis ne Dārāya  

Edāy-ı şükri vācibdür bu devrün hās u ʿām üzre 

 

Muhassal bu dem-i ferruhda istidʿa gerek Hakdan  

Devām-ı devlet-i mahdūm-ı Bercīs-ihtişām üzre 

 

Edīb-i Fahr-i Rāzī-menkıbet Yahyā Efendi kim  

Vücūdı āyet-i kübrāy-ı rahmetdür enām üzre 

 

Benānında kalem mevkūf-ı tahrīr-i havāşīdür  

Beyān u mantık u tefsīr ü ādāb u kelām üzre 

Zülāl-i çeşme-i feyz üzre emvāc-ı müselseldür  

Maʿānī mantık-ı ʿallāme-i kürsī-makām üzre 

 

Nazar ol cāmiʿ-i ʿilm ü kemālātun eder tafzīl  

Nikāt-ı nahvde tahrīrini ibn-i Hişām üzre 

 

Felekden kadri aʿlā oldugın maʿnīde fehm eyler  

Bilenler Beyt-i Maʿmūr oldugın Beytü’l-Harām üzre 

 

O ebr-i nev-bahār-ı mekrümet kim gevher-efşāndur  

Kef-i cūdı senā-kārān-ı makziyyü’l-merām üzre 

 

Zahīr olursa bir kem-ter gubāra zıll-ı temkīni  

Kalur sedd-i Sikender gibi istihkām-i tām üzre 

 

Keremde Caʿfer-i Bagdād-ı sānī derdüm ammā kim  

Bunun ihsānı gālibdür o ser-hayl-i kirām üzre 

 

Hilāf-ı ittırād-ı devre meʾzūn olsa ʿahdinde  

Felek takdīm ederdi şāmı subh u subhı şām üzre 

 

Fazīlet-pīşe mahdūmā suhen-perver hudāvendā  

Ki olmış kevkebin gālib mevālī-i ʿizām üzre 

 

Yed-i İskender-i ikbālüne tevkīʿ-i hikmetle  

Muhassirdür cihān-ı ʿilm ü hikmet inzimām üzre 

Bırakmış sāye-bān-ı bār-gāh-ı rifʿatün sāye  

Bu eyvān-ı bülend-i çār-tāk-ı nüh hıyām üzre 

 

Bu istihkām ile bi’l-lāh esās-ı devlet ü ʿömrün  

Kıyāmet kopsa da olmak ʿacebdür inhidām üzre 

 

Gubār-ı pāy-ı hāme sāha-i evsāf-ı hulkunda  

Olur kıyāmetde rācih ʿanber-i sārāy-ı hām üzre 

 

Midād-ı hāmeden būy-ı ʿabīr eylerler istişmām  

Yazanlar vasf-ı hulkun nāme-i müşkīn-hıtām üzre 

 

Hilālin bedr edüp rāyāt-ı fazlun eyledün ber-ter  

Şerefde gurre-i şevvāl ile māh-ı sıyām üzre 

 

Eder endīşe istidlāl tabʿ-ı mū-şikāfundan  

Cevāhir oldugın bir vefk-i hikmet inkısām üzre 

 

Hudāvendā ki olmış lutf-ı istiʿdād ile tabʿun  

Kemāle ragbet ü ehl-i kemāle ihtirām üzre 

 

Edāy-ı midhatünde ʿacz u taksīrüm ola maʿzūr  

Kabūl eylerse lutfun hayyiz-i mālā-kelām üzre 

 

Ki olmışdur hirās-ı dest-burd-ı ceyş-i hayretden  

Reh-i āmed-şud-ı feyz-i maʿānī intisām üzre 

Murādumca edā mümkin midür vasfun k’ola dāʾim  

Safāy-ı hātırum cevr-i felekden inʿidām üzre 

 

Gelelden ʿālem-i kevn ü fesāda kendüme buldum  

Sipihr-i dūnı bī-takrīb ü bī-kasd intikām üzre 

 

Ne çāre bir nefes virmez felek endīşeye ruhsat  

Olur her lahzada bir gūne cevri iltizām üzre  

 

Husūsā tabʿum ol muʿciz-tırāz-ı mülk-i maʿnīdür  

Ki olmış hükmi nāfiz hāme-i vahy-irtisām üzre 

 

Cihān-sālār-ı ʿirfānam ki endīşem müʾekkeldür  

Der-i gencīne-i feyz-i Hudāy-ı lā-yenām üzre 

 

Benüm ol köhne şāgird-i muʿallim-hāne-i māʿnī  

Ki sözde gālib oldum nice üstād-ı be-nām üzre 

 

Ben ol sāhib-kırānam kim edüp pāy-ı kalem sürʿat  

Yazılmış dāstānum cümle pūr-ı ibn-i Sām üzre 

 

Ben ol İskender-i kişver-güşāy-ı ʿālem-i nazmam  

Ki teʾyīdinde olmış rūh-ı Risto ihtimām üzre 

 

Maʿānī hüsn-i taʿbīrümde hayrāndur ki endīşem  

Eder bin puhte maʿnāyı fedā bir lafz-ı hām üzre 

Kalem kim mūy-ı bārīk-i hayālüm pīç ü pīç eyler  

Hümā-veş indürür murg-ı dil-i Cibrīli dām üzre 

 

Olur gülzār-ı dehrün ferşi hep gül-bister-i hurşīd  

Sarāyistān-ı tabʿum raşha-pāş olsa gamām üzre 

 

ʿArūs-ı hacle-i dāniş ki tabʿumdur turur saf saf  

Perestārān-ı maʿnī pīş-gāhında kıyām üzre 

 

Bu şiʿr-i dil-güşāda ol ʿarūs-ı dil-keşün hāme  

Kemāl-i vasf-ı hüsnin gösterür īhām-ı tām üzre 

 

Girihler kim olur peydā o zülf-i müşk-fām üzre  

Düşer hayret süveydāy-ı dil-i āşūfte-kām üzre 

 

ʿAceb cellād-ı çapük-destdür kim kırsa dünyāyı  

Düşürmez sāye-i şemşīrini gamzen niyām üzre 

 

Humār-ālūd-ı hˇāb-ı nāz iken çeşmün ne sāhirdür  

Ki eyler pāsbānı çeşm-i baht-ı lā-yenām üzre 

 

Felek nüh zırh-ı pūlād içre kavs-ı ebruvānundan  

Hirās-ı zahm-ı peygān-ı ciger-dūz-ı sihām üzre 

 

Söz erdi Nāʾilī pāyāna min baʿd eylesün hāme  

Duʿāy-ı devletin takdīm tatvīl-i kelām üzre 

Vüfūr-ı haşmetinden şerm edüp çarh-ı felek tā kim  

Döne vefk-i murād-ı dāver-i ferhunde-nām üzre 

 

O zīb-i mesned-i fazl u kemālün dāʾimā olsun  

Yed-i ahkāmına tevfīk teslīm-i zimām üzre 

 

Muʿammer eylesün zāt-ı şerīfün haşre dek Mevlā  

Saʿādet bā-terakkī ʿizzet ü devlet devām üzre 

XXIV 
Der-medh-i Sāhib-i fazīlet Şeyhü’l-islām Mehmed Bahāyī Efendi 

[Mef’ūlü fā’ilātü mefā’īlü fā’ilün] 

Evzāʿ-i rūzgāra o kim bī-huzūr olur  

Gāhī şikāyet eyler ise geh şekūr olur 

 

Gāhī düşer ki ʿaks-i murād üzre gerdişi  

Ber-vefk-i müddeʿāy-ı dil-i nā-sabūr olur 

 

Dāmān-ı devleti o kadar saht tutmasun  

Bāzūy-ı saʿy-ı himmet-i nādāna zūr olur 

 

Çeksün humār-ı zilleti ol kim bir iki gün  

Ser-germ-i cām-ı nahvet ü mest-i gurūr olur 

 

Bir gün bu rūzgārdur ehl-i kemāle de  

Hengām-ı imtiyāz u mahall-i zuhūr olur 

 

Bir özge āsitāna eder lā-büd ilticā  

Devlet ki müstaʿidd-i nizām-ı umūr olur 

 

İkbāl çehre-sāy-ı cenāb-ı hidīv-i ʿahd  

ʿİzzet mülāzim-i der-i sadr-ı sudūr olur 

 

Mahdūm-ı ʿarş-pāye Bahāyī Efendi kim  

Dergāhı būse-cāy-ı Süleymān u mūr olur 

Oldukça feyz-yāb dem-i hulkı bād-ı subh  

Micmer-fürūz-ı bezmine dūd-ı buhūr olur 

 

Vüsʿat o denlü dāʾire-i devletinde kim  

Pīrāmen-i hisārı nüh eflāke sūr olur 

 

Miʿmār-ı himmetinde var ol iktidār kim  

Bahr-ı muhīte bānī-i tāk-ı ʿubūr olur 

 

Hurrem riyāz-ı feyz-i nesīminde tabʿınun  

Ne hārhār-ı gussa ne gerd-i fütūr olur 

 

Takdīm ederse rūz-ı neşāta şeb-i gamı  

Zulmet sevād-ı merdümek-i çeşm-i kūr olur 

 

Virse cevāhire ʿadem-i ragbeti kesād  

Elmās rūy-ı dest-i metāʿ-ı bilūr olur 

 

Gāh-ı tarab ki lāzime-i lutf-ı meşrebi  

Rindāna meyl ü ehl-i riyādan nüfūr olur 

 

Tertīb-sāz-ı ʿişret-i rindān olup veraʿ  

Zühdün metāʿı kisve-i fısk u fücūr olur 

 

Ey sadr-ı muhterem ki şeref-yāb-ı hidmetün  

Kadr u şerefle nāʾil-i ʿizz ü huzūr olur 

Bir kerre meclisünde alan ders-i hāmūşı  

Ristoy-ı kār-dān u Felātūn-şuʿūr olur 

 

Bir feyz var mülāhaza-i devletünde kim  

Fi’l-hāl dilde gam eserinden sürūr olur 

 

Dāʾim o neşve kim eser-i sohbetündedür  

Şādī-resān-ı hatır-ı mihnet-hutūr olur 

 

Zevk-i zülāl-i meşreb-i kevser-halāvetün  

Ahbāb-ı teşne-kāma şerāb-ı zuhūr olur 

 

ʿĀlem ʿarūs-ı bahtuna oldukça cilve-gāh  

Mātem-serāy-ı dehr tarab-gāh-ı sūr olur 

 

Der-kār olursa cünbiş-i dāmān-ı himmetün  

Mirʾāt-ı dehrden eser-i gerd dūr olur 

 

Tūmār-ı midhatündür o gülzār-ı feyz kim  

Emvāc-ı selsebīli müselsel sutūr olur 

 

Cennāt-ı ʿaden bunca muʿallā kusūr ile  

Ol bezm-i hāsa nisbet ile bī-kusūr olur 

 

Hāmen ki elde nahl-i tecellāy-ı feyzdür  

Hālet-nümāy-ı şemʿ-i harem-gāh-ı Tūr olur 

Raşh-ı midādı rūşen edüp yaʿnī meslisün  

ʿAks-i fürūg-ı tabʿ-ı münīrünle nūr olur 

 

Huffāş-hilkatān-ı zılām-ı cehāletün  

Görmez o nūrı dīde-i izʿānı kūr olur 

 

Bezmünde Nāʾilī kadar olmaz neşāt-mend  

Her dūzahī ki nāʾil-i ʿafv-ı Gafūr olur 

 

Etsün ko hāk-i pāyun olup rūzgāra nāz  

Dānā-dilān-ı ʿālem-i himmet gayūr olur 

 

Ol hāk-i pāye kim eserinden nesīm-i subh  

Sermāye-dār-ı ʿıtr-ı girībān-ı hūr olur 

 

Ol hāk-i pāye yüz süren erbāb-ı himmetün  

İhlāsı rūy-pūş-ı hatā vü kusūr olur 

 

Ümmīd-i lutf u ʿafv ile der-dest-i iʿtizār  

Maʿrūz-ı hāk-i pāy-i saʿādet vüfūr olur 

 

Vasfunda bu kasīde-i pür-intihāb kim  

Her lafz-ı dil-pezīri maʿānī-sudūr olur 

 

Hāmūş ol ey kalem ki o ümmīd-gāhda  

Ādābdan bu zemzeme min baʿd dūr olur 

 



181  NÂ’İLÎ-İ KADÎM 
 

Başla duʿāy-ı devlet-i mahdūma kim duʿā  

Nazmun nihāyetinde ehemm-i umūr olur 

 

Tā gerd-i hādisāt ile mirʾāt-ı rūzgār  

Sūret-nümāy-ı maʿreke-gāh-ı nüşūr olur 

 

Mümted ola o gāyete dek cāh-ı ʿömri kim  

Müstevcib-i hayāt-ı devām-ı dühūr olur 

 

Teşrīf-i cāhı fahr ede zātıyla nitekim  

Dūş-ı seherde kākum u şebde semūr olur 

 

ʿİzz ü vekār ile ede teşrīf her seher  

Ol sadrı kim melāz-ı inās u zükūr olur  

XXV 
Der-sitāyiş-i Nihāl-i Sebze-zār-ı Siyādet Serv-i Cūybār-ı Saʿādet ʿUmde-i Zümre-i 

Evlād-ı Nebī Zübde-i Āl-i Resūl-i ʿİzzi Serīr-i ʿİzz ü Şerefün Emīr-i Ser-bülendi Hazret-i 
Sunʿī-zāde 

[Mef’ūlü mefā’īlü mefā’īlü fe’ūlün] 

Ey kilk-i siyeh-cāme egerçi dū zebānsın  

Ammā ki hasek-rīz-i reh-i kec-revişānsın 

 

Çift olsa zebānun siyeh olsa n’ola cāmen  

Cāsūs-ı serā-perde-i tahkik-i gümānsın 

 

Cārī ise hükmün n’ola emvāc-ı sutūra  

Rāyet-keş-i maʿnī ʿalem-efrāz-ı beyānsın 

 

Ḭmāy-ı medīh-i ham-ı ebrūy-ı bütānda  

Haclet-dih-i engüşt-i hilāl-i ramazānsın 

 

Reh-yāfte-i gevher-i gencīne-i esrār  

Sermāye-dih-i çārsūy-ı cevher-i cānsın 

 

Bī-nutk velī humm-ı devāt içre Felātūn  

Hāmūş velī velvele-endāz-ı cihānsın 

 

Gelsen ʿurefā bezmine Bercīs ü Aristo  

Nā-ehle karīn olsan eger hīç ne-dānsın 

Her cüzʾ-i tırāşīdesi bir hancer-i ser-tīz  

Ne keşmekeş-i çarh ne muhtāc-ı fesānsın 

 

Sen gevher ü rīzān dehenünden dür-i maʿnī  

Mānend-i sadef kān-ı güher gevher-i kānsın 

 

Tahrīr içün āsār-ı dili muztarib olma  

Gāhī ki ser-endāz-ı hem-āgūş-ı benānsın 

 

Dāmen degil āgūş-ı benān cilve-gehündür  

Āhū isen āhūy-ı harem-perver-i cānsın 

 

Reşhanle döner her varakı sāha-i Çīne  

Evrāk-ı Hıtāyīde ne dem katre-zenānsın 

 

Hālī ise zihnün n’ola envār ile pürsün  

Hāsıl bu ki hem āyīne hem āyīne-dānsın 

 

Söyleşmedesin ehl-i maʿārifle gönülden  

Hāmūş nedīm-i dil-i maʿnī-talebānsın 

 

Olmış ten-i bārīküne bir dalk-ı siyeh bār  

Dervīş-i semāʿī gibi dāmen-be miyānsın 

 

Dönmiş bedenün mūya sararmış ruh-ı alün  

Gūyā ki esīr-i teb ü tāb-ı yarakānsın 

Medd-i nefes-i ham-şudeni nāl sanırlar  

Benzer ki giriftār-ı belāy-ı hafakānsın 

 

Cehrī idi zikrün nemed-i sebz ile hālā  

Müstagrak-ı nūr-ı siyeh-i halvetiyānsın  

 

Bī-rengī-i envār-ı tayakkuzda kemāhī  

Ser-defter-i erbāb-ı tarīk-i deverānsın  

 

Gitmiş eser-i reng-i kesāfet bedenünden  

Āyīne-i hūrşīd gibi pür-lemeʿānsın 

 

Eczāy-ı suhen kāleb ü endīşe dil-i sāf  

Sen kesb-i letāfetle ana rūh-ı revānsın 

 

Sebbābe-i idrāk tuyar cünbişün ancak  

Cān maʿnī vü elfāz beden sen çū beyānsın 

 

Cāyun ki olur tavk-ı benān mısr-ı hünerde  

Mikyās-ı çeh-i Nīl-i serīʿü’l-cereyānsın 

 

Teʾsīr midādunda mıdur sende mi bilmem  

Ol dem ki rakam-dāşte-i hüsn-i beyānsın 

 

Neşşaf-ı varaklar gibi levh-i dil ü cāna  

Kār etmede hem-hasse-i nahl-i belesānsın 

Geh micmerede çeşme-i dil-cūy-ı hayāle  

Mīzāb-ı besātīn-i maʿānī vü beyānsın 

 

Geh lūʾle-i ser-çeşme-i enhār-ı maʿārif  

Geh āb-ı hayāt-ı suhene şādurvānsın 

 

Evsāfuna bu matlaʿı zeyl eyledi tabʿum  

Kim sen dahi tahsīnine bigşūde-dehānsın 

 

Her gāh ki māʾī varaka raşha-feşānsın  

Şābāş ki revnak-şiken-i kāhkeşānsın 

 

İdrāk olunur gūş-zed oldukça sarīrün  

Fahrü’l-ʿulemā hazretine menkıbe-hˇānsın 

 

Ol hˇāce-i ʿālī-senedün pīş-gehinde  

Hem-vāre gulām-ı habeşī gibi devānsın 

 

Ser-hayl-i efāzıl ki sezādur denilürse  

Hem seyyīd ü hem nām-ı habīb-i dū cihānsın 

 

Ahlāk u edeble şeref-i fazl u neseble  

Hem müftehir-i ʿālem ü hem ʿālemiyānsın 

 

Vālā-nesebā Nāʾilī-i zār bilür kim  

Nakd-ı tarab-ı güm-şude-i halka zamānsın 

Mizān-ı hakikatde bulunmaz sana hem-deng  

Ser tā be-kadem cism degil cevher-i cānsın 

 

Benzetmek olur mı seni hīç bahr ile kāna  

Şāmil keremün ʿāleme ne īn ü ne ānsın  

 

Kān muhtekir-i gevher ü yem müddehar-ı dür  

Sen varunı bezl etmede ne bahr u ne kānsın 

 

Tabʿun ki nihān-hāne-i pür-nakş u hikemdür  

Erjeng ile Mānīye dahi şerm-resānsın 

 

Mirʾāt-ı zamīründe olan tāb u cilādan  

Mecmūʿa-i envāʿ-ı tesāvīr-i hisānsın 

 

Gencīne-i esrār-ı ilāhīye emīnsin  

Nām-āver-i peygamber-i Hallāk-ı cihānsın 

 

Ammā ki nedür çāre komaz gerdişe eflāk  

Ehl-i dil isen pey-siper-i nā-hıredānsın 

 

Ahvāl-i perīşānunı gel söyleşelüm gel  

Ey şīfte-dil sen dahi bir başka zebānsın 

 

Ketm etme şuʿūrun felegün rāzına bizden  

Zīrā bilirüz vākıf-ı esrār-ı nihānsın  

Māhiyyet-i çarhı demek olmaz sana sen hod  

Metn-i safahāt-ı felege şerh ü beyānsın 

 

Gerçi bilinür rāz degildür dedigüm rāz  

Bi’l-lāh kime dersin ki çunīnsin ya çenānsın 

 

Bu şiʿr-i ter ol sāf dili tesliyet eyler  

Kim ola mükedder deseler āb-ı revānsın 

 

Tā çend mühim-sāz-ı küdūrāt-ı cihānsın  

Besdür ki felek āyīne-i kūr-dilānsın 

 

Efsūs ki yok ʿākıbet-i kāra şuʿūrun  

Ey mūrçe hasret-keş-i bāl-i tayarānsın 

 

Nefsünde olan cünbişi merdāne sanursın  

Yokdur haberün suhre-i merdān u zenānsın  

 

Bilsek neye magrūrsın ey bü’l-heves-i cāh  

Maglūb-ı hevā bir har-ı güsiste-ʿinānsın 

 

Keyfiyyet-i idbārını nā-çār görürken  

Kemmiyyet-i ikbāline çarhun nigerānsın 

 

Zātunda olan cevheredür var ise ragbet  

Kim der sana ey hˇāce falān ibn-i filānsın 

Hengām-ı duʿādur yeter ey tabʿ-ı hevāyī  

Mestāne-rev-i cādde-i bī-edebānsın 

 

Çūb-ı kaleme bāg-ı suhende dene tā kim  

Bī-berg ü semer dāg-ı dil-i ʿanber ü bānsın 

 

Dūr olma sakın bencileyin hāk-i derinden  

Vird eyle duʿāsın demesünler ki nihānsın 

 

Olsun bu duʿā şām u seher vird-i zebānun  

Ol mahfil-i ʿālīde ki dāmen be-miyānsın 

 

Hak saklasun āşūb u hatardan seni zīrā  

Taʿvīz-gezend-i felek ü hırz-ı amānsın 

  



189  NÂ’İLÎ-İ KADÎM 
 

XXVI 
Der-hakk-ı Vefālı Orta Defterdār Hāfız Mehmed Efendi 

[Mefā’īlün mefā’īlün mefā’īlün mefā’īlün]  

Zihī mahdūm-ı ʿālī-kadr kim pākīze-gevherdür  

Kerem muʿtād-ı zī-şān u kerīm lutf-ı yāverdür 

 

Zihī āsār-ı lutf-ı bī-niyāz u bī-tereddüd kim  

Husūliyle suhen-sencān-ı ʿālem nāz-perverdür 

 

Zihī tatyīb-i hatır merhabā resm-i mürüvvet kim  

Huzūrında eger aʿlā eger ednā berāberdür 

 

Şeh-i mülk-i fazīlet Hazret-i Hāfız Muhammed kim  

Gedāy-ı āsitān-ı fazlı Keşşāf u Zimahşerdür 

 

Hafī bir nesne yok levh-i zamīr-i pākine ancak  

Verāy-ı perde-i kudret ki mechūl-i peyām-berdür 

 

Sitem lutf-ı kelāmıyla misāl-i āb u āteşdür  

Kerem nutk-ı revān-bahşiyle gūyā şīr ü şekerdür 

 

Sitem iklīm-i cūdından sürülmiş şahs-ı bī-ragbet  

Harīm-i hās-ı lutfında kerem ʿabd-ı müdebberdür 

 

Çerāg-ı nūr-bahş-ı dūdmān-ı ʿālem-i tecrīd  

Ki nūr-ı Hazret-i Kurʿān ile kalbi münevverdür 

Zebānı tercemān-ı maʿnī-i āyāt-ı münzeldür  

Dili gencīne-i esrār-ı Kurʾān-ı müfesserdür 

 

Çerāg-ı devleti envār-ı nahl-i Tūrdan zāhir  

Fürūg-ı kevkebi mihr-i cihān-ārādan ezherdür 

 

Kazā-hükm ü kader-fermāy-ı ʿālem kim ser-i kilki  

Zebān-ı tercemān-ı sırr-ı ahkām-ı mukadderdür 

 

Olur ceyb-i suhen bir gevher-i maʿnī açıldıkça  

Elinde hāme kim miftāh-ı kufl-ı genc-i muhberdür 

 

Zamīr-i pāki bir āyīne-i sāf u mücellādur  

Derūnında hemīşe nūr-ı istiʿdād muzmerdür 

 

Muhassal cevher-i iksīr-i cāndur tıynet-i pāki  

Vücūdı kīmyāy-ı kabiliyyetle muhammerdür 

 

Eyā mahdūm-ı kürsī-pāye kim zātun merātibde  

Degilse ʿarşdan ʿālī felekden kadri ber-terdür 

 

Nesīm-i iltifātun olmasa bir gülşene reh-ber  

Hevāy-ı sāhasından hatır-ı ʿuşşāk muʿanberdür  

 

O bāgun k’olmaya neşv ü nemā perverde-i hulkun  

Meşām-ı cān şemīm-i gonce-zārında mükedderdür 

Karīn-i iʿtidāl-i feyzün olmazsa o gülzarun  

Hevāsı āteş-i dūzah güli sūzende ahkerdür 

 

Bu endīşeyle ol gülzārı tenhā geşt ederse dil  

Nice gülzār kim her bergi bāg-ı hulda hem-serdür 

 

Nice gülzār kim hem-vāre ebkār-ı maʿānīye  

Güli ruhsār-ı al ü sünbüli zülf-i muʿanberdür 

 

Nice gülzār kim bī-nefha kāmān-ı hat-ı yāre  

Has u hāşāki sünbül-zār-ı cennet hāki ʿanberdür 

 

Zebān-ı lūʾle-i kilkümden oldı bir gazel cārī  

Ki lafzı çeşme-i mihr ü edāsı āb-ı kevserdür 

 

Gönül kim şuʿle-zār-ı ʿışk-ı cānāne semenderdür  

Şerār-ı āhı dāg-ı sīne-i hūrşīd-i mahşerdür 

 

Kesilmez ārzūy-ı rişte-i zülf-i siyāhından  

Hevāy-ı dāma düşmiş bir hümāy-ı lā-mekān-terdür 

 

Hümāy-ı lā-mekāndur gerçi ammā pāy-būsiyle  

Hemīşe kudsiyān-ı bām-ı ʿarşa sāye-güsterdür 

 

ʿAceb mecnūn-ı māder-zāddur tıfl-ı dil-i ʿāşık  

Ki hūn-āb-ı ciger nūş etse sanur şīr-i māderdür 

Yine tīg-i zebān-ı Nāʾilīden dāg ber-dildür  

Nigāhı gerçi şemşīr-i kazāya rahne-āverdür 

 

Kerīmā reşk-i evsāfunla ehl-i tabʿı lāl eyler  

Cihān-ı pīre-zen kim sāhir-i pür-şūr u pür-şerdür 

 

Firīb-āmūz-ı baht-ı nā-be-sāmān-ı dil-i ʿāşık  

Füsūn-perdāz-ı çeşm-i dil-rübāyān-ı füsūn-gerdür 

 

Ne mümkindür müdārā böyle bir āşūb-ı sāhirle  

Ki mekrinden dil āşūb u fitne pür-hazer-terdür 

 

Husūsā sāhir-i tabʿum ki iʿcāz-ı belāgatda  

ʿAceb cādūy-ı pür-fen turfe ʿayyār-ı tüvān-gerdür 

 

Ne ʿayyār āfet-i āsāyiş-i hayl-i melāʾikdür  

Ne cādū kudsiyān-ı bām-ı ʿarşa hayret-āverdür 

 

Kalemdür mahv eden āsārın ol sihrün ki destinde  

Kelīm-i tabʿumun āteş-feşān gūyā bir ejderdür 

 

Kelīm-i Tūr-ı maʿnāyam ki hāmemdür yed-i beyzā  

Midād-ı surh ile gāhī ki nakş-ārāy-ı manzardur 

 

Ne hāme Hayder-i Kerrār-ı nazmun Zü’l-fikārıdur  

Ne hāme Rüstem-i endīşeye tīg-i dū peykerdür 

Kemān-ı saht-ı dest-i kudrete tīr-i dū peygāndur  

Ser-i dest-i hayāle bü’l-ʿaceb ser-tīz hancerdür 

 

Çemen-zār-ı hayāle serv-i bālāy-ı hırāmāndur  

Ki zanneyler görenler kāmet-i raʿnāy-ı dil-berdür 

 

Midād-ı surh ile nevg-i ciger-dūzın görüp sandum  

Hadeng-i şuʿle peygān-ı Nerīmān-ı ciger-verdür 

 

Duʿāya biz de āheng edelüm çünki suhen-sencān  

Kasīde erse pāyāna duʿā kılmak mukarrerdür  

 

Hemīşe tā ki taʿyīn ola sadr-ı cāh-ı devletde  

Cenāb-ı müstaʿidān-ı cihān kim baht yāverdür 

 

Ola zātı serīr-ārāy-ı devlet ol kerem-kārun  

Vücūdı hak budur kim feyz-i istiʿdāda mazhardur 

XXVII 
Der-sitāyiş-i Mesned-nişīn-i Sadr-ı Vezāret Fāzıl Ahmed Paşa İbn-i Köprüli 

[Fe’ilātün fe’ilātün fe’ilātün fe’ilün] 

Ey nesīm-i seher-i müjde-resān hoş geldün  

Vey peyām-āver-i düstūr-ı cihān hoş geldün 

 

Cān virüp mürde-dilān-ı gamı ihyā etdün  

Dem-i ʿḬsī misün ey bād-ı vezān hoş geldün 

 

Virdün ol tāze nihāl-i gül-i devlet haberin  

Ey surāg-ı dil-i güm-geşte-dilān hoş geldün 

 

Turra-i şāhid-i ikbālün olup şāne-zeni  

Komadun hīç dil-i pür-helecān hoş geldün 

 

Gül-i sad-berg-i cemālinden olup būy-āver  

Eyledün meclisümüz bāg-ı cinān hoş geldün 

 

Düşdi eyyāmına teşrīfi o sāhib-keremün  

Devr-i gülden bize ey fasl-ı hazān hoş geldün  

 

Hüsn-i tedbīr-i zafer hazret-i Ahmed Pāşā  

Ki kazā rāyına der hande-künān hoş geldün 

 

Yekke-tāz-ı saf-ı aʿdā ki görüp sürʿatini  

Eşheb-i ʿazmine der berk-i cihān hoş geldün 

Bezm-i fazlında tenezzül mi ederler demege  

Mihre āyīne-i rūşen-güherān hoş geldün 

 

Gūsfendānın edüp sāha-i ʿadlinde be-pīş  

Gürk-i hūn-hˇāre der isterse şobān hoş geldün 

 

Şimdi eyyām-ı ʿadālet-gerī-i āsafdur  

Yüri ey maʿdelet-i Nūşirevān hoş geldün 

 

Şimdi hengām-ı neşāt-ı şeref-i makdemidür  

Yüri ey gam sana teng oldı cihān hoş geldün 

 

Tengdür rahşuna dehlīz-i nihān-hāne-i dil  

Verme zahmet bize ey bār-ı girān hoş geldün 

 

Āsafā muʿtemenā ʿālemi mesrūr etdün  

Ey bihīn-dāver-i sultān-ı cihān hoş geldün  

 

Halk müştāk idi teşrīfüne Allāh bilür  

Ey mühim-sāz-ı dil-i ʿālemiyān hoş geldün 

 

İştiyākunla helāk olmaga az kalmışdık  

Hayr-ı makdem hele ey rūh-ı revān hoş geldün 

 

Genc-i Bād-āver-i Pervīzi unutdurdun sen  

Hātır-ı Husreve ey genc-i nihān hoş geldün 

Akdı seyl-āb-ı zafer esdi nesīm-i nusret  

Birbirine diyerek katre-zenān hoş geldün 

 

Rūh-ı kuds oldı hamām-ı haber-i teşrīfün  

Eyleyüp rūh gibi tayy-ı mekān hoş geldün 

 

Āferīn kuvvet-i bāzūy-ı cihān-gīrüne kim  

Kande ʿazm etdün ise feth-künān hoş geldün 

 

Nereye vardun ise maslahatun gördi ricāl  

Eyledün düşmeni bī-nām u nişān hoş geldün 

 

ʿİlm ü fazlun gibi ısbāt-ı şecāʿat kıldun  

Āferīn ey ʿālem-efrāz-ı beyān hoş geldün 

 

Kehrübā idi meger kabza-i tīgün ki çeküp  

Nice bin kāfiri çūn kāhkeşān hoş geldün 

 

Devletünde kim anar şimdi Nizāmü’l-mülki  

Ki sen andan bize ey mülk-sitān hoş geldün 

 

Eyledi saʿyunı tevfīk-i ilāhī meşkūr  

Oldı ʿūdun sebeb-i emn ü amān hoş geldün 

 

Hāy u hūdan işidilmezse gönülden derler  

Reh-güzārunda turan pīr ü cevān hoş geldün 

Reşk edüp kevkebe-i cāhuna der oldukça  

Şāhid-i bahtuna devlet-nigerān hoş geldün 

 

Bildürüp kāfire haddin taraf-ı saltanata  

Eyledün nusret ile ʿatf-ı ʿinān hoş geldün 

 

Tayy-ı tūmār-ı kerem-nāme-i Hātem kıldun  

Keff-i ihsānun edüp nukre-feşān hoş geldün 

 

Bahr u berde iki keff-i güher-efşānun ile  

Bize ey reşk-i sadef gayret-i kān hoş geldün 

 

Gāh derrendelik et gāh künāmunda bulun  

Halk-ı ʿālem desün ey şīr-i jeyān hoş geldün 

 

Ser-i aʿdāyı virüp tuʿme dehān-ı tīge  

Zer-nişān zırh ile ey bebr-i beyān hoş geldün 

 

Dāʾimā şevket ile böyle gazālardan gel  

Nāʿilī-veş desün erbāb-ı zebān hoş geldün 

 

Lutf-ı muʿtād ile ol şāʿir-i hoş-taʿbīrün  

Şāhid-i nazmına vir hüsn-i beyān hoş geldün 

 

Bir duʿā eyleyeyüm kim diye sükkān-ı felek  

Peyk-i īsāline dāmen-be miyān hoş geldün 

Bu gazānun nitekim āmed ü reftinde demek  

Ehline sūd ola nā-ehle ziyān hoş geldün 

 

Bīm-i tīgünle olup kande ise zerd ü nizār  

Diye bed-hˇāhuna renc-i yarakān hoş geldün 

 

Zāʾirān-ı der-i iclālüne bir bir diyesin  

Cebr edüp hātıruna ey ibn-i filān hoş geldün 

 

Zīr ü bālāda halāyıkla melāʾik diyeler  

Dest ber-sīne girān tā be-girān hoş geldün 

 

ʿÖmrün efzūn ede devletle Hudā pīr olasın  

Ey fürūzan-güher-i baht-ı cevān hoş geldün 

XXVIII 
Der-medh-i Vezīr-i Aʿzam Fāzıl Ahmed Paşa İbn-i Köprüli 

[Mef’ūlü fā’ilātü mefā’īlü fā’ilün] 

Evvel enīs idük dil-i zār-ı hazīn ile  

Şimdi vatan garībiyüz āh u enīn ile  

 

Evvel cünūn-ı ʿışk ile rūh-āşinā idük  

Kays-ı remīde-hātır-ı vahşet-güzīn ile 

 

Şimdi tekellüfāt-ı hıredle berāberüz  

Dünyā gamın götürmede gāv-ı zemīn ile 

 

Evvel refāh-ı hāl idi fakr u fenā bize  

Memnūn idük ʿatāy-ı cihān-āferīn ile 

 

Birdür izāʿat eylemede şimdi rūzgār  

ʿÖmr-i ʿazīzi keşmekeş-i ān u īn ile 

 

İmdād ederdi görmege evvel furūg-ı baht  

Gülşen-serāy-ı ʿālemi çeşm-i yakīn ile 

 

Bir teng ü tār cāh görür şimdi vājgūn  

Şahs-ı rasad-nişīn hıred-i dūr-bīn ile 

 

Kurs-ı tenūr-ı ʿālemi evvel gınāy-ı kalb  

Burr gösterürdi nān-ı siyāh-ı cevīn ile 

Şimdi görüp mezākumızı zehr-hand eder  

Zehr-ābı farka ʿāciz olan engübīn ile  

 

ʿĀlem yıkılsa etmez idük evvel imtizāc  

Eczāy-ı rūzgār-ı küdūret-ʿacīn ile 

 

Şimdi helāk-ı müzdahim-ābād-ı ʿālemüz  

Kem-harc bir iki har-ı bālā-nişīn ile 

 

Hāsıl budur ki ʿār ederüz birden anmaga  

Eşhās-ı rūzgārı seg-i necm-i dīn ile 

 

Giryeyle çeşmi pāk ederüz baksa cāh ile  

Esbāb-ı ihtişām-ı dirāz-āstīn ile 

 

Ey hˇāce-i ser-āmede mümkin degil midür  

Maksūd defʿ-i cūʿ ise nān-ı cevīn ile 

 

Sāf olsa tıynetün nice eylerdi imtizāc  

Eczāy-ı rūzgār-ı küdūret-ʿacīn ile 

 

Bir bār-gāha müntesibüz şimdi ey felek  

Sen dahi cevri ko bize baht-ı mehīn ile 

 

Bir āstāna nāsiye-sāyız ki āfitāb  

ʿArşa tasaddur eyledi vazʿ-ı cebīn ile 

Ferş-i harīmiyüz o makāmun ki yüz süren  

İksīr kıldı hākini feyz-i karīn ile 

 

Reşkā makām-ı ʿadlüne beytü’l-ʿatīk-veş  

Kerrūbiyān tavāfda rūhü-l-emīn ile  

 

Zannum budur ki zecr ile hālün tebāh ola  

Ol cāh-ı maʿdeletde dil-i şerm-gīn ile 

 

Minnet Hudāya geldi Stanbūla hem-ʿinān  

Devlet vezīr-i aʿzam-ı sāhib-nigīn ile 

 

Gösterdi halka şevket-i Dārāyı rūzgār  

Ristoy-ı kār-dān u Sikender-rehīn ile 

 

Nām-āver etdi lutf-ı Süleymān-ı rūzgār  

Ol āsaf ibn-i āsafı enguşterīn ile 

 

Şiblü’l-esed vezīr-i iʿānet-şiʿār kim  

Hem-nāmdur habīb-i Hudāy-ı muʿīn ile  

 

Dest-i kazā firāzına āvīze eylemiş  

Hem-pāye gördi tīgini ʿarş-ı berīn ile  

 

Gūyā iki cenāh idi ol şāh-bāza kim  

ʿŪd eyledi sipāh-ı yesār u yemīn ile 

Sath u gerī nizāʿını kaldırdı hākden  

Cümle kılāʿın etdi berāber zemīn ile 

 

Ey safder-i yegāne ki yokdur tenezzülün  

Efrāsyābı hidmete hākān-ı Çīn ile  

 

Sultān-ı ʿahd ki görünür sende mā-sadak  

Dāvūd güft-gūsı Süleymān emīn ile 

 

Sürdükçe hāk-i pāyuna yüz reşk eder Mesīh  

Hūrşīd-i tāc-ver-i felek-i çār-mīn ile 

 

Sāhil-nişīn-i kulzüm-i lutfun nisār eder  

Pür olsa ceyb ü dāmeni dürr-i semīn ile 

 

Etmiş hakīm-i dānişüne cevv-behā kadar  

Dārü’l-amān-ı hikmeti Yūnān-zemīn ile 

 

Misāk u ʿahd-ı şevket-i islāmı bagladun  

Şerʿ-i Muhammedī gibi habl-ı metīn ile 

 

Ol kalʿalar ki hıtta-i islāma oldı zamm  

Hükm-i mühendis-i hıred-i hurde-bīn ile 

 

Daʿvāy-ı irtifāʿda derk-i harābınun  

Burc-ı pesīni kalʿa-i gevher-nigīn ile 

Bī-hiss ü rūh kālebe döndi ʿadūy-ı dīn  

Lāl etdi satvetün bu kadar kibr ü kīn ile 

 

Çıkdı beyāza nakşı görünce otagunı  

İstebrak-ı cinān gibi huld-ı berīn ile 

 

Dil-hˇāhun üzre sulh idi evvel recāsı ger  

Pür olmayaydı gūşı pey-ā-pey tanīn ile 

 

Deşt-i vegāda tuʿme virir tīgüne serin  

Peygār eden senün gibi şīr-i garīn ile 

 

Düşmen memālikün ne turursın fenāya vir  

ʿŪd et makāmına nice feth-i mübīn ile 

 

Pā-māl-i sümm-i rahş-ı cihān-gird-i ʿazmün et  

Hind ü ʿAcem diyārını bir bir zemīn ile 

 

Sadrā duʿāy-ı husrev-i gāzī senünledür  

Mansūrsın bu savlet ü rāy-ı rezīn ile 

 

Mahmūldur kerāmete kim gördi himmetün  

ʿAkd-ı salāh-ı düşmeni çīn-i cebīn ile 

 

Enbāz olur mı hīç sana kim zāt-ı akdesün  

Olmış ferīd-i ʿātıfet-i müstaʿīn ile 

 



DÎVÂN   204 
 

ʿĀlem-neverd imiş tutalum kim tutar nazīr  

Cengīz Hānı Sencer ü Tugrul tigin ile 

 

Farz edelüm ki ol dahi mesned-nişīn imiş  

Dahhāk bir midür puser-i Ābtīn ile 

 

Her yerde zīb ü revnakı sensin sadāretün  

Sadrā mekān karīn-i şerefdür mekīn ile 

 

Sür hasma bād-pāyüni açdurma çeşmini  

Toldur ʿadū gözini gubār-ı zemīn ile 

 

Bir āfitāb togdı sanurlar hilālden  

Rūyun görenler eşheb-i zerrīne-zeyn ile 

 

Dest-i nesīm turraların mū-be-mū çözüp  

Ervāhı kim ziyāfet eder müşk-i Çīn ile 

 

Sūdā-gerān-ı Çīne virir sürʿati kesād  

Evvel kademde rāyiha-i ʿanberīn ile 

 

Çāpüklügi o hadde ki dāʾim güzīdedür  

Engüşt-i rāy-ı sürʿati dendān-ı sīn ile 

 

Vermez hayāle yol kalem etdükçe gūşını  

Tayy-ı merāhil-i suhen-i dil-nişīn ile 

Reşk-āver olsa sürʿati naʿliyle seyr eder  

Hūrşīd ü māhı kim göre çīn-i cebīn ile 

 

Kākül be-dūş bir sanem-i hoş-hırāmdur  

Āheste cilve kılsa o bāl ü surīn ile 

 

Sadrā o hāk-pāye kasem kim gınā virüp  

Hūrşīdi kimyā-ger eder muşt-ı tīn ile 

 

Mahsūs Nāʾilīyi kapunda kul eyledün  

Eltāf-ı gāʾibāne-i şāyān-terīn ile 

 

İhsān-ı ragbetündeki şādī ne ihtimāl  

Muhtāc füls-i ahmere genc-i defīn ile 

 

Bu iltifātı görmedi bir āferīdeden  

Evkātı geçdi gāh çenān geh çunīn ile 

 

Ol nā-tüvāna ancak olur dil-nevāzlık  

Bu lutf u cūd ile bu ʿatāy-ı rezīn ile 

 

Kim gāʾibāne ragbet edüp nazmına tamām  

Bir gördün ol hazefleri dürr-i semīn ile 

 

Būs-ı rikāb-ı sadra bilür iştiyākını  

Fark eyleyen hakīkati zann-ı zanīn ile 

Bi’l-lāh nazar kemāledür ol bezm-i hāsda  

Pīşīniyān degil de berāber pesīn ile 

 

Gösterdi tār u pūdını kālāy-ı maʿrifet  

Ol kār-gehde nakş-ı zamān u zemīn ile  

 

Şāyestedür nevāziş-i miʿmār-ı lutfuna  

Vazʿ-ı esās-ı nazm-ı bülend ü metīn ile 

 

Huld-ı suhende bānūy-ı şūh-ı hayālidür  

Nāz eyleyen mürāfakata hūr-ʿayn ile 

 

Olsa bülend pāyesi ebyātınun n’ola  

Bünyān-ı devletün gibi hısn-ı hasīn ile 

 

Ebkār-ı nazmı nāzük ü hem-vārdur n’ola  

Kimse nakīse bulmasa gass u semīn ile  

 

Hūn-ı cigerle besledügi şāhid-i suhen  

Meftūn eder mukārenet etse hanīn ile 

 

Lutf-ı hevāy-ı ʿālem-i endīşe sözlerin  

Bahs etdürür letāfet-i maʾ-ı muʿīn ile 

 

Geldi kul olmaga der-i devlet-meʾābuna  

Sāʾib-pesend bir gazel-i nev-zemīn ile 

 



207  NÂ’İLÎ-İ KADÎM 
 

Çeşmün cihānı kırmada şemşīr-i kīn ile  

Magrūr iki saff-ı sipeh der-kemīn ile 

 

Bülbül kebāb-ı āteş-i gayret yerinde hār  

Kim söyleşir çemende gül-i āteşīn ile 

 

Lāyık budur ki bülbül-i zārın unutmaya  

Sultān-ı gül bu saltanat-ı nāzenīn ile 

 

Ber-çīde-dāmen oldugını hārden bilen  

Tartar mı rū-sefīdligün yāsemīn ile 

 

Kalmış çemende gül görüp ey Nāʾilī hezār  

Mirʾāta karşu bir nefes-i vāpesīn ile 

 

Pāyānıdur kasīdenün ey kilk-i ter-zebān  

Zeyl et duʿāy-ı devlet-i sadr-ı güzīn ile 

 

Tā kim gazādan ehl-i sefer kām-ver gelüp  

Meʾcūr ola iʿānet-i şerʿ-i mübīn ile 

 

Kılsun şefīʿ-i rūz-ı cezā hˇāst-kār-ı ecr  

Ashāb u ālini tebaʿ vü tābiʿīn ile 

 

Ārām-gāh-ı ehl-i dil olsun hezār sāl  

Kasr-ı refīʿ-i cāhı bu nüh şehnişīn ile 

Olsun neşāt-ı devlet ile haşre müntehī  

Taʿdād-ı cāh-ı ʿömri şuhūr u sinīn ile 

  



209  NÂ’İLÎ-İ KADÎM 
 

XXIX 
Der-hakk-ı Sāhib-i Devlet Köprüli-zāde 

[Mef’ūlü fā’ilātü mefā’īlü fā’ilün] 

Ey peyk-i tīz-kām-ı sabā kim delīlisin  

Reh-güm-künān-ı bādiye-i ʿacz ü hayretün 

 

Göndermek isterin seni bir āsitāne kim  

Çak evc-i āsmāna ere fark-ı ʿizzetün 

 

Derbāna vir selām de ki Kethüdā Begün  

Rū-māl-i hāk-i pāyına var mı icāzetün 

 

Dergāha kim mukarrer ola ruhsat-ı duhūl  

Dāmānına yüzün sür o sāhib-mürüvvetün 

 

Himmet makāmına turup ādāb ile yer öp  

Seyr eyle irtifāʿın o eyvāna rifʿatün  

 

Ahvāl-i pür-melāli anılmak düşerse ger  

Bu ʿabd-ı müstemend-i kalīlü’l-bezāʿatün  

 

Ser-nāme-i cerīde-i evsāfın eyle ʿarz  

Hüddām-ı pīş-gāhına ol kān-ı himmetün  

 

Lutfından ol muhīt-i mekārim zihī şeref  

Makbūlüm oldı derse edāy-ı risāletün 

N’eylersen eyle gafil iken baht-ı kīne-dār  

Fevt eyleme zamānını eyyām-ı fursatun 

 

Bildür zebān-ı remz ile meddāhı oldugum  

Hālā-vezīr-i aʿzam-ı Bercīs-fıtratun 

 

Ümmīd odur ki eyleye bu nazm-ı pākümi  

Maʿrūz-ı hāk-i pāy o sadr-ı saʿādetün 

 

Ey ʿandelīb-i nātıka midhat-serāsı ol  

Ol gül-bün-i hadīka-tırāz-ı belāgatün 

 

Ey hāme Nāʾilīye olup sen de hem-zebān  

Göster suhen-verāna bu fende mehāretün 

 

Bu nev-terāne şiʿr ile vasfın mezīl et  

Ol zīb-i mesned-i hādim-i şān u şevketün 

 

Etdi beni firīfte hüsn-i meveddetün  

Güstāh kıldı ʿışk-ı cemāl-i mahabbetün  

 

Dünyāyı hüsn-i hulkuna dil-beste eylemiş  

Āyīne eyleyen ruh-ı ikbāle devletün 

 

Maʿrūf-ı cebr-i hātır-ı ehl-i niyāzdur  

Lutf-ı dem-ā-demün kerem-i bī-nihāyetün 

Dest-i keremde olsa da mümkin mi insirāf  

Bahşāyiş-i hızāne-i lutf u ʿināyetün 

 

Muhtāc-ı māliş-i mehek-i imtihān degil  

Sarrāf-ı rūzgār bilür nakd-ı himmetün    

 

Zātun gül-i hadīka-i cān etmiş eyleyen  

Tahsīl-i bāgbān-ı gülistān-ı fıtratun 

 

Etmiş hızāne hāne-i sunʿında zü’l-celāl  

Sandūka-i cevāhir-i hikmet-tabīʿatün 

 

Hurşīdi eylemiş sadef-i nüh sipihre dāg  

Tābende eyleyen güher-i kābiliyyetün 

 

Yākūt-ı āfitāba virir reng-i rūyı şerm  

ʿAks-i fürūg-ı gevher-i pāk-i necābetün 

 

Fehm eylemekde ʿāciz olur Nāʾilī gibi  

Nekkād-ı çārsūy-ı hıred kadr ü kıymetün 

 

Sadrā bulursa dāʿiyesi hayyīz-i kabūl  

Ol ʿabd-ı müstemend-i kalīlü’l-bezāʿatün 

 

Hˇāhiş-ger-i mülāzemet-i hem-nişīnidür  

Olursa ger husūle en ednā işāretün  

Eyyām-ı devletünde o ālüfte şād olur  

Olsun mülāzim-i der-i cūd-ı mürüvvetün 

 

Tā kim ede neşāt-ı husūl-i merām u kām  

Erbāb-ı tabʿı menkıbe-pīrāy-ı hazretün 

 

Olsun hemīşe cilve-ger-i evc-i irtifaʿ  

Hikmet-serāy-ı dehrde hurşid-fıtratun 

 

Mihrün karīn-i rifʿat ola tā ki olmaya  

Ahkāmı müntehī bu suturlāb-ı hikmetün 

XXX 
Der-hakk-ı Defterdār Ahmed Paşa 

[Fe’ilātün fe’ilātün fe’ilātün fe’ilün] 

Yetiş ey bād bulun yāre peyāmında benüm  

Tāb yok sūz-ı dile bāl-i hamāmumda benüm 

 

Ben Hudā-hˇān-ı be-vādī-i gam eller tāʾif  

Rūy-ı cānānum olan Beyt-i Harāmumda benüm 

 

Kaʿbe-i maksada reh-yāb sanırdum kendüm  

Hāsıl oldukça safā saʿy-ı merāmumda benüm 

 

Bīm-i ser-pençe-i ʿukkāb-ı felek n’eyleyeyüm  

Tāb-ı cünbiş komamış bāl-i garāmumda benüm 

 

Sen refīk ol bana ey bād ki var pā-dāşun  

Hac savābı yazılan her ser-i kāmumda benüm 

 

Kātib-i hüsn-i ʿamel şāhid-i tevfīk yeter  

Niyyet-i hālise vü himmet-i tāmumda benüm 

 

Seni irsāl edeyüm bir yere kim sāhibinün  

Eser-i niʿmetidür magz-ı ʿizāmumda benüm 

 

Nakş-ı ihlās u ʿubūdiyyetdür zīver olan  

Ol veliyyü’l-naʿīmün fass-ı hitāmumda benüm 

Meclisünden budur insāf ki mehcūr olalı  

Bulmadum zevk sebātumda devāmumda benüm 

 

Çeşm-i pür-hūnuma bak eşk-i dem-ālūdum ile  

Geçen evkātumı gör subh ile şāmumda benüm 

 

Sāgar-ı Cem boşalup yine tolarmış ammā  

Hīç hūn-ı ciger eksilmedi cāmumda benüm 

 

Telhdür düşmene ahbāba sözüm kand-ı nebāt  

Zehr olur hāsılı tiryāk taʿāmumda benüm 

 

Etmesün kayd-ı dile silsile-i hod-rāyī  

Āh besdür yog ise tīg-i niyāmumda benüm 

 

Bir zamān ola ki sayyād-ı zebūn-gīr-i felek  

Göre her halka-i zencīrini dāmumda benüm 

 

Olmasa nutka mecālün varıcak havfum odur  

Bu mehābet ki var ol sadr-ı hümāmumda benüm  

 

Sun hemān nāmemi hüddāmına vir kārumı gör  

Çīn-i ebrūy-ı gazab rūy-ı selāmumda benüm 

 

Dinle yārān-ı sitem-pīşe ne der hakkumda  

Mahfil-i bār-geh-i kahr-ı kirāmumda benüm 

Mündefiʿdür bilürin herze-vekīlān-ı nifāk  

Meclis-i āsaf-ı hūrşīd-makāmumda benüm 

 

Garazum bezm-i şerīfünde anıldıkça bu kim  

Diye dāhildür o taʿdād-ı gulāmumda benüm 

 

Gördügi cevr ü sitemden dahi dil-gīr midür  

Var mı āzürdelik ol güm-şude nāmumda benüm 

 

Berek ālāyişüme oldı delīl-i rūşen  

Tāb-ı āyīne-i hūrşīd hamāmumda benüm  

 

Bir gazel tarh edeyin bārī temevvüc-gūne  

Buluna çāşnī-i kand guzāmumda benüm 

 

Gonce-i feyz açılur bāg-ı meşāmumda benüm  

Būy-ı gül kāsid olur vakt-ı zükāmumda benüm 

 

Hūşedür neşve-i endīşe-i feyyāzum içün  

Nakd-ı Pervīn-i felek gūşe-i bāmumda benüm 

 

İntibāh-ı dil-i hayretle degişmem gāhī  

Bulunan neşve-i idrāki künāmumda benüm 

 

Lāyık-ı rişte-i tahsīn ü behā olmaz idi  

İntizām olmasa lūʾlūy-ı kelāmumda benüm 

Şīr akar Kūh-kene Kaysa gazālān bulunur  

Vahşet-ābād-ı dil-i pür-dūd-ı dāmumda benüm 

 

Rūh-ı kuds olsa da ārām edemez bir lahza  

Hˇāb-gāh-ı dil-i pür-hevl ü hevāmumda benüm 

 

Turfe kānam ki fürūg-ı eser-i istiʿdād  

Taʿn eder mihre güher-pāre kelāmumda benüm 

 

Cāmda ʿaks-i ruh-ı sākī-i meh-veş gibidür  

Cilve-i feyz-i dil-i āyīne-fāmumda benüm  

 

ʿĀr eder husrev-i endīşem eger etse felek  

Mihrini fülke-i zer fark-ı hıyāmumda benüm 

 

Mest-i peymāne-i feyzem ki görüp pāy be-cā  

Saf saf ebkār-ı maʿānīyi menāmumda benüm 

 

Surhī-i şerm ü hayā hāsıl eder duhter-i rez  

Anlama gūne-i şengerf sedāmumda benüm 

 

Nāʾilī buldı kasīdeyle temeddüh pāyān  

Bir duʿā kaldı hemān zeyl-i kelāmumda benüm 

 

Nitekim ola duʿā hayr ile zikre bādī  

Āhır-ı nazm-ı pesendīde-nizamumda benüm 

Her güni ʿīd-i safā-güster ola her şebi kadr  

Hīç keder olmaya ol rūh-ı enāmumda benüm 

 

Şeb-i tārīk-i elemde ola dāmen be-miyān  

Āfitāb-ı keremi refʿ-i zılāmumda benüm 

 

Bulmaya sürme kadar çeşmine Nāhīd sevād  

Zulmet-i baht redīf olsa da şāmumda benüm  

  



DÎVÂN   218 
 

XXXI 
Der-hakk-ı Rūznāmeci İbrāhīm Efendi 

[Mef’ūlü fā’ilātü mefā’īlü fā’ilün] 

Hāmen ki kufl-ı genc-i devāta kilīd olur  

Lutfunla gāʾibāne cihān müstefīd olur 

 

Lutfun ki ʿāmdur nice yād āşinālara  

Hāşā ki medh-i pākün eden nā-ümīd olur 

 

Hurşīd-i kīmyā-gere sermāye-bahş olur  

Ol cevher-i kemāl ki senden bedīd olur 

 

Benzer harīs-i cevher olan kīmyā-gere  

Ol kim cenāb-ı hāk-i deründen baʿīd olur 

 

Rüşdün zamīr-sūz-ı Felātūn u Bū  

ʿAlī Zühdün hulāsa-i ʿamel-i Bū Saʿīd olur 

 

Ugrarsa çīn-i turra-i ahlākuna sabā  

Ol dem ki neşr-i būy-ı bahāra berīd olur 

 

ʿAttār gibi çārsūy-ı iʿtibārda  

Ḭsār-ı nefha-i keremünle ferīd olur 

 

Gāhī ki feyz-i terbiyyet-i hāk-i himmetün  

Erbāb-ı tabʿa gūş-güzār-ı şenīd olur 

Levh-i sutūrı reşk-i çemen-zār-ı huld olup  

Destinde çūb-ı hüşk-i kalem müşk-i bīd olur 

 

Ol kim ola mürebbī-i temkīnüne karīn  

Bir kemterīn gubār ise kūh-ı hadīd olur 

 

Lutfun gedā-menişlere yād etse Nāʾilī  

Āsār-ı midhatünle tarab-nāk-i ʿīd olur 

 

Hakkında hāme-i keremün ol zamānda kim  

Bī-imtinān sahīfe-tırāz-ı ümīd olur 

 

Ol feyz ile bulur şeref-i nāmı izdiyād  

Bī-çāreye terakkī-i lutfun müfīd olur 

 

Tā kim hisāb-ı defter-i ʿömri halāyıkun  

Levh-i kazāya kilk-i kaderden resīd olur 

 

ʿAvd ede ʿömr ü devlet-i bahtun hezār sāl  

Ahkām-ı rūz-nāmece tā kim cedīd olur   

XXXII 
Kıtʿa Der-Ahmed Paşa İbn-i Köprüli 

[Mefā’ilün fe’ilātün mefā’ilün fe’ilün] 

Nücūm imiş tutalum rīze-seng-i vādī-i ʿışk  

Çerāg-ı şām-ı garībān yine siyāhīdür 

 

Hidāyet eylemeyince ne çāre hādī-i ʿışk  

O nā-murāda ki reh-güm-künān-ı āhıdur 

 

Be-hakk-ı hürmet-i hāk-i derün hudāvendā  

Ki dūr olanlara sermāye-i tebāhīdür 

 

Be-hakk-ı hˇān-ı gedāyī-i niʿmet ü cūdun  

Yanumda māʾide-i feyz-i subh-gāhīdür 

 

Benüm o rind-i kalender ki curʿa-dānumda  

Gubār-ı hayret ü esrār-ı Hak kemāhīdür 

 

Benüm o hırka be-dūş-ı fenā ki destümde  

Bir iki pāre-i nān niʿmet-i ilāhīdür 

 

Hudāya hamd ki bir ferde ihtiyācum yok  

Gınāy-ı kalb bana nüzl-i lā-tenāhīdür 

 

Benüm o zāviye-dār-ı fenā ki heft ahter  

Çerāg-ı mahfelidür şemʿ-i hānkāhıdur 

Yine bununla kul olmak kapunda sultānam  

Fakīre genc-i kerem mahz-ı pādişāhīdür 

 

Çıkarma şiʿri gibi Nāʾilīyi hātırdan  

Ki ol sadefçe bu dürrün karār-gāhıdur 

 

Niteki rāgıb olup şiʿre sadr-ı aʿzamlar  

Hemīşe ehl-i dil ü dānişün penāhıdur 

 

Hudā vücūdını hıfz eylesün hatarlardan  

Ki āfitāba şeref irtifāʿ-ı cāhıdur 

XXXIII 
Der-sitāyiş-i Re’isü’l-küttāb Şāmī-zāde 

[Fe’ilātün fe’ilātün fe’ilātün fe’ilün] 

Fahr-ı erbāb-ı kalem Hazret-i Şāmī-zāde  

Ki tevāzuʿla tutar elde devātın Bercīs 

 

Şād eder rūhını Vassāf u Nizāmü’l-mülkün  

Ser-kalemden ki selātīne olur nāme-nüvīs 

 

Hattı emvāc-ı müselsel kalemi ebr-i mutīr  

Āb-ı cārī gibi elfāz u ʿibārātı selīs 

 

Budur insāf ki Sencerle Melikşāh degil  

Pādişāhān-ı selef görmediler böyle reʾīs 

 

Huldı eylerdi ferāmūş eger bir kere  

Şeref-i sohbetine nāʾil olaydı İdrīs 

 

Lutfı dünyāyı çeker kendüye bir cevherdür  

Cezb ise āheni ger hāsiyyet-i mıknatīs 

 

Togmadı ahter-i ikbāli gibi necm-i saʿīd  

Vāzıʿü’l-asl-ı sad-ender-sad olaldan teʾsīs 

 

Mihr-i zer-çūb-ı şuʿāʿ ile olaldan müzdūr  

Kāh-ı ikbāli gibi görmedi bünyān-ı esīs 

 



223  NÂ’İLÎ-İ KADÎM 
 

Şāh-ı āmāle kalem urmasa dest-i cūdı  

Meyve-i devha-i ikbāli olur mıydı nefīs 

 

Feyz-yāb olsa eger ahsen-i ahlākından  

Baht-ı gaddārı olur ehl-i dile yār u enīs 

 

Devletün elzem-i esbābıdur ol zāt-ı şerīf  

Lāzım-ı şevket-i İskender ise Ristālīs 

 

Bir muʿammā bu ki hallinde cihān ʿācizdür  

Beyt-i şāʿir gibi bī-tevriye vü bī-tecnīs 

 

Nāzım-ı kudret o şeh-beyt-i kemālün etmiş  

Çār mısraʿ-ı ʿanāsırla vücūdın tesdīs 

 

Merhamet-kār hidīvā keremündür ancak  

Var ise ehl-i dil ü tābʿa medār-ı teʾsīs 

 

Sohbetün şāhid-i dil-bend-i hayāl oldukça  

Sedd-i rāh-ı emelümdür felek-i pür-telbīs 

 

Nāʾilī-veş garaz ihlās-ı ʿubūdiyyetdür  

Yoksa dīrīne ʿadūdur felek-i dūn u hasīs 

 

Çarhdan ehl-i dil ü tabʿa şikāyet düşmez  

Yād olunmak ne revā bezm-i şerīfünde o pīs 

Sabrdur çāresi cevr-i felek-i hod-gāmun  

Ümmetinden ne cefā çekdi bilürsin Cercīs  

 

Bildi zıddiyyetini eyledi bī-rūh henūz  

Cesed-i Ādeme izhār-ı ʿadāvet iblīs 

 

Saʿy-ı meşkūr ile tā kim ede erbāb-ı cihād  

Kaʿbe-veş bādiye-i küfri makām-ı takdīs 

 

Her günün ola mübārek nitekim sābitdür  

Nutk-ı peygamber ile meymenet-i sebt ü hamīs 

 

Kande ʿazm eyler isen Hızr-ı hidāyet reh-ber  

Baht u ikbāl seferlerde hazerlerde celīs 

XXXIV 
Der-medh-i Yahyā Efendi Rahmetullahi ʿAleyh 

[Fā’ilātün fā’ilātün fā’ilātün fā’ilün] 

Hayl-i rindānı perīşān etdi zühdün āfeti  

Döndürüp nakd-ı şigībe māye-i cemʿiyyeti 

 

Zāhidān-ı dāmen-ālūde salādur ʿālemün  

Toldı çirkāb-ı riyādan şāh-rāh-ı kesreti 

 

Anma nām-ı ʿişreti ki şahne-i devrān ile  

Ol kadardur vāʿiz-i şehrün salāha niyeti 

 

Tārmār eylerdi bezm-i ʿışkdan bulsa nişān  

Destine girse şikest eylerdi cām-ı vahdeti 

 

N’eylesün rindān-ı ʿālem kim bisāt-ı ʿāleme  

Tarh eden āyīn-i bezm-i gam-zedāy-ı sohbeti 

 

Eyleyüp zühdün esāsın kalb-i hāsid gibi saht  

Kalb-i müʾmīn gibi nerm etmiş bināy-ı ʿişreti 

 

Bir zamān da sabr edün ey müflisān-ı nakd-ı ʿayş  

Böyle kalmaz germ bāzār-ı riyānun şöhreti 

 

Çarhun ikbāliyle tevʾemdür ne denlü germ ise  

Hˇācegān-ı māye-i zühdün zamān-ı nikbeti 

Böyle kalur mı felek olmaz mı yā Rab kār-ger  

Mutrıbun nālişleri pīr-i mugānun himmeti 

 

Bir dahi olmaz mı sākī destine sāgar alup  

Şāhidān-ı meclisün āyīne-dār-ı talʿatı 

 

Ey tabīb-i rūzgār olmaz mı bir gün çāre-sāz  

ʿİllet-i bīmār-ı zühde bādenün hāsiyyeti 

 

Sana da minnet neden var iken ey bīdād-kār  

ʿĀlemün bir böyle üstād-ı Felātūn-fıtnatı 

 

Pādişāh-ı ehl-i dil Yahyā Efendi kim odur  

Mülk-i nazmun āb-ı rūy-ı taht-gāh-ı devleti 

 

Rāst-kirdār-ı kader-fermāy-ı ʿālem kim olur  

ʿAkl-ı kül hayret-nümāy-ı ders-gāh-ı hikmeti 

 

Mesned-i ikbāl ü devlet kim hezār bābınun  

Sāye salmış üstine bāl-i hümāy-ı himmeti  

 

Benzemez bir neşʾeye ikbālinün hīç neşʾesi  

Benzemez bir keyfe cām-ı lutfınun keyfiyeti 

 

Çāre-sāz-ı baht-ı bīmār olmaga āmādedür  

Hem tabīb-i lutfı hem dārü’ş-şıfāy-ı şefkati 

Sunmasun girdāb-ı bahr-ı bī-girān-ı lutfına  

Seyr edenler sīne-i deryāda dāg-ı hayreti 

 

Şemʿ-i bezm-ārāy-ı ikbāl-i neşāt-engīzidür  

Meclis-i erbāb-ı tabʿun bāʿis-i germiyyeti 

 

Kār-bān-ı mülk-i Çīnün nev-bahār-ı ʿālemün  

Feyz-i būy-ı hulkıdur sermāye-bahş-ı nükheti 

 

Zümre-i erbāb-ı tabʿı öyle meftūn etdi kim  

Hüsn-i ahlākı gınāy-ı kalbi feyz-i sohbeti 

 

Şāhid-i ikbālüne bin dīde-i hayret bulur  

Çarh-ı bī-dād aça ger bir kere çeşm-i ʿibreti 

 

İstese ednā teveccühle kul eyler kendüye  

Zümre-i şāhān-ı Cem-cāh u Ferīdūn-haşmeti 

 

N’eylesün ammā ki çirkāb-ı riyādan pākdür  

Tāze berg-i gül gibi dāmān-ı pāk-i ʿişmeti 

 

Yalınız hasmı degil maksūdı olsa kaldurur  

Keştī-i nüh bādbān-ı çarhı bād-ı himmeti 

 

İstemez ammā bilür bu vazʿ ile şimdi felek  

Şöhre-i idbār eder erbāb-ı cāh-ı devleti 

Nāʾilī eyle Hudādan baht u ikbālin recā  

Erdi hengām-ı duʿā buldı kasīde gāyeti 

 

Nitekim gāhī gelüp insāfa devr-i rūzgār  

Bir yere cemʿ ede yārān-ı perīşān-sohbeti 

 

ʿĀlemi devr eyledükçe āfitāb olsun müdām  

Bezm-i germ-ā-germ-i devlet pīş-gāh-ı ʿizzeti 

 

Bulsun ol mikdār revnak meclis-i pür-feyz kim  

Anmaga şerm eylesün bir dahi vāʿız cenneti 

 

Olmasun hergiz müsādif hānümān-ı ʿömrine  

Rūzgārun berk-i tāb-āsā gezend ü āfeti 

XXXV 
Der-sitāyiş-i Silāhdār Yūsuf Paşa 

[Mefā’īlün mefā’īlün mefā’īlün mefā’īlün] 

Leb-i deryāda seyrān eyle vālā-kasr-ı hunkārı  

Ki olmış ʿakl-ı kül hayrān-ı istiʿdād-ı miʿmārı 

 

Zihī kasr-ı şafak-gūn sāye-bān kim gösterür dāʾim  

Revāk-ı āsümānı nīl-gūn-kāşī-i dīvārı 

 

Bu kasrun müjde-i vazʿ-ı esāsıdur eger olsa  

Öninden haşre dek deryā gibi mevc-i güher cārī 

 

Seçilmez şemse-i zerrīn-tāk-ı lāciverdīden  

Olunca pertev-endāz-ı felek fānūs-ı hem-vārı 

 

Olur matbūʿ u dil-keş kāh-ı mīnāyı-ı Sikenderden  

Salınca bahr-ı pür-mevc üzre ʿaks ol kasr-ı hal-kārī 

 

Letāfet virmez ol denlü eger bin kerre resm etse  

Nazīrin māʾī bir mevvāc-ı hārā üstine bārī 

 

O şādırvān ki vazʿ olmış nazar-gāhında bī-mānend  

Hüveydādur bihiştün cūşişinde nice āsārı 

 

Dil-i sengīn-i yāre andurur lā-büd o fıskiyye  

Hurūş-ı seyl-i eşk-i dīde-i ʿuşşāk-ı gam-hˇārı 

 



DÎVÂN   230 
 

O zerrīn şūşeler kim sakfın etmiş çarh pür-encüm  

Dırahşānlıkda bilmez rūz-ı rūşenle şeb-i tārī 

 

Miyān-ı havza kim gülmīh-i sakfından düşer pertev  

Sipihr-i devletün ol sābitānıdur bu seyyārı 

 

Sipihr-i devlet ammā āfitābı husrev-i ʿālem  

Ki var yanında Behrāma muʿādil bir silāh-dārı 

 

Dil-ārāmun dil-i Behrāma mihrinden müessirdür  

Derūn-ı hazret-i hunkāra hüsn-i hulk u etvārı 

 

Semiyy-i māh-ı Kenʿān kim olup manzūr-ı şeh dāʾim  

Eder ol āfitāb-ı saltanatdan kesb-i envārī 

 

Görenler kurb-ı şāhenşehde derler ol dür-i pākī  

Karīn-i āfitāb etmiş Mesīhi hazret-i Bārī 

 

Nedīm-i Yūsuf-istiʿdād-ı şahenşāh kim olmış  

Görünce hüsn-i ahlākın şeh-i ʿālem harīdārı 

 

Degil hās oda gūyā kendüdür kasr-ı Zelīhā kim  

Der ü dīvārın etmiş Yūsuf-istān ʿaks-ı envārı 

XXXVI 
Der-sitāyiş-i Defterdār Ahmed Paşa 

[Mefā’īlün mefā’īlün mefā’īlün mefā’īlün] 

Yine tugrā-keş-i levh-i zeberced-reng-i sultānī  

Vezāretle ser-efrāz etdi defter-dār-ı zī-şānı 

 

Kef-i ikbāline hūrşīd bir zerrīn kalem sundı  

Revādur zīr-i meşk eylerse levh-i māh-ı tābānı 

 

Kamer reşk-i benānından giriftār-ı mehāk oldı  

Ser-ā-pā raʿşe kıldı pençesi hūrşīd-i rahşānı 

 

Devātın tutsa Bercīs elde lāyık çekdügi tugrā  

Olursa şemse-i zerrīn-tāk-ı çarh erzānī 

 

Tırāş eyler ise bed-hˇāhı bismil-gāh-ı hışmında  

Devātında nümāyān ney-tırāş-ı tīz ü bürrānı 

 

O tugrā kim hilāl-i āsümān-ı baht u devletdür  

ʿĀceb mi bedr olup hīç kalmasa cirminde noksānı 

 

ʿUluvv-ı cāhına ol sadr-ı zī-şānun işāretdür  

Ki eyler dem-be-dem katʿ-ı merātib-i şevket ü şānı 

 

Ne tugrā kim şekl-i matbūʿında var bir özge keyfiyyet  

Ki gelmiş zülfesinden zülf-i Nāhīd-i perīşānī  

Ne tugrā kim çıkar ism-i Muhammed bir muʿammādur  

Ki olmış ʿālemün hırz-ı amān-ı gerden-i cānı 

 

Beyāzında nümāyān merdüm-i mīm-i Muhammeddür  

N’ola andursa ol tugrāy-ı garrā çeşm-i hūbānı 

 

Bakılsa āfitāb-ı pür-şuʿāʿı burc-ı ʿizzetdür  

Leb-ā-leb hāme-i zerrīn ile altun kalem-dānı 

 

Ne tugrā başka bir ʿālem ki cemʿ etmiş şeb ü rūzı  

Sevādı leyletü’l-isrā beyāzı subh-ı nūrānī 

 

Sevādı zülf-i pīç-ā-pīç hūrü’l-ʿīne tāb-endāz  

Beyāzı şāhidān-ı Halluh u Nevşāda pīşānī 

 

Beyāzı şeb-çerāg-ı bahr-ı devletdür n’ola etse  

Sevādı nüzhet-ābād-ı İrem şām-ı garībānı 

 

Sevād-ı zıll-ı şeh-perr-i hümāy-ı evc-i istiʿlā  

Sefīdi dāg-ı reşk-i beyza-i tāvūs-ı cevlānī 

 

Getürmiş kuvvet-i bāzūy-ı devlet bir yere gūyā  

Şeb-i Kadr ü sabāh-ı ʿḬdi nūrānī vü zulmānī 

 

Ya refʿ etmiş kef-i beyzā-yı Mūsīdür sevādında  

Siyeh tugrāsıdur üstād-ı tezhīb eylemiş anı 

Görüp perrende tāvūs-ı mülemmaʿ bāl ü per sandum  

Münakkaş hāmesinden beyza-ı tugrāda elvānı 

 

Ki yazmış bī-muhābā anı tāvūs-ı mürekkeble  

O düstūr-ı mükerrem ol sezā-vār-ı cihān-banī 

XXXVII 
Kasīde-beçe 

[Mefā’ilün fe’ilātün mefā’ilün fe’ilün] 

Salāh-ı ʿālem-i kevn olsa ger fesādı kadar  

Olurdı kām-revā ehl-i dil murādı kadar 

 

Bu köhne mezraʿadan neydi dāne-çīn olmak  

Müfīz olaydı zamān-ı direv hasādı kadar 

 

Ne anlanur bu sarāy-ı sipenc-i fānīden  

Ki ola vakt-ı taleb ʿömrün imtidādı kadar 

 

Bırakma dāmenin elden mahabbetün ki olur  

Kulun takarrubı mevlāsına vedādı kadar 

 

Kabūl-i ʿaks eden ayīne-i tecellādan  

Cemāl-i Hakkı görür hüsn-i iʿtikādı kadar 

 

Revā mıdur ki bu berzahda deşt-i hırmānun  

Belā-keş olmaya dil Kays-ı nā-murādı kadar 

 

Rızā karīn ola hāşā o nā-kesün ki olur  

Hulūsı devlet-i dünyāya iʿtimādı kadar 

 

Hulūs muhlis-i ʿacz-āverāndur anlama kim  

Ola ʿināyet-i Hak tāʿatı ʿibādı kadar 

Baʿīd olur kişi dergāh-ı zü’l-gıyāsından  

Hevāy-ı nefsine teslīm ü inkıyādı kadar 

 

Silāh-ı fakr u rızā sāhibin eder meʾcūr  

Cidāl-i nefs-i bed-āyīne-i cihādı kadar 

 

Hazer cebābireden kim her-āyīne o gürūh  

Bulur garāmet-i takdīri inşidādı kadar 

 

Şehān-ı taht-nişīni bu kasr-ı nüh tākun  

Muʿammer olmaya Cemşīd ü Keykubādı kadar 

 

Zaʿīf olanlara müstekbirān-ı ʿucb u gurūr  

Müzāhim olmaya dehrün Semūd u ʿĀdı kadar 

 

Ne ihtimāl ki nezd-i Hudāda ehl-i kemāl  

Halāyıkun ola eşhās-ı bed-nihādı kadar 

 

Berāber olsa hakīkatde cümle-i evkāt  

ʿAzīz olur mı merātibde bāmdādı kadar 

 

Olur mı sālik-i āgāha bir mesīre-i feyz  

Vücūd ʿāleminün mebdeʾ ü meʿādı kadar 

 

Kemāldür nazar-ı ehl-i dilde hūbānun  

Olursa nāzişi hüsn-i Hudāy-dādı kadar 

Saʿādet-i ezelī Nāʾilī anun ki ola  

Penāh-gāh-ı kazā cāy-ı istinādı kadar 

MUSAMMATLAR 
 

I 
Mersiye-i terciʿ-i bend Berāy-ı Birāder-i Hod Baʿd ez-vefāt 

1 

[Mef’ūlü fā’ilātü mefā’īlü fā’ilün] 

Ey rūzgār-ı kīne-ver ü çarh-ı kīne-hˇāh  

Bī-dād kerden oldı o mazlūm-ı bī-günāh 

 

Senden ne vech ile alınur intikāmumız  

Ey baht-ı kīne-hū felek-i bī-mürüvvet āh  

 

Pīr-i hamīde-kāmet iken şefkat etmeyüp  

Kıydun o nev-cevāna edüp kāmetün dū tāh  

 

Bitsün siyeh-derūn idügin cümle kāʾināt  

Etsün kebūd iken nemedün dūd-ı dil siyāh  

 

Bir şemmedür bu vākıʿadan hāl-i Kerbelā  

Kerrūbiyān-ı ʿarş bu zulme yeter güvāh 

 

Tut dāmen-i sipihri hemān rūz-ı rustā-hīz  

Mazlūm-ı bī-günāh idüginde yok iştibāh 

 

Bu mācerāyı şerha-dil olsun yegān yegān  

Tā haşr kabrün üzre nümūdār olan giyāh 

  . . . 

Ey vāy ey birāder-i bā-cān berāberüm  

Ey māye-i hayāt-ı dil-i derd-perverüm  

 

2 

Yā Rab merg olur ki zaʿf-ı mizācı yok  

Yā Rab ne derd olur ki hergiz ʿilācı yok  

 

Dervīş idün ki husrev-i mülk-i kemāl idün  

Sultān idün ki ārzūy-ı taht u tācı yok  

 

Teslīm-i nakd-ı cān ile oldı işün tamām  

Düşdi yolun o kişvere kim gayrı bācı yok  

 

Nakd-ı hayāta eylemedün hergiz iʿtibār  

Dünyā metāʿınun nazarunda revācı yok 

  

Sen māhdan cudā bize bu ʿālem-i ferāh  

Bir teng ü tār höcreye benzer serācı yok  

 

Aslun egerçi hāk idi ammā ʿaceb bu kim  

Hāk-i siyehle hīç zerün imtizācı yok  

 

Döndi vücūdun ol zer-i kāmil-ʿayāra kim  

Hergiz mehekk-i tecrübeye ihtiyācı yok 

  . . .  

Ey vāy ey birāder-i bā-cān berāberüm  

Ey māye-i hayāt-ı dil-i derd-perverüm  

3 

Dil hasretünle ʿāşık-ı rūy-ı nezāredür  

Cān u ciger firākun ile pāre pāredür  

 

Hāk olsun encüm-i katarāt-ı sirişkümüz  

Çünkim sebeb bu fitneye hükm-i sitāredür 

 

Sen gevher-i sadefçe-i cān u cihān idün  

Bālīn ü bisterün ne içün seng-i hāredür 

 

Kıydun karīn-i nākes olup kendü kendüne  

Şahs-ı kazā bu meşgaleden hīç-kāredür 

 

Firdevs cilve-gāhun ola gerçi kim bize  

Sensüz hayāt dūzah u dūzah şerāredür  

 

Sāhil-nişīn-i sohbet idün hāliyā tenün  

Sad-pāre fülk-i garka gibi bī-kenāredür 

 

Bir dürr-i bī-behāy-ı müşārü’l-benan idün  

Şimdi nişāne kabrüne bir seng-pāredür 

  . . . 

Ey vāy ey birāder-i bā-cān berāberüm  

Ey māye-i hayāt-ı dil-i derd-perverüm  

4 

Der-bendī-i fenā ki şikest etdi mahmilün  

Dehlīz-i teng-hāne-i kūr oldı menzilün  

 

Bī-kişt ü kār mezraʿa-i rūzgār idün  

Ey nā-murād n’oldı ki merg oldı hāsılun  

 

Cismün ki oldı dāhil-i ser-menzil-i ʿadem  

Kaldı reh-i firākda kavm u kabāʾilün  

 

Ol denlü sürʿat eyledi cemmāze-i ecel  

Kim lemhatü’l-basarda nihān oldı mahfilün 

 

Hayfā ki kaldı mahşere dādun zamāneden  

Mazlūmsın ki olmadı maʿlūm kātilün 

 

Bir bahr idün ki eyledi mihr-i ecel serāb  

Bir gevher-i kemāl idi dāmān-ı sāhilün  

 

Bir dürr idün ki dāg idün reşkünle şeb-çerāg  

Deldi zemāne mıskab-ı endūh ile dilün  

  . . . 

Ey vāy ey birāder-i bā-cān berāberüm  

Ey māye-i hayāt-ı dil-i derd-perverüm 

5 

Saldun derūna tāb-ı harāret firāk ile  

Yakdun cihānı nāʾire-i iştiyāk ile  

 

İtlāf-ı nakd-ı ʿömr-i girān-māye eyledün  

Yārān-ı bī-hakīkat ü ehl-i nifāk ile  

 

Hayfā ki oldı sohbet-i nā-cins rehzenün  

Maʿrūf idün nihāyet-i hüsn-i vifāk ile  

 

Bin yılda rūzgāra gelür bir vücūd idün  

Gitdün hezār hasret-i mālā-yutāk ile 

 

Dest-i gelū-feşār-ı ecel aldı dāmenün  

Şol haste gibi kim ola renc-i hunāk ile 

 

Dil çāk çāk-i el-ʿataş-ı deşt-i Kerbelā  

Ten şarha şarha zemzeme-i el-firāk ile  

 

Sen olmadukça yerlere geçsün harāb olup  

Eyvān-ı çār-rükn-i felek heft tāk ile  

  . . . 

Ey vāy ey birāder-i bā-cān-berāberüm  

Ey māye-i hayāt-ı dil-i derd-perverüm 

6 

Sincāb iken hemīşe libāsın semūr ile  

Pūşīde etdiler bedenün hāk-i kūr ile  

 

Hāk-i siyāha kim kodılar cism-i pāküni  

San defn-i zulmet eylediler kabre nūr ile 

 

Dār u diyārun eyledün ey nā-murād terk  

Āhır bu hāk-dān-ı fenādan mürūr ile 

 

Āzürde-i libās-ı perend ü harīr iken  

Āmīziş eyledi bedenün mār u mūr ile  

 

Füshat-sarāy-ı dehri koyup ülfet eyledün  

Āhır mezīk-i hākde ehl-i kubūr ile  

 

Dil-teng-i dār-ı mihnet-i dünyā idün tamām  

Meks eyle hˇāb-gāh-ı ʿademde huzūr ile 

 

Rūh-ı revān-ı pāküne ʿukbāda cilve-gāh  

Maksūre-i bihişt ola hūr u kusūr ile  

  . . . 

Ey vāy birāder-i bā-cān-berāberüm  

Ey māye-i hayāt-ı dil-i derd-perverüm  

7 

Bir lahza kim bu bezm-i fenāda dem eyledün 

Tayy-ı bisāt-ı kār-geh-i ʿālem eyledün  

 

Koydı biri birine bu mātem felekleri  

Kasd-ı harāb-kārī-i nüh tārim eyledün  

 

Etdün salāy-ı nevha tarab-gāh-ı ʿāleme  

Tecdīd-i resm ü kāʾide-i mātem eyledün  

 

Gösterdün ol mehün bize eksükligin tamām  

Ey çarh-ı bī-vefāy-ı sitem-ger kem eyledün  

 

Āh ey sürūr-ı sīne vü ey nūr-ı dīde āh  

Rūz-ı neşātumuz şeb-i tār-ı gam eyledün  

 

Ahbābuna egerçi virüp gam ʿadūları  

Çarh-ı nifāk-pīşe gibi hurrem eyledün  

 

Tāk u rivāk-ı ʿarşa tezelzül virüp tamām  

Çarhun da Nāʾilī gibi kaddin ham eyledün  

  . . . 

Ey vāy birāder-i bā-cān-berāberüm  

Ey māye-i hayāt-ı dil-i derd-perverüm  

II 
Terkīb-i Bend Der-niyāz Bā-Hazret-i bī- niyāz 

1 

[Mef’ūlü mefā’īlü mefā’īlü fe’ūlün] 

Hıfz eyle beden dārını şīvenden ilāhī  

Ayırma dil ü cānı bu meskenden ilāhī  

 

ʿĀlem ki şifā-hāne-i pür-feyz ü hikemdür  

Yok özge bilür hikmetini senden ilāhī  

 

Bīmārunı dūr eyleme lutf u keremünden  

Bir böyle şifā-hāne-i meʾmenden ilāhī  

 

Dil-hasteye terkīb-i müdāvā nefesünden  

Dil-teşneye cullāb-ı şifā seden ilāhī  

 

Mahrūr-ı ciger-sūhte bir sīne mi vardur  

Kim almaya dām āteşini benden ilāhī  

 

Bu āteşe etsün mi tahammül bir avuc hāk  

Olmış tutalum ol dahi āhenden ilāhī 

 

Bir lemʿası dünyāyı yakar ruhsat olursa  

Derdünle o āteş ki çıkar tenden ilāhī 

 

Pür-zemzeme-i el-ʿataşız bilmezüz ammā  

Ser-çeşme-i cāna varılur kandan ilāhī 

Hāşā ki bu vādīde cudā eyleye mihrün  

Dest-i dil-i lutfun gibi dāmenden ilāhī  

  . . . 

Ser-çeşme-i cān deyü tekāpūdan usanmaz  

Bir haste ki ser-çeşme-i hayvāna da kanmaz 

 

2 

Demdür bu şifā-hānede bīmār u hakīrem  

Leb-teşne-dilem tāb-ı teb-i hasretle sīrem  

 

Sīnemdeki āteş beni bir renge komış kim  

Hākister-i dūzah-beden ü berk-nazīrem 

 

Yā ʿunsur-ı nārī iledür hilkat-i aslum  

Bu āteş-i cān-sūz ile yā şuʿle-hamīrem 

 

Hasret-zededür rīküme hākister-i dūzah  

Āteşlere yanmış bir avuc hāk-i hakīrem 

 

Üstāz-ı ezel halkaların şuʿleden etmiş  

Her lahzada bin silsile-i āha esīrem 

 

Yabana atılmış per ü peygānı kırılmış  

Zaʿf-ı ten-i bīmār ile bir ham-şude tīrem 

Şāh üzre iken āteş-i gam aldı gül-ābum  

Pejmürde gül-i bāgçe-i sunʿ-ı Kadīrem 

 

Bir kān-ı belā gevheridür gevherüm ammā  

Feyz-i eser-i mihrüm ile reng-pezīrem  

 

Sāf eyledi gam āteşi yākūt-ı vücudum  

Bu cevher ile dāg-ı dil-i mihr-i münīrem  

  . . . 

Etdi eseri cismümi pür-nāle-i şeb-gerd  

Yā Rab ne ʿaceb āteş imiş nāʾire-i derd 

 

3 

Yā Rab şerer-i dāgumı pür-sūz eser kıl  

Dāg-ı dili derdünle hem-āgūş-ı ciger kıl 

 

Ol āteş-i hasretle ki yakdun beni yā Rab  

Her lemʿasını āyīne-i mihr-i seher kıl  

 

Bu şuʿle-zemīn sīne-i pür-tābumı yā Rab  

Hırmenkede-i berk-i cihān-sūz-ı nazar kıl 

 

Dāmen be-kef-i bādiye-i derdüne yā Rab  

Şeh-rāh-ı gamun meslek-i bī-havf u hatar kıl 

 

Kem-ruhsat-ı āh eyleyüp āyīnemi yā Rab  

Muʿtād-ı tılāʿ-kārī-i jengār-ı keder kıl  

Cān virmez ise derdün ile yanmaga yā Rab  

Hūn-ı dil-i efsürde-derūnānı heder kıl  

 

Āteşkede-i sīnem edüp bāgçe-i derd  

Her āhumı ol gülşene bir sünbül-i ter kıl 

 

Buldukça gönül bār-geh-i kurba güzer-gāh  

Takbīl-i serā-perde-i dīvān-ı kader kıl 

 

Fehm eyle kazā vü kadrün sırr-ı nihānın  

Endīşe-i kurbānī-i cān u dil ü ser kıl  

  . . . 

Dāmen-keş-i merg olsa da aʿzāy-ı vücūdun  

Dergāh-ı rızā kıl yine mihrāb-ı sücūdun 

 

4 

Ne gırre-i aʿmāl ü ne dil-gīr-i memāt ol  

Kıl Hakka tevekkül heves-ālūd-ı necāt ol  

 

Bil hasteligün āb-ı ruh-ı sıhhat-ı cāvīd  

Pür-havsala-i çāşnī-i zehr-i nebāt ol 

 

Bu cürm ü bu ʿisyān ile kim der sana bi’l-lāh  

Dāmen be-kef-i hˇāhiş-i hayr u hasenāt ol 

Taʿdād-ı meʿāsī ile olsun ser-i kārun  

Kim meşgale-i verziş-i ālāf u meʿāt ol  

 

Geh gonce gibi teng-dil ü beste-dehān tur  

Geh bülbül-i şūrīde gibi pür-negamat ol  

 

Kıl bir nefesün şükrini her lahzada tekrār  

Terk et şeref-i zātunı memnūn-ı hayāt ol  

 

Düşdükçe heves-kārī-i eşkāl-i vücūda  

Ārāyiş-i dünyā gibi bī-hükm ü sebāt ol  

 

Efkār-ı telāşī be-kafādan hazer eyle  

Āzāde-dil ol dāfiʿ-i mekr-i haşerāt ol 

 

Gitdün eser-i jeng-i kesāfet bedenünden  

Āyīne-i hūrşīd gibi cevher-i zāt ol 

  . . . 

Āteşlere yak āh ederek cism-i zebūnun  

Mahşer-geh-i dāg eyle süveydāy-ı derūnun 

 

5 

Kıl hırz-ı girībān dile ezkārunı yā Rab  

Hıfz eyle belālardan o bīmārunı yā Rab 

 

Kem-sohbet-i zünnār be-dūşān-ı riyā kıl  

Tesbīh-i zebān et dile ikrārunı yā Rab  

Hasret-zededür rūşenī-i dīde-i cāna  

Göster dile āyīne-i dīdarunı yā Rab 

 

Hākister-i tāb-ı celālün ile söndür  

Şāyeste-i teb-lerze-i āzārunı yā Rab 

 

Andukça ferāmūş ederüm hālet-i nezʿi  

Mahşerde zuhūr edecek āsārunı yā Rab  

 

Mahşer ki şefīʿ eyleyesin hayl-i ʿusāta  

Sultān-ı serā-perde-i esrārunı yā Rab  

 

Ol şāhı şefīʿ et ki yaka tāb-ı cemālün  

Zencīr be-gerden bu giriftārunı yā Rab  

 

Mahşer ki tuta maʿdeletün rūz-ı hayātdan  

Pür-cürm ü meʿāsī bu güneh-kārunı yā Rab 

 

Bī-tākātī-i sūziş-i derdünle o günde  

Şermende koma Nāʾilī-i zārunı yā Rab  

 

Eyle giriftārunı reşk-āver-i Mūsī  

Tūr-ı dil-i bī-tāb gibi mahv-ı tecellī  

III 
Müseddes Der-ahvāl-i Hod 

1 

[Mef’ūlü fā’ilātü mefā’īlü fā’ilün] 

Olmadı bāz-gūn kadeh-i ser-nigūnumuz  

Hūn-āb-ı hasret oldı mey-i laʿl-gūnumuz 

Hūn-āb-ı hasret oldı mey-i laʿl-gūnumuz  

Tīh-i belāda kaldı dil-i bī-sükūnumuz 

Çıkdı beyāza nakş-ı dil-i zū-fünūnumuz  

Oldı netīce-bahş-ı nedāmet cünūnumuz 

 

2 

Demdür ki ārzūy-ı metāʿ-ı dil eldeyüz  

Sūdā-gerān-ı ʿışk ile bahs u cedeldeyüz 

Sanman ki kayd-ı fāka vü fikr-i düveldeyüz  

İtlāf-ı nakd-ı cān edecek mahaldeyüz 

Olduk ümīd-i vuslat-ı yār ile derd-hˇāh  

Āhır bihişt-i ʿışkı bize dūzah etdi āh 

 

3 

Etdük mukārenet nice sāhib-tarīkate  

Olduk karīn mecālis-i ehl-i şerīʿate 

Dest-i taleb erişmedi dāmān-ı vahdete  

Düşdük bu ıztırāb ile vādī-i hayrete 

Bildük ki himmet olmayıcak ehl-i hālden  

Esrār-ı Hakk bilinmez imiş kīl ü kālden 

4 

Virdük vücūd gaflet ile ihtimāle biz  

Olduk esīr vaʿd-ı dürūg-ı visāle biz  

Düşdük cünūn-ı ʿışk ile vehm ü hayāle biz  

Dūş olmaduk zamānede bir ehl-i hayāle biz  

Yā Rab n’olur bu yolda irādet-pezīr-i ʿışk  

Ermez mi dest-i sālike dāmān-ı pīr-i ʿışk  

 

5 

Zahm-ı derūna merhem-i rāhat erişmedi  

Bīmār-ı derd-i firkate sıhhat erişmedi 

Kūy-ı visāle pāy-ı ʿazīmet erişmedi  

Dāmān-ı pīre pençe-i himmet erişmedi 

Yer yer uyandı hāne-i dilde çerāg-ı yeʾs  

Etdi derūnı āteş-i gam dāg dāg-ı yeʾs 

 

6 

Yok bizde feyz ʿālem-i maʿnāyı bilmege  

Bir himmet olsa hālet-i ʿukbāyı bilmege 

Cehd eylesek ne fāʾide Mevlāyı bilmege  

Ādem gerek hakīkat-i eşyāyı bilmege 

Her şahsa āşikār degil ʿālme-i şuhūd  

Ey āşināy-ı mesʾele-i vahdet-i vücūd 

7 

Gam çekmezüz bilinmez ise ger meʿādumuz  

Mesdūd imiş ne çāre reh-i ictihādumuz 

Var āsitān-ı pīre hele istinādumuz  

Hükm-i kazāya zerre kadar yok ʿinādumuz 

ʿUkbāda cāy-ı rāhatumuz emr-i zü’l-celāl  

Yā dūzah-ı firāk ede yā cennet-i visāl  

 

8 

Erbāb-ı zühdi merd-i Hudā anladun gönül  

Bed-mesti cām-ı feyze sezā anladun gönül 

Dünyāyı müstaʿidd-i bekā anladun gönül  

Sehv eyledün savābı hatā anladun gönül 

ʿĀlemde ādem olmadugın bilmedün dahi  

ʿĀlem bu ʿālem olmadugın bilmedün dahi 

 

9 

Dest-i kazā ki cevher-i kuds etdi tıynetün  

Cevher-şinās-ı meykede bilmez mi kıymetün  

Hum-hāne-i mahabbetde olsun ʿazīmetün  

Ol neşve-dār-ı vahdet-i bezm-i hakīkatün  

ʿIşk-ı mecāz ʿāşıkı mest-i müdām eder  

Ser-germī-i şarāb-ı heves telh-kām eder 

10 

Ey rāh-ı ʿışka sālik olan ʿārif-i güzīn  

Dām-ı reh-i dalāletden sakın emīn  

Cāʾiz ki almaga yolun ey ʿāşık-ı hazīn  

Sayyād-ı fitne eyleye bir gūşede kemīn 

Tut dāmen-i rızāyı sakın hiffet eyleme  

Çokdur bu yolda cāy-ı hatar gaflet eyleme 

 

11 

Ey bāde-i hevesden olan neşve-yāb-ı ʿışk  

Ser-kūçe-i ümmīde mest-i harāb-ı ʿışk  

Hakkā ki eylemiş seni fart-ı şitāb-ı ʿışk  

Güm-kerde-rāh-ı vādī-i pür-pīç ü tāb-ı ʿışk  

Rāh-ı hevesde ʿāşıka bir pīşvā gerek  

Tenhā-rev-i fezāy-ı gama reh-nümā gerek 

 

12 

Ey Nāʾilī günāha gelür halk-ı ʿāleme  

Hırmān imiş netīce-i āmālümüz deme  

Maksūd ise vusūl şehinşāh-ı akdeme  

Düş hāk-i pāy-ı hazret-i sultān-ı ekreme 

Eyle gubār-ı pāyını tercīh cennete  

Sür rūy-ı iʿtizārunı pāy-ı şefāʿate 

IV 
Müseddes Der-niyāz 

1 

[Fe’ilātün  fe’ilātün  fe’ilātün  fe’ilün] 

Gamzene böyle kılan hātır-ı āşūbı esīr  

Kişver-i fitneyi bir tīg ile etmiş teshīr  

Dil-i ʿuşşākı neden zerre-i bī-tāb u hakīr  

Eylemiş bārika-i hüsnüni hūrşīd-nazīr 

Cān u dil el çeke peyvend-i gamundan heyhāt  

ʿIşk bir zāʾikadur derdün ana kand-ı nebāt  

 

2 

Koma pür-ʿukde-i hˇāhiş ser-i mūyunla bizi  

Āşinā kıl nigeh-i nādire-gūyunla bizi 

Yeter agladı felek hasret-i rūyunla bizi  

Hem-sifāl eyle segān-ı ser-i kūyunla bizi  

Haşre dek yohsa girībānun elden komazız  

Belki mahşerde de dāmānun elden komazız 

 

3 

Nāz mahmūrı olan nergis-i ʿayyāşun içün  

Nice dil şehri yıkan gamze-i evbāşun içün 

Nāveg-endāz-ı gazal-i dil olan kaşun içün  

Bizi de devlet-i hüsnünde güzel başun içün 

Mahrem-i perde-serāy-ı harem-i rāz eyle  

Belki şāyeste-i lutf-ı nigeh-i nāz eyle  

4 

Talʿatun meşʿale-efrūz-ı harīm-i ʿismet  

Nigehün bezm-i tegāfülde nedīm-i ʿismet 

Hüsnün ārāste-i halk-ı kerīm-i ʿismet  

Kāmetün nahl-i burūmend-i naʿīm-i ʿismet 

Sen neden böyle perīşān-reviş-i nāz olmak  

ʿIşka bīgāne vü bīgāneye dem-sāz olmak  

 

5 

Yār içün sohbet-i agyāra tenezzül güçdür   

ʿĀşıka belki bu maʿnāyı teʾemmül güçdür 

Haste-i ʿışk olana renc-i tegāfül güçdür  

İhtiyārī bu kadar cevre tahammül güçdür 

ʿĀşıkun tīg be-dest-i ser-i rāhıdur ʿışk  

Belki bī-çāreye bir mekr-i ilāhīdür ʿışk  

 

6 

Nāʾilī cān u gönülden sana ʿāşık mı degil  

Daʿvī-i ʿışk u hulūs eylese sādık mı degil  

Mazhar-ı lutf-ı ʿitāb olmaga lāyık mı degil  

Devlet o bī-dile kūyunda gedālık mı degil  

Neyledi sana dil-i derd-penāhı görsek  

ʿIşkdan özge nedür cürm ü günāhı görsek 

V 
Terkīb-i Bend Der-hitāb-ı Mahbūb 

1 

[Mef’ūlü mefā’ilün fe’ūlün] 

Ey pādişeh-i kalem-rev-i nāz  

Vey fitne-nişān-ı kūçe-i rāz  

Efsūs ki kişver-i hayātı  

İklīm-i bedenden etdün ifrāz 

Feryād ki tuydı rāz-ı ʿışkun  

Çeşmün gibi dūr-bāş gammāz  

Sayyād-ı kemīn-geh-i kazādur  

ʿUşşāka o çeşm-i nāveg-endāz 

Hakkā ki gelür fesāne-i mahz  

Göster dile güft-gūy-ı iʿcāz  

Ahkām-ı kaderden eyledükçe  

Her bir müje bir füsūna āgāz 

Etsün mi gazal-i mihre ragbet  

Zülfün gibi şīr-pençe şehbāz  

Cibrīli şikāra nāz ederken  

ʿArş-ı dile eyledükçe pervāz 

Bir nīm kadehde cānı eyler  

Mahv-ı lemeʿāt-ı şuʿle-i rāz 

Oldukça tecellī-i cemālün  

Tūr-ı dil-i ʿışka pertev-endāz 

Ey reşk-i ruhiyle dāg ber-dāg  

Hem lāle-i deşt ü hem gül-i bāg 

2 

Ey fitne-i rustā-hīz-āşūb  

Vey her nigāhı kazāya mensūb  

Ey zerre-i āfitāb-ı hüsni  

Āyīne-i rāz-ı ʿışk u matlūb  

Ey hasret-i Yūsuf-ı cemāli  

Elmās-feşān-ı çeşm-i Yaʿkūb 

Ey tündī-i hūy-ı dil-hırāşı  

Efsānegī-i şigīb-i Eyyūb  

Ey hāk-i rehiyle ʿarşa nāzān  

Pā-mālī-i ʿāşık-ı leked-kūb 

Ey dāʾim olan kalem-revinde  

Hˇārī-keş-i nāzı ʿışk-ı mergūb 

Ey nokta-i hāl-i ʿārızında  

Mazmūn-ı niyāz u nāz mektūb  

Ey reng-i hayāli deyr-i dilde  

Nakkāş-ı hezār sūret-i hūb  

Ser-pençe-i mihr-i ʿārızıyle  

Ey perde-der-i hicāb-ı mahcūb 

Maʿlūm degil mi hāk-i pāye  

Ahvāl-i dil-i melāmet-üslūb 

Ketm etmese de rāz-ı ʿışkı ʿāşık  

Olmaz mı lisan-ı hāli nātık  

3 

ʿUşşāk yanunda hīç-kesdür  

Bī-çārelere bu ʿişve besdür  

Endīşe-i dām-ı kākülünle  

Murg-ı dil ü cāna ten kafesdür 

Ser-pençe-i kākülünde diller  

ʿAnkā ise de pür mekesdür 

Kūyun ki mehār-bend-i ʿışka  

Ser-menzil-i Kaʿbe-i hevesdür  

Ol yolda figānı ehl-i derdün  

Mazmūn-ı terāne-i ceresdür 

Hüsnün ki bahār-ı bāg-ı cennet  

Sahn-ı çemende hār u hasdur 

Ol gülşene kadd-i cilve-nākün  

Āşüfte-nihāl-i tāze-resdür 

Leb-rīz-keşān-ı bezm-i lutfun  

Āzürde-i sīlī-i ʿasesdür 

Şeh-rāh-ı mahabbetünde diller  

Pā-māl-i ʿitāb-ı pīş ü pesdür 

Ey şahne-i kişver-i tegāfül  

Mahmūruna nīm curʿa besdür 

Bezmünde ki mest-i bī-ayagız  

Teh şīşe-i kāma bī-dimāgız 

4 

İnsāf-dih ey büt-i cefā-kār  

Ey āfet-i cān-ı ʿāşık-ı zār 

ʿUşşākuna ola tehliyet-bahş  

Devr-i nigehünde baht-ı gaddār 

Sad gamze nihān iken rakībe  

Dāmān-ı tegāfülünde her bār  

ʿUşşāk içün ola hüsnüne hayf  

Bir nīm nigāh-ı merhamet bār  

Etmez mi zuhūr gayret-i ʿışk  

Oldukça harīf-i reng-i agyār 

Bu gayret ile sen eyle insāf  

ʿĀşık nice olmasun ciger-hˇār 

Dil-dāde-i şevk iken vefāya  

Cevründe nedür bu denlü ısrār  

Āmāde-i lutf iken rakībe  

ʿUşşāka nedür bu kahr u āzār  

Sāgar be-leb visālün olmak  

Lāyık mıdur andan ey cefā-kār  

Agyār-ı füsürde-dil degilken  

Keyfiyyet-i ʿışkdan haber-dār  

Bīgāneye yār u āşināsın  

Hakkā ki garībe bi-vefāsın  

5 

Kūyunda nedür bu dād-hˇāhī  

Ey kişver-i fitne pādişāhı  

ʿUşşākı kapundan eyledün dūr  

Bī-çārelerün nedür günāhı  

Kūyunda dirīg ey perī-zād  

Olmaya harīf-i hāk-i rāhı  

Gül-berg-i hayāta virmeyenler  

Dāmānuna yüz süren giyāhı  

Derdünle cahīme dāg ber-dildür  

Seyyāh-ı cihān-ı ʿışkun āhı 

Teklīf-i Sırāt ber-tarafdur  

Tayy edene böyle şāh-rāhı  

Gark olsa ʿaceb mi nūra ʿāşık  

Etdükçe cemālüne nigāhı  

Mirʾāt-ı ruhunda cilve-gerdür  

Envār-ı tecellī-i ilāhī  

Cān kişverin eyleye ne lāyık  

Ceyş-i sitemün güzār-gāhī 

Gamzen ki ede cihān-ı dilde  

Der-bend-i kazāya bāc-hˇāhī 

Kārı dile hāsılı füsūndur  

Çeşmün ne ʿaceb siyeh-derūndur 

6 

Ol dem ki dile ʿitāb edersün  

Hūrşīdi girifte-tāb edersün  

Bu cünbiş ile neʿūzu bi’l-lāh  

Dil kişverini harāb edersün  

Çeşmün gibi yār olup kazāya  

Çok fitneler irtikāb edersün 

Geh māʾide-i gamun cihāna  

Keyfiyyet-i hord u hˇāb edersün 

Leb-teşne-dilān-ı ʿışka gāhī  

Deryāları hem serāb edersün 

Cisminde kalur mı tāb-ı lerziş  

Ol bī-dilde kim hitāb edersün 

Sīm-āb-ı sükūn-ı hayretünle  

Hasret-keş-i ıztırāb edersün 

Bil cürmüni Nāʾilī hāmūş ol  

Ol şūha niçün ʿazāb edersün 

Şāyed ki bu vazʿ-ı nā-sezādan  

Yārı göricek hicāb edersün  

Dil mahz-ı hatādur anlamam kim  

Bu reʾyde sen savāb edersün 

Var Kaʿbe-i kūyını tavāf et  

Cürm-i gam-ı ʿışka iʿtirāf et 

7 

Yā Rab senden budur niyāzum  

Hem-reng-i hakīkat et mecāzum 

Kıl cürm-i mahabbetünle zāhir  

Erbāb-ı günehden imtiyāzum 

Demdür ki hevā-perest-i ʿışkam  

Pā-lagz-ı vebāldür namāzum 

Etdün beni bir perīye ʿāşık  

Fāş oldı bununla halka rāzum  

Saldun beni bister-i belāya  

Derd oldı tabīb-i çāre-sāzum 

Hem ʿāşık u hem günāh-kāram  

Yok şerm-i günehden ihtirāzum 

Bir şehsuvār-ı nāz içündür  

Bu bādiyelerde türktāzum 

Bir sīm beden cevān içündür  

Bu pūta-i ʿışkda güdāzum 

Cārū-keş-i deyr-i ʿışkam ammā  

Yok bir sanem-i girişme-sāzum 

Bu vādī-i pür-hatarda reh-zen  

Besdür bana baht-ı hīle-sāzum 

Bu meşgale bāʿis-i telefdür  

Bu yolda felāh ber-tarafdur 

VI 
Müseddes 

1 

[Fā’ilātün fā’ilātün fā’ilātün fā’ilün] 

Ey sıfātun nūr-ı mişkat-ı tarīk-i güm-rehān  

Mihr-i zātun maşrık-ı gayb-ı hüviyyetden ʿayān  

Zerrelerdür mümkināt olmış vücūdun mihr-i şān  

Sūret ü maʿnīde peydā vü nihānsın bī-gümān 

Cilve-gersün vahdet-i zātunla peydā vü nihān  

Kimse bilmez zāhir ü ātında zātun bī-nişān 

 

2 

Ahmed-i Muhtārı kim mebʿūs u muhtār eyledün  

Perde-i gaybun verāsından haber-dār eyledün 

Nūrun işrāk etdi keşf-i sırr-ı esrār eyledün  

Leyle-i isrāyı ol işrāka astār eyledün  

Cilve-gersün vahdet-i zātunla peydā vü nihān  

Kimse bilmez zāhir ü bātında zātun bī-nişān 

 

3 

Gencsün gencīne-dārun evliyāy-ı kümelīn  

Şems-i zātun cilve-ger çeşm-i halāyık dūr-bīn  

Vehm olur derkünde ʿāciz ʿakl olur hayret-güzīn  

Şārīʿ-i ferd ü ahedsün yā ilāhe’l-ʿālemīn  

Cilve-gersün vahdet-i zātunla peydā vü nihān  

Kimse bilmez zāhir ü bātında zātun bī-nişān 

4 

Mebhas-ı zāt u sıfātun hayret-efzāy-ı hıred  

Güft-gū zātunda lā-yuhşā sıfātun lā-yuʿed 

Kurb-hˇāhān-ı cenābun derler ey ferd-i ahed  

Yā habību’l-lāh şefāʿat yā resūla’l-lāh meded 

Cilve-gersün vahdet-i zātunla peydā vü nihān  

Kimse bilmez zāhir ü bātında zātun bī-nişān 

 

5 

Şerm-i evsafun olup ʿakdü’l-lisān-ı Nāʾilī  

Olmadı envār feyz āyīnesinde müncelī  

Dāmen-i pīri tutup der geh hafī vü geh celī  

Niyetüm makbūl-i yek-dil āh ez-īn nā-kābilī 

Cilve-gersün vahdet-i zātunla peydā vü nihān  

Kimse bilmez zāhir ü bātında zātun bī-nişān 

VII 
Müseddes 

1 

[Mefā’īlün mefā’īlün mefā’īlün mefā’īlün] 

Firāşum seng-i hāra pūşişüm şevk-i katād olsun  

Yerüm Beytü’l-Hazen figān-ı girye-zād olsun 

Ten-i mecrūhuma taʿn-ı ʿadū zahm-ı ziyād olsun  

Edenler gönlümi āzürde mesrūrü’l-füʾād olsun 

Yıkanlar hātır-ı nā-şādumı yā Rabb şād olsun  

Benüm-çün nā-murād olsun diyenler ber-murād olsun  

 

2 

Sipihr-i kīne-cūdan bī-vefālık resm-i ʿādīdür  

Felekden bī-niyāz olmak dahi bir özge şādīdür 

Verāy-ı kām-cūyān-ı mahabbet nā-murādīdür  

Gönül bu matlaʿın memnūn-ı maʿnāy-ı müfādıdur 

Yıkanlar hātır-ı nā-şādumı yā Rabb şād olsun  

Benüm-çün nā-murād olsun diyenler ber-murād olsun  

 

3 

Mürūr-ı dehr ile dil-şād olup ahbāb kārumdan  

ʿAdū pür-derd ü dāg olsun cefāy-ı ihtiyārumdan  

Bu beyti istimāʿ etsün geçenler reh-güzārumdan  

Bu anlansun zebān-ı sebze-i hāk-i mezārumdan 

Yıkanlar hātır-ı nā-şādumı yā Rabb şād olsun  

Benüm-çün nā-murād olsun diyenler ber-murād olsun  

4 

Müsāfir-hāne-i dünyāda hˇān-ı gussa zādumdur  

Libās-ı ʿāfiyet merdūd-ı çeşm-i şuʿle-zādumdur  

Melālet rāhat-ı cānum sitem rūh-ı fuʾādumdur  

Benüm hod tā ezelden nā-murād olmak murādumdur 

Yıkanlar hātır-ı nā-şādumı yā Rabb şād olsun  

Benüm-çün nā-murād olsun diyenler ber-murād olsun  

 

5 

Ne mümkindür bula ey Nāʾilī hükm-i kazā tagyīr  

Bozulmak mümteniʿdür ser-nüvişt-i hāme-i takdīr 

Bu maʿnādan derūn-şādum ki bir dem etmeyüp teʾhīr  

Edüp ser-tīz ü bürrān tīşe-i āzārı bī-taksīr 

Yıkanlar hātır-ı nā-şādumı yā Rabb şād olsun  

Benüm-çün nā-murād olsun diyenler ber-murād olsun  

VIII 
Tahmīs-i Nāʾilī Çelebi Gazel-i Bahāyī 

1 

[Mefā’īlün mefā’īlün mefā’īlün mefā’īlün] 

Hirās-ı fitne saldun dehre ey bī-dād n’eylersün 

Kopardun yer yer āşūb-ı kıyāmet-zād n’eylersün 

Perīşānlıklar etdün nev-be-nev īcād n’eylersün 

Tagıtdun hˇāb-ı nāz-ı yāri ey feryād n’eylersün 

Edüp fitneyle dünyāyı harāb-ābād n’eylersün 

 

 

2 

Vücūdun eylemiş hikmet-şinās-ı ʿālem-i bālā  

Aristālis-i ʿasr u nakd-ı vakt-ı Bū ʿAlī Sīnā  

Benānun hall-i rāz-ı müşkilāt-ı nabz edüp hakkā 

Edersün gerçi her derde tabībüm bir devā ammā 

Cünūn-ı ehl-i ʿışk olunca māder-zād n’eylersün 

 

3 

Nihāndur būy-ı fitne tār-ı ʿanber-fām-ı zülfünde  

Nice subh-ı kıyāmet muhtefīdür şām-ı zülfünde  

Dimāg-āşüftedür cān ārzūy-ı kām-ı zülfünde  

Dil-i mecrūhuma rahm eyle kalsun dām-ı zülfünde  

Şikeste-bāl olan murgı edüp āzād n’eylersün 

4 

Zemīn natʿ-ı siyāset-gāh-ı dil seyf-i kazā mübrem 

Zebān hāmūş-ı hayret sīne sūzān dīdeler pür-nem 

Hevāy-ı ʿışk şūr-efgen mahabbet gālib ü muhkem  

Şehīd-i tīg-ı ʿışk-ı yārdur ser-cümle-i ʿālem  

Urup şemşīre dest ey gamze-i cellād n’eylersün 

 

5 

Bulup pervāza ruhsat rūzgāra ʿişveler saldun  

Perīşān etmege cemʿiyyet-i ʿuşşākı cān atdun  

Ne āl etdünse etdün murg-ı cānı dāma ugratdun  

Varup gīsūy-ı zülf-i yāri biri birine katdun  

Yine bir fitne tahrīk eyledün ey bād n’eylersün 

 

6 

Ne sūret kim çekersün cān bagışlarsun Mesīh-āsā  

Olur hayrān-ı kārun mū-şikāfān-ı yed-i beyzā  

Bu sanʿatde ne Erjeng ü ne Mānīdür sana hem-tā 

Güzel tasvīr edersün hatt u hāl-i dil-beri ammā 

Füsūn u fitneye geldükçe ey Bihzād n’eylersün 

 

7 

Olursun Nāʾilī-veş gördügüm mahbūba efgende 

Metāʿ-ı sabrunı tālān eder her tıfl-ı nāzende 

Mahabbet gam-fezā esbāb-ı cemʿiyyet perākende 

Bahāyī-veş degilsün kābil-i feyz-i safā sen de 

Tekellüf ber-taraf ey hātır-ı nā-şād n’eylersün  

IX 
Kıtʿa Der-hitāb-ı Mukallid 

[Fā’ilātün fā’ilātün fā’ilātün fā’ilün] 

Dahl-i erbāb-ı kemāl ey zāhid-i sūret-perest  

ʿĀkıbet muhtāc-ı vakt-ı nefh-i sūr eyler seni 

 

ʿĀlem-i süflīde kalmaz ʿārif-i bi’l-lāh olan  

Kim o berzah bār-gāh-ı kurba dūr eyler seni 

 

Nāʾilī-veş olma mahrūm-ı temāşāy-ı cemāl  

Dikkat-i eşkāl-i dehr ol dem ki kūr eyler seni 

 

Çeşm-i cānı müstaʿidd eyle hidāyet nūrına  

Kūrlük āzürede-i zindān-ı gūr eyler seni 

 

Cevher-i maʿnāyı gör āyīne-i tahkīkde  

Kim o cevher vākıf-ı rāz-ı nüşūr eyler seni 

 

 

X 
[Mef’ūlü fā’ilātü mefā’īlü fā’ilün] 

Döndüm hilāle zaʿf ile cismümde yok mecāl  

Nān-ı cevīnüm etdi felek bedr iken hilāl  

 

Zerrīn sebīke-i mehi kılmış hilāl eden  

Cism-i nizār u zerdümi gam pūtasında kāl 

Evzāʿ-ı hāriciyene saldun cihānı hep  

Ey çarh-ı kec-reviş felek-i dūn-i bed-sikāl 

 

İki hilāli bir yere peyveste kılsalar  

Tāk-ı revāk-ı cismüm olurdı hezār sāl  

 

Her biri üstühˇānlarınun bir hilāldür  

Döndüm şu murga kim ola perr-i şikeste-bāl 

  

Zahm-ı benān-ı bed-güherāndur hilāl eden  

Kadd-i hamīdem eyleme ey müddeʿī süʾāl 

 

Şahs-ı hayāl dīde-i ʿibretle baksa da  

Teşhīs ede hilāl ile cismüm zihī hüzāl  

 

Sad-nīme olsa zaʿfuma nisbet hilāl-i çarh  

Her biri bir zebān ile takrīre yok mecāl 

 

Bedr iken oldı halk-ı tereffühle āfitāb  

Ancak benüm zamānede bedr olmayan hilāl  

 

Bedri hilāl edüp yine eyler hilāli bedr  

Hallāk-ı her dū ʿālem ü faʿāl-i bī-hemāl  

 

Sandum görünce heyʾetüni ey hilāl-i çarh  

Bir yerden iki lūʾlesi var çeşme-i zülāl  

Olduk garīk-i nūr-ı ʿatāy-ı Muhammedī  

Ahsente ey hilāl zihī irtifāʿ-ı hāl 

 

 

XI 
Der-münācāt-ı Hudā 

[Mef’ūlü fā’ilātü mefā’īlü fā’ilün] 

Yā Rab zebānum et şeref-i naʿta muhtedī  

Endīşem eyle vakf-ı senāy-ı Muhammedī  

 

Yā Rab ne lutf olur bu ki memdūh ola bana  

Ser-hayl-i enbiyā ʿālem-efrāz-ı sermedī  

 

Yā Rab ne lutf olur bu ki tabʿ ehlinün tamām  

Baht-ı siyāha munzam iken rūy-ı esvedi  

 

ʿUkbāda feyz-i naʿtun ile rū-sefīd olup  

Hūrşīde haclet-āver ola tabʿ-ı ecvedi 

  

Zād-ı menāzil-i reh-i ʿukbā degil midür  

Ol hazretün medāyih-i ahlak-ı erşedi 

 

Habl-i metīn-i şerʿüni elden bırakmasun  

Dām-ı hevāy-ı nefsün olanlar mukayyedi  

XII 
İlahī 

[Mefā’īlün mefā’īlün mefā’īlün mefā’īlün] 

Gönül bīgānelerle āşinādur yā Resūla’l-lāh  

Der-i devlet-meʾābundan cudādur yā Resūla’l-lāh 

 

Zer-i hurşīd-i mahşer kursadur iksīr-i hālünden  

Reh-i ʿışkunda ol kim hāk-i pādur yā Resūla’l-lāh 

 

Sarardur zikr ü fikrün çehresin erbāb-ı tevhīdün  

Siyeh hāki zer eyler kīmyādur yā Resūla’l-lāh 

 

Dil-i meyyāli de bir şebnem-i nāçīz farz eyle  

Gül-i bāg-ı cemālün pür-nemādur yā Resūla’l-lāh 

 

Sözün makbūl-i dergāh-ı samed dillerde evsāfun  

Şefīʿ-i halk u mahbūb-ı Hudādur yā Resūla’l-lāh 

 

Olan hādī sırāt-ı müstakīme şerʿ-i pākündür  

Bu ʿālem berzah-ı havf u recādur yā Resūla’l-lāh 

 

Ne denlü Nāʾilī şāyān-ı tertīb-i cezā olsa  

Cenābundan şefāʿat mültecādur yā Resūla’l-lāh 

XIII 
İlahī 

 

[Fe’ilātün mefā’ilün fe’ilün] 

Hāk olunca fenā bula cesedüm  

Bī-vücūd eyle yā Resūla’l-lāh 

  

Cāh-ı dünyāya var ise hasedüm  

Lā-yesūd eyle yā Resūla’l-lāh 

 

Şerʿün eyvānı kim müʾessesdür  

Şemse-i tārīm-i mukarnesdür 

 

Dū cihāna şefāʿtün besdür  

Lutf u cūd eyle yā Resūla’l-lāh 

 

Gül-i gülşen-serāy-ı akdessün  

Gül-bün-i ravza-i mukaddessün 

 

Cümle ʿāsīlere müderressün  

Bezl ü cūd eyle yā Resūla’l-lāh 

 

Devlet-i bī-bekāda hasāretdür  

Hāsılı haret ü hacāletdür  

 

Bu gedādan ki kem-bezāʿatdür  

Defʿ-i sūd eyle yā Resūla’l-lāh 

GAZELLER 
 

1 
[Mefā’īlün mefā’īlün mefā’īlün mefā’īlün] 

Yem-i āteş-hurūş-ı dilde oldukça sükūn peydā  

Eder her dāg-ı hasret tende bir girdāb-ı hūn peydā 

 

Bu ʿālem pāy tā ser kūh kūh-ı mihnet ü gamdur  

Eder her tīşe-kār-ı ārzū bir Bī-sütūn peydā 

 

Girān etsün ko diller tār tār-ı zülfün olsun tek  

Ruhun bāgında nice müşk-bīd-i ser-nigūn peydā  

 

Leb-i şūh-ı nigāh-ı çeşmün oldukça terennüm-sāz  

Eder her cünbiş-i müjgānı bir nakş-ı füsūn peydā 

 

Bu luʿbed-gāhda ey Nāʾilī bilmekdedür hikmet  

Ne zīr-i hırkadandur heft tās-ı nīl-gūn peydā 

 

 

2 
[Mef’ūlü fā’ilātü mefā’īlü fā’ilün] 

Bīgāne-i mahabbetün olmaz gam-āşinā  

Ey dāg-ı derdin eylemeyen merhem-āşinā 

 

Kūyun ki Kaʿbe-i dil ü cāndur olur mı hīç  

Leb-teşne-i zülāl-i gamun zemzem-āşinā 

Sūr-ı safāy-ı vuslata olmaz firīfte  

Halvet-güzīn-i hecrün olan mātem-āşinā 

 

Bīgānedür nigāhı gibi lutfı da dile  

Olmış o şūh ile tutalum ʿālem āşinā 

 

Ermez mi Nāʾilī dem-i subh-ı hidāyete  

Olmaz mı gonce-zār-ı emel şebnem-āşinā 

 

 

3 
[Fā’ilātü fā’ilātün fā’ilātün fā’ilün] 

Şādī-i vuslat niçün tahmīl-i nāz eyler bana  

Rind-i şādī-düşmenem ben gam niyāz eyler bana 

 

Nā-ümīd ol haste-i cān-der-gelūyam kim kazā  

Baht-ı bīmārı tabīb-i çāre-sāz eyler bana 

 

Bir dil-i bī-tāb ile bin gamzeye āmādeyüm  

Ey diyen hükm-i kazādan ihtirāz eyler bana 

 

Baht-ı pür-āzārun eylerse telāfīsin yine  

İltifāt-ı gamze-i hātır-nevāz eyler bana 

 

Eylemem mazmūnına Cibrīli mahrem Nāʾilī  

Gamzeler kim fitneden ifşāy-ı rāz eyler bana 

4 
[Fe’ilātün fe’ilātün fe’ilātün fe’ilün] 

Edeli zevk-i tahayyür gamı tiryāk bana  

Oldı vā-sühtegī māye-i idrāk bana 

 

Dāmen-ālūdeligüm ʿışka ederdüm taʿlīk  

Virse ālāyişe ruhsat nazar-ı pāk bana 

 

Etdürür servet-i sermāye-i gayret bilürin  

Telef-i nakd-ı niyāz etmede imsāk bana 

 

Havfum oldur sebeb-i renciş-i hicrānun olur  

Dil-i şūrīde ile baht-ı heves-nāk bana 

 

Eger olmazsa perīşānī-i zülfün rūzī  

Haşre dek bār-ı girāndur bir avuc hāk bana 

 

Kızarup bādeden ol çeşm-i siyeh Nāʾiliyā  

Görünür cāme-i surhıyla gazab-nāk bana 

 

 

5 
[Fā’ilātün fā’ilātün fā’ilātün fā’ilün] 

Sen virürsin ʿāriyet bu cān-ı mahzūnı bana  

Senden ayrılmak hemān ölmekdür ey hūnī bana 

Gösterür ser-geşte-hāl-i vādī-i hayret henūz  

Girdibād-ı deşt ü sahrā rūh-ı Mecnūnı bana 

 

Ben özümden bī-haber mecnūn iken virdi hırāş  

ʿAkl edüp şāgird-i nā-kābil Felātūnı bana 

 

İʿtibār etme revāc-ı kār içün Bercīs-i çarh  

Çeşmüne sen ögretdün bu efsūnı bana  

 

Nāʾilī dāgam bu hasretden ki āhum gösterür  

Reng-i hākisterde pā ber-cā bu gerdūnı bana 

 

 

6 
[Fā’ilātün fā’ilātün fā’ilātün  fā’ilün] 

Sīne gülzār-ı mahabbet nāle bülbüldür bana  

Vakt-ı dāg-efrūzī-i dil mevsim-i güldür bana 

  

Cünbişinden dāg ber-dildür gazālān-ı Huten 

Nāfe-rīz-i kām hˇāhiş kim o kāküldür bana 

 

Hissedār eyler şemīminden dili hengām-ı āh  

Fikret-i zülfün ki her dem tāze sünbüldür bana  

 

Zūr-ı bāzūy-ı nigāhun dest-burd-ı ʿişvedür  

Çāk-rīz-i ceyb ü dāmān-ı tahammüldür bana 

Cürmüm ikrār etdüren bismilgeh-i āşūbda  

Haşyet-i cellād-ı çeşm-i pür-tegāfüldür bana 

 

Nāʾilī iʿcāz-ı nutkumdur ki eyler ter-zebān  

Hāme kim şemʿ-i şebistān-ı tahayyüldür bana 

 

 

7 
[Fā’ilātün fā’ilātün fā’ilātün fā’ilün] 

Dād-hˇāh-ı vuslat olsam baht düşmendür bana  

Deşt-peymāy-ı gam olsam āh reh-zendür bana 

 

Olmadı mümkin kemend-i zülf-i yāre dest-res  

Teng-nāy-ı dehr gūyā çāh-ı Bījendür bana 

 

Mest-i güstāh-ı elestem müddeʿā mahşerde de  

Bāde-i sāf u cevān- pāk-dāmendür bana 

 

Bü’l-ʿaceb nā-kām-ı ʿışkam nerm-dil mahbūblar  

Mūm iken agyāra baksan seng ü āhendür bana 

 

Tavk-ı zencīr-i rızā ber-gerdenüm ey Nāʾilī  

Bu kuhen dārü’ş-şifā mādām meskendür bana  

8 
[Mefā’ilün fe’ilātün mefā’ilün fe’ilün] 

Şarāb-ı nāb getürdükçe nīm hˇāb sana  

Tutar elinde kadeh māh u āfitāb sana 

 

Hezār pāre dile lebleründen et sākī  

Eger düşerse nemek-rīzī-i kebāb sana 

 

Muhāldür eser ol çeşm-i ser-girāna hemān  

Hamīr-i māye-i nāz olmasun şarāb sana 

 

Bir olsa zehre-i Mirrīh ile dil-i Behrām  

Yine getürmeyeler bir nigāha tāb sana 

 

Nigāh-ı mestün ile bildi āşinā idügin  

Bakınca Nāʾilī-i hānümān-harāb sana  

 

 

9 
[Mefā’ilün fe’ilātün mefā’ilün fe’ilün] 

Cihānı etmege bir lahzada harāb sana  

Yeter ol nergis-i mahmūr-ı nīm hˇāb sana 

 

Hazer gurūrdan ey āfitāb-ı Behcet kim  

Zamān ola gele her zerreden hicāb sana 

Yeter harābī-i rindāna bir nigeh sākī  

Girān gelürse eger cām-ı pür-şarāb sana 

 

Düşerdi manzara-i çār-tāk-ı nahvetden  

Bu hüsn ile nazar etseydi āfitāb sana  

 

Nedür bu feyz-i sirāyet ki sākīyā virmiş  

Lebün şarāba letāfet şarāb-ı nāb sana  

 

Selām-ı Nāʾilī-i zārdan mı incindün  

Nedendür ey ham-ı ebrū bu pīç ü tāb sana 

 

 

10 
[Fe’ilātün fe’ilātün fe’ilātün fe’ilün] 

Döndürüp her güli bir ahker-i sūzāna sabā  

Dāglar yakdı dil-i bülbül-i nālāne sabā  

 

Şāh-ı nevrūzdan oldı yine mülk-i çemene  

Gonce tūmārınun īsāline pervāne sabā  

 

Nā-şigībāyī-i bülbül n’ola efzūn olsa  

Söyledi derdini gūş-ı güle mestāne sabā 

 

Tokunur dillere yārün ser-i gīsūsından  

Turra-i sünbüle gāhī ki urur şāne sabā 

Nāʾilī sāha-i pür-sünbül-i firdevse döner  

Būy-ı zülfin getürürse harem-i cāne sabā  

 

 

11 
[Mef’ūlü fā’ilātü mefā’īlü fā’ilün] 

Ey tāb-ı hüsnün āfet-i nīrūy-ı āfitāb  

Haclet-pezīr-i reng-i ruhun rūy-ı āfitāb  

 

Feyz-āşināy-ı dāg-ı dil olmak muhāldür  

Reng-i şikeste-i gül-i hod-rūy-ı āfitāb  

 

Mānend-i zerre mahv-ı vücūd eyler ugrayan  

Ol māhun oldı kūyı meger gūy-ı āfitāb  

 

Sahra-neverd-i ʿālem olaldan o hāl-veş  

Bir nāfe hāsıl etmedi āhūy-ı āfitāb 

  

ʿAks-i ruhun o bādeye bir kerre kim düşer  

Tā haşr lāy-ı hummı virir būy-ı āfitāb  

 

Ey nahl-i tāze ugrasa gülzār-ı kūyuna  

Gül-bün-firāz-ı dūzah olur cūy-ı āfitāb 

 

Ey Nāʾilī o turra ki çevgān-ı fitnedür  

Pā-māl iken rübūdesidür gūy-ı āfitāb  

12 
[Fe’ilātün fe’ilātün fe’ilātün fe’ilün] 

Semt-i hırmāne düşer teşne-leb-i cūy-ı taleb  

Tīh-i hayretde kalur germ-rev-i sūy-ı taleb 

 

Sen hemān ʿışkda ol Kūh-kene hem-vādī  

Tīşesiz kārın eder kuvvet-i bāzūy-ı taleb 

 

N’eylersün bü’l-heves-i ʿışk olunca der-kār  

Nigeh-i çeşm-i emel gūşe-i ebrūy-ı taleb 

 

Vādī-i ʿışkda girmez mi dahi dest-i dile  

Gūşe-i dāmen-i nev-şāhid-i dil-cūy-ı taleb 

 

Eyledi murg-ı dil-i Nāʾilī-i zārı hevā  

Beste-i dām-ı şikenc-i ham-ı gīsūy-ı taleb 

 

 

13 
[Mef’ūlü fā’ilātü mefā’īlü fā’ilün] 

Kāküllerün ki çīn-i cebīn üzre buldı tāb  

Gösterdi cezr ü meddini deryāy-ı ıztırāb 

 

Dünyāya berk-ı tīg-i nigāhunla tāb vir  

Düşdün sipāh-ı fitneye teb-lerze-i kıbāb 

ʿĀlem harāb olur nigehünden ki eylese  

Ser-cūş-ı cām-ı ʿişve şikest-i humār-ı hˇāb 

 

Deyr-i cihānda bir sanem-i şīve-kār ile  

Zünnār-bend-i ʿışk olalı hālümüz harāb  

 

Fart-ı hücūm-ı nāzdan ol şūha Nāʾilī  

Reng-i şarāb-ı ʿişve olur perde-i hicāb  

 

 

14 
[Mefā’ilün fe’ilātün mefā’ilün fe’ilün] 

Semūm-ı bādiye-i yeʾs olur şemīm-i tarab  

Riyāz-ı bahtuma olsa vezān nesīm-i tarab 

 

Garīb-i şehr ü diyār-ı mahabbetün bir olur  

Yanında külhen-i gam gülşen-i naʿīm-i tarab 

 

O kıble-gāh-ı temennānun eyler olmaga nāz  

Gedāy-ı kūyı tavāf-āver-i harīm-i tarab 

 

Tegāfüliyle eder güft-gūy-ı rūhānī  

Gamıyla ülfet eden olsa da nedīm-i tarab 

 

Olur mezāk-ı hakīkatde Nāʾilī hem-reng  

Humār-ı derd-i keder neşve-i ʿamīm-i tarab 

15 
[Mef’ūlü mefā’īlü mefā’īlü fe’ūlün] 

Āşüfte edüp dilleri nezzārelerün hep  

Bir bir duyar esrārın o bī-çārelerün hep 

 

Her subh tavāf eyleyerek Kaʿbe-i kūyun  

Bir yere gelür ʿāşık-ı āvārelerün hep 

 

Laʿlün ki olur meclis-i ervāhda mezkūr  

Bir renge girer neşvesi mey-hˇārelerün hep 

 

Yād eylese dil būs-ı leb-i tīg-i nigāhun  

Hamyāze çeker sīnedeki yārelerün hep 

 

Bir āh görür kārını ey Nāʾilī-i zār  

Ferhāda hırāş-ı dil olan hārelerün hep  

 

 

16 
[Mef’ūlü fā’ilātü mefā’īlü fā’ilün] 

Bir çīn-i cebhe varumı tārāca virdi hep  

Tufān-ı girye rahtumı emvāca virdi hep 

 

Dil terk-i hānümān ile mesrūr o denlü kim  

Gūyā ki nakdin atlās u dībāce virdi hep 

Sūdā-gerān-ı ʿışkun olur şāh-benderi  

Ol kim bu yolda mā-melekin bāce virdi hep 

 

Çün şemʿ-i zer-külāh-ı legen māsivāyı dil  

Etdi zamīme tahtı ile tāca virdi hep 

 

Çıkdı gınāy-ı vaslumuz agyāra Nāʾilī  

Dil-ber zekāt-ı hüsnüni muhtāca virdi hep  

 

 

17 
[Mef’ūlü fā’ilātü mefā’īlü fā’ilün] 

Gül hāre düşdi sīne-figār oldı ʿandelīb  

Bir hāre bakdı bir güle zār oldı ʿandelīb 

  

Şehnāme-hˇānlık eyledi Keyhusrev-i güle  

Destān-serāy-ı sebz ü güle bahār oldı ʿandelīb 

 

Feryāda başladı yine her peri hārdan  

Dīvān-serāy-ı dilde hezār oldı ʿandelīb 

 

Gül gördi pāre pāre ciger gonce gark-ı hūn  

Memnūn-ı zahm-ı hancer-i hār oldı ʿandelīb 

 

Ey Nāʾilī vedāʿ-ı gül-i bāg u rāg edüp  

Mehcūr-ı yār u dār u diyār oldı ʿandelīb  

18 
[Mefā’īlün mefā’īlün mefā’īlün mefā’īlün] 

Derūn-ı tīre-i zühhād pür-jeng-i sivādur hep  

ʿAcep āyīnelerdür cilve-ger rūy-ı riyādur hep  

 

Şarābun şīre-i cān oldugında şübhe yok sākī  

Ne söz kim meclisünde söylenür rūh-āşinādur hep  

 

Cihān-ı vājgūn-naʿl-i mahabbet özge ʿālemdür  

Gedādur şāhlar cümle gedālar pādişādur hep  

 

Ribāt-ı dehr-i fānī turfe menzil-gāhdur anda  

Emel pā der-rikāb u ārzū pā der-hevādur hep 

 

Bizüz ey Nāʾilī ol rū-siyāh-ı şerm ü haclet kim  

Sevād-nāme-i aʿmālümüz sehv ü hatādur hep  

 

 

19 
[Mef’ūlü fā’ilātü mefā’īlü fā’ilün] 

Buldukça sürmeden müjeler gāh gāh tāb  

Elmās deşneler mi degildür siyāh-tāb  

 

Dil kūh-ı āhen olsa da eyşer rübūde ʿışk  

Kullāb-ı kehrübāya getürsün mi kāh tāb  

Ey āh sen de sünbül-i destārum ol ki yār  

Bir tāze gül takınmış olup şeb-külāh tāb  

 

Reşk-āver eyle subha garībāne şāmumız  

Sal külbe-i mahabbete ey şemʿ-i āh tāb 

 

Peymāne lebde pür gerek ey Nāʾilī bu şeb  

Leb-rīzdür terāveş-i mihr ile māh-tāb  

 

 

20 
[Mef’ūlü fā’ilātü mefā’īlü fā’ilün] 

Bin deşnen olsa hārdan ey gül siyāh-tāb  

Kābil mi ʿandelīb ola senden nigāh-tāb 

 

Sünbüller üzre nergise kıl cā-be-cā nazar  

Seyr et bir āsümānda ʿayān nice māh-tāb 

 

Olmış harīf-i pençe-i fūlād-ı Kahramān  

Bulmış o denlü nāmiyeden her giyāh tāb 

 

Kaddin ham eyleyüp komamış hīç benefşede  

Deryāy-ı mevc-hīz-i çemende şināh tāb  

 

Ey Nāʾilī müʾessir olup āh-ı ʿandelīb  

Ruhsār-ı gülde zāhir olur gāh gāh tāb 

21 
[Mef’ūlü fā’ilātü mefā’īlü fā’ilün] 

Müjgānlar āfet-i dil-i ʿāşık nigāh mest  

Kişver harāb şū sipeh pādişāh mest 

 

Nāz u kirişme hūş-rübā ʿişve dil-firīb  

Dil şīfte nigāh serāsīme āh mest 

 

Bir māh-ı āfitāb-cebīn mübtelāsıyuz  

Her şeb piyāle der-kef ü her subh-gāh mest 

 

Ditrer nezāre üstine mānend-i āfitāb  

Vardıkça hˇāb-ı ʿişveye ol gurre māh mest 

 

Mahşer de olsa çāre mi var söyleşilmege  

Geh ser-girān-ı nāzdur ol gamze gāh mest 

 

Ser-germ-i ʿışka hˇāhiş-i laʿlün degil baʿīd  

Meclisde vardugınca olur bāde-hˇāh mest 

 

Ey Nāʾilī terāne-i kilkünden oldılar  

Rūhāniyān-ı mastaba-i intibāh mest 

22 
[Mef’ūlü fā’ilātü mefā’īlü fā’ilün] 

Sākī ki rūz-ı mahşer ola ʿözr-hˇāh-ı mest  

Zühhādı şerm-sār ede lutf-ı günāh-ı mest 

 

Hakkā ki nukl-ı meclis-i nāz u niyāzdur  

Sākiye gamze ʿāşıka bīm-i nigāh-ı mest 

 

Rūz-ı cezāda kim ola ser-nāme-i kabūl  

Harf-i hatā-şumārī-i haclet penāh-ı mest 

 

Zühhāda surh-rūyī-i haclet yeter hemān  

Şerm-i sefīd-kārī-i rūy-ı siyāh-ı mest 

 

Kem curʿa-i hatā ile ol günde Nāʾilī  

Hˇāb-ı humār olur sebeb-i intibāh-ı mest 

 

 

23 
[Mef’ūlü mefā’īlü mefā’īlü fā’ilün] 

Aldıkça ele cām-ı mey ol kec-küleh-i mest  

Bin fitneye āmāde olur her nigeh-i mest 

 

Vāʿiz ne bilür mertebe-i pīr-i mugānı  

Tā olmayıcak curʿa gibi hāk-i reh-i mest 

Zāhid ne bilür mezheb-i rindānı ki anda  

Hūş-yārī-i āzīnedür ancak güneh-i mest 

 

Āyīne-i sāgarda olan ʿālemi görmez  

Gülzār-ı bihişt olsa nezzāre-geh-i mest 

 

Āşūb-ı dil-i Nāʾilī-i bī-ser ü pādur  

Ol gamze-i mahmūr u o çeşm-i siyeh-i mest 

 

 

24 
[Fe’ilātün fe’ilātün fe’ilātün fe’ilün] 

Eylemiş hˇāb-ı tegāfül nigeh-i şūhunı mest  

Çeşmün āşūb-ı nazar gamzelerün nāz-perest 

 

Sakın ey şūh sakın sūziş-i dilden ki eder  

Dāmen-i nāzunı bir cünbiş-i āhıyla şikest 

 

Cān virür yanmaga dil ne’eylesün ammā güzelüm  

Bulamaz dūzah-ı hecründe de bir cāy-ı nişest 

 

Hased ol ʿāşıka kim sen büt-i nāzende ile  

Ede gül-geşt-i hıyābān-ı çemen dest-be-dest 

 

Rifʿat el virse yine Nāʾilī-i zār gibi  

Yüz sürüp pāyına olsak ser-i zülfün gibi pest 

25 
[Mef’ūlü mefā’īlü mefā’īlü fe’ūlün] 

ʿIşkunla ilāhī beni āşüfte-dimāg et  

Şeb tā be-seher hem nefesüm dūd-ı çerāg et 

 

Mahrūr-ı ciger-teşneyüz ey sākī-i müşfik  

Geldükçe elünden bize teklīf-i ayag et  

 

Zühhāda da ey şemʿ-i riyā-sūz eser kıl  

Bir şuʿle ile bin dili efsürde çerāg et 

 

Rahm eyle hezār-ı dile ey nāmiye-i derd  

Zīb-i kafes-i cismümi yer yer gül-i dāg et  

 

Bī-rengī-i hüsnünle virüp güllere haclet  

Meşşātānı gül-gūne-tırāz-ı ruh-ı bāg et 

 

Kām al mey-i mahbūbdan ey Nāʾilī-i zār  

Tahsīl-i neşāt-ı dil ü tartib-i dimāg et  

 

 

26 
[Mef’ūlü mefā’īlü mefā’īlü fe’ūlün] 

Gāret-gerī-i nakd-ı dil-i zāra ne minnet  

Ol hod senün ey şūh sitem-kāra ne minnet 

Mahşerde de o zülf ü o ruhsāre ki vardur  

Reşk-i sanem ü ragbet-i zünnāra ne minnet 

 

Sad cevher-i cān olmaga īsār-ı güşāyiş  

Ol hokka-i laʿlīn-i dürer-bāra ne minnet 

 

Sāyende eger subh-ı kıyāmet de olursa  

Ey baht-ı siyeh-rūz şeb-i tāra ne minnet 

 

Bir cām sun ey sāki-i meclis bize yoksa  

Hūn-ı ciger-i Nāʾilī-i zāra ne minnet  

 

 

27 
[Mef’ūlü mefā’īlü mefā’īlü fe’ūlün 

Olmazdı gamun māye-i īcād-ı mahabbet  

Hüsn-i ezelī olmasa hem-zād-ı mahabbet  

 

Ruhsārun eden gülşen-i hüsne gül-i şādāb  

Etmiş dili murg-ı çemen ābād-ı mahabbet 

 

Murg-ı dile āsāyişi bir dām-ı belādur  

Mādām ki der-kār ola sayyād-ı mahabbet 

 

Olur şeb-i tārīk-i belāda şecer-i Tūr  

Erbāb-ı gama şevk-ı hudā-dād-ı mahabbet  

Bilmez harem-i şevk-ı dili Nāʾilī-i zār  

Lutf etmeyicek kābil-i irşād-ı mahabbet 

 

 

28 
[Mef’ūlü mefā’ilün fe’ūlün] 

Ey gamzeleri cünūna bāʿis  

Her ʿişvesi füsūna bāʿis  

 

Eyler dili irtifāʿ-ı zülfün  

Pā-mālī-i baht-ı dūna bāʿis 

 

Peymāne-i dīdede lebündür  

Ser-cūş-ı şarāb-ı hūna bāʿis  

 

Mahmūrī-i her dū nergisündür  

Āzār-ı dil-i zebūna bāʿis 

 

Dūd-ı dil ü eşk-i Nāʾilīdür  

Bu tārem-i nil-gūna bāʿis 

 

 

29 
[Mefā’īlün mefā’īlün mefā’īlün mefā’īlün] 

Kaddün reşkiyle şāh-ı verd gāhī rāst gāhī kec  

Gül-i al-ı ruhundan zerd gāhī rāst gāhī kec 

Dil ü cān şeşder-i ʿışkunda zār üftān u hīzāndur  

Misāl-i kaʿbeteyn-i nerd gāhī rāst gāhī kec 

 

Rukūʿı eyler ebrūna kıyāmı kaddüne ʿāşık  

Olur tāʿat-i ehl-i derd gāhī rāst gāhī kec 

 

Dile tārīk-i zülfünden ol ebrū nümāyāndur  

Misāl-i kıble-i şebgerd gāhī rāst gāhī kec 

 

Kemānī kaşlarun atdıkça müjgān okların diller  

Yürür mānend-i tīr-āverd gāhī rāst gāhī kec 

 

Görüp kūyında geh agyārı geh yārı dil-i haste  

Eder hasretle āh-ı serd gāhī rāst gāhī kec 

 

Sipirhün bü’l-ʿacebdür Nāʾilī devr-i çep-endāzı  

Gehī sulh u gehī nāverd gāhī rāst gāhī kec 

 

 

30 
[Mefā’ilün fe’ilātün mefā’ilün fe’ilün] 

Cülūs edince hamel taht-gāhına hurşīd  

Berāt-ı ʿişreti rindānun oldı hep tecdīd 

 

Mezāk-ı rūha ʿaceb neşve-i dū bālādur  

Neşāt-ı mevsim-i nevrūz ü şādī-i meh-i ʿīd 

Misāl-i şīşe-i billūr-ı āfitāb olamaz  

Bu fasl içinde sehāb-ı keder havāda bedīd  

 

Meger ki sīne-i ʿuşşākı tāze nev-hatlar  

Duhān-ı āh ile eyler benefşe-zār-ı ümīd 

 

ʿAceb mi kesb-i dimāg etse bādeden rindān  

Ki erdi neşr-i şemīm-i bahāra fasl-ı cedīd 

 

O bāg-ı huld-ı maʿānīde kim ola şeb ü rūz  

Nevāy-ı bülbül ü āheng-i nagme-i Nāhīd 

 

Harābıyuz o meyün Nāʾilī ki curʿasıdur  

Sabāh-ı haşre dek ārām-ı hātır-ı Cemşīd 

 

 

31 
[Fā’ilātün fā’ilātün fā’ilātün fā’ilün] 

Dest-būs-ı yāra pā-dāş olsa da peygām-ı ʿīd  

Derd-i serdür ʿāşıka hengāme-i eyyām-ı ʿīd  

 

Pāy-bend-i ʿışka teshīr-i kulūb-ı ʿāşıka  

Turra-i dil-berden artık kār-gerdür dām-ı ʿīd 

 

Cilve-i kadd-i kıyāmet-şūr ile mahbūblar  

Gūşe ber-gūşe hırāmān olsalar eyyām-ı ʿīd 

Şuʿle-i dūzah-fürūz-ı sīne-i ʿuşşākdan  

Mahşer-i āşūb olur cāy-ı sürūr ārām-ı ʿīd 

 

Rūze-dār-ı hˇān-ı yagmā-yı visāle Nāʾilī  

Gurre-i māh-ı muharremdür hilāl-i cām-ı ʿīd 

 

 

32 
[Mefā’ilün fe’ilātün mefā’ilün fe’ilün] 

Ne gam şüküfte degilse bahār-ı bāg-ı ümīd  

Zükām-ı yeʾs ile efsürdedür dimāg-ı ümīd 

 

Zuhūr-ı neşve-i laʿlünle dest-i ʿāşıkda  

Mey-i neşāt ile leb-rīz olur ayag-ı ümīd 

 

Nesīm-i kākülün oldukça cilve-ger pür eder  

Cihānı nefha-i gül-rīz-i bāg u rāg-ı ümīd 

 

Döyer mi sūz-ı firāka gönül viren sana kim  

Sirişk-i çeşmi olur şuʿle-rīz-i dāg-ı ümīd 

 

Kalur mı zinde meger şemʿ-i bād-ı āh gibi  

Bu rūzgārda ey Nāʾilī çerāg-ı ümīd  

33 
[Mefā’ilün fe’ilātün mefā’ilün fe’ilün] 

ʿAceb mi senden olan bir nigāhdan nevmīd  

Olursa kām-ı dil-i būse-hˇāhdan nevmīd 

 

Şeb-i firākda baht-ı siyāhumuzdur hep  

Eden bizi eser-i subh-gāhdan nevmīd 

 

Olur sabā reh-i pür-pīç ü tāb-ı hayretde  

Nişān-ı ʿāşık-ı güm-kerde rāhdan nevmīd 

 

Cebīn-sūde-i dergāhun eylme yā Rab  

Der-i mugān gibi bir bār-gāhdan nevmīd 

 

Cefāy-ı dehre olan Nāʾilī gibi muʿtād  

Olur telāfī-i baht-ı siyāhdan nevmīd 

 

 

34 
[Mefā’ilün fe’ilātün mefā’ilün fe’ilün] 

Gubār-ı Kaʿbe-i kūyun görür mi çeşm-i ümīd  

Bu rūzgāra göre dostum degil mi baʿīd 

 

Açılsa bin gül-i şādī zükām-ı gamla yine  

Dimāg-ı hˇāhiş olur būy-ı kāmdan nevmīd 

Açılmaya yine hˇāb-ı girān-ı bahtumdan  

Olursa merdümek-i çeşm-i ārzū hūrşīd 

 

Neşāt-ı kām u gam-ı yeʾsden müberrāyuz  

Ne nāz-ı baht-ı siyeh-dil ne cevr-i çarh-ı ʿanīd 

 

Bu hüşk sālde ey Nāʾilī ne mümkindür  

Ola şüküfte bahār-ı hadīka-i ümīd 

 

 

35 
[Mef’ūlü mefā’ilün fe’ūlün] 

Gül-gonce-i bāg-ı cāndur Ahmed  

Reng-i gül-i gülistāndur Ahmed 

 

Güftāra gelüp olur şeker-rīz  

Bir hokka-dehen cevāndur Ahmed 

 

Düzdīde nigāh ile hemīşe  

Gāret-ger-i hānümāndur Ahmed 

 

Cellād-ı nigāhı gibi dāʾim  

Kan dökmede bī-amāndur Ahmed  

 

Şāhen-şeh-i nev-zuhūr-ı fitne  

Nev-devlet-i hüsn ü āndur Ahmed  

Nāz ile ki eylese tekellüm  

Tūtī-i şeker-zebāndur Ahmed  

 

 

36 
[Mef’ūlü mefā’īlü mefā’īlü fe’ūlün] 

Mahşer k’ola hüsnünden ʿayān safvet-i dīdār  

Tāb-efgen-i hurşīd ola germiyyet-i dīdār  

 

Hüsnün ki ola cilve-nümāy-ı harem-i kuds  

Ervāha düşer gulgule-i hayret-i dīdār  

 

Bir lemʿa cemālünden eder rūhü’l-emīni  

Pervāne-i şemʿ-i harem-i halvet-i dīdār  

 

Pīşānī-i maksūduma sebt olmış ezelden  

Mehcūrī-i hāk-i kadem ü hasret-i dīdār  

 

Sen germ-gazab gamzelerün hūn-ı dil-āşām  

Ben mest-i serāsime-i keyfiyet-i dīdār 

 

Bī-tākat-ı mūr olsa da ʿāşık nazarında  

Bir zerre degilken dū cihān minnet-i dīdār  

 

Yoklansa hezārında bulunmaz o gürūhun  

Bir mūrdaki havsala-i tākat-i dīdār 

Mevkūf ise mahşerde de ey Nāʾilī-i zār  

ʿĀşıklara kem-māyegī-i rüʾyet-i dīdār  

 

Hāk içre ola haşre dek eczā-yı vücūdum  

Sīm-āb sıfat muztarib-i haclet-i dīdār  

 

 

37 
[Fā’ilātün fā’ilātün fā’ilātün fā’ilün] 

Nāleler kim nagme-senc-i hˇāhişe dem-sāz olur  

Mutrıb-ı çeşmi hemān meşgūl-i sāz-ı nāz olur 

 

Gamzesi kan dökmede etmez tenezzül Rüsteme  

Lebleri cān virmede ʿḬsīye harf-endāz olur 

 

İçse kanın kāse kāse her nefes bin ʿāşıkun  

Gamze-i hūn-hˇārı ancak nīm mest-i nāz olur  

 

Böyle mest-i nāz-perverden kaçar mı ehl-i ʿışk  

Neşve-dār-ı hüsn olanlar şūh olur tannāz olur  

 

Pā-māl-i nāz eder bir gün seni ol şeh-süvār  

Dem gelür ey Nāʾilī bir mūra da iʿzāz olur  

38 
[Mef’ūlü fā’ilātü mefā’īlü fā’ilün] 

Bir dil-berün zamīri ki ʿāşık-pesend olur  

Duşnām-ı telhi ehl-i dile nūş-hand olur 

 

Dām-ı firīb-i zülfüne bād-ı sabā gibi  

Gafil bulunsa gerden-i Cibrīl bend olur 

 

Her bir şiken ki dillere cāy-ı karārdur  

Zindānī-i mahabbet içün bir kemend olur  

 

Feyz-i nigāh-ı ʿāşık-ı pāke karīn olan  

Hātır-nevāz u şūh-dil ü şeh-levend olur 

 

Bir āşinā nigāh eder elbet de Nāʾilī  

Bir dil-berün zamīri ki ʿāşık-pesend olur 

 

 

39 
[Mef’ūlü fā’ilātü mefā’īlü fā’ilün] 

Dil-dādeyüz o şūha ki ʿāşık-firībdür  

Berk-ı cemāli dāg-ı derūn-ı şigībdür 

 

Reşk eyleme meşām-ı dil ü cāna ey sabā  

Būy-ı visāl-i yārdan ol bī-nasībdür  

ʿĀşık peyām-ı vuslata virsün ki nakd-ı cān  

Pā-müzd-i müjdegānī-i kūy-ı habībdür 

 

Agyār yād ederse beni meclisinde sög  

Cevrün bana telāfī-i lutf-ı rakībdür 

 

Bir āşinā nigāhuna degmez mi dostum  

Kūyunda Nāʾilī nice demdür garībdür 

 

 

40 
[Fā’ilātün fā’ilātün fā’ilātün fā’ilün] 

Çeşm-i sāhir-pīşesin sākī-i mest-i nāz eder  

Her nigāhın tercemān-ı nükte-i iʿcāz eder 

 

Destine āyīne-i cām alsa gāhī rūyına  

Turrasın āşüfte çeşm-i ʿāşık-ı mümtāz eder 

 

Ol zamān kim nāz ile ol sāhir-i muʿciz-firīb  

Nükte-i sihr ü füsūn-ı ʿişveye āgāz eder 

 

Her nigāhın gūşe-i çeşminde sayd-ı cān içün  

Sūret-i āhūda bir cādūy-ı efsūn-sāz eder 

 

Kadr-ı rindi anlasa zāhid reh-i mey-hānede  

Hırka-i tecrīd-i zühdi ana pāy-endāz eder  

ʿĀrif oldur kim erüp ʿayne’l-yakīne Nāʾilī  

Çeşm-i cānın dūr-bīn-i hāk-dān-ı rāz eder  

 

 

41 
[Fā’ilātün fā’ilātün fā’ilātün fā’ilün] 

Dilde ʿāşık merhem-i zahm-ı cefā bilmez nedür  

Gülistān-ı derd-i gam neşv ü nemā bilmez nedür 

 

ʿḬd-gehde rāst geldükçe o şeh ʿāşıklara  

Şöyle vazʿ eyler ki gūyā merhabā bilmez nedür 

 

ʿĀşıkun eder ancak pejmürde cām-ı rāhatın  

Berk-ı āhı hırmen-i derd ü belā bilmez nedür 

 

Hasret-i laʿlünle mey nūş etse hūn-ı derd olur  

Mest-i ʿışkun neşve-i cām-ı safā bilmez nedür 

 

Nāʾilī inkār edenler tabʿ-ı muʿciz-gūyunı  

İhtirāʿ-ı hāme-i sihr-āzmā bilmez nedür 

 

 

42 
[Mef’ūlü mefā’īlü mefā’īlü fe’ūlün] 

Mestāneligüm bir büt-i sīmīn-ten içündür  

Kan agladugum bir gül-i ter-dāmen içündür 

Gerdūn ile gavga bu güzer-gāh-ı fenāda  

Bir gūşe-i bī-minnet olan külhen içündür 

 

Meyl etmedügüm sūr-ı safā-bahşına dehrün  

Mātemkede-i dilde olan şīven içündür 

 

Ol ʿāşık-ı güm-geşte-murādam ki figānum  

Ne Yūsuf u ne nefha-i pīrāhen içündür 

 

Sāhir dedigün Nāʾiliyā tabʿuna her bār  

Destünde olan hāme-i muʿciz-fen içündür 

 

 

43 
[Mef’ūlü mefā’īlü mefā’īlü fe’ūlün] 

Gam sanma dil-i sāfda mahbūs degildür  

Āyīne nikāb-ı ruh-ı maʿkūs degildür 

 

Hüsnün ki degil kābil-i tasvīr ü tasavvur  

Nakş-ı ruhun āyīnede mahbūs degildür 

 

Mestī-i mahabbetde girānī-i ser olmaz  

Pīşānī-i dile hāk ile meʾnūs degildür 

 

Dil şemʿ-i ruh-ı dil-bere pervānedür ammā  

Āvāre-i pīrāhen-i fānūs degildür 

ʿIşk āteşi etmez mi hezār-ı dili tūtī  

Gülzārdan āteşde de meʾyūs degildür 

 

Yok Nāʾiliyā hācet-i tafsīl ki nazmun  

Kem-rütbe-i Sāhib-rakam-ı Tūs degildür 

 

 

44 
[Mef’ūlü fā’ilātü mefā’īlü fā’ilün] 

Cūlar o denlü sāf ki rūh-ı revānlanur  

Feyz-i nesīm-i subh ile ezhār cānlanur 

 

Çıkmaz benefşe sünbül ile başa n’eylesün  

Turmış çemende boynın eger nā-tüvānlanur 

 

Mey-hāne curʿalarla Bedehşān u her humı  

Yākūt-ı nāb u laʿl-i müzāb ile kanlanur  

 

Meyden kızarsa ruhları gāhī o nahl-i nāz  

Bāzūy-ı dāg-dārın açup ergavānlanur 

 

Geçmiş serīr-i meykedeye rind-i bāde-hˇār  

Muhtāc-ı füls-i ahmer iken kāmrānlanur 

 

Bagrın felek kebāb u sirişkin şarāb eder  

Mihmānına o kāse-siyeh mey zebānlanur 

Kilk-i siyāh-ı māşita-kār elde Nāʾilī  

Kuhl-ı cevāhir-i suhene mīl-dānlanur 

 

 

45 
[Mef’ūlü fā’ilātü mefā’īlü fā’ilün] 

Cem taht-gāhı tahta-i mey-hāne kendüdür  

Kāşāne-i Havarnak-ı şāhāne kendüdür 

 

Mirʾāt-ı cūya husrev-i gül nāzır olmasun  

ʿĀlem-nümā dedikleri peymāne kendüdür 

 

Geh ʿarz-ı hāl ü geh ruh eder zīr-i turradan  

Hem dām kendü saydına hem dāne kendüdür 

 

Tahrīk-i bād-ı āh ise bādī o fitneye  

Āzār-ı dilde turrası da şāne kendüdür 

 

Tenhā-nişīn-i mastaba-i ʿışk Nāʾilī  

Nukl u şarāb u sāgar u hum-hāne kendüdür 

 

 

46 
[Mefā’liün fe’ilātün mefā’ilün fe’ilün] 

Zafer sipāhına ol gamze-i gazūb iledür  

Kazā ne kārda olsa o tünd-hū biledür 

O şāh-ı hüsn ile ceyş-i niyāz fevc-ā-fevc  

Pes-i tekāver-i nāzında sū-be-sū biledür 

 

Yanınca bāde-güsārān-ı bezm-i hicrānun  

Şarāb-ı ʿışk u mahabbet sebū sebū biledür 

 

Hüner-şumārī-i ihvāna iʿtimād etme  

Ki ol gürūhda hassād-ı ʿayb-cū biledür 

 

Dū rūze ʿişreti ey Nāʾilī ganīmet bil  

Humār-ı yeʾs ile sahbāy-ı ārzū biledür 

 

 

47 
[Mefā’liün fe’ilātün mefā’ilün fe’ilün] 

Harāb gamzeler ol çeşm-i fiten mahmūr  

ʿAceb ʿaceb k’ola sākī-i encümen mahmūr 

 

Garībdür bu ki çeşm-i siyāh-ı mestün ola  

Yegān yegān müjeler mest-i nāz iken mahmūr 

 

Füzūn gerek ʿarak-ı şebnem-i seher ki henūz  

Muʿāşirān-ı saf-ı soffa-i çemen mahmūr 

 

Elinde olmayıcak cām-ı laʿl-gūn n’eyler  

Kenār u ceybin edüp pür dür-i ʿAden mahmūr 

Dem-i seherde görür Nāʾilī ʿakīk-i meyün  

Kemīne curʿasını ahter-i Yemen mahmūr 

 

 

48 
[Mefā’ilün fe’ilātün mefā’ilün fe’ilün] 

Güşāyiş-i dile bir nice rūzgār ister  

Şükufte olmaga ol gonce çok bahār ister  

 

Demek ki rūy-ı siyāhı medār-ı hacletdür  

ʿArūs-ı baht ki gül-gūne-i ʿizār ister  

 

Kefen be-dūş mubāhātı Dāver-i mahşer  

Şehīd-i tīg-i siyeh-tāb-ı çeşm-i yār ister  

 

Garīk-i lücce-i hayret bu heft girdābun  

Ne kaʿrına nazar eyler ne dest-yār ister  

 

Teferrüc etmege dil bī-hūdāne Nāʾilīyā  

Verāy-ı ʿālem-i hayretde bir diyār ister  

 

 

49 
[Mef’ūlü fā’ilātü mefā’īlü fā’ilün] 

Ehl-i dile tokunma kim āzārı saht olur  

Nerm olsa hāk her ne kadar hārı saht olur 

Aldanma reng-i rūyuna ey hām-ı dest-i āz  

Nahl-i hadīka-i emelün bārı saht olur 

 

Etmez rakīb-i dīve eser āh-ı tīşe-kār  

Kāfir bināsıdur der ü dīvārı saht olur 

 

Olmaz güşāde girye ile kārı ʿāşıkun  

Kan agladukça ʿukde-i efgārı saht olur  

 

Dil-ber ne denlü nāzük ü nerm olsa ol kadar  

Sūdā-gerān-ı ʿışk ile bāzārı saht olur 

 

Hikmet bu kim dakīka-şināsān-ı encüme  

Etmez felek müsāʿade her kārı saht olur 

 

Olma firīb-hurde-i ikbāl-i rūzgār  

Ey Nāʾilī sakın hele idbārı saht olur  

 

 

50 
[Mef’ūlü fā’ilātü mefā’īlü fā’ilün] 

Hattun ki bāg-ı dilde bahār-ı siyāh açar  

Hasret zemīn-i sīnede ezhār-ı āh açar  

 

Sahbā ki gösterür ʿarak-āsā letāfeti  

Mestāne sīnesin ki o büt gāh gāh açar 

ʿUryān elinde gamzesinün tīg-i şuʿle-tāb  

Benzer ki dahme-i dili teshīre rāh açar  

 

Mühr-i hazīne-i dile yād el tokunmasun  

Mahtūmıdur yine anı ol pādişāh açar  

 

Elmās-pāre tīg-i kazādur o gamze kim  

Bebr-i beyān-ı Rüsteme zahm-ı nigāh açar 

 

Sūdā-gerān-ı maʿsiyet ansun o vaktı kim  

Dādār-ı haşr bār-ı metāʿ-ı günāh açar 

 

Būstān-fürūz-ı gülşen-i cāndur o gonceyi  

Ey Nāʾilī katīfe-i surh u siyāh açar  

 

 

51 
[Mefā’ilün fe’ilātün mefā’ilün fe’ilün] 

Harīs-i devlet olan bī-şuʿūrı n’eylerler  

Şuʿāʿa hasret olan çeşm-i kūrı n’eylerler 

 

Şiʿār-ı hīç-kesāndur rızāy-ı nā-çārī  

Hilāf-ı meşreb-i himmet şükūrı n’eylerler 

 

Verāy-ı perdeden āgeh degilsün ey kāfir  

Hayāl-i zılla müşābih zuhūrı n’eylerler  

Cihād-ı nefse tevekkül gibi hisār olmaz  

Sipāh-ı ʿālem-i tecrīd sūrı n’eylerler 

 

O reh-revāna ki Hızr u Kelīm bedrekadur  

Fürūg-ı āh yeter şemʿ-i Tūrı n’eylerler 

 

Cefāsına mütehammil gerek o māhı seven  

Nigāh-ı şūhı gibi nā-sabūrı n’eylerler 

 

Muʿāşirān-ı murabbaʿ-nişīn-i dāmen-i hum  

Bu çār-tāk-ı muʿallā-kusūrı n’eylerler 

 

Metāʿı kes-mehār-ı çārsūy-ı mahşerdür  

Ko nāz u nahveti şāhum gurūrı n’eylerler 

 

Nazar vifāk-ı ahibbāda Nāʾilī yohsa  

Nifāk-ı bed-güherān-ı cesūrı n’eylerler 

 

 

52 
[Mefā’ilün fe’ilātün mefā’ilün fe’ilün] 

Silāhı āh olup anlar ki seyf bilmezler  

Ne zālim oldugun ey çarh hayf bilmezler  

 

Cihānda kimden edersün ümīd-i hˇān-ı kerem  

Bu tāb-hānede ikrām-ı zayf bilmezler 

Sular ki bī-haber-i germ ü serd-i ʿālemdür  

Nedür cefāy-ı şitā lutf-ı sayf bilmezler 

 

Kadeh duʿāsı şikest-i humāra kāfidür  

Muʿāşirān-ı çemen kār-ı seyf bilmezler 

 

Safāy-ı neşʾe-i idrāki Nāʾilīden sor  

Ki münkirān-ı mezāyāy-ı keyf bilmezler  

 

 

53 
[Müfte’ilün mefā’ilün müfte’ilün mefā’ilün] 

Şūr-ı dū-ʿālem ol iki çeşm-i kirişme-zā mıdur  

Nāza mukaddem-i sipeh fitneye pīşvā mıdur 

 

Yok müjelerde türktāz gamzesi yeke-tāz-ı tāz  

Bilmezüz ol sitem-gerün leşgeri der-kafā mıdur 

 

Zülfi şiken şiken midür tündī-i bād-ı āhdan  

Bir birini basup gelür mevc-i yem-i belā mıdur 

 

Cezb-i mahabbetünle dil zerd ü nizār olup gider  

Bilmediler hakīkātin kāh mı kehrübā mıdur 

 

Sāye-i zülfi düşdügi yerleri Nāʾilī gören  

Fark edemez diyār-ı Çīn memleket-i Hıtā mıdur 

54 
[Mef’ūlü mefā’īlü mefā’īlü fe’ūlün] 

Hār-ı gama rencīdeligün vaktı degildür  

Bu bāgda gül-çīdeligün vaktı degildür 

 

Taklīd edüp ey baht-ı siyeh çeşm-i bütāna  

Nāz etme ki hˇābideligün vaktı degildür 

 

Ey fāhte çık serve ki sana demek olmaz  

Bülbül gibi şūrideligün vaktı degildür 

 

Gam-ı mey-i şādī tarab-engīz-i ʿasesdür  

Āgehlere lagzīdeligün vaktı degildür 

 

Ey rūh-ı izāfī çıka gör çāh-ı bedenden  

Teʾhīr ile pūşīdeligün vaktı degildür 

 

Meh gibi hemān Nāʾilīyā gūş u zebān ol  

Āyīne-sıfat dīdeligün vaktı degildür 

 

 

55 
[Mef’ūlü fā’ilātü mefā’īlü fā’ilün] 

Çıkmış firāz-ı gül-büne bülbül dem-i seher  

Ey nidāy-ı saltanat-ı gül dem-i seher 

Bir keyf-i tāzedür dile ol mest-i ʿişveden  

ʿÖzr-i humār-ı nāz u tegāfül dem-i seher 

 

Bāg-ı ruhında hem-ser-i zülf olmış āh-ı dil  

Āmīziş eylemiş iki sünbül dem-i seher 

 

Hoşdur çemende bir gül ü bir gül-ʿizār içün  

Dilde figān hezārda gulgul dem-i seher 

 

Togmaz mı āfitāb-ı kadeh bezme Nāʾilī  

Kābil midür humāra tahammül dem-i seher 

 

 

56 
[Fā’ilātün fā’ilātün fā’ilātün fā’ilün] 

Sāde-diller kim felekden şefkat ümmīdindedür  

Ser-nigūn peymāneden keyfiyyet ümmīdindedür 

 

Dil nigāh-ı lutf umar bilmez ne bī-rahm oldugın  

Merdüm-i çeşminden insāniyyet ümmīdindedür 

 

Olsun eczāy-ı felekden menfaʿat-cūyā o kim  

Bir avuc hāşākdan hāsiyyet ümmīdindedür 

 

Rūy-ı lutf-ı şīşe-bāz-ı çarhı dil görmiş gibi  

Jeng-dār āyīnesinden safvet ümmīdindedür 

 



DÎVÂN   316 
 

Kuvvet-i nutkun getürsün fi’l-i iʿcāza kalem  

Sende yārān Nāʾilī haysiyyet ümmīdindedür 

 

 

57 
[Mefā’ilün fe’ilātün mefā’ilün fe’ilün] 

O çārsūda ki nakd-ı niyāza bakmazlar  

Metāʿ-ı kāle-fürūşān-ı nāza bakmazlar 

 

Verir tevekkül ü teslīme eşk ü āh halel  

Reh-i edebde nişīb ü firāza bakmazlar 

 

Siyeh kalem yaraşur şāh-nāme-i hüsne  

Hat-āver olmasa meclisde tāze bakmazlar 

 

Çıkarma tās-ı ser-i mihri ey felek min baʿd  

Dil ehli sencileyin tās-bāza bakmazlar 

 

Zamānede felek-i atlas olsa Nāʾilīyā  

Kumāş-ı nazm-ı maʿānī-tırāza bakmazlar 

 

 

58 
[Mef’ūlü mefā’īlü mefā’īlü fe’ūlün] 

Emvāc-geh-i hūn-ı ciger kim dilümüzdür  

Girdāb-ı belā dām-ı reh-i sāhilümüzdür 

Ol Kaʿbe-revānuz ki harīm-i harem-i ʿışk  

Pür-şūr-ı figān-ı ceres-i mahmilümüzdür 

 

Ol sālik-i ʿışkuz ki kef-i pāy-ı tahammül  

Pür-ābile-i nīm reh-i menzilümüzdür 

 

Mecnūn-ı Felātūn-sebak-ı hikmet-i ʿışkız  

ʿIşk āfet-i ʿakl u dil-i nā-kābilümüzdür 

 

Biz Nāʾilīyā Kaʿbe-i ʿirfān-ı Hudāyız  

Ervāh-ı suhen secde-ber-i menzilümüzdür  

 

 

59 
[Mef’ūlü fā’ilātü mefā’īlü fā’ilün] 

ʿĀşıklarun hemīşe niyāzundan incinür  

Ol nāzenīn-i ʿişve ki nāzından incinür 

 

ʿUşşāka bir belāsı da ʿışkun budur ki yār  

Āh-ı dil-i rakīb-i dil-nevāzından incinür 

 

Dil-teng olur o gonce-dehen bād-ı āhdan  

Būy-āşināy-ı nefha-i rāzından incinür 

 

Bulmaz harīm-i kūyuna yol ol Kaʿbenün  

Bād-ı semūm-ı deşt-i Hicāzdan incinür 

Gāh olsa kūh kūh gamun Nāʾilī gönül  

Duşvārī-i nişīb ü firāzından incinür  

 

 

60 
[Fe’ilātün fe’ilātün fe’ilātün fe’ilün] 

Sīneden rahtunı ey gam götür āfet yeridür  

Girye tūfān-gehidür āteş-i hasret yeridür 

 

Sīnedür cilve-gehi bāde-güsārān-ı gamun  

Dil-i pür-hūn gibi bir cām-ı mahabbet yeridür 

 

Çarhun idbārı degildür yalınız rūh-gezā  

Cāy-ı āsāyiş-i ikbāli de hayret yeridür 

 

Çarha kār etmedi āh-ı dil-i fūlād-güdāz  

Nice kan aglamasun dīde ki rikkat yeridür 

 

Söz dakīk olmasa ragbet mi bulur Nāʾiliyā  

Nazm-ı pākün budur insāf ki dikkāt yeridür 

 

 

61 
[Mefā’ilün fe’ilātün mefā’ilün fe’ilün] 

Ne gamzeden ne gam-ı yār-ı pür-cefādandur  

Bizüm şikāyetümüzi baht-ı bī-vefādandur 

ʿİtāb-ı gamze-i mestinden ihtirāz gerek  

Hılāf-ı hükm-i kazā kuvvet-i hatādandur  

 

Hirās-ı mülk-i kazā āfet-i kalem-rev-i ʿışk  

O şāh-ı leşger-i āşūb-der-kafādandur 

 

Harāb-kārī-i zünnāriyān-ı ʿālem-i dil  

O nāzenīn-i büt-i bīgāne-āşinādandur 

 

Olur mecālis-i ervāha şeb-çerāg-efrūz  

O şuʿle kim eser-i dāg-ı ibtilādandur  

 

O gonce-leb der imiş āb u tāb-ı verd-i ruhum  

Sirişk-i Nāʾilī-i zār-ı mübtelādandur 

 

 

62 
[Mef’ūlü fā’ilātü mefā’īlü fā’ilün] 

Sunʿ-ı celāle eyle nazar ol cemāli gör  

Āyīne-i cemāl-i Muhammed-celāli gör 

 

Ārāyiş-i bihişt-i letāfet degil midür  

Ol tāze gül-bün-i çemen-i iʿtidāli gör  

 

Çeşmünle mülk-i cāna düşen şūr-ı fitneden  

Maʿmūre kazāda olan ihtilāli gör  

Bir behre al tenaʿʿum-ı ʿīd-i visālden  

Ol gurre māh-ı hüsni o kaşı hilāli gör  

 

Bak Nāʾilī bu nazm-ı selīsün sutūrına  

Emvāc-ı selsebīl-i bihişt-i kemāli gör  

 

 

63 
Müzeyyel Der-hakk-ı Nakībü’l-eşrāf Kudsī-zāde Efendi Kaddese Sırrahu’l-ʿazīz 

[Mefā’ilün fe’ilātün mefā’ilün fe’ilün] 

Fezā-nişīn-i gama dūd-ı āh lāzımdur  

Bu teff ü tāba bir ebr-i siyāh lāzımdur 

 

Zihī sülūk-ı gedāyān-ı ʿālem-i himmet  

Ki anlara ne sened ne penāh lāzımdur 

 

Ne bādbāna ne fülke ne rūzgāra tayan  

Bu garka-gāhda ancak şināh lāzımdur 

 

Garīb neşve-i idrākdür mahabbet-i ʿışk  

Ki hayretinde bile intibāh lāzımdur 

 

Gönül vilāyeti hālī bulmasun gamdan  

Ki ol kalme-reve bir pādişāh lāzımdur 

 

Ne rind-i bāde-keşüz Nāʾilī ne zāhid-i hüşk  

Bize ne meykede ne hānkāh lāzımdur 

Tahammül eyleyelüm cevr-i rūzgāra gönül  

Bu gūşmāl bize gāh gāh lāzımdur  

 

Hemān cenāb-ı hudāvende ilticā edelüm  

Garībsin sana bir dest-gāh lāzımdur  

 

O nūr-ı pāk-i asālet ki iʿtikādında  

Vücūh-ı şāyibeden intizāh lāzımdur 

 

Nakīb-i zümre-i eşrāf kim huzūrında  

Hemīşe kāmet-i gerdūn dū tāh lāzımdur 

 

Zamīr-i rūşeni bir ʿālem-i mukaddesdür  

Ne āsümānına mihr ü ne māh lāzımdur  

 

Murād-ı hātırı cebr-i dil-i halāyıkdur  

Fütüvvetinde ne devlet ne cāh lāzımdur  

 

Ol muhāfazat-ı Hakda dāʾimā o vücūd  

Ki çeşm-i zahm-ı felekden nigāh lāzımdur 

 

 

64 
[Mef’ūlü mefā’īlü mefā’īlü fe’ūlün] 

Pāy-ı hırede ʿışk güzer-gāh degildür  

Bed-mestlerün cünbişi dil-hˇāh degildür 

Semt-i dil-i hayret-zede vādī-i cünūndur  

Evhām-ı ʿukūl ugrayacak rāh degildür  

 

Vāʾiz sözin erbāb-ı nazar bir pūla almaz  

Cūyāy-ı güher nākid-i her-gāh degildür  

 

Bī-sūziş-i dil çāşnī-i ʿışk bilinmez  

Ser-mest-i hevā neşve-ver-i āh degildür  

 

Zühhāda açılmaz der-i eyvān-ı harābat  

Ol mastaba-i feyz riyā-gāh degildür  

 

Āzādelere dām-ı hıred kār-ger olmaz  

Āhūy-ı harem sayd-ı çerā-gāh degildür 

 

Bir mertebe ser-mest-i tegāfüldür o gamze  

Rāz-ı dil-i Cibrīlden āgāh degildür  

 

Ser-çeşme-i hūrşīddedür Nāʾilīyā Feyz  

Cūyādur o kim himmeti kūtāh degildür  

 

 

65 
[Mef’ūlü fā’ilātün mef’ūlü fā’ilātün] 

Sākī fürūg-ı meyden rūyunda tāb göster  

Germiyyet-i hayādan hūrşīde āb göster 

Dersün ki olmasun rāz-āgāh-ı neşve-i nāz  

Cibrīle çeşm-i mestün mahmūr-ı hˇāb göster 

 

Pür-cūş-ı ʿaks-ı laʿl-i tebhāle-dārun olsun  

Her sundugun kadehde sākī habāb göster  

 

Bir hande ile zeyn et ey zer-ger-i melāhat  

Fass-ı nigīn-i laʿlin pür-dürr-i nāb göster 

 

Gör secde-i niyāzı sen bana hūblarda  

Şāyeste-i perestiş bir āfitāb göster  

 

Ey şahne-kār-ı perhīz ol fark-ı zühde mey-rīz  

Destün Bāyezīdün cām-ı şarāb göster 

 

El sunma hˇān-ı lutf-ı çarh-ı siyeh-kelīme  

Baht-ı leʾīme kendün ʿāli-cenāb göster  

 

Ne hīre-pāy-ı şevk ol ey reh-neverd-i himmet  

Ne dāmen-i hevesde gerd-i şitāb göster 

 

Vādī-i gamda eşkün mahv eyle tāb-ı dilden  

Āb eyleme serābı ābı serāb göster  

 

Mahşerde Nāʾilī-veş pür-bār-ı cürm-i ʿışk ol  

Dādār-ı haşra kendün mīzān-harāb göster 

66 
[Müfte’ilün fā’ilün müfte’ilün fā’ilün] 

Ol ki bu gam-hānede ʿiyş-i dem-ā-dem bulur  

Her ser-i mūyında bir zāyika-i gam bulur 

 

Girye-i ʿışkunla dil bāg-ı bahār-ı gamun  

Her bun-ı hārında bir çeşme-i hurrem bulur  

 

Etse tecessüs sabā turra-i pür-tābunı  

Kesret-i agyārdan bin dile bir ham bulur 

 

Fikr-i lebünle olan ʿālem-i hayret-neverd  

Her ser-i rāhında bir mastaba-i Cem bulur 

 

Gamzesin ol kāfir-i būkalemūn-ʿişvenün  

Sāde-dilān-ı heves rāzına mahrem bulur  

 

Garka virür ʿālemi hūn-ı şehīdān-ı ʿışk  

Çeşmi ki bir bādede çāşnī-i dem bulur  

 

Ey büt-i nāz etse ger vasf-ı lebün Nāʾilī  

Her nefesi pāye-i ʿḬsī-i Meryem bulur  

67 
[Mef’ūlü mefā’īlü mefā’īlü fe’ūlün] 

Ey hūn-ı ciger şīşe-i cām-ı teri toldur  

Ārāyiş-i bezm-i gam olan sāgarı toldur 

 

ʿAksin düşürüp lüccce-i hūn-ābā sipihrün  

Ol meyle bu nüh cām-ı ziyā-güsteri toldur  

 

Göster felege pençe-i hūrşīdde māhı  

Sākī yine destündeki cām-ı teri toldur  

 

Ey rind-i tehī-kīse ko daʿvāy-ı hulūsı  

Meh-pārelerün ceybine sīm ü zeri toldur  

 

Ol Nāʾilīyā rābıta-perdāz-ı maʿānī  

Nakd-ı suhen-i pākün ile defteri toldur  

 

 

68 
[Mefā’īlün mefā’īlün mefā’īlün mefā’īlün] 

Dil-i āşüfteye ol turrada ārām müşkildür  

Hümāy-ı lā-mekāna kayd-ı bend-i dām müşkildür  

 

Sunulsa destine miftāh-ı cennet bir nefes sensüz  

Karār etmek muhassal bu dil-i nā-kām müşkildür 

Perestiş-gāh iken ebrūsı Cibrīl ü Mesīhāya  

O kāfir mācerāy-ı ʿişveye islām müşkildür 

 

Sunardum cām-ı pür-hūn-ı dili ol gamzeye ammā  

Tenük-zarf-ı şarāb-ı nābdur ibrām müşkildür 

 

Suhen ey Nāʾilī ʿārī gerek temyīz-i mahlasdan  

Bu dāniş-gehde zāta gālib olmak nām müşkildür 

 

 

69 
[Mef’ūlü fā’ilātü mefā’īlü fā’ilün] 

Ol şāh-ı hüsne kim saf-ı müjgān sipāhdur  

Düm-dārı hatt makdem-i ceyş-i nigāhdur 

 

Ey āh-ı nerm māniʿ-i teşrīf-i yārsın  

Berg-i güle nesīm-i seher sedd-i rāhdur  

 

Ey dil deme tagıtdı siyeh sünbülin sabā  

Senden yayılmasun bu haber kim siyāhdur 

 

Sen bāʿis-i harābī-i kevneyn o gamzeden  

ʿĀlem harāb u hāl-i kıyāmet tebāhdur 

 

Hızr u Mesīh dāg-ı şehīdān-ı hasretün  

Zerd ü nizār-ı reşk-i ruhun mihr ü māhdur  

Ben Nāʾilī mühendis-i nazmam çeh-i devāt  

Ristoy-ı tabʿuma rasad-ı intibāhdur 

 

 

70 
[Mef’ūlü fā’ilātü mefā’īlü fā’ilün] 

Ferzend-i nā-halef ki peder-iftihār olur  

Zātında cevher olmasa bī-iʿtibār olur  

 

Mezheblerinde lutf u vefā küfr-i mahz iken  

Kārı nifāk-pīşelerün iʿtizār olur  

 

Bed-hˇāh-ı tīre-dilde bulunmaz fürūg-ı sıdk  

Tābende olsa ahteri şemʿ-i mezār olur  

 

Elbet de şemʿ-i meclis-i ikbāl olan vücūd  

Puf kerde-i müsāraʿat-ı rūzgār olur  

 

Bī-behre-i saʿādet-i ādāb Nāʾilī  

Olmaz muʿammer olsa da ʿālemde hār olur  

 

 

71 
[Fā’ilātün fā’ilātün fā’ilātün fā’ilün] 

Şahsun istiʿdādı lutf-ı peykerinden bellidür  

Kimyāy-ı kābiliyyet cevherinden bellidür 

Sīnesin şemşīr-i hasret çāk çāk etmezse de  

ʿĀşık-ı hūnīn-ciger çeşm-i terinden bellidür 

 

Zīr-i şemʿ ü pāy-ı gül-bünde ʿayār-ı sūzişi  

Bülbül ü pervānenün hākisterinden bellidür  

 

Ol kemerle genc-i nā-yāb-ı miyān-ı dil-rübā  

Bir tılısm-ı fitnedür kim ejderinden bellidür  

 

Eylemez her kim ʿayār-ı hüsne ragbet Nāʾilī  

Kadr-i ʿāşık dil-ber-i sīmīn-berinden bellidür 

 

 

72 
[Mef’ūlü fā’ilātü mefā’īlü fā’ilün] 

Dil kim letāfet-i ruh-ı cānāne reşg eder  

Āyīnedür ki mihr-i dür-efşāne reşg eder 

 

Gör iktizāy-ı neşve-i cām-ı fenāyı kim  

Peşmīne-pūş-ı savmaʿa rindāna reşg eder  

 

Feyz-i nazar niyāzı eder dil-pesend-i nāz  

Teʾsīr-i ʿışk şuʿleyi pervāne reşg eder 

 

Tūbā turup selāma düşer Sidre pāyına  

Ol nahl-i nāz-ı ber-zede-dāmāne reşg eder 

Şiʿrün ki gıbta-kerde-i iʿcāzdur hasūd  

Ey Nāʾilī bakarsa da hasmāne reşg eder 

 

 

73 
[Mef’ūlü fā’ilātü mefā’īlü fā’ilün] 

Kūyunda nāle kim dil-i müştākdan kopar  

Bir nagmedür hicāzda ʿuşşākdan kopar  

 

Aç hokka-i dehānunı nāz ile nutka gel  

Bir pāre zahm-ı cāna o tiryākdan kopar  

 

Hāmūşī-i edeb ki güşāyiş-pezīr olur  

Bir goncedür hadīka-i ahlākdan kopar  

 

Olmakda nev-be-nev hışım-ārā o gamzeler  

Fevc-i sipāh-ı fitnedür āfākdan kopar 

 

Der-kār olur telātum-ı deryāy-ı iştiyāk  

Bir mevce o cebhe-i berrākdan kopar  

 

Ben bulmadum görürsen eger ey hakīm sen  

İnsāf safhasın bu nüh evrākdan kopar  

 

Ey Nāʾilī semāʿ-künān heft beytüne  

Seyyāregān-ı çarh bu nüh tākdan kopar 

74 
[Mef’ūlü fā’ilātü mefā’īlü fā’ilün] 

Kopsa yerinden ol kad ü kāmet guluv kopar  

Bir fitnedür kıyāmet ile rū-be-rū kopar  

 

Tārāc-ı mülk-i cāna saf-ārāy-ı nāz olup  

Müjgāndan evvel ol nigeh-i tünd-hū kopar  

 

Şehbāz gamzen eylese kasd-ı hümāy-ı dil  

Cibrīl-veş melāʾikeden hāy u hū kopar  

 

Oldukça nīm nāz-ı tebessüm taraf taraf  

Gül-gonce-i dehānun içün güft-gū kopar  

 

Ey Nāʾilī nihāl-i siyeh-bāg-ı bahtdan  

Ne gonce-i emel ne gül-i ārzū kopar  

 

 

75 
[Mefā’īlün mefā’īlün mefā’īlün mefā’īlün] 

ʿİzārun gül gül olmış būseden dil dāg dāgundur  

Hased ol bāgbān-ı ʿışka kim gül-çīn-i bāgundur  

 

Gönül sen ʿandelīb-i bāg-ı gamsın durma feryād et  

Ki būy-ı dāg-ı hayret nefha-pīrāy-ı dimāgundur  

ʿİyāndur üft ü hīzinden ki sākī mest-i laʿlündür  

Ol dil kim būse-gāhı geh elün geh ayagundur  

 

Nümāyān olmadukça subh-ı vuslat sönmesün yansun  

Fitīl-i dāg-ı firkat sīnede ey gam çerāgundur 

 

Bu hengām-ı şagabda Nāʾilī mahbūb ile meyden  

Çemende cūylar āyīne-i nakş-ı ferāgundur 

 

 

76 
[Mef’ūlü fā’ilātü mefā’īlü fā’ilün] 

İncinme cevrine dahi ol māh tāzedür  

Bilmez nevāziş-i dili bi’l-lāh tāzedür  

 

Bīgānelerle cünbişi ol nahl-i nev-resün  

Āha havāle eyler idüm āh tāzedür 

 

Gözler görüp o māhı kulaklar işitmemiş  

Güft u şenīdi ʿāleme her gāh tāzedür  

 

Ol māh-ı nev rakīb ile yabana gitmesün  

Bilmez ne oldugın hatar-ı rāh tāzedür  

 

Olmış berāt-ı hüsnüne kayd-ı hayāt o hatt  

Hatt tāze hüsn tāze o nev-cāh tāzedür  

Ey Nāʾilī sakın dem-i serd-i hezārdan  

İncinme cevrine dahi ol māh tāzedür  

 

 

77 
[Fā’ilātün fā’ilātün fā’ilātün fā’ilün] 

Bezme mey tāb-efgen olsun sākīyā nevrūzdur  

Şemʿüne cemʿ oldı yārān-ı safā nevrūzdur 

 

Sāfdur āyīneler bī-gıll u gışdur sīneler  

Pākdür ebr-i küdūretden hevā nevrūzdur 

 

Tīzdür feryādı meşk-ı nāleden bülbüllerün  

Eylesün mutrıblar āheng-i nevā nevrūzdur 

 

Husrevāne pādişāh-ı vakt olup almış ele  

Her gedā bir sāgar-ı gītī-nümā nevrūzdur  

 

Sahn-ı gülşen Çār-bāg olmış ʿacemde ʿandelīb  

Baglamış bir nakş-ı dil-keş kim sabā nevrūzdur 

 

Gırre-i cāh ol kadar sultān-ı gül kim korkaram  

Hārdan bülbüller ister hūn-behā nevrūzdur  

 

Vakt-ı cūş-ı erbāb-ı suhendür Nāʾilī  

Eylesünler tarh-ı şiʿri dil-güşā nevrūzdur 

78 
[Mef’ūlü fā’ilātü mefā’īlü fā’ilün] 

Ruhsār-ı yāre kim hat-ı pür-şūr yazdılar  

Sultān-ı mülk-i fitneye menşūr yazdılar 

 

Hızr u Mesīhi nabz-şināsān-ı derd-i dil  

Dārü’ş-şıfāy-ı ʿışkda rencūr yazdılar 

 

ʿİşret-serāy-ı dehre ki vazʿ etdiler esās  

Cem gibi nice şehkeri müzdūr yazdılar 

 

Telmīh-i bār-gāh-ı Süleymān edüp tamām  

Levh-i fenāy-ı ʿāleme bir mūr yazdılar 

 

Nazmun mahal mahal getürüp Nāʾilī delīl  

Şeh-nāme-i belāgate düstūr yazdılar  

 

 

79 
[Mef’ūlü fā’ilātü mefā’īlü fā’ilün] 

Anlar ki yād-ı laʿlün ile hurrem oldılar  

Peymāne-dād-ı meşreb-i sāf-ı gam oldılar 

 

Anlar ki bahs-ı dehānunla güft u gū  

Rāz-āşināy-ı mesʾele-i mübhem oldılar  

Nergislerünle bezm-i tegāfülde rū-be-rū  

Nāz u girişme birbirine hem-dem oldılar 

 

Saf saf kemīn-i fitnede ceyş-i kazā gibi  

Hancer be-kef sipāh-ı müjen derhem oldılar  

 

Leb-teşnegān-ı dāg-ı gamun Nāʾilī gibi  

Elmās-rīz-i zāyika-i merhem oldılar 

 

 

80 
[Fe’ilātün fe’ilātün fe’ilātün fe’ilün] 

Katlime destin o kāfir ki girībāna sunar  

Bir elin tīge birin gūşe-i dāmāna sunar  

 

Gösterüp halka-i zülfinde dil-i mecrūhı  

Ser-tırāşum bana āyīne ile şāne sunar 

 

Eyleyüp kuştelerin ser be-girībān-ı ʿitāb  

Nāz u şīveyle elin hancer-i bürrāna sunar  

 

Bü’l-ʿaceb şīrdür ol çeşm-i siyeh kim bī-bāk  

Dil-i ʿāşık gibi bir āteş-i sūzāna sunar  

 

Nāʾilīnün gözedür hātır-ı mecrūhın o yār  

Dest-i lutfın ki ser-i zülf-i perīşāna sunar 

 



335  NÂ’İLÎ-İ KADÎM 
 

 

81 
[Fā’ilātün fā’ilātün fā’ilātün fā’ilün] 

Tār tār-ı turra-i pür-pīç-i cānānum mıdur  

Harf harf-i nüsha-i hāl-i perīşānum mıdur 

  

Pāre pāre sīneler katʿī delīlündür desen  

Ālet-i dest-i kazā şemşīr-i müjgānum mıdur  

 

Fark olınmaz ittihād-ı reng ü būy-ı turradan  

Bāgda sünbül midür āh-ı perīşānum mıdur 

 

Kūy-ı yāre rū-be-rāh oldum sirişk ü dāg ile  

Bilmezin yā Rab çeken ābum mı yā nānum mıdur 

 

Etseler bir perdeden āgāze bilmez gūş eden  

Nāle-i bülbül midür gülşende efgānum mıdur 

 

Gūy-ı ser-gerdānıyuz biz şāh-ı hüsnün Nāʾilī  

ʿİşvesinden tutsa zülfin der ki çevgānum mıdur 

 

 

82 
[Fā’ilātün fā’ilātün fā’ilātün fā’ilün] 

Berk-ı hırmen-sūz-ı dil cānum mı cānānum mıdur  

Üfleyenler āteşüm āhum mı dāmānum mıdur 

Garka-i girdāb-ı şevk ey Mevlevī döndükçe sen  

Şuʿle-i cevvāle-i hüsnün mi yā cānum mıdur 

 

Hep sitemdür gördügüm çeşm-i siyāh-ı yārdan  

Bilmezin şāgird-i baht-ı tāb-sāmānum mıdur 

 

Dāg-ı dil mi sīnede yanmış süveydādan ya hod  

İktibās etmiş ruhundan çeşm-i hayvānum mıdur 

 

Göz görüp dil sevmiş ammā bilmem ol büt Nāʾilī  

Dil-pesend-i şāhid-i tabʿ-ı suhen-dānum mıdur 

 

 

83 
[Mefā’īlün mefā’īlün mefā’īlün mefā’īlün] 

Nücūm ashābı nār u bād ü hāk ü ābdan söyler  

Hakīmān-ı ilāhī hikmet ü ādābdan söyler  

 

Suhen ilhām-ı Hakdur nutk-ı ʿārif lubb-ı hikmetdür  

Ne zīc-i İlhānīden ne usturlābdan söyler  

 

Riyāyı meʾkel etmişler cihān-ı gaflet-ābādun  

Çıkup vāʿizleri kürsīye hord u hˇābdan söyler 

 

Eder kürsīde esbāb-ı riyānun hürmetin takrīr  

Gehī semmūr u gāhī kākum u sincābdan söyler 

Erişmez gavrına gavvās-ı Fikret Nāʾilī tabʿun  

Dür-i güftārını bir bahr-ı bun-nā-yābdan söyler 

 

 

84 
[Fe’ilātün fe’ilātün fe’ilātün fe’ilün] 

ʿUkde-i hātırun ol turra-i pür-tāba mıdur  

Yoksa ey bād perīşānī-i ahbāba mıdur 

 

Nazarun yārda sen secdede zāhid bilsek  

Bu teveccüh ham-ı ebrūya mı mihrāba mıdur 

 

Telh-kām-ı gamam ol denlü ki bilmem sākī  

İçdügüm bāde mi zehr-ābe mi hūn-ābe midür 

 

Bu tegāfül nedür ey baht gel insāf eyle  

Yoksa taklīdün o ser-mest-i şeker-hˇāba mıdur 

 

Bu fenā lüccede ey Nāʾilī ser-geşte  

Gūşe-i hātırun emvāca mı girdāba mıdur 

 

 

85 
[Mef’ūlü fā’ilātü mefā’īlü fā’ilün] 

Dūzahdan özge dehr ribātı ne gūnedür  

Haşrun sivādan anla sırātı ne gūnedür  

Yek-reng-i hayret-i dū cihān ol da sorma hīç  

Dehrün gamı ne gūne neşātı ne gūnedür 

 

Ey hˇāce biz ki hāk-nişīniyüz bu haymenün  

Sūdā-gerāna sor ki bisātı ne gūnedür 

 

Sorsun o kim nevāle-hor-ı hˇān-ı lutfıdur  

Çarh-ı siyeh-kāse simātı ne gūnedür 

 

Mübhem nücūmı gibi sipihrün de Nāʾilī  

Vefk-ı keremde tarh-ı nikātı ne gūnedür 

 

 

86 
[Mef’ūlü fā’ilātü mefā’īlü fā’ilün] 

Sahn-ı çemende goncelerün inbisātı var  

Her sāye nihālde bir gül bisātı var  

 

Güller şüküfte serve hem-āgūş yāsemen  

Sünbüllere benefşelerün irtibātı var  

 

Feryād-ı ʿandelībe tutar şāh-ı gül kulak  

Mülk-i çemende gulguleden ihtiyātı var 

 

Pür nakd-ı jāle dāmen ü ceyb-i şükūfe-zār  

Nev-devletān-ı bāg u bahārun neşātı var 

Bāzār-ı feyz-i nāmiye der-kār Nāʾilī  

Enhār ile şükūfelerün ihtilātı var 

 

 

87 
[Mefā’īlün mefā’īlün mefā’īlün mefā’īlün] 

Mesīhā-sūz olan derdün etibbā rūh yazmışlar  

Leb-i laʿlün nemek-pāş-ı dil-i mecrūh yazmışlar 

 

Visālünle güzārān bir deme dīvān-ı kısmetde  

Berāt-ı ʿiyş-i Cem menşūr-ı ʿömr-i Nūh yazmışlar  

 

Degil māʾī kabāda talʿatun nakkāşlar gūyā  

Zemīn-i lāciverde bir dırahşān būh yazmışlar 

 

Yazanlar çeşm-i mestün Rüstem-i Şeh-nāme-i āşūb  

Mahabbet ʿālemin bir tīg ile meftūh yazmışlar 

 

O ser-meşk-ı kalemsin mā-hasalsın levh-i fıtratda  

Musavvirler ki Yūsufdan seni memdūh yazmışlar 

 

Komışlar nāmını teşrīh-i minnet tīg-i gamzenle  

Tenüm sad çāk edüp bir nüsha-i meşrūh yazmışlar 

 

Kalem vazʿ eyleyenler nüsha-i tevkīʿ-i ikbāle  

Felekden iltimās-ı devleti mercūh yazmışlar  

Edenler nāme-i ʿışkun cevābında suver-kārī  

Rakībi meclis-i cānāneden matrūh yazmışlar  

 

Olanlar Nāʾilī imzā-nüvis-i hüccet-i hūbī  

Gönül mülkini istiglāl edüp merbūh yazmışlar 

 

 

88 
[Mef’ūlü fā’ilātü mefā’īlü fā’ilün] 

Çarhun nifākını yine teşvīşi gösterür  

Sen ʿāleminde ol gönül iş işi gösterür  

 

Hecr ü visāle āyīnelerdür ol iki ruh  

ʿUşşāka bir nazarda pes ü pīşi gösterür  

 

ʿĀşık dil-i tapīdesini yāre ʿarz eder  

Nabzın tabīb-i hāzıka her kişi gösterür 

 

Ebrūsına perestiş edüp kudsiyān-ı ʿarş  

Birbirine o kāfir-i bed-kīşi gösterür  

 

Gird-i lebinde zāhir olan nev-demīde hatt  

Nūşun nihāyetinde olan nīşi gösterür  

 

Dānāya cevr-i baht-ı siyeh-dil erāzile  

Lutf-ı sitāre-i galat-endīşi gösterür 

 



341  NÂ’İLÎ-İ KADÎM 
 

Gavgā-yı saltanat bu sarāy-ı sipencde  

Ey Nāʾilī selāmet-i dervīşi gösterür 

 

 

89 
[Fe’ilātün fe’ilātün fe’ilātün fe’ilün] 

Gerdenün şemʿa-i fānūs-ı girībānundur  

Māh-ı Nahşeb gibi mahbūs-ı girībānundur 

 

Dāg-ı mihr olsa o zer tügme-i yektā ne ʿaceb  

Ki o mehcūr u bu meʾnūs-ı girībānundur 

 

Eylemiş bedri der-āgūş olup engüşt-nümā  

Māh-ı nev heyʾet-i mahsūs-ı girībānundur 

 

Cāy-ı āgūş-ı rakīb olmasun o gerden-i pāk  

Ki şikest-āver-i nāmūs-ı girībānundur 

 

Çıkaran ʿālemi başdan senün ey hilʿat-ı cāh  

Vakt-i pūşişde olan būs-ı girībānundur 

 

Göreli dāmlıgın dāne-i hāl-i zekana  

Fitne dāmen-keş-i cāsūs-ı girībānundur  

 

Nāʾilī-veş bizi de agladan ey meh şeb ü rūz  

Hasret-i gerden ü efsūs-ı girībānundur 

90 
[Mef’ūlü mefā’īlü mefā’īlü fe’ūlün] 

Çāh-ı zekanunda dilün ārāmı tehīdür  

Hükm-i rasad-ı fitneden eyyāmı tehīdür 

 

Peymāne-i ʿömr olsa yine rinde girāndur  

Bī-rūh mey ol bezme kim cāmı tehīdür 

 

Tohmında safā magzı bulunsun mı bu bāgun  

Kim reng ile būdan gül ü bādāmı tehīdür 

 

Serşār-ı mey-i nahvet iken feyz-i safādan  

Nev-devlet-i cāhun dil-i hod-kāmı tehīdür  

 

Ey bī-haber-i vahşet-i ʿukbā haberün yok  

Bu kesretün elbet de ser-encāmı tehīdür 

 

Bin dil tutulur yine o sayyād-ı füsūnun  

Dām-ı şiken-i zülf-i siyeh-fāmı tehīdür 

 

Hāmūş görüp Nāʾilīyā sanma bu deyrün  

Nakş-ı suver-i hāme-i ressāmı tehīdür 

91 
[Mefā’ilün fe’ilātün mefā’ilün fe’ilün] 

Saʿādet-i dū cihān mansıb-ı vifāk ister  

Zamāne devleti sermāye-i nifāk ister 

 

Şarāb-ı ʿışk u mahabbetle mest olan ʿāşık  

Ne zer piyāle ne sākī-i sīm-sāk ister 

 

Melūl-ı dagdaga-i cāh olur fenā ehli  

Ne girūdār u ne haşmet ne tumturāk ister  

 

Hazākat-i dile nabz-āşinā tabīb gerek  

ʿİlāc-ı derd-i derūn sıhhat-ı mezāk ister  

 

Garīb şūh iledür Nāʾilī muʿāmelemüz  

Nigāh-ı hasrete pā-dāş-ı iştiyāk ister  

 

 

92 
[Fe’ilātün fe’ilātün fe’ilātün fe’ilün] 

Atlas-ı cāha ki ʿārifde tehāşī görünür  

Cāhilün dūş-ı tefāhürde kumāşı görünür  

 

Zīb-i elvān ile olmaz mütelevvin ʿārif  

Heves-i cāh ile cāhil mütelāşī görünür  

Nīl-gūn çāder-i eflāk ki mātem yeridür  

Cāhilün çeşmine bir garka-i kāşī görünür 

 

Bu kuhen dār-ı şifānun nazar-ı dānāya  

Çarh-ı atlas dedigün köhne firāşı görünür 

 

Nāʾilī nāhün-i çengāl-i meh-i ʿīd üzre  

ʿĀrifün laht-ı dil-i sīne-hırāşı görünür 

 

 

93 
[Mef’ūlü fā’ilātü mefā’īlü fā’ilün] 

Ümmīd ü bīmden bana yā Rab ferāg vir  

Cān u cihānı terk edecek bir dimāg vir 

 

Şeb-zinde-dār-ı ʿışka bu vahşet-serāyda  

Zulmet-zedāy-ı hayret olur bir dimāg vir  

 

Yok cām-ı mihre ragbetüm ey sākī-i felek  

Gönlüm gibi şikeste bana bir ayag vir 

 

Zevk-āşināy-ı mihnet-i Eyyūb edüp dili  

Cān-ı sabūra havsala-i derd ü dāg vir 

 

Sultān-ı çār-bāliş-i ʿışk oldı Nāʾilī  

Ey āh dūd-ı pür-şereründen otag vir  

94 
[Mefā’īlün mefā’īlün mefā’īlün mefā’īlün] 

Ne berg-i sāz-ı vuslat ne gül-i şādāb-ı şādīdür  

Garaz bāg-ı mahabbetden hazān-ı nā-murādīdür 

 

Degildür fitnede tahrīk-i bāda turrası muhtāc  

O mest-i fitne-cū kim sad cihān-āşūba bādīdür 

 

Nesīm-i dil-keş-i subh-ı hidāyetden murād ancak  

Der-i maksūd-ı erbāb-ı dilün best ü güşādıdur 

 

Bu denlü fitne vü āşūba bāʿis kişver-i dilde  

Ol iki çeşm-i mestün birbiriyle ittihādıdur 

 

Sözün ey Nāʾilī olmazsa da şāyeste-i tahsīn  

Yine bir tarz-ı hās-ı şūhdur bir özge vādīdür 

 

 

95 
[Mef’ūlü mefā’īlü mefā’īlü fe’ūlün] 

Laht-ı dile tā gamzelerün rāh-nümūndur  

Her bir müje bir hancer-i āgışte be-hūndur 

 

Yā her biri rengīn görünür ʿaks-i ruhunla  

Bir tīg-i celī şaʿşaʿa-i āyīne-gūndur  

Olsa eser-i hūn n’ola dāmān-ı müjende  

Ālūde-i hūn-ābe-i sad dāg-ı derūndur  

 

Yā ʿaksin eder perde-i çeşmünde nümāyān  

Āyīne-i hüsnünde olan reng-i füsūndur 

 

Ol katre-i çeşmünde remedden ola zāhir  

Dāg-ı ciger-i Nāʾilī-i zār u zebūndur 

 

 

96 
[Fe’ilātün fe’ilātün fe’ilātün fe’ilün] 

Şāneden dillere zülfündeki āfet görünür  

Rişte-i cānda nice ʿukde-i hayret görünür 

 

Kūçe-i kām gibi kaldı tehī şehr-i visāl  

Şimilik ʿāşıka ʿazm-i reh-i firkat görünür  

 

Şerer-i āh ki hecründen alur sūzı müdām  

Her biri dūzah-ı cān-sūz-ı kıyāmet görünür 

 

Dūd-ı āh-ı dil-i ʿāşıkda ruhun yādı ile  

Şecer-i Tūr-ı tecellādaki hālet görünür  

 

Nāʾilī zemzeme-i nāy-ı kalem destünde  

Çāşnī-senc-i mezāyāy-ı tabīʿat görünür 

97 
[Fā’ilātün fā’ilātün fā’ilātün fā’ilün] 

Sūz hemān hüsnindedür yārun mekānun kim bilür  

Gevherinde āb u tāb olsun da kānın kim bilür 

 

Var ise seng-i siyāh-ı kalb-i ʿāşıkdur mehek  

Yohsa ol şūhun ʿayār-ı hüsn ü ānın kim bilür 

 

Havf-ı tīg-ı gamze māniʿdür recāy-ı vuslata  

Ol tılısm-ı fitnenün genc-i nihānın kim bilür 

 

Çīn-i ebrū gösterür mi gamze der-kār oldugın  

Bir kazādur yohsa bir tīrdür kemānın kim bilür 

 

İmtilā-gāh-ı esāfil ehline nān-pāre yok  

Hˇān-ı dehrün hikmet-i rūzī-resānın kim bilür 

 

Zātı eşrāf-ı zamānun Nāʾilī maʿlūmdur  

Ehl-i ʿilmün kim sorar zātın zamānın kim bilür  

 

 

98 
[Fe’ilātün fe’ilātün fe’ilātün fe’ilün] 

Cām-ı Cem nazmını kim rinde kadeh-kār okudur  

Zāhide mugbeçeler sübhatü’l-ibrār okudur 

Mahfel-i cāmiʿ-i gülşende gül-i al-i çemen  

Bülbül-i hoş-nefese naʿt-ı sezā-vār okudur 

 

Dil-i pür-dāga ruhun bülbüle gül gülşende  

İki abdāl-ı nemed-pūşdur eşʿār okudur 

 

Germ edüp dāʾiresin mihr-i cihān-tābda gül  

Her seher bülbül-i şūrīdeye bir kār okudur  

 

Nakş olup mushaf-ı hüsnün safahāt-ı gülde  

Āyet āyet anı bülbüllere her bār okudur 

 

Güli geh dāʿire geh levha-i taʿlīm eyler  

Tıfl iken bād-ı seher bülbüle ezkār okudur 

 

Şerha vü dāgın açup yāre gönül merhem umar  

Bilmege mā-hasalın defter-i tīmār okudur 

 

ʿĀrifün baht girüp gönline pūl kondurmaz  

Nerd-i ikbālde agyāra döner zār okudur 

 

Mestüz ol cām-ı fenādan ki kenārındaki hatt  

Nāʾilī nice Senāyī nice ʿAttār okudur 

99 
[Mef’ālün fe’ilātün mefā’ilün fe’ilün] 

Seher ki teb-zedegān-ı humār haste yatur  

Şarāb rīhte peymāneler şikeste yatur 

 

Miyān bezme ki olmış mey ü ʿarak rīzān  

Hazīnedür dür yākūtı ceste ceste yatur 

 

Gazāl-i Çīne olup dām u dāne turra-i yār  

Dökülmüş ol ruh-ı pür-hāle deste deste yatur 

 

Gönül firāk-ı hadengünle tāk-ı nisyānda  

Kebāde-i gamun olmış şikeste şikeste yatur 

 

Garīb dahmedür ey Nāʾilī bu heft evreng  

Ki bir degil nice Behrām-ı bī-huceste yatur 

 

 

100 
[Fā’ilātün fā’ilātün fā’ilātün fā’ilün] 

Nālen ey dil zaʿfdan ol māhı söyletmek midür  

Yoksa mūsikār-veş efvāhı söyletmek midür 

 

Şekve-perdāz-ı zenahdān oldugun ol gamzeye  

Gürk-i Yūsuf-gīre ey dil çāhı söyletmek midür 

Ey hıred bālāy-ı ʿışka haml-i minnetden murād  

Biçdügün bu hilʿat-ı kūtāhı söyletmek midür 

 

Ey şikenc-i turra maksūdun dil-i āşüfteye  

Harf-ı rāz-ı ser be-mihr-i āhı söyletmek midür 

 

Gösterürsün cāna mirʾāt-ı ruhun kand-ı lebün  

Kasdun ol tūtī-i şeker-hˇāhı söyletmek midür 

 

Deyre varmakdan murād ihyāy-ı emvāt eyleyüp  

Bütlere iʿcāz-ı rūhu’l-lāhı söyletmek midür 

 

Ketm-i rāz-ı ʿışk mümkindür demekden Nāʾilī  

Hˇāhişün tıfl-ı dil-i āgāhı söyletmek midür  

 

 

101 
[Fe’ilātün fe’ilātün fe’ilātün fe’ilün] 

ʿĀşıkun derdine durmaz nigehün çāre bulur  

Zahmına merhem olur merhemine yāre bulur  

 

Çarha bir gün tokunur şuʿle-i cevvāle-i āh  

Kendüyi kāse-i Çīnī gibi bin pāre bulur  

 

Ne olur nāz kadar çeşmüne mūnis ne niyāz  

Cüst-cūya seni gönlümce dil āvāre bulur  

Girye-kārān-ı heves sanman o mest-i nāza  

Cāme-hˇābında dahi ruhsat-ı nezzāre bulur  

 

Nāʾilīnün dil-i pür-dāgına da lutf etsün  

ʿĀşıkun derdine durmaz nigehün çāre bulur  

 

 

102 
[Mefā’ilün fe’ilātün mefā’ilün fe’ilün] 

Konarlar ehl-i hevā ihtiyāt bilmezler  

ʿAceb hatar yerdür bu ribāt bilmezler 

 

İçerler ol meyi kim nūş-dārūy-ı gamdur  

Muʿāşirānı bu bezmün neşāt bilmezler 

 

Bu çār-tāk-ı harābun tenezzülinde nedür  

Cihān cihān keder-i inhitāt bilmezler  

 

Gınāy-ı kalb kadar niʿmet olmaz ehl-i dile  

Bu tekyenün fukarāsı simāt bilmezler 

 

Zihī vifāk-ı edībān-ı ʿālem-i tecrīd  

Ki bī-edebler ile ihtilāt bilmezler 

 

Hasīr-i köhne sitebrakla Nāʾilī birdür  

Bu hāk-dān-ı fenāda bisāt bilmezler 

103 
[Müfte’ilün mefā’ilün müfte’ilün mefā’ilün] 

Tīg-i müjenle sīnede şerha vü yāre bir midür  

Hāl-ı ruhunla fitnede baht u sitāre bir midür 

 

Merhem-i zahm-ı cān iken Hızr u Mesīhe leblerün  

Hokkalarında ʿāşıkun derdine çāre bir midür 

 

Seng-dilā hazer hazer tündī-i berk-ı āhdan  

Tīşe-i Kūh-ken ile hīç sahtī-i hāre bir midür 

 

Çāk-rek-i cān iken yeri nişter-i tegāfülün  

Dilde anunla kāviş-i zahm-ı nezāre bir midür  

 

Sehl idügin işitmemiş mihnet-i kurbdan firāk  

Bizden o şūha Nāʾilī fikr-i kenāre bir midür  

 

 

104 
[Mefā’ilün fe’ilātün mefā’ilün fe’ilün] 

Nisār-ı nakd-ı niyāz etmege şitābum var  

Benüm ol āfet ile başka bir hisābum var  

 

Cihān-ı bī-keder ü pür-fürūg-ı ʿışkam ben  

Ne ebr-i tīrede māhum ne āfitābum var 

Dahi mecāz u hakīkat ne oldugın bilmez  

Hevāy-ı ʿışk sanur bir dil-i harābum var 

 

Benüm o bāde-güdāz-ı harīm-i meykede kim  

Elümde gül gibi bir cām-ı şuʿle-tābum var 

 

Piyāle tutmaga yok elde Nāʾilī kudret  

Elümde raʿşe derūnumda ıztırābum var  

 

 

105 
[Mef’ūlü fā’ilātü mefā’īlü fā’ilün] 

Hatt kim ʿizār-ı pāk-güherden zuhūr eder  

Bir sāyedür şuʿā-ı kamer zuhūr eder  

 

Bu kār-gehde nakş-ı cefā yārdan degil  

Nessāc-ı tār u pūd-ı nazardan zuhūr eder  

 

Elmās-pāre tīg-i eceldür o gamze kim  

Gencīne-i kazā vü kaderden zuhūr eder 

 

O şuʿledür ki zāhir olur dahme-gāhdan  

Pergāleler ki dāg-ı cigerden zuhūr eder 

 

ʿUşşāka Nāʾilī görünür dūd-ı āhdan  

Ol şuʿle kim Kelīme şecerden zuhūr eder  

106 
[Mef’ūlü fā’ilātü mefā’īlü fā’ilün] 

Mirʾāt-ı cāna bak bu dil-i mübtelāyı gör  

Āyīne sundı destine şāhun gedāyı gör  

 

Bin mübtelāsı var ser-i rāhında cān be-kef  

Ol tıfl-ı nev-zuhūr-ı hezār āşināyı gör 

 

Āşūb-ı dil-firībī-i hüsn-i bütāna bak  

Zünnārī-i mahabbet olan pārsāyı gör  

 

Zülfi ʿizār-ı pākine kat kat hicāb iken  

ʿUşşāka ol perī yine bakmaz belāyı gör 

 

Virdi harāba çeşmi gibi ʿālemi henūz  

Nāz uyhusında ol sanem-i bī-vefāyı gör 

 

Pā-māl iken rübūdesidür gūy-ı āfitāb  

Çevgān-ı dest-i fitne o zülf-i dū tāyı gör 

 

Bak çeşm-i iltifāt ile eşʿār-ı pākine  

Āsār-ı tabʿ-ı Nāʾilī-i hoş-edāyı gör  

 

 



355  NÂ’İLÎ-İ KADÎM 
 

107 
[Mefā’īlün mefā’īlün mefā’īlün mefā’īlün] 

Demen ol şemʿ-i hüsne gayrılarla germ-ülfetdür  

Kimünle hem-dem olsun n’eylesün müştāk-ı sohbetdür 

 

Niçün ümmīd-vār-ı vuslata āzurdedür hūbān  

Yine güstāh eden bī-çāreyi fart-ı mahabbetdür 

 

Felātūn-ı dili pür-ʿukde-i reşk-i cünūn eyer  

Bahār-ı rūz-ı hüsnün kim dem-i nevrūz-ı vuslatdur  

 

Metāʿ-ı ʿışk hem-cins-i kumāş-ı hüsni garrādur  

Niyāz u nāz hem-seng-i terāzūy-ı hakīkatdür  

 

Degildür tāze-gū yārāna peyrev Nāʾilī ammā  

Yine inkār olunmaz şāʿir-i nāzük tabīʿatdur 

[Fe’ilātün fe’ilātün fe’ilātün fe’ilün] 

Nā-sezā gayra nigāh eyledügin az sanur  

Bize cevr eylese ol gonce-dehen nāz sanur  

 

Eylese kasd-ı tegāfül bize agyāra bakar  

Tut ki mecrūh-ı nigāh-ı galat-endāz sānur  

Sāye salmak ruhına fitne ʿacebdür ki o şūh  

Kendüyi sāye-i zülfinde ser-efrāz sanur 

 

Nāzdan çeşmini hāmūş gören her müjesin  

Tercemān-ı nigeh-i nādire-perdāz sanur 

 

Nāʾilī muʿcize-perdāz-ı füsūn olsa o leb  

Rūh-ı kudsīyi bile bī-haber-i rāz sanur  

[Fe’ilātün fe’ilātün fe’ilātün fe’ilün] 

Olmaga rāyetī-i leşger-i hicrān diller  

Etdi yer yer ʿālem-i āhı nümāyān diller  

 

Sensin ol rūh-ı musavver ki olur hem-vāre  

Yād-ı mecmūʿa-i hüsnünle perīşān diller  

 

Etseler kākülüne kasd-ı şebīhūn gāhī  

Ceyş-i fitneyle olur dest ü girībān diller 

 

Sīnelerde nigeh-i hasret-i peykānun içün  

Oldı ser tā be-kadem dīde-i giryān diller 

 

Nāʾilī-veş olup ihrām be-dūş-ı zülfün  

ʿArafāt-ı ruhuna oldı şitābān diller  

110 
[Mefā’ilün fe’ilātün mefā’ilün fe’ilün] 

Hırāş-ı sīne ki Ferhād-ı ʿışk pīşesidür  

O kūh kūh-ı gamun berk-ı ʿışk tīşesidür  

 

Gören telātum-ı emvāc-ı eşk ile sīnem  

Kıyās eder leb-i Ceyhūnda feyz mīşesidür 

  

Safāy-ı hātırum eyler gubār-ı gam efzūn  

O rīk-i bādeye bu āfitāb şīşesidür  

 

Gönül ki kākülüne sīneden hücūm eyler  

Ol āşiyāne-i ʿankā bu şīr pīşesidür  

 

Hutūt-ı cevr ile pür safha safha-i eyyām  

Lisān-ı bahtumun ey Nāʾilī deşīşesidür  

[Mefā’īlün mefā’īlün mefā’īlün mefā’īlün] 

Hayālün oldı hecrünle dil-i gam-dīdeden mestūr  

Gönülden de baʿīd olurmış olan dīdeden mestūr  

 

Sen ol Yūsuf-tevellāsın ki olmaz tā dem-i mahşer  

Temāşā-gāh-ı hüsnün dīde-i hˇābīdeden mestūr 

Yeter kıldun cemālün ey nikāb-ārāy-ı istignā  

Nigāh-ı ibtilāy-ı ʿāşık-ı şūrīdeden mestūr 

 

Nikāb-ı nāzdan gāhī gören kim olmasun nā-çār  

Tecellā-yı ruhun ʿuşşāk-ı dāmen-çīdeden mestūr 

 

Sakın seyl-āb-ı eşk-i Nāʾilīden kim olur bir gün  

Nukūş-ı levh-i hˇāhiş hātır-ı rencīdeden mestūr 

[Fe’ilātün fe’ilātün fe’ilātün fe’ilün] 

Āh edersem felegi āh-ı şerer-bār yakar  

Aglamazsam cigerim dāg-ı gam-ı yār yakar 

 

Nice bin ʿālemi hākister eder bir şereri 

Teni bir āteş-i cānsūz-ı ciger-hār yakar 

 

Berk-i şemşīr-i cefādan tutuşur hırmen-i dil 

Hānümān-ı emelim şuʿle-i āzār yakar 

 

Gülşene kesb-i hevā etmege vardıkça tenim  

Sūziş-i nāle-i dil girye-i nāçār yakar 

 

Gāh teb-lerze-i hasret cigerim nün eyler  

Geh gam-ı Nāʾilī-i bīkes ü bīmār yakar 

113 

[Mef’ūlü mefā’īlü mefā’īlü fe’ūlün] 

Tā cilve-geh-i berk-ı belā hırmenümüzdür  

Hākister-i dūzah çemen-i gülşenümüzdür 

 

Vā-suhtegān-ı harem-i Kaʿbe-i ʿışkız  

Peygūle-i gam-hāne-i dil meskenümüzdür 

 

Ol ʿāşık-ı pāküz ki serā-perde-i ʿismet  

Ālūde-i hūn-ı dil olan dāmenümüzdür  

 

Biz sākī-i hūn-ı cigerüz gamze-i dil-ber  

Peymāne be-kef şerhoş-ı dürd-efgenümüzdür 

 

Şūr-efgen olan Nāʾilīyā kişver-i nazma  

Hükm-i rakam-ı hāme-i cādū-fenümüzdür 

[Mef’ūlü fā’ilātü mefā’īlü fā’ilün] 

ʿUşşāka gamzeler ki o mest-i gurūr eder  

Evvel pesend-kār-ı kazādan sudūr eder 

 

Ārāma yer komaz dile kūyında rūzgār  

Ol āsitāneden bir avuc hāki dūr eder 

Daʿvet-gerān-ı hüsnün o gīsūy-ı ʿanberīn  

Rāz-āşināy-ı perde-nişīnān-ı hūr eder  

 

Kem-cezbe-i tecellī-i hüsnün Kelīm-vār  

Ervāh-ı kudsı şuʿle-gedāyān-ı Tūr eder 

 

Ey Nāʾilī sözünde bu dil-keş hayāllerün  

İʿcāzdur ki nevʿ-i beşerden zuhūr eder 

[Mef’ūlü fā’ilātü mefā’īlü fā’ilün] 

Hep keşf-i rāz-ı dil dehenünden şenīdedür  

Ol gonceden hezār tabīʿat remīdedür 

 

Āvāre dil ki zülfün ile hem-cenāhdur  

Bir āşiyāneden iki murg-ı perīdedür  

 

Gamzen ki dāne göstere ol yerde hālüni  

Sayyād-ı cān-şikār-ı kazā dām-çīdedür 

 

Taʿvīz-bend-i tāb u teb-i āfitābdur  

Haytu’ş-şuʿāʿ-ı rūyı ki efsūn-demīdedür 

 

Sevdāy-ı hāl-i ʿārız-ı dil-berde Nāʾilī  

Nāf-ı gazāl-i mihr girībān-derīdedür 

116 

[Müfte’ilün mefā’ilün müfte’ilün mefā’ilün] 

Pādişehān-ı hüsn kim nāza sebāt virdiler  

Dest-i zuhūr-ı fitneye tāze berāt virdiler 

 

Gamze-i mest-i dil-berān nāz ile öldürüp bizi  

Eylediler çok imtinān tut ki hayāt virdiler  

 

Tabʿumuz oldı müntehī ʿışk ile bir makāma kim  

Katreye tāb-ı cūşiş-i nehr-i Furāt virdiler 

 

Atlas-ı cāhı eyleyüp çull-ı hazān-ı hırs u āz  

Hˇācegiyān-ı himmete cevher-i zāt virdiler 

 

Saʿy ile niceler olup mālik-i kīmyāy-ı fakr  

Hāk be-dest devlet ü cāha zekāt virdiler 

 

Fikri anun ki olmadı sūy-ı girīve-i emel  

Semt-i rızāyı gösterüp rāh-ı necāt virdiler 

 

Tūtī-i tabʿa Nāʾilī feyz-resān-ı nutk olup  

Laʿl-i lebiyle dil-berān kand-ı nebāt virdiler 

117 

[Fā’ilātün fā’ilātün fā’ilātün fā’ilün] 

Lemʿa-ı māh-ı ruhun hūrşīd-i enver-sūzdur  

Bir şererdür hüsnün ammā mihr-i mahşer-sūzdur 

 

Germ olur mirʾāt-ı dil yād eyle ahker-pāreden  

Bāde-i terdür lebün ammā ki sāgar-sūzdur 

 

Sīne-i ʿāşık ne mümkin dāg ber-dāg olmamak  

Dūd-ı āh-ı hasret-i rūyunla ahker-sūzdur 

 

Habs-ı dil lāyık mı āteş-zār-ı hicrānunda kim  

Kem-şerār-ı şuʿle-i hüsnün semender-sūzdur 

 

Bak ruh-ı pür-hāline iʿcāz-ı hüsn-i yārı gör  

Nāʾilī hāsiyyet-i āteş ki ʿanber-sūzdur 

 

 

118 

[Mefā’īlün mefā’īlün mefā’īlün mefā’īlün] 

Kimün koynındasun şeb-zinde-dār-ı vuslatun kimdür  

ʿAzīmet-hˇān-ı Bercīs-iktidār-ı daʿvetün kimdür 

 

Kimünle tāze tarh-endāz-ı vefk-ı āşināyīsün  

Kuhen takvīm-i dīrīn-sāl-i resm-i ülfetün kimdür 

Ne deyrün büt-nigār-ı āfitāb-efrūzıdur hüsnün  

Ne burcun māhısun pertev-perest-i talʿatun kimdür 

 

Siyeh-dil mihr-düşmen bī-vefāsun hayf bilmezsün  

Çerāg-efrūz-ı māh-ı āsümān-ı behcetün kimdür 

 

Dū çeşmün Nāʾilīnün şimdi dāmānın tutar ammā  

Girībān-gīri mahşerde ol iki āfetün kimdür 

[Mefā’īlün mefā’īlün mefā’īlün mefā’īlün] 

Gönül bir nev-cevānun şuʿle-i hüsniyle sūzāndur  

Ki bir kem-ter şerārı āfet-i sad-hırmen-i cāndur 

 

Komaz cām-ı gurūrı bezm-gāh-ı haşre dek elden  

O mestāne nigeh kim teşne-i hūn-ı şehīdāndur 

 

N’ola çāk-i girībān etmeyince bulmasa rāhat  

Teni erbāb-ı ʿışka cāme-i bī-çāk-i zindāndur 

 

Ser-i zülfinde dil bād-ı sabādan ihtirāz eyler  

Meger mecrūh-ı nevg-i hancer-i hūn-rīz-i müjgāndur 

 

Temāşāy-ı bihişt eyler görenler Nāʾilī hüsnin  

O büt kim çīn-i zülfi rahne-i bünyād-ı īmāndur 

120 

[Fe’ilātün fe’ilātün fe’ilātün fe’ilün] 

Söyledüp nāz ile ruhsārını gül gül mi eder  

Bilmezüz gül mi eder mey seni bülbül mi eder 

 

Süzülüp nīm kadeh bāde ile meclisde  

Yoksa mestāne gözün kasd-ı tegāfül mi eder  

 

Dagıdur kendüyi bir āh ile zülfünde gönül  

Rind-i āvāre-reviş fikr-i tecemmül mi eder 

 

Cāna ʿāşık nice dāg ursun o sūdā-ger-i nāz  

Gevher-i cān-geh-i hicrāna tahammül mi eder 

 

Būy-ı zülfün ki ala havsala-i bād-ı bihişt  

Şiken-i turra-i havrāya tenezzül mi eder  

 

Nāʾilī hātıra-i bīm-i kazā yok bizde  

Rind-i āgāh bu maʿnāda teʾemmül mi eder 

 

 

121 

[Mef’ūlü fā’ilātü mefā’īlü fā’ilün] 

Dil-dārı olsa ehl-i dilün ārzū-şumār  

Lutf-ı nigāhı olmasa makrūn-ı intizār 

ʿUşşākı etdi keşmekeş-i tār-ı zülfün  

Şīrāze-bend-i nüsha-i ālām-ı rūzgār  

 

Tevcīh-i hātır-ı kereme bende yok dimāg  

.........................................................................1 

 

Peykān-ı nāveg-i müje cāna halīdedür  

Mecrūh-ı hancer-i nigehündür dil-i figār 

 

Olsun nevāziş-i nigehün rūzī-i rakīb  

Müştākdur tegāfülüne Nāʾilī-i zār  

[Mef’ūlü fā’ilātü mefā’īlü fā’ilün] 

Mecnūna pīşvāy-ı hakīkat cünūn yeter  

Leylā-yı ʿışka rīk-i heves reh-nümūn yeter  

 

Sen ey sirişk-i dīde hemān kār-ı haşrı gör  

Bünyād-ı çarha āteş-i āh-ı derūn yeter 

 

Fehm-i merātib-i gam-ı ʿışk eyleyen demez  

Kām-ı dile müsāʿade-i çarh-ı dūn yeter 

 

Pā-māl-i cevre tesliye-bahş-ı nevāziş ol  

Āzār-ı hātıra dil-i mihnet-füzūn yeter 

                                                           
1 Yalnız Ü1’de var. 2. mısraı eksik. 

Maksūd Nāʾilīī ser-i kūy-ı visāl ise  

Mecnūna deşt ü Kūh-kene Bī-sütūn yeter 

[Mef’ūlü mefā’īlü mefā’īlü fe’ūlün] 

Mestānelerün zevkı demen āfet-i gamdur  

O zenka sebeb bāde degil hālet-i gamdur 

 

Teklīf mi var sohbete her gece nihānī  

Kāşāne-i dil hāne-i bī-minnet-i gamdur 

 

Hakkā ki ʿaceb būkalemūn bütkededür dil  

Geh rūy-ı safā geh görünen sūret-i gamdur 

 

Āyīn-i gam-ı ʿışkda idbār-ı mahabbet  

ʿĀşıklara bir kuştegī-i devlet-i gamdur 

 

Mestāneleri Nāʾiliyā meclis-i ʿışkun  

Hamyāze-keş-i ārzūy-ı sohbet-i gamdur  

[Mefā’īlün mefā’īlün mefā’īlün mefā’īlün] 

Bu mātem-gāhda feryāda hayret reh-zen olmışdur  

Hücūm-ı gam tehī-sāz-ı dimāg-ı şīven olmışdur  

Zemīn-i dil de kim vakt-ı hasād-ı kişt-i mihnetdür  

Cerāhat tūde tūde dāg hırmen hırmen olmışdur 

  

Tehī-dest-i taleb kām-āver olmaz māh-ı Kenʿāna  

Züleyhānun çū dest-āvīzi çāk-i dāmen olmışdur  

 

Ne çāpük-dest sayyād-ı perīşān-dānedür zülfün  

Ki bin yerde ruh-ı pür-hālüne dām-efgen olmışdur  

 

Ne efsūn-kār olur ey Nāʾilī şiʿrün ki lafzından  

Zebān-ı reşk-i muʿciz-kār-ı maʿnī elken olmışdur  

[Fe’ilātün fe’ilātün fe’ilātün fe’ilün] 

Serv-kadler ki çemen-zāra hırām-āver olur  

Cūylar katre-zenān bāga peyām-āver olur  

 

Hāl ü zülfün ki gelür bir yere sayd-ı dil içün  

Birisi dāne döker birisi dām-āver olur 

 

Olsa teşrīfüne dil muntazır-ı subh-ı ümīd  

Bulunur baht-ı siyeh arada şām-āver olur  

 

Nāme de gelse dil ü dīde okunmaz senden  

Āh ü eşk āfet-i mektūb-ı hamām-āver olur  

Gitdi nakd-ı dil ü dīn Nāʾiliyā bir büte kim  

Ham-ı ebrūsına Cibrīl kıyām-āver olur  

[Fe’ilātün fe’ilātün fe’ilātün fe’ilün] 

Yāra dil virmede ʿuşşāka haber virmezler  

Cān virürlerse de cānāna keder virmezler 

 

Bāz-gūn-naʿldür āyīn-i şehīdān-ı vefā  

Terk-i esrār-ı ilāhīde de ser virmezler 

 

Cevher-i feyz-i ilāhī ʿamel-i hālisdür  

Yohsa ey hˇāce siyeh hāküne zer virmezler  

 

Gamzeden sor ne kadar mest ise keyfiyyetini  

Her meye çāşnī-i hūn-ı ciger virmezler 

 

Pākī-i çirk-i riyā ise murādun zāhid  

Korkum oldur sana dūzahda da yer virmezler 

 

Nāʾilī hūn-ı ciger zād-ı tarīk-ı gamdur  

Merd-i rāh olmayana zād-ı sefer virmezler 

 

 



369  NÂ’İLÎ-İ KADÎM 
 

127 

[Mefā’īlün mefā’īlün mefā’īlün mefā’īlün] 

Gönül ki şuʿle-zār-ı ʿışk-ı hūbāna semenderdür  

Şerār-ı āhı dāg-ı sīne-i hūrşīd-i mahşerdür 

 

Hümāy-ı lā-mekāndur gerçi ammā pāy-būs ile  

Hemīşe kudsiyān-ı bām-ı ʿarşa sāye-güsterdür  

 

Kesilmez ārzūy-ı rişte-i zülf-i siyāhından  

Hevāy-ı dāma düşmiş bir hümāy-ı lā-mekān-terdür 

 

ʿAceb mecnūn-ı māder-zāddur tıfl-ı dil-i ʿāşık  

Ki hūn-ı āb-ı ciger nūş etse sanur şīr-i māderdür 

 

Yine tīg-i zebān-ı Nāʾilīden dāg ber-dildür  

Nigāhı gerçi şemşīr-i kazāya rahne-āverdür 

[Fā’ilātün fā’ilātün fā’ilātün fā’ilün] 

Çeşm-i mestün neşvesin bī-reng-i sahbā gösterür  

Gamzesin mahmūr kendin mest-i rüsvā gösterür 

  

Olsa tātār-ı müjen gāret-ger-i īmān-ı cān  

Kār-gāh-ı ʿışkı pür-āşūb-ı gavgā gösterür 

Hem yakar dünyāyı gamzen ʿişvesinden hem yine  

Dest-i pür-şūrında sad dāmān-ı şekvā gösterür 

 

Sīne-i ʿuşşākı sünbülzārı dūd-ı āh eder  

O ʿarak kim gülşen-i hüsnün mutarrā gösterür 

 

Ol kıyāmet kad ki nev-resdür dahi ey Nāʾilī  

Dehri pür-āşūb-ı rustā-hīz-i ferdā gösterür 

[Fā’ilātün fā’ilātün fā’ilātün fā’ilün] 

Ol ʿarak kim sünbül-i zülfün mutarrā gösterür  

Sīne-i ʿāşıkda yer yer dūd-ı sevdā gösterür  

 

Cilve-gāh-ı kāmetün kim mahşer-i āşūbdur  

Sāyesinde ehl-i haşrı bī-muhābā gösterür  

 

Dūş ber-dūş olsa gamzen nāz ile halvet-nişīn  

Rūh-ı kudsīden bile bezmi temennā gösterür 

 

Gamzeni nāz ol kadar mest eylemiş kim ʿāşıka  

ʿİşvesinden gāh nahvet geh müdārā gösterür 

 

Cilve-gāhın mahşer-i nīreng edüp ey Nāʾilī  

Fitne vü āşūba ol kāmet temāşā gösterür 

[Müfte’ilün mefā’ilün müfte’ilün mefā’ilün] 

Tā ki çeşm-i pür-füsūn mest-i şarāb-ı nāzdur  

Vāyesi mübtelālarun serzeniş-i niyāzdur 

 

Demdür o tıflı ser-keşün .....2 reh-i hayāline  

Çeşm-i ʿalīl-i ārzū muntazır-ı cevāzdur  

 

Derdini gamzeden nihān tutmaga çāre var mıdur  

Āteş-i germ-i ıztırāb havsala-sūz-ı rāzdur 

 

Tayy-ı mekān-ı ʿışk eden sālike nīm zād-ı reh  

Nāle-i sīne-sūzdur girye-i cān-güdāzdur 

 

Tīşe-i cevre Nāʾilī gam mı çeker harāb-ı ʿışk  

Āfet-i hānümān-ı dil āh-ı ʿadū-nevāzdur 

 

 

131 

[Mefā’īlün mefā’īlün mefā’īlün mefā’īlün] 

Hayālün levh-i sīm-i dīdeye tasvīr olunmuşdur  

Seni gözden sakınmak ʿāşıka takdīr olunmuşdur 

 

Degül hatt levh-i ruhsārunda gūyā kilk-i kudretle  

Rumūz-ı nokta-i hāl-i ruhun tahrīr olunmuşdur 

                                                           
2 İki heceli bir kelime eksik. 

O bezm-i hāsdan ben curʿa-nūş-ı cām-ı feyzüm kim  

Şarāb-ı sāfdan da hūn-ı dil tagyīr olunmuşdur 

 

Yer etmez ihtiyār ile gönülde ol perī-peyker  

Meger teʾsīr-i sūz-ı āh ile teshīr olunmuşdur 

 

Nigāh-ı lutf umar kūyunda gāhī Nāʾilī senden  

Egerçi hāk-i pāye müddeʿā takrīr olunmuşdur 

[Mef’ūlü fā’ilātü mefā’īlü fā’ilün] 

Feyz-i hevāy-ı ʿışk ile kim şuʿle-pūş olur  

Dāg-ı ser-i cünūn gül-i destār-ı hūş olur 

 

Mestüz o bādeye ki içüldükçe curʿası  

ʿĀlem harāb-ı zemzeme-i nūş nūş olur  

 

Āh eyledükçe muztarib olmak ʿaceb midür  

Zūr-ı nefesle lücce-i dil pür-hurūş olur 

 

Vardukça kūy-ı yāre gönül habs-ı nāle kıl  

Bülbülleri hadīka-i bāgun hāmūş olur 

 

Ol rind Nāʾilī k’ola hem-reng-i küfr-i dīn  

Zünnār ü sübha lāzime-i dest ü dūş olur 

[Fe’ilātün fe’ilātün fe’ilātün fe’ilün] 

Söz yok ol gonca-dehen vasfına imlā sıgmaz  

Teng olur cāy-ı suhen lafzına maʿnā sıgmaz 

 

Sihr eder lebleri yohsa o dehān-ı tenge  

Riştesüz iki dizi lūʾlūy-ı lālā sıgmaz  

 

Gül dedükçe sıkılur gonca dedükçe açılur  

Dehen-i tengine hīç harf-i temennā sıgmaz 

 

Leb degildür görünen vazʿ-ı benān etdükçe  

Fem-i yāre o ser-engüşt-i mühennā sıgmaz 

 

Cāy iken mahv-ı vücūd-ı dil-i āgāha o fem  

Mebhas-ı nokta-i mevhūme hakīmā sıgmaz  

 

Muhlis-i ehl-i fenā nefy-i sivādur bunda  

Hikmet-i felsefe ısbāt-ı heyūlā sıgmaz 

 

Müttehid hüsn ü mahabbet ne nizāʿ u ne cedel  

Müddeʿī mahkeme-i ʿışkda gavgā sıgmaz 

Habbezā gülşen-i vahdet ki bahārında dahi  

Reng ü būdan eser olmaz gül-i raʿnā sıgmaz 

 

Bezl-i cāna bu tehālük nedür ey pervāne  

Zīr-i dāmānuna ol şemʿ-i şeb-ārā sıgmaz  

 

Nāle-i derd-i derūn bunda degil māniʿ-i kurb  

Bu şifā-hāneye Eyyūb-ı şigībā sıgmaz 

 

Nāʾilī gördügümüz nüsha degil çarh bizüm  

Bagil-i tengümüze cild-i mutallā sıgmaz 

[Mef’ūlü mefā’īlü mefa’īlü fe’ūlün] 

Ne bīş ü ne kem ʿālemi yeksān bilürüz biz  

Her gördügümüz mūrı Süleymān bilürüz biz 

 

Reşk-āver-i ārzūy-ı kemān-dār-ı bütānuz  

Ne kuvvet-i bāzū ne Nerīmān bilürüz biz  

 

Hem-dem bize bir yār-ı sebük-rūhdur ancak  

Agyārı tenük-zarf u girān-cān bilürüz biz 

 

Sensün yine muhlis bizi gark-āb-ı fenādan  

Ne zevrak u ne Nūh u ne tūfān bilürüz biz 

Yok Nāʾiliyā şübhemüz encām-ı verādan  

Bu gerdiş-i eflāki de hayrān bilürüz biz 

[Mef’ūlü mefa’īlü mefā’īlü fe’ūlün] 

Māruz ki ʿasāy-ı kef-i Mūsāda nihānuz  

Mār anlama mūruz ki teh-i pāda nihānuz 

 

Görmez bizi āyīnede ger ʿaksi de olsak  

Pīş-i nazar-ı ʿakl-ı hod-ārāda nihānuz 

 

Güncāyişümüz dīde-i Mecnūnadur ancak  

Nīreng-i cemālüz ruh-ı Leylāda nihānuz 

 

Elmās ise de kār-ger olmaz bize merhem  

Ol dāg-ı cünūnuz ki süveydāda nihānuz 

 

Mūsā göremez Tūr-ı şecerde bizi bi’l-lāh  

Biz şuʿle-i sīmāy-ı tecellāda nihānuz 

 

Derdüz ki devā şīfte-i sıhhatümüzdür  

ʿIşkuz ki nihān-hāne-i sevdāda nihānuz  

 

Destünde dagal mühreyüz ey çarh-ı müşaʿbiz  

Her lahzada bin çeşm-i temāşāda nihānuz 

Biz Nāʾiliyā sözde füsūn-kār-ı hayālüz  

Elfāzda peydā dil-i maʿnāda nihānuz 

[Mütefā’ilün mütefā’ilün mütefā’ilün mütefā’ilün] 

Olalı fitīle-fürūz-ı cān şeb-i ārzūda sirācumuz  

Bizi vakf-ı dāg-ı gam eyledi dil-i germ-şuʿle mizācumuz 

 

Yine tahta-pāre-i ʿişret-i harem-i mugāna degişmezüz  

Felek olsa taht-ı zümürrüdīn güneş olsa kürsī-i ʿācumuz 

 

Kef-i şīşe-gerde tamām olursa kadeh tarab müdām olur  

Eridüp bu pūtada nār-ı ʿışk yine ʿıkd olunsa zücācumuz 

 

Bizüz ol metāʿ-ı dagal-dükān görünür bezāʿatumuz ziyān  

Ki bu çārsūda degil ʿayān ne kesādumuz ne revācumuz 

 

Bu şifā-serāçede Nāʾilī bilineydi nabz-ı marīz-i ʿışk  

Elümüz alup ol tabīb-i cān yine eyler idi ʿilācumuz 

[Fā’ilātün fā’ilātün fā’ilātün fā’ilün] 

Meclis-ārāy-ı kıyāmet rind-i ʿāli-meşrebüz  

Yār ile zānū-be-zānū cām ile leb-ber-lebüz  

Sīr-çeşm-i seyr-i dīdār olmazuz Mūsī gibi  

Tūr-ı istignāda tūfān-ı tecellī-matlabuz 

 

Hod-pesend-i ʿālem-i ıtlāk olaldan gönlümüz  

Şermsār-ı hall ü ʿıkd-ı baht-ı ʿālī-kevkebüz 

 

Turfa-şemʿüz iktibās-ı feyz-i nūr-ı hüsn ile  

Mihr-i subh-efrūz u māh-ı zulmet-ārāy-ı şebüz 

 

Nüsha-i rāz-ı mezāyāy-ı kazāyuz Nāʾilī  

Pīş-i etfāl-i hevesde gerçi levh-i mektebüz  

 

 

138 

[Fā’ilātün fā’ilātün fā’ilün] 

Oldı o tıfl-ı sanem āyīnümüz  

Raht ber-endāz-ı dil ü dīnümüz 

 

ʿIşk ile kim āteş-i mahzūz hemān  

Sīne-i sūzāna yeter kīnümüz  

 

Etmedi tūfān-ı cefā kār-ger  

Fülk-i dile lenger-i temkīnümüz  

 

Eyledi hūrşīdi o yākūt-leb  

Hacletī-i nükte-i rengīnümüz 

Kulzüm-i ʿışkuz ki olur Nāʾilī  

ʿArş-fiken-i mevc-i nuhustīnümüz 

[Fe’ilātün mefā’ilün fe’ilün] 

Biz ki humm-ı şarāb-der-bagalüz  

Zerre-i āfitāb der-bagalüz 

 

Ders-i hayretde rūh-ı Kays ileyüz  

Hˇāce-tāş-ı kitāb der-bagalüz  

 

Rezme Mirrīh ü bezme Nāhīdüz  

Tīg ber-kef rebāb der-bagalüz 

 

Zīr-i dalk-ı fenāda mahz-ı şuhūd  

Ser be-zānūy-ı hˇāb der-bagalüz 

 

Cāy edelden ruhun süveydāda  

Hāle-i māh-tāb der-bagalüz 

 

ʿĀşık-ı sūz u tābdur sīne  

Şuʿle-i ıztırāb der-bagalüz  

 

Nāʾilī kaʿr-ı bahr-ı maʿnāda  

Sadef-i dürr-i nāb der-bagalüz 

[Fe’ilātün mefā’ilün fe’ilün] 

Biz ki şāhenşeh-i diyār-ı gamuz  

Hırz-ı bāzūy-ı rūzgār-ı gamuz 

 

Biz ki bir sīne-sūz hākister  

Ahkerin berk-ı pür-şerār-ı gamuz 

 

Dil-i hūrşīdi dāg dāg ederüz  

Ol zamān kim şerāre-bār-ı gamuz 

 

Biz ki bīgāne-i harīf-i neşāt  

Hāne-i dilde gam-güsār-ı gamuz  

 

ʿUzlet etdükse n’ola ʿālemden  

Mahrem-i hās-ı şehryār-ı gamuz 

 

Olmazuz cā-nişīn-i bezm-i tarab  

ʿĀşık-ı sohbet-i-ihtiyār-ı gamuz 

 

N’ola destān-zen-i melāl olsak  

ʿAndelīb-i kuhen-bahār-ı gamuz 

 

Ne sifāl isterüz ne sāgar-ı Cem  

Nāʾilī biz ki neşve-dār-ı gamuz 

[Fe’ilātün fe’ilātün fe’ilātün fe’ilün] 

Kayda düşdük heves-i turra-i pür-tābdayuz  

Āşināy-ı yem-i ʿışk olalı girdābdayuz 

 

Gördügi şūhun olur kayd-ı ser-i zülfünde  

Iztırāb-ı harekāt-ı dil-i bī-tābdayuz  

 

Gözi mahmūrlarun mest-i serāsīmesiyüz  

İntibāh üzre degilsek ne ʿaceb hˇābdayuz  

 

Gösterüp gūşe-i lutf-ı nigehün agyāra  

Çeşm-i mahmūrına derd-i dili işrābdayuz  

 

Geceden gündüzi fark eylemezüz Nāʾiliyā  

Māh-rūlarla safāy-ı şeb-i meh-tābdayuz 

[Fe’ilātün fe’ilātün fe’ilātün fe’ilün] 

Alsa şehbāz gözün cānı ferah-nāk oluruz  

Bakıcak gamzene hasret-keş-i fitrāk oluruz 

 

Cünbiş-i dāmen-i zülfünle perīşānun olup  

Ser-i kūyunda bir avuc has u hāşāk oluruz 

 



381  NÂ’İLÎ-İ KADÎM 
 

Sīnemüz mahzen edüp cevher-i rāz-ı ʿışka  

Şāhid-i hüsnüne bir āyīne-i pāk oluruz  

 

Ne kadar feyz-i hayāt etse dile laʿl-i lebün  

O kadar gamzene cān virmede çālāk oluruz  

 

Nāʾilī bir gün olup rāh-ı ʿademde pā-māl  

ʿIşka āyīne iken tīre-derūn hāk oluruz  

[Fe’ilātün fe’ilātün fe’ilātün fe’ilün] 

Geldi mey-hāneden ol gözleri mahmūr henūz  

Oldı saykal-zede ol āyīne-i nūr henūz 

 

Seyl-veş etdi güzer mihr-i hayālün dilden  

Merdüm-i dīde-i cān gavta-hor-ı nūr henūz 

 

Oldı zahm-ı dile bir kerre nemek-pāş lebün  

Māye-i hūn-ı dil ü dīdedür ol şūr henūz 

 

Şuʿle-bār etmiş idi ʿışk nihāl-i āhum  

Olmadın ser-zede tohm-ı şecer-i Tūr henūz 

 

Vakf-ı kurbān-geh-i ʿışk idi gönül bilmez iken  

Dest-i kassāb-ı ecel kabza-i sātūr henūz 

Pāy-māl-i sipeh-i hattun idi kişver-i cān  

Vermedin dest-i kazā fitneye menşūr henūz 

 

Olmamışdı nigehün tīgine cān teşne iken  

Zahm-ı ālūde-leb-i merhem-i kāfūr henūz 

 

Gelmedi cām-ı lebünden dil-i ser-meste ferāg  

Erdi güstāhlıgı gāyete maʿzūr henūz 

 

Nāʾilī dīde-i hāk-bīne hüveydā görünür  

Mevkıf-ı dārda ser-bāzī-i Mansūr henūz 

[Mef’ūlü fā’ilātü mefā’īlü fā’ilün] 

Olduk remīde-hātır-ı rencān-ı bahtumuz  

Yār oldı tabʿa şahs-ı girān-cān-ı bahtumuz  

 

Gark-āb-ı kīrgūn-ı şeb eylerdi ʿālemi  

Fevvāre olsa mihre girībān-ı bahtumuz  

 

Tıfl-ı yetīm-i dil gibi hep tīre-rūz olur  

Şīr-i siyeh-mekīde-i pistān-ı bahtumuz 

 

Yā dīde yā ciger ya dil-i pāre pāredür  

Gül-çīde bāg-bān-ı gülistān-ı bahtumuz  

Olsa hezār pāre ciger-tūşemüz n’ola  

Elmās-rīzedür nemek-i hˇān-ı bahtumuz  

 

Andan degil mi hep şeb-i hecre bu imtidād  

Dest-i sabāh-ı vuslat u dāmān-ı bahtumuz 

 

Ey Nāʾilī mülāyemet eylerse rūzgār  

Emvāc-ı selsebīl ola tūfān-ı bahtumuz 

[Mef’ūlü fā’ilātü mefā’īlü fā’ilün] 

Emvāc-hīz-i hayret olup āh-ı sahtımuz  

Fülk-i yem-i mahabbete bār oldı rahtımuz  

 

Biz Çār-bāg-ı ʿālem-i ʿışkuz gamīn olur  

Cemşīd olursa sāye-nişīn-i dırahtımuz 

 

Olmış hezār pāre kebāb-ı tenūr-ı dil  

Mestāne çeşmüne ciger-i laht lahtımuz  

 

Etdükçe tīre-rūz-ı visāl āh-ı dil bizi  

Eyler muʿāvenet şeb-i hicrāna bahtımuz  

 

Dāmān-ı subh-ı vuslata mümkin mi dest-res  

Zulmet-resān iken şeb-i hicrāna bahtımuz 

Biz Nāʾilī kalem-rev-i gam şehriyārıyuz  

Hāk-i siyāh-ı fakr u fenā tāc u tahtımuz 

 

 

146 

[Mef’ūlü fā’ilātü mefā’īlü fā’ilün] 

ʿIşk-ı mecāza düşmişe dil-cūş eder miyüz  

Efsāne-i hakīkatı biz gūş eder miyüz 

 

Sahbāy-ı bī-hūdīden olursak ne denlü mest  

Keyfiyet-i cünūnı ferāmūş eder miyüz  

 

Dil tıflı gark-ı niʿmet-i nāz-ı cünūn iken  

Pes-mānde hˇār-ı rātibe-i hūş eder miyüz  

 

Ölsek humār-ı gussadan ey pīr-i meykede  

Cām-ı hayātı sun hele gör nūş eder miyüz 

  

Yākūt-ı āfitāb ise de lutfun ey felek  

Gūş-ı ʿarūs-ı ragbete mengūş eder miyüz  

 

Nüh cām-ı bā-gūnunı bir bir getür hele  

Gör sāgar-ı şikesteye ser-pūş eder miyüz  

 

Sahbāy-ı vahdetün ki hum-ı ser be-mihriyüz  

Ey Nāʾilī izāʿat-ı ser-cūş eder miyüz 

[Mefā’ilün fe’ilātün mefā’ilün fe’ilün] 

Sifāl-i meykede-i ʿışk teşne-lebleriyüz  

Kadeh-keşān-ı gamun sanma bī-edebleriyüz 

 

Edüp musālaha kevn ü fesād-ı ʿālem ile  

Ne Bū-harīresi olduk ne Bū-lehebleriyüz 

 

O nā-murādlaruz kim bu hasret-ābādun  

Husūl-i kāmda bī-renc ü bī-taʿablarıyuz  

 

Görür hakīkatın eşhās-ı tīre-dil bizde  

Sevād-ı cebhe-i aʿmāl-i müktesebleriyüz  

 

Hırāş-ı hātır olur ehl-i cāha sözlerümüz  

Ki sāye-gehlerinün erre-i hutablarıyuz  

 

Çerāg-ı bezm-i şeb-efrūzuyuz ahibbānun  

ʿAdūlarun şerer-i dāmen-i talebleriyüz  

 

Nifāk-pīşelerün Nāʾilī bu meclisde  

Garīme-hˇān-ı füsūn-kārī-i tarablarıyuz 

[Mef’ūlü fā’ilātü mefā’īlü fā’ilün] 

Āsān recāy-ı vuslat-ı dil-dārdan gürīz  

Mümkin degil şemātet-i agyārdan gürīz 

 

Saf saf müjen önünde perākende hāller  

Ceyş-i Habeşdür eyledi Tātārdan gürīz 

 

Deyr içre seyr eden o büt-i ʿişve kāfiri  

Şiblī olursa etmeye zünnārdan gürīz  

 

Cān virmeden o gamze-i dil-dūza kim kaçar  

Kābil midür hadeng-i kazā-kārdan gürīz 

 

Etmez cihānı kırdıgın ol gırre-mest-i nāz  

Dīvān-ı mahşer olsa da ikrārdan gürīz  

 

Hoşdur nevāziş-i dil-i mecrūh-ı gamze ki  

Düşmez tabīb-i müşfika bīmārdan gürīz 

 

Gerden-firāz-ı ʿışk idi Mansūr Nāʾilī  

Bir cān içün ki eylemedi dārdan gürīz 

[Mefā’ilün fe’ilātün mefā’ilün fe’ilün] 

Mey olmadukça dile pertev-i safā düşmez  

Derūn-ı tīreye her cāmdan ziyā düşmez 

 

Zihī taʿalluk-ı pervāne kim yanar kül olur  

Ölünce şemʿ-i şeb-efrūzdan cudā düşmez  

 

Bu rūzgārda āzāde-ser o rinde hased  

Ki fark-ı himmetine sāye-i hümā düşmez 

 

Bisāt-ı dehr oda yansun bu tāb-hānede kim  

Nasīb-i ehl-i dile köhne būriyā düşmez 

 

Mesīh olursa da bīmār-ı ʿışkun olmayana  

Felekde bāliş-i hūrşīde ittikā düşmez 

 

Garābet olmasa maʿnāda Nāʾilī nazmun  

Garībdür bu ki elfāzı āşinā düşmez 

[Mef’ūlü fā’ilātün mef’ūlü fā’ilātün] 

Būy-āşināy-ı zülf-i Leylī-şemāʾilüz biz  

Ey hādī-i mahabbet cūyāy-ı mahmilüz biz 

Ol māh-ı kec-külehden minnet-keş-i kudūmuz  

Ey baht-ı tāb-sāmān maʿkūle kāʾilüz biz 

 

Hem māhī-i nukūş-ı halvet-serāy-ı hātır  

Hem levh-i ārzūya suret-keş-i dilüz biz 

 

ʿIşk oldı bizden ey dil zulmet-zedāy-ı hestī  

ʿḬsī-makām isen sen hūrşīd-menzilüz biz 

 

Mādām Nāʾilī-veş ter-dāmen-i hevāyuz  

Ey ʿakl ey dil ey cān hep pāy-der-gilüz biz 

[Mef’ūlü fā’ilātü mefā’īlü fā’ilün] 

Sünbüllerin ki zīb-i gül eyler habībümüz  

Cūlar olur çemende sabā-veş rakībümüz 

 

Cān haste-i girişme vü nāz oldugın bilür  

Nabz-āşināy-ı ʿillet-i dildür tabībümüz 

 

Mehcūr eden bizi bin dürlü derd ile  

Etmiş hezār pīşe-i dil kem-nasībümüz 

 

Kālāy-ı nāz u ʿişvesine rūy-ı dest eder  

Ol hod-furūş-ı nāz metāʿ-ı şigībümüz 

 



389  NÂ’İLÎ-İ KADÎM 
 

Ferhād u Kaysa Nāʾiliyā peyrev olmaduk  

Yok meslek-i rızāda firāz u nişībümüz 

[Mef’ūlü fā’ilātü mefā’īlü fā’ilün] 

Etmiş ne çāre hükm-i sevād-ı cebīnümüz  

Kālāy-ı ʿışk-ı yāre fedā nakd-ı dīnümüz 

 

Gördükçe yāri kim kaçar āh etmeden eger  

Şāyeste olsa nīm nigāha enīnümüz 

 

Yā nevg-i hancer-i müje yā dām-ı turradur  

Bu dehr-i bī-sebātda cāy-ı güzīnümüz 

 

Aldukça būy-ı sünbülini tāze cān bulur  

Āh-ı dil olsa da nefes-i vā-pesīnümüz 

 

Şatranc-bāz-ı natʿ-ı kemālüz ki Nāʾilī  

Etmez kabūl-i tarh-ı tekellüf zemīnümüz 

[Fe’ilātün fe’ilātün fe’ilātün fe’ilün] 

Dīde-i cān ile hüsnün ki temāşā ederüz  

Çeşmümüz mazhar-ı envār-ı tecellā ederüz 

Feyz-i tevfīk-i mahabbetle murād etsek eger  

Kaysı dāmen be-kef-i mahmil-i Leylā ederüz  

 

Bizüz ol ʿāşık-ı kullāb-nazar kim dilesek  

Yūsufı dest be-dāmān-ı Züleyhā ederüz 

 

Bizüz ol mastaba-i feyz-i sahbāmuz ile  

ʿIşkı sāgar be-kef-i kūçe-i sevdā ederüz 

 

O hekīm-senc-i hayātuz bu şifā-hānede kim  

Derd-i ʿışkı reviş-āmūz-ı Mesīhā ederüz 

 

Elümüzden ne gelür eyleme gamzen bī-dād  

Şāh-ı iklīm-i kazādan kime şekvā ederüz 

 

Nāʾilī neşve-i pür-zūr-ı suhenle dehrün  

Haşre dek bezmini müstagnī-i sahbā ederüz  

[Mef’ūlü mefā’īlü mefā’īlü fe’ūlün] 

Hˇāhiş-ger-i lutfun sitem-i firkate döymez  

Bīmār-ı gamun tāb u tebi mihnete döymez 

 

Elden çıkarursun hazer et nakd-ı şigībi  

Bāzār-ı gam-ı ʿışk bu germiyyete döymez 

Her rind olamaz mest-i mey-āşām-ı mahabbet  

Her bāde-keş ol şīve-i pür-hayrete döymez  

 

Eylediler nigehinden dil-i Mirrīhi hirāsān  

Pūlādlar ol tīr-i kazā-sürʿate döymez 

 

Bir āh ile nerm etmek olur gönlüni yārun  

İbrāma tayanmaz nigeh-i hasrete döymez  

 

Āyīnesi çarhun eger ey Nāʾilī-i zār  

Pūlād ise zūr-ı nefes-i himmete döymez 

[Mef’ūlü fā’ilātü mefā’īlü fā’ilün] 

Ey nā-şükufte gonce-i bāg-ı naʿīm-i nāz  

Etsün tebessümün yine neşr-i şemīm-i nāz 

 

Zülfün ki ola perde-keş-i Kaʿbe-i cemāl  

Olmaz mı cilve-gāh-ı mukaddes harīm-i nāz  

 

Etmiş şarāb-ı laʿl-i lebün sākī-i ezel  

Perverde-i teraşşuh-ı feyz-i ʿamīm-i nāz 

 

Kılmış tarāvet-i gül-i hūrşīde hande-zen  

Gül-berg-i bāg-ı hüsnüni lutf-ı nesīm-i nāz 

Cibrīle rāzın açmaya bir dil ki Nāʾilī  

Hem mahrem-i tegāfül ola hem nedīm-i nāz 

[Mef’ūlü fā’ilātü mefā’īlü fā’ilün] 

Ol pādişāh-ı hüsn k’ola rū be-rāh-ı nāz  

Hūrşīdi hīre çeşm ede gerd-i sipāh-ı nāz  

 

Gavgā-yı rustā-hīzi hırāmı unutdurur  

Ol dem ki sahn-ı mahşer ola cilve-gāh-ı nāz 

 

Pür tut hemīşe sāgarun ey dil ki gamzesi  

Cāʾiz ki hūn-ı dilden ola bāde-hˇāh-ı nāz 

 

Maʿmūre-i mahabbeti yıkdı tegāfülün  

Ey şehriyār-ı taht-ı dil ey pādişāh-ı nāz 

 

Ey nev-niyāz olma sakın Nāʾilī gibi  

Ālūde-i tasavvur-ı ʿözr-i günāh-ı nāz 

[Fā’ilātün fā’ilātün fā’ilātün fā’ilün] 

Nükte-perdāz-ı dehānundur zebān-ı kālümüz  

Tercemān-ı sırr-ı gaybīdür lisān-ı hālümüz 

Ruhlarun pür-tāb gördükçe safālar kesb eder  

Şebnem-i gül-berg-i rūyundur dil-i meyyālümüz  

 

Hem gedāy-ı kūy-ı fakruz hem şeh-i iklīm-i nāz  

Şīve idbārdur pīrāye-i ikbālümüz  

 

Cismümüz bir kāha döndürmiş belā cezb etmede  

Kehrübā-kār eyleyen hāsiyyet-i āmālümüz 

  

Sāye-perverd-i hümāy-ı evc-gāh-ı nāzdur  

Kūçe-i şeh-rāh-ı ʿışkunda dil-i pā-mālümüz 

 

Tünd-bād-ı cevr ile pejmürdedür ey Nāʾilī  

Gonce-i hātır gibi mecmūʿa-i ahvālümüz  

[Mef’ūlü mefā’īlü mefā’īlü fe’ūlün] 

Nāzende gulām-ı harem-i hüsn-i bülendüz  

Hāmūş nedīm-i nigeh-i nāz-pesendüz  

 

Düşdük zekānun çāhına zülfün hevesiyle  

Demdür ki bu meclisde giriftār-ı kemendüz 

 

Yok sūret-i temkīn nazar-ı hˇāhişümüzde  

Āzār-ı telāşī-i hevesden gile-mendüz 

 



DÎVÂN   394 
 

Ser-cūş-ı hevāyuz yerümüz āteş-i dildür  

Hem-hilkat-i sīm-āb u hem-āgūş-ı sipendüz  

 

Bu āh ile biz Nāʾiliyā kişver-i dilde  

Bī-bāng ceres-i merhale peymāy-ı gezendüz  

[Mef’ūlü fā’ilātü mefā’īlü fā’ilün] 

Ol ʿāşıkuz ki beste-dem-i āh-ı hasretüz  

Leb-rīz-i şekve-i gām-ı cān-gāh-ı hasretüz 

 

Söyletmez oldı āh-ı gelū-gīr-i gam bizi  

Mahrūm-ı nīm nāle-i dil-hˇāh-ı hasretüz 

 

Ol şuʿleyüz ki sūz-ı dil ü āb-ı eşk ile  

Peykān-ı tīr-i āh-ı seher-gāh-ı hasretüz 

 

Ol Kays-ı vādī-i gam-ı ʿışkuz ki muttasıl  

Bed-nām-ı şehr-i vuslat u güm-rāh-ı hasretüz 

 

Biz Nāʾilī bu zaʿf ile bu cism-i zerd ile  

Pā-māl-i rāh-ı zillet olan kāh-ı hasretüz 

[Mef’ūlü fā’ilātü mefā’īlü fā’ilün] 

Etmez kabūl reng-i küdūret hamīrümüz  

Āyīne-i rumūz-ı kazādur zamīrümüz  

 

Hasret-terāne bülbül-i gülzār-ı mihnetüz  

Teʾsīr-bahş-ı āh-ı seherdür safīrümüz 

 

Her lahza bin çerāg uyarur şemʿ-i Tūrdan  

Vasf-ı cemāl-i yār ile tabʿ-ı münīrümüz  

 

Ol ʿarş himmetüz ki eder hak-i pāy-i yār  

Cibrīle secde-gāh-ı temennā mesīrümüz 

 

Zülfinden almaga dili yok çāre Nāʾilī  

Hayfā ki kaldı kāfir elinde esīrümüz 

[Fā’ilātün fā’ilātün fā’ilātün fā’ilün] 

Mestī-i ʿışkunla bī-reng-i hicāb-ı mahşerüz  

Bü’l-fuzūl-i kām-ı dil hāzır-cevāb-ı mahşerüz 

 

Tercemān-ı güft-gūy-ı rāz-ı halvet-gāh-ı dil  

Mahrem-i şāhen-şeh-i kudsī-cenāb-ı mahşerüz 

Zerre-i pür-sūz u hūrşīd-i ruh-ı cānāneyüz  

Dāg-sūz-ı sīne-i sad-āfitāb-ı mahşerüz  

 

Gāh sūz-ı sīne-i sad-āfitāb-ı mahşerüz  

Gāh sūz-ı sīneden gāhī sirişk-i dīdeden  

 

Nāʾilī bir kāhdan da bī-vücūd olsak yine  

Bār-ı cürm-i ʿışk ile mīzān-harāb-ı mahşerüz 

[Mefā’īlün mefā’īlün mefā’īlün mefā’īlün] 

Dil-i zārun ki derdin sākin-i Beytü’l-hazen bilmez  

Ne kanlar dökdügin ol Yūsuf-ı pīrehen bilmez 

 

O gül-ruhsār nahl-i tāzedür gülzār-ı ʿālemde  

Henūz āzār-ı dest-i bāgbān u harken bilmez 

 

Ciger-gāvān-ı ʿışka āteş-i dilden haber vir kim  

Bu kūha tīşe kār etmez bu kārı Kūh-ken bilmez 

 

Gönül kim rişte ber-pā murg-ı ders-āmūz-ı hayretdür  

Ser-i zülfinden ayrılmaz temāşāy-ı çemen bilmez 

 

Dil-i āteş-nefes kim meclis-efrūz-ı mahabbetdür  

Zebān-ı nālesin hunyā-gerān-ı encümen bilmez 

Bakup ol hāle sorma Nāʾilīden nāfenün hālin  

Bu ders-i hayret-efzāyı ciger-hūn olmayan bilmez 

 

 

163 

[Mef’ūlü mefā’īlü mefā’īlü fe’ūlün] 

Laʿlün ki hayāl-i mey-i gül-fām ederüz biz  

Āyīne-i hūrşīdi alup cām ederüz biz 

 

ʿĀşık-ı gam-ı kāküle hattun komadı yer  

Ol hırz ile çok defʿ-i ser-encām ederüz biz 

 

Rācih görürüz mevti firāk-ı yāre  

Murg-ı gama cān riştesini dām ederüz biz 

 

Hoy-kerde-i hırmān oluruz ʿışk ile gāhī  

Ne hˇāhiş-i dil ne heves-i kām ederüz biz 

 

Vuslatda iken Nāʾiliyā fikr ederüz kim  

Bir lahza firāka nice ārām ederüz biz 

[Mef’ūlü fā’ilātü mefā’īlü fā’ilün] 

Sūretde pāy der-gil olan halvetīlerüz  

Maʿnīde ʿarş-menzil olan halvetīlerüz 

Zāhirde baʿd-ı menzilümüz görmenüz baʿīd  

Biz kurb-ı Hakka vāsıl olan halvetīlerüz 

 

Rencūr-ı ʿillet-i keder-i māsivāya biz  

Mahz-ı şifāy-ı ʿācil olan halvetīlerüz 

 

Olduk verāy-ı bār-geh-i kurbdan habīr  

Halvet-serāya dāhil olan halvetīlerüz  

 

Alduk sebak edīb-i debistān-ı ʿışkdan  

Ders-i fenāda kāmil olan halvetīlerüz 

 

Bir zerreyüz velīk sipihr-i hakīkatün 

Hūrşīdine mukābil olan halvetīlerüz 

 

Āzāde-i telātum-ı emvāc-ı kesretüz  

Tenhā-nişīn-i sāhil olan halvetīlerüz 

 

Az görme Nāʾilī ne kadar bī-vücūd isek  

Cān gibi feyze kābil olan halvetīlerüz 

[Mef’ūlü fā’ilātü mefā’īlü fā’ilün] 

ʿIşkun ki zīr-i pāda muhakkar türābıyuz  

Hüsnün hamīr-i māye-i nāz u ʿitābıyuz  

Ābdāl-i ser be-ceyb-i ferāguz ki ʿālemün  

Hayrān-ı nāz u niʿmet-i pā der-rikābıyuz 

 

Çarhun fenā-pezīr-i idügin gösterür bize  

Cāmun rübūde-hātır-ı resm-i habābıyuz 

 

Dervīş-i bī-nevāy-ı nemed-pūş u sīne-sāf  

Ebr-i siyehde çarh-ı fenā āfitābıyuz  

 

Olduk dür-i hakīkate ey Nāʾilī sadef  

Kān-ı cevāhir-i suhenün laʿl-i nābıyuz 

[Mefā’ilün fe’ilātün mefā’ilün fe’ilün] 

Hevāy-ı ʿışka uyup kūy-ı yāre dek giderüz  

Nesīm-i subha refīküz bahāra dek giderüz  

 

Palās-pāre-i rindī be-dūş u kāse be-kef  

Zekāt-ı mey virilür bir diyāra dek giderüz 

 

Tarīk-i fākada hem-kefş olup Senāʾīye  

Cenāb-ı Külhanī-i Lāyhˇāra dek giderüz 

 

Virüp tezelzül-i Mansūrı sāk-ı ʿarşa tamām  

Hudā Hudā diyerek pāy-ı dāra dek giderüz 

Ederse kand-i lebün hātır-ı mezāka hutūr  

Diyār-ı Mısra degil Kandehāra dek giderüz 

 

Felek girerse kef-i Nāʾilīye dāmānun  

Senünle mahkeme-i Girdgāra dek giderüz 

[Fe’ilātün fe’ilātün fe’ilātün fe’ilün] 

Mest-i ʿışkı bu tokuz cām-ı ferah-nāk edemez  

Dil nedür ʿışk nedür gam nedür idrāk edemez 

 

Şīşe meksūr olıcak kābil-i tathīr olamaz  

Mest-i sahbāy-ı mecāz āyīnesin pāk edemez 

 

Kīmyā-kār-ı emel bulsa da bir hālī yer  

Zer eder hākini ammā zerini hāk edemez 

 

Dānesin tīz dükedür murg-ı hāris ehl-i fenā  

Telef-i nakd-i hayāt etmede imsāk edemez 

 

Nāʾilī nahvet ü cāh ehli muʿammer olamaz  

Kimse zehri bu şifā-hānede tiryāk edemez 

[Fā’ilātün fā’ilātün fā’ilātün fā’ilün] 

Turra-i dil-ber gibi pür-tābdur endīşemüz  

Bāʿis-i cemʿiyyet-i ahbābdur endīşemüz 

 

Lubb-ı maʿnī mahz-ı hikmet magz-ı esrār-ı nihān  

Bü’l-ʿaceb mecmūʿa-i kem-yābdur endīşemüz 

 

İrtifāʿ-ı āfitāb-ı āsümān-ı vahdete  

ʿAklı hayrān eden usturlābdur endīşemüz 

 

Māverāy-ı mantık u heyʾet hisāb u hendese  

Pāy tā-ser hikmet ü ādābdur endīşemüz 

 

Maʿnī-i rengīn ile bāg-ı suhende Nāʾilī  

Nev-şukufte bir gül-i sīr-ābdur endīşemüz 

[Fā’ilātün fā’ilātün fā’ilātün fā’ilün] 

N’eylerüz sahbāyı biz ol laʿl-i nābun mestiyüz  

Āb u āteşden muhammer bir şarābun mestiyüz 

 

Neşve-dār-ı hayretüz bir curʿa-dān-ı feyzden  

Ne sifāl-i meh ne cā-ı āfitābun mestiyüz 

 



DÎVÂN   402 
 

Her nigāhı cāna bir hancer sunar pür-hūn-ı dil  

Çeşm-i sākī gibi bir mest-i harābun mestiyüz 

 

Dest-i istignāya her müjgānı bir hancer virür  

Sulh-düşmen bir siyeh-mest-i ʿitābun mestiyüz 

 

Tūrımız mahv-ı tecellīdür bizüm ey Nāʾilī  

Len-terānī neşve bir cām-ı hitābun mestiyüz 

[Mef’ūlü mefā’īlü mefā’īlü fe’ūlün] 

ʿĀşık seni dünyāya gamun ʿāleme virmez  

Bin ʿömr-i firākunla geçen bir deme virmez 

 

Dārūy-ı hayāt-ı dil olan zahmunı ʿāşık  

Saklar güher-i cānı gibi merheme virmez 

 

Engüşt-i temennāy-ı kadeh-gīrüne sākī  

Yākūtı girān-kadr-ı behā hāteme virmez 

 

Sahbāy-ı dükān-ı heves-ālūde visālün  

Keyfiyyet-i hicrānunı cām-ı Ceme virmez 

 

Horsend-i mezākuz bilürüz Nāʾilīyā biz  

ʿİrfānı Hudā her hār-ı lā-yefheme virmez 

[Müfte’ilün fā’ilün müfte’ilün fā’ilün] 

Yād-ı lebünle olur ey gül-i bāg-ı heves  

Lāle-sitān-ı ciger şuʿle-i dāg-ı heves 

 

Tāb-ı fürūg-ı ruhun olsa şecer-sūz-ı āh  

Dāg-ı dil-i Tūr olur mürde-çerāg-ı heves 

 

Nefha-i kām-ı dili n’eylesün ey bād olan  

Suhte-kām-ı emel beste-dimāg-ı heves 

 

Sāde-dil ol ʿāşıka reşk ü hased kim ola  

Levha-tırāz-ı dili nakş-ı ferāg-ı heves 

 

Neşve-ver-i hayrete bir gelür ey Nāʾilī  

Rıtl-ı girān-ı visāl dürd-i ayag-ı heves 

[Mef’ūlü mefā’īlü mefā’īlü fe’ūlün] 

Etse dil-i zārı n’ola mahbūbı ferāmūş  

ʿĀdetdür eder her kişi mahcūbı ferāmūş  

 

Zülfün dem-i firkatde sabā ile ne mümkin  

Cān u dil gönderdügi mektūbı ferāmūş 

Zevk alsa nigāhunda olan lutf u gazabdan  

Eylerdi kazā fitne vü āşūbı ferāmūş 

 

Bir nīm nefes tāb-ı gamun cām-ı sabūra  

Etdürdi şigībāyī-i Eyyūbı ferāmūş 

 

Pā-mālün edüp Nāʾilīyi eyledün efsūs  

Şeh-rāh-ı belāda o leked-kūbı ferāmūş  

[Müfte’ilün fā’ilün müfte’ilün fā’ilün] 

Giryemüzi feyz-i ʿışk nāmiye-sāz eylemiş 

Hār-sitān-ı dili gülşen-i rāz eylemiş  

 

Sīne-i pür-dāgda āteş-i ʿışkun heves  

Kem şererin māye-i sūz u güdāz eylemiş 

 

Mestī-i hūn-ı ciger tabʿına virmiş neşāt  

Ol ki bu gam-hānede ʿişrete nāz eylemiş 

 

Tāb-ı ruhunla edüp dilleri ser-germ-i āh  

Dāmen-i zülfün sabā şuʿle-tırāz eylemiş 

 

Nāʾiliyā ʿukde-i hātır-ı Mahmūdı ʿışk  

Şāne-zen-i pīçiş-i zülf-i Ayāz eylemiş 

[Mef’ūlü fā’ilātü mefā’īlü fā’ilün] 

Hikmet-i derd ki ʿışkı ʿilāc-ı dil eylemiş  

Kāfūr-ı hüsni şuʿle-mizāc-ı dil eylemiş 

 

Sermāye-dād-ı kāle-fürūşān-ı hüsn ü nāz  

Bāzār-ı ʿışkı germ-revāc-ı dil eylemiş 

 

Mīnādan olsa tāk u rivākı ʿaceb midür  

Gerdūn ki bunca kesr-i zücāc-ı dil eylemiş 

 

Reşkā ki sunʿ-ı cevherī-i kār-gāh-ı ʿışk  

Ol dürr-i pāki zīver-i tāc-ı dil eylemiş 

 

Ey Nāʾilī fürūg-dih-i ʿālem-i vücūd  

Kandīl-i āfitābı sirāc-ı dil eylemiş 

[Mefā’ilün fe’ilātün mefā’ilün fe’ilün] 

Sürūd-ı bezm-i visāli figān u āha degiş  

Safāy-ı vuslatı bir āşinā nigāha degiş 

 

Gül-i hadīka-i kām olsa ser-be-ser ʿālem  

Bu hār-zār-ı taʿallukda bir giyāha degiş 

Tarīk-i mürşid-i seccāde-i mahabbeti tut  

Hezār zāhidi bir rind-i bāde-hˇāra degiş 

 

Mukimm-i genc-i ferāg ol şarāb gör her şeb ü rūz  

Fürūg-ı cāmı ne hūrşīde vir ne māha degiş 

 

Sefīd-kārī-i çeşm-i ümīdi Nāʾiliyā  

Telāfī-i sitem-i baht-ı rū-siyāha degiş 

[Mefā’īlün mefā’īlün mefā’īlün mefā’īlün] 

Gönül āvāregān-ı ʿışka hergiz mesken olmazmış  

Yem-i mihnetde sāhil kūh-ı gamda dāmen olmazmış 

 

Mesīhā terk imiş cism-i nizārı şart-ı seyyāhī  

Tecerrüd pīş-gehinde kayd-ı bār-ı sūzen olmazmış 

 

Şeb-i tarīk-i gamda rind-i mey-hˇāra Kelīm-āsā  

Fürūg-ı cām-ı sahbā gibi şemʿ-i Eymen olmazmış 

 

Degüldür dillerün āhı siyeh zülfünde tāb-endāz  

Meger şām-ı garībānda çerāg-ı rūşen olmazmış  

 

Olurmış āb-ı germ-i dīdeden dil Nāʾilī pür-tāb  

Mahabbet şehrinün germ-ābesinde külhen olmazmış 

[Mefā’ilün fe’ilātün mefā’ilün fe’ilün] 

Gönül ki kāfir-i deyr-i elest olup kalmış  

Bakup cemālüne sūret-perest olup kalmış  

 

Dil-i tapīde girih-bend-i ebruvānun olup  

Misāl-i māhī-i üftāde-şest olup kalmış 

 

Revāc-gāh-ı visālünde tuhfe-i dil ü cān  

Metāʿ-ı kes-mehār-ı rūy-ı dest olup kalmış 

 

Vedāʿ-ı hāk-nişīnān-ı ʿışk edüp Mansūr  

Firāz-ı dārda nālā-nişest olup kalmış 

 

Kadeh leb-ā-leb ü humlar tehī tenük-zarfān  

Şemīm-i curʿa-i hˇāhişle mest olup kalmış 

 

Bu dām-gāh-ı taʿallukda şāhbāz-ı vücūd  

Halās ümīdi ile pāy-best olup kalmış  

 

Ne Nāʾilī ne mecāl-i vatan ne tāb-ı sefer  

Nifāk-ı baht ile hātır-şikest olup kalmış 

[Mefā’īlün mefā’īlün mefā’īlün mefā’īlün] 

Bu süllem-pāye-i ikbāle kim Şeddād ayak basmış  

Felek kasr-ı vücūdın etmege berbād ayak basmış  

 

Birinün ser-nüvişti nāle olmış birinün tīşe  

Düşüp sahrāya Mecnūn kūha kim Ferhād ayak basmış 

 

Sıkılmış nāz-ı bahta dest-burd-ı çarh-ı gaddāra  

Recāy-ı nā-murādīde dil-i nā-şād ayak basmış 

 

Yapışmış dāmen-i tevfīka dil dest-i irādetle  

felekden etmemiş bir kerre istimdād ayak basmış  

 

ʿAlāyıkdan beri āzādedür gamdan o server kim  

ʿArūs-ı kām-ı dehre olmamaış dāmād ayak basmış 

 

Şikeste cām-ı rahşān bāde rīzān bezme dest-efşān  

Meger bir zāhid-i hüşk ü riyā-muʿtād ayak basmış  

 

Felek tāsından etmiş kaʿbeteyn-i mihr ü māh-āsā  

Bu şeş-dergāh-ı istidrāca çok nerrād ayak basmış 

 

Dil-i ferzāne bir ugranmamış semt ihtiyār etmiş  

İşitmiş Nāʾilīden mülk-i nazma yād ayak basmış 

[Mefā’īlün mefā’īlün mefā’īlün mefā’īlün] 

Ruhun şevkiyle dil kim zülf-i müşk-efşāna el sunmış  

Zelīhādur ki dāmān-ı meh-i Kenʿāna el sunmış 

  

Dil-i bīmāra etmiş iki çeşmün töhmet-i mestī  

Biri tutmış girībānın biri dāmāna el sunmış 

 

Per ü bāli şikāf-ı zahm-ı tenden penbe-veş rīzān  

Meger tıfl-ı nigāhun nice murg-ı cāna el sunmış 

 

Görüp agyār hattun hūşe-çīn olmış visālünden  

Edüp tarh-ı tekellüf hırmen-i yārāna el sunmış  

 

Durur mı karşu Rüstemle o çeşm-i kahramān zūra  

Kaşun yayını kurmış nāveg-i müjgāna el sunmış  

 

Olup mest-i şarāb-ı şīr-gīr-i laʿl-i nābun dil  

Müjenle pençeleşmiş gamzene şīrāne el sunmış 

 

Maʿānī gevherin etmekde tabʿun Nāʾilī īsār  

Tılısmın feth edüp gencīne-i ʿirfāna el sunmış  

[Mefā’īlün mefā’īlün mefā’īlün mefā’īlün] 

Benüm ol şuʿle kim olmaz benümle hem-zebān āteş  

Masaff-ı berk-ı āhumdan eder ʿatf-ı ʿinān āteş  

 

Gılāf-ı sīneden āşık ki sell-i seyf-i āh eyler  

Olur dūzah hirāsān hāsıl eyler bīm-i cān āteş  

 

Hezār-ı dilde tāb-ı cünbiş-i āh oldugın görse  

Olur ol tāze berg-i gülşen-i hūbī hemān āteş 

  

Dil-i pür-tāb-ı āşık hüsn-i ʿālem-sūz-ı dil-berdür  

Yem-i āteş-telātūm şeb-çerāg-ı dūdmān āteş  

 

Tılısm-ı genc-i ʿışk ancak ser-i pür-dāgun ey abdāl  

Ki ol kūh-ı belāda eksük olmaz her zamān āteş 

 

Cihān-ı vahdetün bir renge konmış ʿunsur-ı çārı  

Gül āteş bülbül āteş nev-bahār āteş hazān āteş 

 

Yakar ey Nāʾilī Cibrīli dāg-ı reşk-i kıssīsi  

Mahabbet sūmenāt-ı fitnedür hüsn-i bütān āteş  

181 

[Mefā’īlün mefā’īlün mefā’īlün mefā’īlün] 

Dil-i āşüfte kim ol ʿanberīn gīsūya baglanmış  

Sanurlar sebze-i hod-rūstedür şebbūya baglanmış 

 

Miyānun fikr eden diller ki zülfün āşiyān etmiş  

Piristū beççelerdür gūyiyā bir mūya baglanmış  

 

Tolaşmış tār-ı cān ol mū-miyāna dil de reşkinden  

Misāl-i ʿışk-ı bī-cān ol kad-i dil-cūya baglanmış  

 

Ten-i Mecnūnı ʿārī eylemiş raht-ı tekellüfden  

O dām-ı fitne-i sayyād kim āhūya baglanmış 

 

Terennüm-sāzıdur ey Nāʾilī ervāh okundukça  

Zihī nakş-ı bedīʿ-i hüsn kim ol rūya baglanmış 

 

 

182 

[Mefā’īlün mefā’īlün mefā’īlün mefā’īlün] 

Bu tāk-ı nīl-gūn kim hısn-ı nüh bārūya baglanmış  

Degüldür cāy-ı āsāyiş esāsı suya baglanmış 

 

Se rūze devlet-i ikbāl-i çarha olma dil-beste  

Bu ber-vefk-ı meseldür kim nice bāzūya baglanmış 

Dil ü cān kim şikār-ı şāh-bāz-ı her dū çeşmündür  

Biri fitrāk-bendündür bir gīsūya baglanmış 

 

Sarılmış pāyuna dil ʿārızun gül gül görüp meyden  

Giyāh-ı rustedür gül-deste-i hoş-būya baglanmış  

 

Senünle Nāʾilī kaçmaz o büt hem-hˇābe olmakdan  

Bilür ʿakd-i mahabbet sāde bir pehlūya baglanmış 

[Mefā’ilün fe’ilātün mefā’ilün fe’ilün] 

Visāl havsala-i ārzūya sıgmaz imiş  

O bāde-i mütereşşah sebūya sıgmaz imiş  

 

Hücūm-ı leşger-i müjgāna dilde tāb mı var  

O teng-nāy-ı sipāh-ı dū rūya sıgmaz imiş 

 

Sipihre virdi fenā āb-ı şuʿle-tāb-ı dū çeşm  

Mey-i dū āteşe zarf-ı kedūya sıgmaz imiş 

 

Recāy-ı vuslata bir āh imiş vesīle hemān  

Fesāne-i gam-ı dil güft-gūya sıgmaz imiş 

 

Hoşā letāfet-i nazm-ı selīs ü kaht-ı mezāk  

Ki āb-ı çeşme-i hūrşīd cūya sıgmaz imiş 

Fürūg-ı gevher-i idrāke teng imiş bu cihān  

Metāʿı āteş olan çārsūya sıgmaz imiş 

 

Riyāy-ı mahz imiş ey Nāʾilī ʿibādet-i halk  

Zülāl-i feyz birīk-i vuzūya sıgmaz imiş  

 

 

184 

[Mefā’īlün mefā’īlün mefā’īlün mefā’īlün] 

O nahl-i nāzun eller verd-i handānını devşürmiş  

Dil olmış hāre rāzı ol da dāmanını devşürmiş  

 

Degüldür laht laht-ı dil nigāh-ı nāveg-endāzı  

Çeküp bir bir cigerden laʿl-i peygānını devşürmiş 

 

Yetiş cān zahmına ey merhem-i elmās-ı hicrān kim  

Yine nāsūr-ı bih-būdı girībānını devşürmiş 

 

Olur rüsvāy-ı rūz-ı mahşer-i ol kim şām-ı gafletde  

Bu bāgun gül sanup hār-ı mugaylānını devşürmiş 

 

Degül dād u sitedden bir nefes hālī bu bender-gāh  

Biri açmak bārın biri dükkānını devşürmiş 

 

Olup mecmūʿa-i gül āh-ı bülbülden perākende  

Sabā cūlarla evrāk-ı perīşānını devşürmiş  

Bulun imdādına ey dīde sen de Nāʾilīnün kim  

Cerāhat dāmen-i zahm-ı dil ü cānını devşürmiş 

 

 

185 

[Mef’ūlü fā’ilātü mefā’īlü fā’ilün] 

Tasvīr-i ān cerīde-i iʿcāza sıgmamış  

Nakş-ı cemāl āyīne-i rāza sıgmamış 

 

Mansūrun eylemiş yerini teng-nāy-ı dār  

Mestī-i ʿışk o perde-ber-endāza sıgmamış 

 

Eczāy-ı hüsni taʿbiye kılmış hakīm-i sunʿ  

Hikmet budur ki kālbüd-i nāza sıgmamış 

 

Yer virmemişler ol sege huddām-ı ehl-i cāh  

Zāhid ki sofra-i neʿām-ı āza sıgmamış 

 

Atmış nikābı çehreden ol şūh Nāʾilī  

Nakd-i cemāli kīse-i ihrāza sıgmamış 

 

 

186 

[Mefā’ilün fe’ilātün mefā’ilün fe’ilātün] 

O mey ki lemʿası rūy-ı şarāb-dārına düşmiş  

Hurūş-ı neşvesi ser-cūş-ı tāb-dārına düşmiş 

Helāk-i reşk-i nigāhuz o şūha biz de egerçi  

O reşk nergis-i mahmūr-ı āb-dārına düşmiş 

 

Yolunda kisvet-i kurbāniyānla o şeh-i hüsnün  

Sāf-ı melāʾike pāy-ı rikāb-dārına düşmiş 

 

Ne şeh ki sūret-i cellād-ı dil-siyehle nigāhı  

Pey-i şikeste-dilān-ı rikāb-dārına düşmiş  

 

Sabā ki reşk ile olmış hezār-ı āha hem-āgūş  

Şikenc-i turra-i pür-pīç ü tāb-dārına düşmiş 

 

Hümā-şikārī-i zülfin ruhunda gör ki gönüller  

Kemend-i cāzibe-i āfitāb-dārına düşmiş 

 

Bakar mı Nāʾilīyā tīg-i āfitāba nigāhı  

O āb u reng ki şemşīr-i āb-dārına düşmiş 

 

 

187 

[Mef’ūlü fā’ilātü mefā’īlü fā’ilün] 

Sākī meyünde feyz-nümā ʿālem-i neşāt  

Pervāne şemʿ-i cāmuna rūh-ı Cem-i neşāt 

 

Ancak virür lebünde olan keyf ü hāleti  

Cām-ı mey olsa elde dil-i hurrem-i neşāt 

Hem gamla sīne-sāf oluruz bir mahal düşer  

Āyīnemüz mükedder eder hem gam-ı neşāt 

 

Biz çāk çāk-i tīg-ı gamuz hergiz olmasun  

Zahm-āşināy-ı cān u ciger merhem-i neşāt 

 

Ey Nāʾilī mülāhaza-i vasl-ı yār ile  

Bin ʿömr-i cāvidāna deger bir dem-i neşāt 

 

 

188 

[Mef’ūlü fā’ilātü mefā’īlü fā’ilün] 

Hüsnün bahārı meyden olup hurrem-i neşāt  

Etsün şüküfte verd-i ruhun şebnem-i neşāt  

 

Bin şekl eder kabūl süveydāda gam yine  

Āyīnemüzde rūy-nümā ʿālem-i neşāt  

 

İkbāl-nāme-i felegün tercemānıdur  

Zahrında bāz-gūne hat-ı hātem-i neşāt  

 

ʿĀrif vücūd-ı ʿālemi mahz-ı ʿadem bilür  

Şādī redīf-i mātem ü gam tevʾem-i neşāt 

 

Beytü’l-ʿatīk-i ʿālem-i gam reh-revānına  

Hūnāb-ı eşk-i dīde yeter zemzem-i neşāt  

İnsāf hoşdur ey felek-i vājgūne-naʿl  

Mihnet cihān cihān u telāfī dem-i neşāt 

 

Yek-rengī-i mahabbet eder cān-ı ʿāşıkı  

Ey Nāʾilī musāhib-i gam hem-dem-i neşāt  

 

 

189 

[Mefā’ilün fe’ilātün mefā’ilün fe’ilün] 

Gurūr-ı hüsn edeli yārī nāzdan fārig  

Sükūn-ı ʿışk ile oldum niyāzdan fārig  

 

Enīs-i hātır-ı Mahmūd olaydı şugl-ı gamun  

Ederdi nīm girişmen Ayāzdan fārig 

 

Degül mi farz bana üft ü hīz-i kūy-ı bütān  

Olur mı hīç müselmān namāzdan fārig  

 

Halās-ı dil nigehünden muhāldür ki degil  

Kebūter-i harem ol şāhbāzdan fārig 

 

Kusūr himmet-i pervāneden baʿīd olmaz  

Ederse şemʿi de sūz u güdāzdan fārig  

 

Urur vücūdını şemşīr-i şemʿa pervāne  

Bu ızturābda ol ihtirāzdan fārig  

Gulām-ı himmetiyüz hāsılı o tabʿun kim  

Ola mülāhaza-i imtiyāzdan fārig 

 

Recāy-ı feyz-i terakkīde Nāʾilī degilüz  

O tabʿ-ı pāk-i maʿānī-tırāzdan fārig 

 

 

190 

[Fe’ilātün fe’ilātün fe’ilātün fe’ilün] 

Dil-i mecrūh olalı dür-i şehvāra sadef  

Reşk eder eşküme dür çeşm-i dürer-bāra sadef 

 

Ka’r-ı deryā degil eylerdi yerin taht-ı serā  

Gevherin bulsa nihān etmege bir çāre sadef 

 

Mihr-veş olmasa kān-ı güher-i istiʿdād  

Mübtelā olmaz idi sīne-i efgāra sadef 

 

Müstaʿid oldugı zātında olan safvetdür  

Erre-i sīne-hırāş-ı kef-i āzāra sadef 

 

Ceyb ü dāmānını pür-gevher eder Nāʾiliyā  

İstinād etse kef-i hˇāce-i ibrāra sadef 

 

Ebr-i nīsān-ı ʿatā hazret-i Şeyhü’l-islām  

Ki tutar gevherini nutkına īsāra sadef 

Dāg-ı hūrşīd idi her dürri olaydı mensūb  

Tabʿ-ı pāki gibi bir kulzüm-i zehhāra sadef 

 

Tā be-mahşer ola endīşesi erbāb-ı dilün  

Silk-i nazmında olan gevher-i güftāra sadef 

 

 

191 

[Fe’ilātün fe’ilātün fe’ilātün fe’ilün] 

ʿĀlem āşüfte bahār-ı hat-ı dil-dār latīf  

Sünbül-i turra mutarrā gül-i ruhsār latīf 

 

Muttasıl dār-ı şıfā hāsiyet-i çeşmünde  

Dem-i ʿḬsī-veş olur nāle-i bīmār latīf  

 

Çāşnī-sencī-i zahm-ı leb-i şemşīründen  

Gösterür gamzelerün kendüyi her bār latīf 

 

Talʿatun lücce-i nūr-ı nigehümde görünür  

ʿAks-i hūrşīd gibi ābda tekrār latīf 

 

Nāʾilī sīneye çek yāri ki turdukça olur  

Sadef-i sīnede ol gevher-i şehvār latīf 

[Mefā’īlün mefā’īlün mefā’īlün mefā’īlün] 

Neden cām-ı emel ey sākī-i devrān ʿazīz olmak  

Dehān-ı dil humār-ı yeʾs ile hamyāze-rīz olmak 

 

ʿAcebdür mest-i ʿışka pāy-māl-i nāz iken ʿālem  

Ser-i meclisden ol mest-i tegāfül germ-hīz olmak  

 

Kazā Bismil-geh-i cān kār-zār-ı dilden el çekse  

Nigāhından ne mümkin defʿ-i āsār-ı sitīz olmak  

 

Yine teʾsīr-i hāl-i rūyıdur dāmān-ı hūrāya  

Nesīm-i kākül-i ʿanber-feşān u müşk-bīz olmak 

 

Yine ey Nāʾilī şādābī-i berk-ı nigehdendür  

O çeşm-i nīm mestün hancer-i āzārı tīz olmak  

 

 

193 

[Mefā’ilün fe’ilātün mefā’ilün fe’ilün] 

Döyer mi nāzına diller girişme-sāz olıcak  

Kim istemez o cefā-kārı dil-nevāz olıcak  

 

Ne hırmen-i dil ü ne hānümān-ı sabr kalur  

Nigāh-ı germi gibi berk-ı cān-güdāz olıcak 

Alur mı dil nigeh-i iltifātdan vāye  

Tegāfüle bu kadar ruhsat-ı cevāz olıcak  

 

O şāh-ı hüsn ile āsān olurdı söyleşmek  

Tegāfülāne nigeh tercemān-ı nāz olıcak  

 

Ne söylesün görüp ol şūhı Nāʾilī ʿuşşāk  

Deger mi āhdan el ruhsat-ı niyāz olıcak  

 

 

194 

[Fe’ilātün fe’ilātün fe’ilātün fe’ilün] 

Bakamaz rūyına dil zülf-i siyāh olmayıcak  

Tāb-ı hüsne döyemez perde-i āh olmayıcak 

 

Kişver-i nāz u letāfet bulamaz hüsn-i nizām  

Bir senün gibi şeh-i nāz penāh olmayıcak  

 

Beklerüz kūyunı olmazsa şikāyet mümkin  

Bendeye daʿvet-i halvet-geh-i şāh olmayıcak 

 

Her tegāfül dile ey gamze mühim-sāz olamaz  

Lāyık-ı terbiyet-i feyz-i nigāh olmayıcak 

 

Nāʾilī muʿterif olsa n’ola cürm-i ʿışka  

Yār cevr etmez o bī-dilde günāh olmayıcak  

[Mef’ūlü mefā’īlü mefā’īlü fe’ūlün] 

Gamzenle gönül kişveri pür-şūr u şer ancak  

Mahrūsa-i der-bend-i kazā vü kader ancak  

 

Devr-i nigehünde felek-i hāne-harābun  

Maʿmūresi bir geşte-i āh-ı seher ancak 

 

Āmed-şud-ı gamzenle harīm-i dile nisbet  

Şeh-rāh-ı belā cādde-i bī-hater ancak  

 

Şekvāy-ı ser-i zülfün eden āhına taʿlīk  

Bir ʿukde-i dil baht-ı perīşān-eser ancak  

 

Āzār-ı dil-i Nāʾilī-i zār ile çeşmün  

Bīdād-pesend-i felek-i bed-güher ancak  

 

 

196 

[Mef’ūlü mefā’īlü mefā’īlü fe’ūlün] 

Kan aglamadur ʿādet-i dīrīne-i ʿāşık  

Hūnābe-i dildür mey-i dūşīne-i ʿāşık  

 

Hūrşīde degil tāb-ı tecellāy-ı cemāle  

Tercīh olunur safvet-i āyīne-i ʿāşık  

Zerrātı gamun şevk ile hep raksa getürdi  

Hūrşīd gibi sīne-i bī-kīne-i ʿāşık  

 

Cān gibi eder gevher-i ʿışkun yine pinhān  

Sad pāre de olsa sadef-i sīne-i ʿāşık  

 

Olmazsa eger Nāʾilī-i haste-dil efsūs  

Pīrāye-dih-i vuslat u gam-pīşe-i ʿāşık  

[Fe’ilātün fe’ilātün fe’ilātün fe’ilün] 

Sayd eder bin dili bir dām ile zülf-i siyehün  

Düşürür bir dili bin dāma şikenc-i külehün 

 

Sad hased merdümek-i çeşmüme kim mahremidür  

Kasr-ı dīdemde hayālün gibi bir pādişehün  

 

Dīde-i baht-ı ʿadūyı uyarur nālelerüm  

Dostum hātıra geldükçe senün hˇāb-gehün  

 

Sihr ile memleket-i fitneyi etmiş teshīr  

O gazālāne nigāhunla o hatt-ı siyehün  

 

Çīn-i ebrūy-ı ʿitābun ki nevāzişler eder  

Hūn-behāy-ı dilidür Nāʾilī-i bīgünehün  

[Fe’ilātün fe’ilātün fe’ilātün fe’ilün] 

Başlasa şīveye bin nāz ile çeşm-i siyehün  

Tesliyet-bahş-ı dil-i ʿālem eder her nigehün  

 

Kevkeb-i mihr-i cihān-tāb-ı cemālün şeb ü rūz  

Düşürür hāk-i niyāza yüzini mihr ü mehün  

 

Şiken-i pençe-i hūrşīd olur ednā kārı  

Kişver-i ʿışk zemīninde biten her giyehün  

 

Curʿa-veş pāyuna yüzler mi sürerdük sākī  

Olmasa cevher-i iksīr-i tarab hāk-i rehün  

 

Nāʾilī virdi heves-kārī-i vuslatla hırāş  

Levh-i mahfūz-ı dil-i yāre sevād-ı günehün  

[Fe’ilātün fe’ilātün fe’ilātün fe’ilün] 

Böyle germ olmaz idi meclisi rindān-ı gamun  

Olmasa hūn-ı ciger bādesi mestān-ı gamun  

 

Sarsar-ı āh ede eczāy-ı vücūdın berbād  

Ne revādur ola ʿuşşāk perīşān-ı gamun  

Tābiş-i mihr-i ruhun dilleri pür-hūn etdi  

Gevheri reng-pezīr oldı yine kān-ı gamun 

 

Sahn-ı bāg-ı dile ugratma semūm-ı āhun  

Olmasun gülleri pejmürde gülistān-ı gamun  

 

Nāʾilīdür yine her hāl-i ile ey āfet-i cān  

ʿĀşık-ı haste-dilün bī-ser ü sāmān-ı gamun 

[Fe’ilātün fe’ilātün fe’ilātün fe’ilün] 

Severüz gördügümüz āfeti dil-ber diyerek  

Başlaruz nāle vü feryāda sitem-ger diyerek  

 

Biz de bir gonce-lebün yolına cān virsek olur  

Cān virür bülbüli gör āh gül-i ter diyerek 

 

Boyanup hasret-i zülfünle duhāna şeb ü rūz  

Verziş-i āh ederüz dūd-ı muʿanber diyerek  

 

Çeşm-i mestün hevesiyle oluruz kīse-tehī  

Kūçe kūçe gezerüz bir tolu sāgar diyerek  

 

Nāʾilī dāg-ı dil-i köhne-bahār-ı gam olup  

Gülşene açılalum tāze gazeller diyerek 

[Mef’ūlü mefā’īlü mefā’īlü fe’ūlün] 

Kūyından o şūhun dil-i rüsvā ile geçdük  

Her hatvede bin şekve-i bī-cā ile geçdük 

 

Cemşīd-i Sikender-menīşüz cām ile gūyā  

Kim bahr-ı gamı hücre-i mīnā ile geçdük 

 

Dil virdügümüz yāre nigāh-ı gazabından  

Tasrīha mecāl olmadı īmā ile geçdük 

 

Mestāne nükūş-ı suver-i ʿāleme bakduk  

Her birini bir özge temāşā ile geçdük 

 

Çok fāris-i mülk-i suheni Nāʾiliyā biz  

Reh-vār-ı girān-cünbiş-i maʿnā ile geçdük 

 

 

202 

[Mef’ūlü mefā’īlü mefā’īlü fe’ūlün] 

Gülzārdan ol şūh-ı dil-ārā ile geçdük  

Gūyā ki nesīmüz gül-i raʿnā ile geçdük  

 

Gönlinde yer etdük o bütün laʿl-i lebinden  

Āmīziş edüp neşve-i sahbā ile geçdük 

Agyāra uyup eyledük āzürde segānın  

Ol hˇābda biz kūyını gavgā ile geçdük 

 

Bu sahāda gördük ki degil hınk-ı felek rām  

Nā-çār ʿinān-ı dili irhā ile geçdük 

 

Nāçīz görüp Nāʾilīyā hˇāhiş-i dilden  

Lutf u kerem-i hazret-i Mevlā ile geçdük 

 

 

203 

[Fe’ilātün fe’ilātün fe’ilātün fe’ilün] 

Yine āgūş-ı murādında mısun agyārun  

Kim kucar mūy-miyānun kim öper ruhsārun 

 

Ne bilür lezzet-i duşnām-ı leb-i şīrīnün  

Lutfını anlamayan zāʾika-i āzārun  

 

Nāz eder Hızr u Mesīhāya lebün oldukça  

Çāşnī-senc-i hayāt-āverī-i güftārun  

 

Saht bāzū ki eder pençe-i hūrşīdi şikest  

Kemterīn bārika-i kevkebe-i dīdārun  

 

Eyledün Nāʾilīyi şīve-i güftārun ile  

Hayret-ālūd-ı gamun şīfte-i etvārun 

[Fe’ilātün fe’ilātün fe’ilātün fe’ilün] 

Eylese hışm ile Mirrīhe nazar gamzelerün  

Gösterür sīne-i hārāda eser gamzelerün  

 

Eyleyüp kişver-i pür-şūr-ı kazāyı meʾmen  

Mahşer-i fitneye āşūb salar gamzelerün  

 

Hūn-ı dilden tolu bin kāse sunar etdükçe  

Sākī-i fitneye ızhār-ı keder gamzelerün 

 

Görünür gamze-i mahmūruna bī-bākāne  

Mest-i keyfiyyet-i hūn-āb-ı ciger gamzelerün 

 

Ham-ı zülfünle alup pençe-i müjgāna dili  

Şāhid-i hüsnüne āyīne sunar gamzelerün  

 

Der imiş çeşmini mestāne görüp ol büt-i şūh  

Korkaram Nāʾilī-i zāra kıyar gamzelerün  

 

 

205 

[Fe’ilātün fe’ilātün fe’ilātün fe’ilün] 

Gerçi mahmūrī-i nāz ile zebūndur çeşmün  

Kārın andan yine icrāda füzūndur çeşmün 

Gark eder bādiye-i mahşeri bulsa kana  

Ol kadar tīg be-kef teşne be-hūn çeşmün  

 

Nakd-ı ārāmdan el çekmemege çāre mi var  

Düzd-i sad-kāfile-i sabr u sükūndur çeşmün 

 

Sāgar-ı fitneden el çekti kazā ʿahdinde  

Bü’l-ʿaceb şahne-i bāzār-ı füsūndur çeşmün 

 

Bilmez ol mertebe māhiyyet-i eşyāyı kader  

Ol kadar vākıf-ı esrār-ı derūndur çeşmün 

 

Zülfüne çekdi dil-i Nāʾilī pā-māli  

Hāne-sūz-ı eser-i tāliʿ-i dūndur çeşmün 

 

 

206 

[Mef’ūlü fā’ilātü mefā’īlü fā’ilün] 

Ey her nigāhı āfet-i nā-mihribān-ı merg  

Sensüz geçerse bir demüm olsun zamān-ı merg 

 

Sermāye-i hayāt bilenler tegāfülün  

Bilsün nevāziş-i nigehün hem-zebān-ı merg 

 

Sayyād-ı cān-şikār idi bin dām ile hatun  

Nā-būd iken kemīn-i ʿademde nişān-ı merg 

Yād-ı fürūg-ı berk-ı nigāhunla düşdiler  

Teb-lerzeye sipāh-ı kemīn-i cihān-ı merg 

 

Ümmīd-i nakd-ı cān ile sūdā-ger-i kazā  

Etmiş metāʿ-ı derdüni zīb-i dükān-ı merg 

 

Yād eyledükçe nokta-i hālün olur kader  

Güm-geşte rāh-ı bādiye-i bī-girān-ı merg 

 

Derdünle Nāʾilī gibi kan aglasun gözüm  

Sensüz geçerse bir demüm olsun zamān-ı merg 

[Fe’ilātün fe’ilātün fe’ilātün fe’ilün] 

Rūy-ı dil gösterüp āsār-ı niyāza nigehün  

Duydı āşüftelügüm başladı nāza nigehün  

 

Sözde Cibrīli Felātūn gibi ilzām eyler  

Başlasa keşf-i zebān-dānī rāza nigehün  

 

Āteş-endāz-ı firīb olmada cāna benzer  

Sāhir-i bü’l-ʿaceb-i nādire-sāza nigehün  

 

Olur āteş-figen-i hırmen-i āsāyiş-i dil  

Bakmayup sīnedeki sūz u güdāza nigehün  

Cevr içün Nāʾilī-i zāra olur āmāde  

Nice bin şīve-i agyār-nevāza nigehün  

 

 

208 

[Fā’ilātün fā’ilātün fā’ilātün fā’ilün] 

Bülbül aglar goncenün çāk-i girībānın görün  

Gül şükufte bülbülün bīhūde efgānın görün 

 

Mihr-i ʿismetden bile ʿār eyler olsa jāle-pāş  

Ol hayā gül-berginün pākī-i dāmānın görün 

 

Pākdür hākister-i rūhü’l-Kudüsden dāmeni  

Hacle-gāh-ı hüsnün ol şemʿ-i fürūzānın görün  

 

Tūtī-i cāna gıdā Hızr u Mesīhe cān virür  

Āb-ı hayvān-sūz nukl-ı şeker-efşānın görün  

 

Meclisinde ol fürūzān şemʿ-i gül-māhiyyetün  

Bülbül ü pervānenün dest ü girībānın görün  

 

Her nefes gark-āb-ı eşk eyler bu mīnā hücreyi  

Çeşm-i Yaʿkūb-ibtilānun Beyt-i Ahzānın görün 

 

Fitnenün zülfinde ol şūh-ı perīşān kākülün  

Cemʿ olan diller gibi hāl-i perīşānın görün  

Nāʾilīnün tabʿ-ı pākinden ne gevherler çıkar  

Ol hüner gencīnesin ol maʿrifet kānın görün  

[Mefā’ilün fe’ilātün mefā’ilün fe’ilün] 

Felek ne var bizi çak böyle bī-huzūr edecek  

Bir iki bed-güheri cāh iken vakūr edecek  

 

Ne iktizāy-ı hıred-sūzdur bu berzahda  

Ki ehl hˇār ola nādān ola huzūr edecek  

 

Nesine gırresün ey bü’l-heves bu dünyānun  

Ne gūne devleti var ʿālemün gurūr edecek  

 

Felek ki gam-şüde bir mārdur zümürrüd-reng  

Vücūdıdur yine ol cān-gezāyı kūr edecek  

 

Bu eşk ü āh ise müşkildür ey dil-i pür-gam  

Şikeste fülk-i girān-bārumuz mürūr edecek  

 

Hilāl-i māhı güm eyler felek ehl-i dilün  

Elinde pāre-i nān bulmasa fatūr edecek 

 

Safā mı yoksa küdūret mi bilmeden kalduk  

Hücūm-ı hātıradan hātıra hutūr edecek  

 



433  NÂ’İLÎ-İ KADÎM 
 

Neşāt-ı hātır-ı ʿalem elündedür sākī  

Bu gamları yine bir cāmdur sürūr edecek  

 

Tevakkuf eyle bu bāzīçe-gehde Nāʾilīyā  

Verāy-ı perdede esrār var zuhūr edecek 

[Fe’ilātün fe’ilātün fe’ilātün fe’ilün] 

ʿIşk hayrānıdur etvār-ı cünūn-pīşemüzün  

ʿAkl-ı kül vālihidür sūret-i endīşemüzün  

 

Āb-yārī-i cünūn laht-ı dil etmiş kārın  

Şecer-i āh-ı ʿalev-berk-ı ciger-rīşemüzün  

 

Eser-i āh göreydün nic’olur ey Ferhād  

Etmese ābını mahv āteş-i gam tīşemüzün 

 

Olmasun ayagı düz basdugına gırre hele  

İnkisārında bulan neşvesini şīşemüzün  

 

Nāʾilī ʿālem-i teslīm ü rızāyuz ki bizüm  

Kaçar āhū bereden şīrleri pīşemüzün  

[Mefā’ilün fe’ilātün mefā’ilün fe’ilün] 

Sabā meger o şeh-i dil-nevāzdan geldün  

Tarīk-ı cevri koyup semt-i nāzdan geldün 

 

Hoşā ki sürʿatüne hergiz olmadı māniʿ  

Egerçi rāh-ı nişīb ü firāzdan geldün  

 

Nedür bu saʿy u teveccüh kudūmuna gūyā  

Henūz ayagı tozıyla Hicāzdan geldün  

 

Bu şeb nesīm ile sen dahi ey berīd-i hayāl  

Teneffüs eyle ki dūr u dirāzdan geldün  

 

Soran hakīkat-i āmed-şüd-ı cihānı sana  

Demez ki mescide vardun namāzdan geldün  

 

Tamām-ı nakdün edüp pā-nisār-ı hˇāce-i ʿahd  

Ticāret-i güher-i imtiyāzdan geldün  

 

Bu iktidār nedür Nāʾilī suhende meger  

Cenāb-ı ʿİsmetī-i bī-niyāzdan geldün  

[Mef’ūlü fā’ilātü mefā’īlü fā’ilün] 

Gözden ki dem-be-dem akıdur yaş gerdenün  

Bilse ʿayār-ı sūz-ı dili kāş gerdenün 

 

Kutl-ı kilīdi gūy-ı girībānun olsa da  

Genc-i tılısm-ı sīnen eder fāş gerdenün  

 

Bir kāse nūş ede sanasun pür mey-i sefīd  

Gāhī ki yād eder dil-i ʿayyāş gerdenün  

 

Āb-ı hayāt menbaʿıdur olsa da baʿīd  

ʿUşşāka andurur o siyeh kaş gerdenün  

 

Cūş-ı ʿarak şikenlerin etdikçe selsebīl  

Kat kat degil mi lāyık-ı şābāş gerdenün  

 

Togsa miyān-ı maşrık-ı ceyb-i semūrdan  

Olmaz mı mihr-i mahşere pā-dāş gerdenün  

 

Etmiş nigār-hāne-i fıtratda hāl-vār  

Raşh-ı midād-ı hāme-i nakkāş gerdenün  

 

Mirʾāt-ı āfitāb gibi hem rakīk ü sāf  

Hem çeşm-i Nāʾilī gibi hūn-pāş gerdenün 

 

 



DÎVÂN   436 
 

213 

[Mef’ūlü fā’ilatü mefā’īlü fā’ilün] 

Meftūnı nāz şāhid-i şeng-i nigāhınun  

Hayrānı fitne meşreb-i teng-i nigāhınun  

 

ʿĀlem-behā degil mi hezār āşinalugı  

Tasvīr-i dil-firīb-i fireng-i nigāhınun 

 

Ey āh sūz-ı sīnemi arturma kim erür  

Peykānları cigerde hadeng-i nigāhınun  

 

Pīr-i mugān-ı ʿışk komış lezzet-i hayāt  

Keyfiyyetinde cām-ı şereng-i nigāhınun 

 

Evvel helāki Nāʾilī-i dil-rübūdedür  

Rahşında tīg-i sāʾika-reng-i nigāhınun 

[Mef’ūlü mefā’īlü mefā’īlü fā’ilün] 

Şehd-i visālden hazer eyle sakīm isen  

İncinme zehr-i kahr-ı cefāya hakīm isen 

 

Bu çārsūda kāsid olur hod-furūşluk  

Mizān-ı iʿtibārı gider müstakīm isen  

Nā-mahrem-i harīm-i edebsün zenān gibi  

Muhtāc-ı istigāse-i naʿlīn-i sīm isen  

 

Girsen de cennete yine şehvet zebūnısın  

Dil-dāde-i tenaʿum-ı bāg-ı naʿīm isen 

 

Tutmaz kanāʿat ehli müsellem gedālıgın  

Kalb-i selīmün olmayıcak şeh Selīm isen  

 

El sunma cām-ı şuʿle-keşān-ı mahabbete  

Tersān-ı āteş-i hasebāt-ı cahīm isen 

 

Meylün bu hār-dāna cehālet degil midür  

Ey hˇāce ʿālem-i melekūtı ʿalīm isen 

 

Meʾvā naʿīm-i rāhat olur nefs ü rūhuna  

Berzāh-güzār-ı vahşet-i ümmīd ü bīm isen 

 

Kıl rāst nāveg-i kader-endāz-ı himmeti  

Ey cān harīf-i hamle-i nefs-i garīm isen  

 

Nāzır bulunma ʿaybına ʿālemde kimsenün  

Bed-hˇāh-ı nā-kesān bile olma kerīm isen 

 

Zehr-ābe-nūş-ı maʿsiyet ol Nāʾilī gibi  

Hulvü’l-mezāk-ı ragbet-i māʾü’l-hamīm isen 

[Fā’ilātün fā’ilātün fā’ilātün fā’ilün] 

Olmasun rüsvāylukda intifāʿı kimsenün  

Gelmesün eksük terāzūda metāʿı kimsenün  

 

Bulmaduk ārām-ı hātır devr edelden rūzgār  

Görmedük eflāki ikbālinde sāʿī kimsenün 

 

Dāmenün pür-hūn eden şemşīr-i mihründür felek  

Fārig ol bizden senünle yok nizāʿı kimsenün 

 

Yā hazīnün mevc imiş ey mihr yā evcün hazīz  

Var mıdur senden recāy-ı irtifāʿı kimsenün  

 

İşte meydān-ı suhen var ise gelsün Nāʾilī  

Ser-kalemden böyle muʿciz ihtirāʿı kimsenün 

 

 

216 

[Mütefā’ilün Mütefā’ilün Mütefā’ilün Mütefā’ilün] 

Dil-i zāra gelmede nev-be-nev haber-i ʿitāb-ı tegāfülün  

Yine cān esīr-i mahabbetün yine dil harāb-ı tegāfülün  

 

Ne bir iki cāma dimāgı var ne turur elde ne ayagı var  

Mey-i ʿişveden de ferāgı var o tenük şerāb-ı tegāfülün  

Düşüp ıztırābuna subha dek b u şeb āh u nāleler eyledük  

Ne çözüldi ʿukde-i kākülün ne açıldı hˇāb-ı tegāfülün 

 

Seni görmeyen de gören de hem dil ü cāna feyz-i safā yeter  

Biri mest-i cām-ı girişmedür biri neşve-yāb-ı tegāfülün 

 

 

217 

[Mef’ūlü mefā’īlü mefā’īlü fe’ūlün] 

Gönlüm gibi ey nāme gidüp yārda kaldun  

Baş üzre yerün var mı ham-ı destārda kaldun  

 

Mest eyledi sākī seni mey kaldı kadehde  

Bī-çāre gönül sen de kadeh-kārda kaldun 

 

Bend oldı ridā pāyuna sūfī haberün yok  

Dāma tutulup halka-i ezkārda kaldun  

 

Arturdı cünūnun heves-i zülf-i siyeh-tār  

Bir hastesün ey dil ki şeb-i tārda kaldun 

 

Biz etdügüne kalmayalum gerçi işitdük  

Mestāne varup hāne-i agyārda kaldun  

 

Gitdün harem-i kūyını deryūzeye ey dil  

Sen de haber-i Nāʾilī-i zārda kaldun 

[Mef’ūlü fā’ilātü mefā’īlü fā’ilün] 

Mihr ü mehün tulūʿ u gurūbın ne anladun  

Galtān bu ʿarsanun iki tūpın ne anladun  

 

ʿĀlem ne oldugın hele bildün mi nīk ü bed  

Fehm eyledün mi zişt ü hūbın ne anladun  

 

ʿİbret-serāy-ı ʿālemün ey tercemān-ı hāl  

Rind-i halīm ü şeyh-i gazūbın ne anladun  

 

Ey hīç-fehm-i çār-ʿanāsır bu ʿālemün  

Pīş ü pes ü şimāl ü cenūbın ne anladun 

 

Tevfīkdür nücūma da hādī müneccimün  

Nakş-ı hayāl-i ʿakl-ı kezūbın ne anladun  

 

Mansūr dārıdur bu fenā gülşenün gönül  

Tarf-ı çemende bir iki çūbın ne anladun  

 

Bī-deste hāven-i felegi ser-nigūn görüp  

Rūyına pāy-ı havsala-kūbın ne anladun 

 

Ey Nāʾilī bu mahkemenün sad cihān-hüner  

Sultān-pesend eder mi ʿuyūbın ne anladun 

[Fā’ilātün fā’ilātün fā’ilātün fā’ilün] 

Görmedük āsāyişin bu vādī-i pür-vahşetün  

Gūy-ı ser-gerdānıyuz çevgān-ı dest-i himmetün  

 

Hat ber-āver nāz-perver sūz-ı dilden bī-haber  

Dāg-ı istignāy-ı bī-hengāmıyuz bir āfetün  

 

Hāletinden bī-haberdür rūh-ı Cemşīd-i neşāt  

Sende ey sahbāy-ı gam ben buldugum keyfiyyetün  

 

Mahzenün esrār-ı hikmetden meger hālī midür  

Bi’l-lāh ey abdāl-i dil bilsek nedendür hayretün 

 

Biz hazīz-i hākde sen evc-i istignādasun  

Olmaduk ey mihr-i hüsn-i āyine-dār-ı talʿatun 

[Fā’ilātün fā’ilātün fā’ilātün fā’ilün] 

Dīdeden gitmez hayāli o mücellā sīnenün  

Cilve-gāhı manzar-ı çeşmümdür ol āyīnenün 

 

Tıfl-ı zānū mushaf-ı hayret-debistāndur gönül  

Āmed ü reftinde hayrān şenbih ü āzinenün 

Āb-ı rūyun husrevā dünyā içün bahr eyleme  

Kuflı āhen nāmı Bād-āverdür ol gencīnenün 

 

Görmesek dūşında zāhid anlamazduk hikmetin  

Hilʿat-ı teşrīf-i istiʿdād olan peşīmenün 

 

Halk-ı ʿālem Nāʾilī hem-cāh-ı İskender velī  

Bī-haber āyīnesinden sīne-i bī-kīnenün 

[Mefā’ilün fe’ilātün mefā’ilün fe’ilün] 

Rakībe etdi eser infiʿāli āhumuzun  

Tegāfülün gör o şūh-ı galat-nigāhumuzun 

 

Tenezzül eylemez oldı hırās-ı mülk-i dile  

Gurūr-ı nāzı terakkīde pādişāhumuzun 

 

Nigeh-perest ü edeb nā-şinās-ı hūbānuz  

Tegāfül eyleseler ecridür günāhumuzun 

 

Edāy-ı şükri güzeller muhāldür der imiş  

Firāk-ı dem-be-dem ü vasl-ı gāhumuzun  

 

Bu iddiʿāda ise Nāʾilī ı zālimler  

Kalur kıyāmete şekvāsı dād-hˇāhumuzun 

[Mef’ūlü fā’ilatü mefā’īlü fā’ilün] 

Eyyām-ı rūze geçdi meh-i ʿīdi görmedük  

Bezm āhır oldı sāgar-ı Cemşīdi görmedük 

 

Etmiş tamām devrini sākīde cām-ı Cem  

ʿUd eylemiş makāmına hūrşīdi görmedük 

 

Geçmiş zamān-ı ʿiyş u tarab bezm-i ʿalemün  

Sāzın işitmedük hel Nāhīdi görmedük  

 

Ey çarh egerçi medhalümüz yok kaziyyede  

Senden suhen-verān bu tehdīdi görmedük 

 

Gül-gūn cāmı her kişi meydāna sürdi biz  

Gerd-i süm-i tekāver-i ümīdi görmedük  

 

Ey Nāʾilī serencal-i kevn ü fesādda  

Hergiz safāy-ı ʿālem-i tecrīdi görmedük 

[Mef’ūlü fā’ilātü mefā’īlü fā’ilün] 

Geldük hisāra elde mey-i gam-güsil gerek  

Dil germ ü yār nerm ü hevā muʿtedil gerek 

 



DÎVÂN   444 
 

ʿĀşık degil o māh-ı dil-efrūz-ı behcetün  

Hüsninden āfitāb-ı kıyāmet hacil gerek 

 

Çeşminden ol şarāb ki defʿ-i humār eder  

Keyfiyetinde çāşnī-i hūn-ı dil gerek 

 

Nessāc-ı tār u pūd-ı niyāza o büt gibi  

Nakş-ı bedīʿ-i kār-geh-i āb u gil gerek 

 

Devr-i hilʿata bulmamaga Nāʾilī güzār  

Peykān-ı āh-ı dil felege muttasıl gerek 

[Mef’ūlü fā’ilātü mefā’īlü fā’ilün] 

Lutfunla ben gedāyı ne var bende eylesen  

Ben agladukça nāz ile sen hande eylesen 

  

Agyārı cevr ile ne var ey şūh öldürüp  

Erbāb-ı ʿışkı lutf ile şermende eylesen 

 

Şerm ü hayā tekāveri Hızr u Mesīh olur  

Izhār-ı nīm feyz-i şeker-hande eylesen 

 

Çīn-i cebīnini düşürüp zülfe ey sabā  

Emvāc-ı bahr-ı hüsni perākende eylesen  

Bāg-ı bihişt ise eseri şūre-zār olur  

Sen Nāʾilī bu giryeyi her kande eylesen 

[Mefā’ilün fe’ilātün mefā’ilün fe’ilün] 

Nazīr-i hüsni ger kemāli Suhfīnün  

Zihī kemāl ki yokdur misāli Suhfīnün 

 

Yazıldı kilk-i sahāʾif-nigār-ı kudret ile  

Cerīde-i dile nakş-ı cemāli Suhfīnün 

 

Çekildi hāme-i ʿunvān-tırāz-ı behcetden  

Berāt-ı hüsnine tugrā hilāli Suhfīnün 

 

Düşerdi her ser-i mūyına zülfinün bin dil  

Sayılsa ʿāşık-ı āşüfte-hāli Suhfīnün 

 

Hadīka-perver-i cān zīb-i şīşe-i dildür  

Bu āb u tāb ile gül-berg-i āli Suhfīnün 

 

Olup cemāline ey Nāʾilī nazar hayrān  

Hayāli gibi olur pāy-māli Suhfīnün 

 

 



DÎVÂN   446 
 

226 

[Mef’ūlü mefā’īlü mefā’īlü fe’ūlün] 

Elmās-ı gam olsak da nemek-dāna dökülsek  

Nāsūr-ı leb-i zahm-ı dil ü cāna dökülsek 

 

Bir şīşe mey olsak dökülüp sāgara evvel  

Sonra ciger-i bāde-perestāna dökülsek 

 

Çıksak ser-i tāk-ı çemene berg-i rez āsā  

Bād-ı seher esdükçe hıyābāna dökülsek 

 

Düşsek dehen-i māra sadefden bile geçdük  

Tek katre-i nīsān gibi ʿummāma dökülsek 

 

Bin katre hūn-āb-ı ciger bir yere gelsek  

ʿIşkun gibi bir āteş-i sūzāna dökülsek 

 

Eczāmuzı hep rīk-i beyābān-ı gam etsek  

Cānān giden nāme-i hicrāna dökülsek 

[Mef’ūlü fā’ilātü mefā’īlü fā’ilün] 

Etdi beni firīfte hüsn-i meveddetün  

Güstāh kıldı ʿışk-ı cemāl-i mahabbetün  

Dünyāyı hüsn-i hulkuna dil-beste eylemiş  

Āyīne eyleyen ruh-ı ikbāle devletün 

 

Masrūf-ı cebr-i hātır-ı ehl-i niyāzdur  

Lutf-ı dem-ā-demün kerem-i bī-nihāyetün  

 

Dest-i keremde olsa da mümkin mi insirāf  

Bahşāyiş-i hızāne-i lutf u ʿināyetün  

 

Muhtāc-ı māliş-i mehek-i imtihān degil  

Sarrāf-ı rūzgār bilür nakd-i himmetün 

[Mef’ūlü mefā’īlü mefā’īlü fe’ūlün] 

Reng-i ruh-ı gülzārı tebāh eyledi bülbül  

Bakdı gül-i ruhsāruna āh eyledi bülbül 

 

Katʿ-ı nigeh-i hasret edüp bāgda gülden  

Ruhsāruna bir nīm nigāh eyledi bülbül 

 

Bir āh-ı ciger-sūz çeküp yād-ı ruhunla  

Gül-gonce-i hūrşīdi siyāh eyledi bülbül 

 

Bī-hˇāhiş-i gül oldı taleb-kār-ı cemālün  

Terk-i heves-i berg ü giyāh eyledi bülbül 

Meftūnı olup Nāʾilīyā ol gül-i hüsnün  

Rūhü’l-kudüsi zemzeme-hˇāh eyledi bülbül 

[Mef’ūlü mefā’īlü mefā’īlü fe’ūlün] 

Yok ʿışk-ı dil-ārāmda Behrāma tahammül  

Görse seni eyler mi dil ārāma tahammül 

 

Sor nergis-i mahmūruna sākī bu humāra  

Maʿkūl mıdur rind-i mey-āşāma tahammül  

 

Fi’l-hāl tegayyür gelür ol şerhoş-ı nāza  

Etmez bir iki sāgar-ı gül-fāma tahammül  

 

Mümkin mi o lebden dil-i sad-pār mezāka  

Cullāb-ı şeker-hande-i duşnāma tahammül 

 

Tahkīkı bu kim Nāʾilīyā eylemez olduk  

Evzāʿ-ı şütūr-gürbe-i eyyāma tahammül 

Müzeyyel Der-medh-i Şeyhü’l-islām İbni Şeyhü’l-islām Yahyā Efendi 

[Mef’ūlü fā’ilātü mefā’īlü fā’ilün] 

Çāk etdi cāmesin atılup cūybāra gül  

Benzer ki yandı āteş-i āh-ı hezāra gül  

Bir birine mukārin edüp ittihād-ı hüsn  

Virdi güle bahār letāfet bahāra gül  

 

Hūn oldı bagrı reşk-i ʿizārunla ʿākıbet  

Düşdi çemende hancer-i ser-tīz-i hāra gül  

 

Bir al perde çekdi ʿarak-rīz-i şerm olup  

Gül-berg-i āfitāb-ı ruhundan ʿizāra gül 

 

Gülzārı feyz-i nāmiye encüm-nazīr edüp  

Döndi nihāl ile şecer-i şuʿle-bāra gül 

 

ʿAttār gibi aldı nefes ʿandelībden  

Virdi çemende tablaların rūzgāra gül 

 

Arturdı nāz u nahveti gülşende gūyiyā  

Yüz sürdi hāk-i pāy-ı hudāvendigāra gül  

 

Yahyā Efendi hazreti kim mihr-i şefkati  

Hārāya feyz-i gevher eder hār-zāra gül 

 

Bezmünde dāverā ki edeb gül-sitānıdur  

Çok gonce zīr-i perdeden eyler nezāre gül 

 

Mihre tasaddur eyledi vazʿ-ı cebīn ile  

Bezmünde cāy-ı hadīm-i hidmet-güzāra gül 

Düşdükçe hāk-i pāyuna bī-tāb-ı reşk olur  

Rūy-ı niyāz-ı Nāʾilī şerm-sāra gül 

 

Hem-derd olup bī-dile geldükçe ser be-pīş  

Bīdād-ı hārdan kapuna iʿtizāra gül 

 

Āzār-ı zahm-ı hār ile pür-hūn iken dili  

Bulmaz recāy-ı merhem içün nutka çāre gül 

 

Nakkāş-ı kār-gāh-ı kader kasr-ı bāgda  

Yazdukça nev-be-nev safāhat-ı bahāra gül 

 

Her dem bahār-ı ʿömrün ola reşk-i  

Çār-bāg Ol vakte dek ki mihr ola bu bāg-ı çāra gül 

[Müstef’ilün müstef’ilün müstef’ilün müstef’ilün] 

Hengām-ı mahşer kim olur pür-sūz-ı hicrānun gönül  

Mihr-i şerārından yakar bir āh-ı şekvānun gönül  

 

Ne curʿası hūn-ı ciger sākīsi dest-i gamzedür  

Hayrān-ı keyf ü kārıdur bir özge sahbānun gönül 

 

Geh vaslın eyler ārzū gāhī temennā būsesin  

Müştāk-ı berg ü bārıdur bir nahl-i bālānun gönül  

Rāz-ı lebinde noktadur şerh-i kitāb-ı Hüsn ü Dil  

Meftūn-ı istiʿdādıdur bir tıfl-ı dānānun gönül  

 

Tavk-ı rızā der-gerden-i teslīmdür ey Nāʾilī  

Efsūn-ı zülf-i yār ile zencīr-i sevdānun gönül 

[Fe’ilātün fe’ilātün fe’ilātün fe’ilün] 

Verziş-i āh ederek şuʿle-nijād oldı gönül  

Nakş-ı hüsnün görüp āşüfte-nihād oldı gönül  

 

Olmadı mahrem-i pā-būs-ı segān-ı kūyun  

Gerçi hātırdan o sevdā ile yād oldı gönül 

 

Āteş-i hüsnüne hem-sāye olup zülfünde  

Āh-ı dūzah-şerer-i bārika-zād oldı gönül 

 

ʿIşk-ı tedrīc ile kām-ı dili hırmān edeli  

Düşmen-i tāʿliʿ-i pür-şūr u fesād oldı gönül 

 

Nāʾilī-veş n’ola ahvāli perīşān olsa  

Nakş-ı hüsnün görüp āşüfte-nihād oldı gönül 

[Fā’ilātün fā’ilātün fā’ilātün fā’ilün] 

Āha ruhsat virmezsen āzürde olmazdun gönül  

Dönmesen hākistere efsürde olmazdun gönül 

 

Pür gül-i dāg-ı cünūn olsa ser-ā-pā gülşenün  

Nev-bahār-ı haşre dek pejmürde olmazdun gönül  

 

Ayagı tozıyla teşrīf etse dil-ber hāneni  

Reşk-sāz-ı genc-i Bād-āverde olmazdun gönül 

 

Bir zamān müstagnī-i gencīne-i ikbāl idün  

Dahme-i Kāvūsa da pey-burde olmazdun gönül  

 

Nāʾilī-veş olmasan āb-ı hayāt-ı gussa-nūş  

Zinde-i cāvīd olurdun mürde olmazdun gönül 

[Mef’ūlü fā’ilātü mefā’īlü fā’ilün] 

Yārun ki fikr-i kadd ü ʿizārındasın gönül  

Bāgun ne sünbül ü ne bahārındasın gönül 

 

Başundan aşdı cūy-ı sirişk-i cefā yine  

Ol serün ārzūy-ı kenārındasın gönül 

Meylün o zülf-i ham-be-ham u müşk-būyadur  

Ne sünbül ü ne zülf-i nigārındasın gönül 

 

ʿAksin düşürdün āba nezāketle kaddinün  

Turmaz sirişk-i dīde nisārındasın gönül 

 

Gördün tevāzuʿın leb-i cūy-ı niyāzda  

Ol nahl-i nāz geşt ü güzārındasın gönül 

 

Mahbūb u meyle eglene-gör Nāʾilī gibi  

Gam ʿāleminde gussa diyārındasın gönül  

[Fe’ilātün fe’ilātün fe’ilātün fe’ilün] 

Mest olup nāz ile sundukça girībānına el  

ʿĀşıkun pençe-i hayret suna dāmānına el  

 

Bāgbān-ı harem-i bāgçe-i ʿismetdür  

Degmemiş ol sanemün dahi gülistānına el 

 

Hall olur ʿukde-i ser-endīşe-i kākül dilde  

Yā kim eyleye destār-ı perīşānına el  

 

Çeşm-i hükmin ki vire maʿreke-i āşūbun  

Kahramānlar sunamaz pençe-i müjgānına el  

Çıka seyrāna yine nāz ile dāmen-keş olup  

Virse de Nāʾilī-i bī-ser ü sāmānına el 

[Fā’ilātün fā’ilātün fā’ilātün fā’ilün] 

Şām-ı zülfün kim çerāg-efrūz-ı āhumdur benüm  

Şemʿ-i fānūs-ı felek dūd-ı siyāhumdur benüm 

 

Merdüm-i çeşm-i firībüm hāl-i rūy-ı fitneyüm  

Dāg-ı mihr-i mahşerüm dūzah penāhumdur benüm 

 

Ter-zebān-ı şekve-i nāzam hāmūş-ı hayretüm  

Tercemān-ı gamze laʿlün ʿözr-hˇāhumdur benüm 

 

Pāsbān-ı şehr-i hüsnün şahne-i mülk-i dilüm  

Gūşe-i ebrūy-ı fitne hˇāb-hāhumdur benüm 

 

Hākden refʿ eyleyüp şāhum demişsün Nāʾilī  

Kuşte-i şemşīr-i bī-dād-ı nigāhumdur benüm 

 

 

237 

[Fe’ilātün fe’ilātün fe’ilātün fe’ilün] 

Zülf-i pür-tābunı etdükçe güzer-gāh nesīm  

Nice bin sūziş-i dilden olur āgāh nesīm  

Tokunup kākül-i pür-çīnine gāhī eyler  

Dilleri muztarib-i cünbiş-i nā-hˇāh nesīm 

 

Dāmen-i turra-i ham-der-hamun elden komayup  

İttihād-ı dil-i ʿuşşāk ile her gāh nesīm  

 

Şuʿle-i şemʿ-i cemāünle çerāg-ı mihri  

Gāh āh-ı dil-i pür-tāb yakar gāh nesīm 

 

Nāʾilī o zülfin o kāfir ki perīşān eyler  

Etdürür dillere her lahzada bin āh nesīm 

 

 

238 

[Fe’ilātün fe’ilātün fe’ilātün fe’ilün] 

Tāb-ı meyden ruhun ey mugbeçe gül gül görelüm  

Reng-i ruhsāruna benzer mi gül ü mül görelüm 

 

Zīr-i şeh-perr-i dū ebrūdan o şehbāz gözün  

Sayd-ı murg-ı dile eyler mi tenezzül görelüm 

 

Dāmen-i dilde yeter ey gözi cellād yeter  

Bī-muhābā dem-i şemşīr-i tegāfül görelüm 

 

Şūr-ı meclis yeter ey sākī-i nüh peymāne  

Nic’olur ʿākıbet-i devr-i teselsül görelüm 

Yüzine bakmayup agyār yanında der imiş  

Nāʾilī cevrüme eyler mi tahammül görelüm 

[Mefā’ilün fe’ilātün mefā’ilün fe’ilün] 

Harīs-i devlet-i ʿışkam recā nedür bilmem  

Esīr-i şöhretüm ammā riyā nedür bilmem 

 

Vücūdum olsa belā külhanında hākister  

Sükūn-ı şuʿle-i dāg-ı cefā nedür bilmem 

 

Tarīk-i ʿışkda meftūn-ı vādī-i Kaysam  

Tasavvur-ı keder-i reh-nümā nedür bilmem 

 

Benüm o tāʾir-i kudsī bu evc-gāhda kim  

Firīb-i dāne-i dām-ı hevā nedür bilmem  

 

Benüm o murg-ı harīm-āşināy-ı Kaʿbe-i dil  

Bu dām-gehde ümīd-i rehā nedür bilmem 

 

Rakībe hüsn-i nazar ʿāşıka tegāfülden  

Murādun ey sanem-i bī-vefā nedür bilmem 

 

Benüm o şāʿir-i sāhir-i Nāʾilī şiʿrüm  

Olursa muʿciz eger iʿtinā nedür bilmem 

[Mef’ūlü mefā’īlü mefā’īlü fe’ūlün] 

Nakd-ı dili dil-dāra virüp mā-hasal aldum  

Bāzār-ı mahabbetde gam-ı bī-kesel aldum 

 

Bir vech ile taʿbīr edemem zevk-ı hayālin  

Āgūşa bu şeb hˇābda bir ince bel aldum 

 

Kurbānı müjen oklarınun tendeki cāndur  

Her birini bir tīr-i kazāya bedel aldum  

 

Sayd etdi hümāy-ı dili ol turralar ammā  

Hālün gibi bir dāne-i dām-ı hıyel aldum 

 

Feth oldı kilīd-i der-i gencīne-i bahtum  

Zülf-i siyehünden yine bir iki tel aldum 

 

Öpdüm ayagın meykedede pīr-i mugānun  

Şeyhü’l-harem-i Kaʿbe-i ʿirfāndan el aldum  

 

Vecdīnün imiş Nāʾilīyā nükte-verāndan  

Taʿbīri hoş-āyende bir aʿlā gazel aldum 

[Fe’ilātün fe’ilātün fe’ilātün fe’ilün] 

Neşve-i hüsnüni Yūsufda kemāhī göremem  

Rütbe-i mihr-i cihān-tābda māhı göremem  

 

Hūbdur cünbiş-i gamzen saf-ı müjgānunda  

Ol kadar çāpük ü çālāk sipāhī göremem 

 

Nazar etdükçe o müjgānlara bagrum delinür  

Kararur gözlerüm ol çeşm-i siyāhı göremem 

 

Mihrün eczāy-ı rek ü rīşe-i cān u dil iken  

Hayretümden seni bir vech ile gāhī göremem 

 

Nāʾilī-veş seni gördükçe perīşān oluram  

Ham-ı zülfünde dil-i hāl-i tebāhı göremem 

[Mefā’ilün fe’ilātün mefā’ilün fe’ilün] 

Gamunla ülfetümüz var sürūrı n’eyleyelüm  

Safāy-ı hātırumuz yok huzūrı n’eyleyelüm 

 

Bize hacālet-i ʿukbā kusūrı yetmez mi  

Bu hāk-dān-ı fenāda kusūrı n’eyleyelüm 

Neşāt-ı yek-demedür müddeʿā bu ʿālemden  

Melāl-ı hātıra bādī umūrı n’eyleyelüm 

 

Bu āh u eşk ile āyīne-i dil olsa da sāf  

Gubār-ı hātırı jeng-i fütūrı n’eyleyelüm 

 

Refīʿ imiş tutalum Nāʾilī bu heft iklīm  

Zevāl-i devlet-i Behrām-ı Gūrı n’eyleyelüm 

[Mefā’ilün fe’ilātün mefā’ilün fe’ilün] 

Hemīşe kāviş-i efsūn ile ciger-hūnam  

Garīb Kūh-kenüm seng-i rāh-ı gül-gūnam  

 

Fürūz-ı baht ile kim dāg-ı cebhe-i Zuhālüm  

Siyāh-kāselügin bilse çarh memnūnam 

 

Dimāg-ı sūzī-i hayret bu kāra māniʿ diyen  

Muvāfık-ı ʿamel-i kīmyāy-ı Kārūnam 

 

Tenüm nizār görüp kaçma ey remīde gazāl  

Tasavvur et ki heyūlāy-ı rūh-ı Mecnūnam 

 

ʿAceb ki gamzene teslīm edem girībānum  

Ne çāre ser-keş-i hükm-i kazāy-ı bī-çūnam 

Zihī revāc-ı suhen Nāʾilī zihī dāniş  

Tılısm-ı nikbet olan iʿtibāra meftūnam 

 

 

244 

[Fe’ilātün fe’ilātün fe’ilātün fe’ilün] 

Gonce-i feyz açılur bāg-ı meşāmumda benüm  

Būy-ı gül kasīd olur vakt-i zükāmumda benüm 

 

Hūşedür neşve-i endīşe-i feyyāzum içün  

Nakd-i pervīn-i felek gūşe-i bāmumda benüm  

 

İntibāh-ı dil-i hayretle degişmem gāhī  

Bulunan neşve-i idrāki künāmumda benüm 

 

Lāyık-ı rişte-i tahsīn ü behā olmaz idi  

İntizām olmasa lūʾlūy-ı kelāmumda benüm 

 

Şīr akar Kūh-kene Kaysa gazālān bulunur  

Vahşet-ābād-ı dil-i pür-hevl ü hevāmumda benüm 

 

Rūh-ı kuds olsa da ārām edemez bir lahza  

Hˇāb-gāh-ı dil-i pür-dūd-ı dāmumda benüm  

 

Turfe kānam ki fürūg-ı eser-i istiʿdād  

Taʿn eder mihre güher-pāre kelāmumda benüm 

Cāmda ʿaks-i ruh-ı sākī-i meh-veş gibidür  

Cilve-i feyz-i dil-i āyīne-fāmumda benüm 

 

ʿĀr eder husrev-i endīşem eger etse felek  

Mihrini fülke-i zer fark-ı hıyāmumuda benüm 

 

Mest-i peymāne-i feyzüm ki görüp pāy be-cā  

Saf saf ebkār-ı maʿānīyi menāmumda benüm 

 

Surhī-i şerm ü hayā hāsıl eder duhter-i rez  

Anlama gūne-i şengerf sedāmumda benüm 

[[Mef’ūlü fā’ilātün mefā’īlü fā’ilātün] 

Tek yerde gökte ʿārif-ārāma bir yer olsun  

Olmazsa efser-i zer tāc-ı kalender olsun 

 

Hūn-ı cigerle tolmış cām-ı zer olmadansa  

Bī-inkisār-ı hātır eşkeste sāgar olsun 

 

Kaçmaz misāl-i zünnār pür-ʿukde olmadan dil  

Tek ʿukde-rīz-i hātır ol zülf-i kāfer olsun  

 

Sad pāre bir nemed vir abdāl-ı ʿışka ey çarh  

Hem cāme-i ten olsun hem bāliş-i ser olsun 

Zülf-i dirāzın etmiş peyvend-i gerden-i cān  

Ol tıfl-ı nev-resīde yā Rab muʿammer olsun  

 

Ey Nāʾilī bulur cān bir nefhadan tesellī  

Olmazsa zülf-i müşkīn hatt-ı muʿanber olsun 

[Fā’ilātün fā’ilātün fā’ilātün fā’ilün] 

Pāk-dāmen bir gül-i tersün gubārumdan sakın  

Şuʿlesün āb-ı dū çeşm-i eşk-bārumdan sakın 

 

Nāz-perversün tagayyür virmesün āhum sana  

Sūret-i kesr-i dil ü cān-ı figārumdan sakın 

 

Kākülün olsun hamāyil-bend-i bāzūy-ı cemāl  

Āfet-i ʿaynü’l-kemāl-i iʿtibārumdan sakın  

 

Dīde-i pür-hūnum etdün maʿden-i elmās-ı eşk  

Reng-i rūy-ı şīşe-i pür-inkisārumdan sakın  

 

Bahr-ı āteş sarsar-ı āhum hurūşum görme sehl  

Ey Hudā-nāters mevc-i bī-şumārumdan sakın 

 

Ber-taraf-sāz-ı gubār-ı dil misün seyl-i sirişk  

Reh-güzār-ı dil-ber-i eşheb-süvārumdan sakın 

Levh-i dilden kılmadan mahv-ı rüsūm ey Nāʾilī  

Sūmenāt-ı fitneyüm nakş u nigārumdan sakın 

[Mef’ūlü fā’ilātü mefā’īlü fā’ilün] 

Yakma hezārun ey gül-i ter nāleden sakın  

Göz yaşın alma āteş-i seyyāleden sakın 

 

Ey āh olma hırmen-i dāg üzre şuʿle-rīz  

Āgāh kılma cānı o tebhāleden sakın 

 

Olma o hüsn-i cilve-furūşa firīfte  

Cān hırmenin o şuʿle-i cevvālden sakın  

 

Ter düşmesün o gonce-dehen bād-ı āhdan  

Gül-berg-i āfitāb-ı ruhun jāleden sakın 

 

ʿUşşākun alma āhını olma ciger-şikāf  

Ol āhdan hazer kıl o pergāleden sakın 

 

Seyl-efgen olma raht-ı dil ü cāna Nāʾilī  

Ol hat-resīde māh-ı siyeh-hāleden sakın 

[Mef’ūlü mefā’īlü mefā’īlü fe’ūlün] 

Yakdum dili āteşlere tāb-ı nazarumdan  

Berg-i gül-i ruhsāruna dāgum eserümden 

 

Kıl āb-ı ruh-ı ʿismet olan eşküme ragbet  

ʿĀr eyleme ālāyiş-i dāmān-ı terümden 

 

Pür şekve-i āham beni söyletme gamum var  

Āyīnesün olma müteʾessir kederümden  

 

Efsūs ki āzurdesün ey nahl-i bihiştī  

Tāb u teb-i āh-ı dil-i dūzah-şererümden 

 

Mihrinden alup Nāʾilīyā dīdelerüm feyz  

Yākūta döner her biri bir hūn-ı cigerümden 

[Fe’ilātün fe’ilātün fe’ilātün fe’ilün] 

Çāk olur sīne-i meh sīne-i ʿuryānından  

Mihr olur dāg be-dil gūy-ı girībānından 

 

Nā-murādāne düşürdük dili bir āfete kim  

Feyz alur kām-ı dū ʿālem gam-ı hicrānından  

Her biri sūret-i bī-cāna döner ʿuşşākun  

O büt-i deyr-i melāhat ki geçer yanından  

 

Hased ol kuşteye kim haşre dek olmaz zāʾil  

Lezzet-i tīg-i gamun zāʾika-i cānından  

 

ʿĀşıkun pençe-i bī-dād-ı mahabbet gitmez  

Dest-i cellād-ı nigāhun gibi dāmānundan 

 

Nāveg-i āha ki peyveste olur yād-ı ruhun  

Tutuşur bām-ı felek şuʿle-i peykānından 

 

Teşne-leb hecr-i leb-i yār ile ölmek yegdür  

Hızrun āmed-şud-ı ser-çeşme-i hayvānından 

 

Nāʾilī sāgar-ı leb-rīz-i hayātun efsūs  

Hisse-dār olmadı kem-neşve-i ihsānından 

[Fā’ilātün fā’ilātün fā’ilātün fā’ilün] 

Nakd-ı cāndur ʿāşıkı sūdā-ger-i pür-sūd eden  

ʿIşkdur derdün dile sermāye-i bihbūd eden 

 

Kākülündür kām-ı ümmīde ʿabīr-efşān olan  

Būy-ı zülfündür dimāg-ı cānı müşk-ālūd eden 

Şīve-i hüsnün firīb-i çeşm-i şūhundur seni  

Her nefes bin sāde-dil ʿuşşāk ile mevʿūd eden 

 

Her şerāre eylemiş āmāde bin cān hırmenin  

Berk-ı pür-tāb-ı cemālün āteş-i bī-dūd eden 

 

Devlet-i pā-būsıdur yārun ey Nāʾilī  

Pāy-māl-i rūzgār-ı dūn iken mahsūd eden  

[Fā’ilātün fā’ilātün fā’ilātün fā’ilün] 

Ol zekan āzār-ı dest-i zülf-i pīçān görmesün  

Gūy-ı mihr-i talʿatun āsīb-i çevgān görmesün 

 

Olmasun nabz-āşināy-ı renc-i hicrānun Mesīh  

Derdün āzār-ı müdāvāy-ı tabībān görmesün 

 

ʿĀşıka duzdīde gamzen çeşm-i nā-mahrem degil  

Merdüm-i bīnāy-ı heftüm perde-i cān görmesün 

 

İhtirāz et çeşm-i zahm-ı rūzgār-ı fitneden  

Her ham-ı zülfünde cemʿ perīşān görmesün 

 

Ser-girān olsun ko çeşmün kudsiyān-ı ʿarşa tā  

Her müjen destinde bir şemşīr-i bürrān görmesün 

Olma rū-pūş-ı zekan ey turra çeşm-i kāʾināt  

Āfitābı ser be-ceyb ü pā be-dāmān görmesün 

 

ʿİllet-i āzārı ancak renc-i istignā ise  

Nāʾilī bīmārī-i çeşmünde noksān görmesün 

[Fā’ilātün fā’ilātün fā’ilātün fā’ilün] 

Kıl hazer ey dil seni ol gamze giryān görmesün  

Bir siyeh-mest āfet-i hūn-rīzdür kan görmesün 

 

Hindūy-ı hālün gibi āteş-perestān-ı ruhun  

Zahm-ı çeşm-i cünbiş-i dāmān-ı müjgān görmesün 

 

Hem yakar pervānesin hem kuşte eyler bir nefes  

Tünd-bād-ı dehr bir şemʿ-i fürūzān görmesün  

 

Gonceye dil-tenglük bir perdedür āfātdan  

Anı çeşm-i rūzgār-ı tāb-sāmān görmesün  

 

Nazm-ı pākün Nāʾilī germ-āşināy-ı ehldür  

Sūz-ı dilden bī-haber efsürde tabʿān görmesün 

[Fe’ilātün fe’ilātün fe’ilātün fe’ilün] 

Olalı zülfüne hem-silsile sevdāy-ı cünūn  

Oldı reşk-āver-i zincir-i hıred pāy-ı cünūn  

 

Oldı zülfüne hıre hīre-dimāg-ı ülfet  

Kıldı āşüfte Felātūnı mezāyāy-ı cünūn  

 

Dilde āşüftegī-i zülfün olmasa der-kār  

Vakf olur bādiye-i mahşere gavgāy-ı cünūn  

 

ʿĀşıkun ruhsat- kem-nefha-i āhından olur  

Ebr-i tūfān-ı hıred mevce-i deryāy-ı cünūn  

 

Nāʾilī noktasıdur dāg-ı süveydāy-ı dilün  

Levh-i hātırda olan hāsıl-ı maʿnāy-ı cünūn  

[Müfte’ilün mefā’ilün müfte’ilün mefā’ilün] 

Nālemüzi işitmesi kaldı o şemʿ-i şūh-sitān  

Eyledi dūd-ı şemʿ-i āh nāy-ı gelūyı sürme-dān 

 

Hat ki siyeh bahārdur bāg-ı ruhunda sürme-reng  

Kābil-i savt olur mı hīç nāle-i ʿandelīb-i cān  

Dil-şikenān-ı kem-ʿayār pīş-gehinde lāl olur  

Var ise seng-i sürmedür ʿışka mehekk-i imtihān  

 

Zāhide huldı andurur deyri Bihremen-i dile  

Ebrūy-ı vesmedār-ı hūr-ı çeşm-i mükehhal-ı bütān 

 

ʿĀşık-ı dil-şikestenün nālesin eylemezdi pest  

Reşk-i gubār-ı makdemi olmasa sürme-dān-ı cān  

 

Hāsidi eylemezdi lāl olmasa kil-i Nāʾilī  

Mükhale-i devātda çeşm-i hayāle mīldān 

[Mefā’īlün mefā’īlün mefā’īlün mefā’īlün] 

Ham olmaz degme tīr-endāz-ı āhun imtihānından  

Ol ebrūlar ki Rüstem dāg-ı sahtīdür kemānından  

 

O şāhenşāh-ı hüsnün katl-i ʿām-ı dilde erhamdur  

Tegāfül gamzesinden gamze tīg-ı hūn-feşānından  

 

Mükerrer kand güftār-ı şeker-rīzinde peydā kim  

Henūz almış gıdāsın tūtī-i cānun dehānundan 

 

Edüp gülşen pür gül būselerle cism-i ʿuryānın  

Safā kesb etdüm ol şūhun nihāl-i ergavānından 

Cihān-ı āfiyet pür-fitnedür ey Nāʾilī şimdi  

O milk-ārāy-ı āşūbun nigāh-ı bī-amānından 

 

Mahal nāzükdür erbāb-ı maʿārif etsün istimdād  

Cenāb-ı ʿİsmetīnün lutf-ı tabʿ-ı kām-rānından 

[Fe’ilātün fe’ilātün fe’ilātün fe’ilün] 

Fitne-hīz etdi sabā kākül-i fettānı ucın  

Kıldı peyveste ser-i kāküle dāmānı ucın  

 

Eder idmān-ı gam-āyīne güzār-ı eflāk  

ʿĀşıkun nāveg-i āh-ı dil-i nālānı ucın 

 

Hüsnün ol şāhid-i ʿismet-şiken-i Yūsufdur  

Ki Züleyhā göremez hˇābda dāmānı ucın 

 

Halkı leb-teşne kılan āb-ı recāya felegün  

Degmemiş lūʾle-i ser-çeşme-i ihsānı ucın 

 

Gūy-ı hūrşīd-i cemālin ki der-āgūş eyler  

Gösterür māh-ı neve turrası çevgānı ucın 

 

Gözedüp hātır-ı mecrūh-ı dil-i zārı o şūh  

Dest-i lutfıyla tutar zülf-i perīşānı ucın  

Nāʾilī buldu kütüb-hāne-i fazl u edebün  

Tār-ı şīrāze-i mecmūʿa-i ʿirfānı ucın 

[Fe’ilātün fe’ilātün fe’ilātün fe’ilün] 

Görse Behrām eger āyīnede müjgānı ucın  

Üstühˇānında bulur hancer-i bürrānı ucın 

 

Nāveg-i bī-eser-i āh-ı dilün şuʿle degil  

Çarh ālūde-i hūn eyledi peykānı ucın  

 

Āşinā bulmadı harf-i elem-i vuslata dil  

Açmadı kimseye sermāye-i hicrānı ucın 

 

Etse çeşmi gazab-ı zehre-şikāfın der-kār  

Dil-i Mirrīhe tayar hancer-i müjgānı ucın  

 

Zülfinün bād-ı sabā Nāʾilī her tārında  

Gösterür rişte-i ahvāl-i perīşān ucın  

[Mefā’ilün fe’ilātün mefā’ilün fe’ilün] 

Yakup vücūdumı pervāne-veş tebāh ederin  

O şemʿ-i havsala-sūzı görünce āh ederin 

 



DÎVÂN   472 
 

O şūh-ı çeşm-i niyāzam ki nāzenīnümden  

Turur turur taleb-i ruhsat-ı nigāh ederin 

 

O ham-dest-i galat-hˇāhişüm ki bī-takrīb  

O mest-i ʿişveye teklīf-i hˇāb-gāh ederin 

 

Mizāc-ı şuʿle-i hüsnüm ki istesem mihrün  

Sevād-ı dīde gibi hānesin siyāh ederin  

 

Helāk-ı şerm olurın Nāʾilī hicābumdan  

O bī-edeblügi kim yāre gāh gāh ederin 

[Fe’ilātün fe’ilātün fe’ilātün fe’ilün] 

Baglanur zülfine diller nice cādūsın sen  

Harem-i Kaʿbeyi dām eyleyen āhūsun sen  

 

Döndi Bagdād-ı dile kişver-i cān ʿahdünde  

Müjeler leşger-i Tātār u Hülāgūsun sen 

 

Cān virür āb-ı hayāt lebüne Hızr u Mesīh  

Teşnesi rūh-ı Sikender bir içim susun sen 

 

Zīb-i nüh ravza-i eflāksün ey mihr ammā  

Benzemezsün ruh-ı yāre gül-i hod-rūsun sen  

Olur ebrūları pür-çīn-i gazab Nāʾiliyā  

Dehen-i yāre denildükçe ser-i mūsun sen 

[Mef’ūlü fā’ilātü mefā’īlü fā’ilün] 

Der-hˇāb eden o nergis-i fettānı sen misün  

Ey bād-ı āh mirvaha-cunbānı sen misün 

 

Tahrīk-i bād-ı subh ile ey āh-ı āteşīn  

Āzurde eyleyen ruh-ı cānānı sen misün 

 

Der-kār iken cemālini hıfza o turralar  

Ol gencün ejder-i şerer-efşānı sen misün 

 

Māʾī kabālarun alur āgūşa gerdenün  

Ey dūd-ı āh şuʿle-hīz yohsa girībānı sen misün 

 

Ey āh-ı şuʿle-hīz o kemān ebruvānlarun  

Her nāveg-i nigāhda peykānı sen misün 

 

Yok āh-ı Nāʾilīde haber söyle ey saba  

Tahrīk eden o zülf-i perīşānı sen misün 

[Mefā’ilün fe’ilātün mefā’ilün fe’ilün] 

Cemāl-i sākīye bak āfitābı n’eylersün  

Tamām-ı neşve-i şevk ol şarābı n’eylersün 

 

Varak-sumār-ı gül-i ʿişret ol ko be vāʾiz  

Zamān-ı ʿiyş ü tarabdur kitābı n’eylersün 

 

Hayāli olsa gül-i şīşe-zīb-i çeşm-i pür-āb  

Nigāh-ı germdeki sūz u tābı n’eylersün 

 

Ferāg-ı dil-ber ü mey pend-i pīr imiş tutalum  

Gönülde sūriş-i ʿahd-ı şebābı n’eylersün  

 

Sebātı olmayıcak Nāʾilī bu merhalede  

Dū rūze devlet-i pā der-rikābı n’eylersün 

[Fe’ilātün fe’ilātün fe’ilātün fe’ilün] 

Söylen ol āfete dünyāyı harāb eylemesün  

Sell-i seyf-i nigeh-i çeşm-i ʿitāb eylemesün 

 

Geceler hem-dem-i agyār idügin hep bilürüz  

Bizden o āfet-i gül-çehre hicāb eylemesün 

İttifāk eylemiş o ebrū leb-i laʿlünle sakın  

Dil-i pür-eşk miyānın şeker-āb eylemesün 

 

Nālesüz var harem-i yāre ki nālen ey dil  

Menʿ-i āsāyiş-i gül-bister-i hˇāb eylemesün 

 

Nāʾilī tāb u teb-i nāʾire-i hışm-ı Hudā  

Hīç bir ferdi esīr-i teb ü tāb eylemesün 

[Mef’ūlü fā’ilātü mefā’īlü fā’ilün] 

Āhum nesīme rāh-nümālık mı eylesün  

Bāg-ı edebde gonce-güşālık mı eylesün 

 

Her sāde-dil hakīkat-u hüsn-i mecāzdan  

İdrak-i sunʿ-ı hikmet-i Hālık mı eylesün 

 

Her tāʾire gıdā mı olur üstühˇān-ı şemʿ  

Pervāne-i siyāh hümālık mı eylesün 

 

Nerm olsa da bu sūz ile āh hırmen-i dil  

Gül-gonce-i cemāle sabālık mı eylesün 

 

Ey gāfil-i merātib-i envār hīç şafak  

Engüşt-i āfitāba hınālık mı eylesün 

Her cünbiş eylemez dile mihrāb kaşlarun  

Her dil-tapīde kıble-nümālık mı eylesün 

 

Āyīne-i dili sana sunsun mı Nāʾilī  

Sultān-ı mülk-i ʿışk gedālık mı eylesün 

[Fe’ilātün fe’ilātün fe’ilātün fe’ilün] 

Sıkılur bezm-i neşāt-ı gamı peyveste gören  

Rūh-ı Cemden utanur cāmını eşkeste gören 

 

Münkesirdür yine āyīne-i ikbālinde  

Eger İskender ise devleti şāyeste gören 

 

Fenn-i ihyāda Mesīhe nice nāz eylemesün  

ʿĀlemi nergis-i mahmūrı gibi haste gören 

 

Kendüyi dām-ı kemīn-gūşe-i çeşmünde bulur  

Cilve-i kadd-i ser-efrāzunı āheste gören 

 

Şāne-veş zülfine bilmem ki nice pençe sunar  

Her ser-i mūyını bin ʿukdeye vābeste gören  

 

Nāʾilī nüh felegün āyīnesin seyr etsün  

Nāveg-i āh-ı dil-i ʿāşıkı nā-ceste gören 

[Mef’ūlü mefā’īlün mef’ūlü mefā’īlün] 

Erbāb-ı hüner ey çarh ʿahdünde ko ʿūr olsun  

Nādāna şeb ü rūzun sincāb u semūr olsun  

 

Sen neşve-i idrākün sermāye-i ʿizzet bil  

Cāh ile ko cāhiller ʿālemde vakūr olsun 

 

Dünyā ile sen sulh ol bī-hüccet ü bī-daʿvā  

İsterse cihān halkı hep şāhid-i zūr olsun  

 

Gavgākede-i ʿālem eşrāra olup merʿī  

Etfāl ise de derler daʿvāya cesūr olsun 

 

Erbāb-ı riyā şimdi gūş eylemez isterse  

Dāvūd lisānından āyāt-ı Zebūr olsun 

 

Min baʿd olalum cāzim terk-i taleb-i cāha  

Ne sende mübāhat u ne bizde kusūr olsun 

 

Sen Nāʾiliyā neşr et āfāka dür-i nazmun  

Bilmezse felek kadrin bahtum gibi kūr olsun 

[Mef’ūlü mefā’īlü mefā’īlü fe’ūlün] 

Nāyun ki çıkar zemzeme sūrāhlarından  

Bülbüller öter sanki gülün şāhlarından 

 

Bezm-i edebün bana muʿāşirleri yegdür  

Bī-rūy-ı riyā savmaʿa güstāhlarından  

 

Hālī niʿām-ı feyzden āgende-şikemdür  

Mestān-ı hevā meykede tabbāhlarından 

 

Huld içre şehīdān-ı mahabbet ser-i kūyun  

Seyr etmege revzenler açar kāhlarından 

 

Teʾsīri yürekler deler ey Nāʾilī-i zār  

Nāyun ki çıkar zemzeme sūrāhlarından 

[Mef’ūlü fā’ilātü mefā’īlü fā’ilün] 

Bir mūyı kākülinden ol āfet koparmasun  

Söylen kıyāmet üzre kıyāmet koparmasun 

 

Gayrun ki dilde nakş-ı cemālin görür o büt  

Dīvār-ı Kaʿbeden nice sūret koparmasun 

Āheste-rev bulun ki göz açdurmayup sana  

Hınk-ı felek gubār-ı küdūret koparmasun 

 

Lagzişdür evvelīn hatar-ı nev-süvār-ı cāh  

Rām olmadukça pāre-i devlet koparmasun 

 

Hengām-ı girye tut ser-i zülfün ki lengerin  

Fülk-i dilün telātūn-ı hayret koparmasun 

 

Müştāk-ı būy-ı feyz bu bāgun gülin degil  

Bergin hilāf-ı meşreb-i himmet koparmasun 

 

Hārā-dilāna etsün eser āh-ı tīşe-kār  

Bīhūde yoksa seng-i melāmet koparmasun 

 

Dāgında kanlu penbeyi laht-ı dilün sanup  

Ey Nāʾilī o şerhoş-ı nahvet koparmasun 

[Mef’ūlü fā’ilātü mefā’īlü fā’ilün] 

Kim der o vech-i pāke hat-āverde olmasun  

Āmed-şud-ı nigāha hemān perde olmasun 

 

Ebr-i siyāh-ı şerme gurūb etdi āfitāb  

Yā Rab gelen o māh-ı siyeh-çerde olmasun 

ʿArz eyle mihre çīn-i cebīn-i ʿitābunı  

Güstāh cilve-gāhuna güsterde olmasun 

 

Bāl u per açdı üstine şāhīn-i zülf-i yār  

Bi’l-lāh hamām-ı dil nice rem-kerde olmasun 

 

İmdād eder cerāhat-ı hicrāna Nāʾilī  

Dāg-ı belā cigerde gerek serde olmasun 

[Mef’ūlü mefā’īlü mefā’īlü fe’ūlün] 

Mürşid-talebān ʿışk ile medhūş görünsün  

Cūyāy-ı Felātūn ise hāmūş görünsün 

 

Sāf ol o kadarʿışk ile ey dil ki hayādan  

Āyīnesi İskendere rū-pūş görünsün 

 

Cām-ı meyi bir dīde-i hūn-bāra degiş kim  

Destünde kadeh taşt-ı Siyāvūş görünsün 

 

Bīnā-dil ol ey hˇāce ki sana zer-i hūrşīd  

Seng-i mehek-i māhda magşūş görünsün 

 

Ver Nāʾiliyā yeʾs ile āyīnene pür-tāb  

Sad merhale ümmīd ferāmūş görünsün 

[Mef’ūlü mefā’īlü mefā’īlü fe’ūlün] 

Erbāb-ı dili müttehem-i āz edemezsün  

Ey çarh-ı siyeh-kāse bize nāz edemezsün  

 

Gencīne-i esrāra emīn anlama kendün  

Ey hˇāce hazer kıl anı ahrāz edemezsün 

 

Olsan da bu nahvetle serīründe Süleymān  

Bir mūr-ı zaʿīfi siper-endāz edemezsün 

 

Zāhid sakın evgārlugından mey-i ʿışkun  

Keyfiyetin idrāk edicek āz edemezin 

 

Kem havsalasun Nāʾiliyā kendüni bī-bāk  

Pervāne-i şemʿ-i harem-i rāz edemezsün 

[Mefā’ilün fe’ilātün mefā’ilün fe’ilün] 

Güşāde-baht erāzil sitāde-hū düşmen  

Kemāl nakş u hüner ʿayb u āb-rū düşmen 

 

Vifākı oldı mübeddel nifāka yārānun  

Zamānede kime dersün bu dost bu düşmen 

Teraşşuh etmededür zarf-i dīdeden ne ʿaceb  

Denürse eşkümüze bāde bāde-i sebū düşmen 

 

Beden şikeste küdūrāt-ı dehr fevc-ā-fevc  

Hisār-ı mündersi āmāde-i gulū düşmen 

 

Çogaldı düzd-i suhen Nāʾilī bu kişverde  

Metāʿ-ı nazm ise mānend-i müşk-bū düşmen 

[Fe’ilātün fe’ilātün fe’ilātün fe’ilün] 

Mihr umarsak felekā senden eger kīne olursun  

Rāz-ı ʿışk olsak eger ser-be-ser āyīne olursun 

 

Rind ü zühhāda nedür nāzişün ey atlas-ı gerdūn  

Ki ne seccāde vü ne hırka-i peşmīne olursun 

 

N’ola mecrūhun isek ey leb-i cānān ki rakībe  

Pāy tā-ser nemek-i dāg-ı dil ü sīne olursun 

 

Zülf-i dil-ber misün ey çarh-ı siyeh-kār sen de  

Bize ejder görünüp düşmene gencīne olursun 

 

Hīç bir vech ile yok Nāʾilī-i zāra vedādun  

Ey cefā-cū ne ʿaceb düşmen-i dīrīne olursun 

 



483  NÂ’İLÎ-İ KADÎM 

[Mef’ūlü fā’ilātü mefā’īlü fā’ilün] 

Yok tende tāb dilde olan sūzān n’eylesün  

Yandı kebāb-ı laht-ı ciger kūze n’eylesün 

 

Gırbāle döndi ten müjeden hār-puşte dil  

Bī-çāre bunca tīr-i ciger-dūza n’eylesün 

 

Hātırda zevk dilde safā tende yok mecāl  

Erbāb-ı gam erişse de nevrūza n’eylesün 

 

Ahter-şinās imiş tutalum ehl-i dānişün  

Yok intisābı tāliʿ-i fīrūza n’eylesün 

 

Hep bildügin unutdı gönül tıflı Nāʾilī  

Düşmiş muʿallim-i galat-āmūza n’eylesün 

[Fe’ilātün fe’ilātün fe’ilātün fe’ilün] 

Ehl-i bīniş göremez bir dil-i hurrem ne desün  

ʿĀlem olmış tutalum mıstaba-i Cem ne desün 

 

Günde bin kere helāk-ı gam olan dil demesün  

Bu nüh eflake tokuz kāse-i pür-sem ne desün 

Görmeyen müddet-i ʿömrinde safāy-ı hātır  

Bezm-i ʿiyş olsa da başdan başa ʿālem ne desün 

 

Dile kim müzdahim-ābād-ı elemdür şādī  

Bulur āmed-şuda bin māniʿ-i muhkem ne desün 

 

Nāʾilī rāst-ʿayār-ı mehek-i tecrübeyüz  

Nakd-ı teslīmümüze sayrafī-i gam ne desün 

[Fe’ilātün fe’ilātün fe’ilātün fe’ilün] 

Femine gonce dedükçe olur ebkem ne desün  

Yokdur ol gonce-i nev-hastede ham ne desün  

 

Cünbiş-i kāmetine cilve-i reftārına dil  

Demesün āfet-i āsāyiş-i ʿālem ne desün 

 

Sīne-rişān-ı tegāfül senün ey tīg-i nigeh  

Demesün zahmuna dāg-ı dili merhem ne desün 

 

Girye-kārān-ı ciger-sūhte gördükçe seni  

Mācerā-düşmen olur eşk-i dem-ā-dem ne desün 

 

Nāʾilīnün işidüp zemzeme-i güftārın  

Bülbülümdür demesün ol gül-i hurrem ne desün 

[Fe’ilātün fe’ilātün fe’ilātün fe’ilün] 

ʿAzm-i bag et ki çemen bülbüle zindān olsun  

Gül içün etdügi feryāda peşīmān olsun 

 

Hasret-i hāl-i ʿizār u dehen-i tengün içün  

Gonceden lāle gibi dāg nümāyān olsun  

 

Germ-reftār ile feyz-i şeref-i rūyundan  

Har-ı hüşki çemenün berg-i gül-i cān olsun 

 

Fitnenün dehşet-i ʿayyār-ı nigāhunla yeri  

Geh ham-ı turra gehī çāk-i girībān olsun 

 

Nāfe-i āhūy-ı deşt-i dil ü cān her demde  

ʿAnberīn kākül müşkīnüne kurbān olsun 

 

Haşre dek hāl-i dil-i Nāʾilī-i haste-derūn  

Hasret-i Yūsuf-ı hüsnünle perīşān olsun 

[Mefā’īlün mefā’īlün mefā’īlün mefā’īlün] 

Görünmez ʿāşıka ol dil-ber-i mahcūb şerminden  

Eder hat geldügin ruhsārına mektūb şerminden 

Zihī sāgar-keşān-ı bezm-i germ-ā-germ-i rüsvāyī  

Gamından bāde-nūş olmış gönül mahbūb şerminden 

 

O denlü derd ü dāg-ı mihnete ey dil sabūr ol kim  

Helāk-ı nā-şigībāyī ola Eyyūb şerminden 

 

Seni görse ederdi perde dāmān-ı Züleyhāyı  

Meh-i Kenʿān gibi mahbūb-ı şehr-āşūb şerminden 

 

Ne nakş-ı bü’l-ʿaceb giryānıyuz ey Nāʾilī bilse  

Olur gark-āb-ı haclet dīde-i Yaʿkūb şerminden 

[Mefā’ilün fe’ilātün mefā’ilün fe’ilün] 

Vücūd ʿaks-i cemālünle dāg dāg olsun  

O Çār-bāg-ı mahabbet ko heşt bāg olsun 

 

Dil-i füsürdemi germ eyle tāb-ı mihrün ile  

Zamān-ı devlet-i hüsnünde bir çerāg olsun 

 

Bu gülistān-ı fenāda hezārı ol o gülün  

Ki būyı kābil-i güncāyiş-i dimāg olsun 

 

Ko tār-ı kākülün etsün şikeste bād hemān  

Dil-i hamīdeye bir gūşe-i ferāg olsun 

Hayāt-ı mahz idi bir kerre Nāʾilīye desen  

Helāk-ı reşk-i nigāhum degil mi sag olsun 

[Mef’ūlü mefā’īlü mefā’īlü fe’ūlün] 

Her dīdede bir sūret ile cilve-nümāsın  

Bin renge girer būkalemūn-nakş-ı cefāsın 

 

ʿAyyār-ı nigāhun gibi āheste-rev olsan  

Cāsūs-ı serā-perde nişīnān-ı kazāsın 

 

Gamzen gibi hem nükte-i rāz-ı dile mahrem  

Nezzāre-i ʿāşık gibi hem rāz-güşāsın 

 

Tāb-ı ruhun oldukça füzūn şuʿle-i meyden  

Bir lemʿası dünyāyı yakar berk-ı belāsın 

 

Yok hüsn ile bir yerde karārun yine dāʾim  

Ārām-ı dil-i Nāʾilī-i bī-ser ü pāsın 

[Mef’ūlü fā’ilātü mefā’īlü fā’ilün] 

Maʿzūr tut hatāsını ey şūh-ı nāzenīn  

Mecnūn-ı nev-bahār-ı gamundur dil-i hazīn 

Sen pādişāh-ı memleket-ārāy-ı nāzsın  

Ol bir gedāy-ı bī-ser ü sāmān-ı reh-nişīn 

 

Hükm-i sevād-ı nokta-i hālündür eyleyen  

Mülk-i kazāyı zelzele-i fitneden emīn  

 

Hengām-ı cilve hāke ki zülfün düşer olur  

Kūyun segānı reşk-i gazālān-ı deşt-i Çīn 

 

Eyler felekde sohbet-i kerrūbiyāna nāz  

Oldukça Nāʾilī seg-i kūyunla hem-nişīn 

[Fā’ilātün fā’ilātün fā’ilātün fā’ilün] 

Bister-i hecründe bilmez hˇāb-ı rāhat neydügin  

Düşde görmez haste-i ʿışkun şefākat neydügin 

 

Ser-girān-ı ʿışkuna laʿlün sunardun mey degil  

Bilsen ey sākī humār-ı cām-ı firkat neydügin 

 

Çeşm-i mestün virmese çak böyle bir ruhsat ʿişveye  

Bilse teʾsīr-i nigāh-ı germ-i hasret neydügin  

 

Neydügin bāʿis ne bilsün ruhsat-ı nezzāreye  

Bilmeyen ol gamze-i hūn-rīz ü āfet neydügin 

Mest-i hūn-āb olmamış zehr-āb-ı gam nūş etmemiş  

Bilmemiş Cemşīd ü Cem āyīn-i ʿişret neydügin 

 

Sīne-i ʿuşşākı görsün bilmeyen ey Nāʾilī  

Külhen-i germ-ābe-i şehr-i mahabbet neydügin 

[Fā’ilātün fā’ilātün fā’ilātün fā’ilün] 

Māniʿ-i harf-i temennāyuz leb-i idrākden  

Kābil-i irşād-ı ʿışkuz mezheb-i idrākden 

 

Pīr-i nā-bālig degil ey hˇāce tıfl-ı bāligüz  

Dersümüz şugl-ı fenādur mekteb-i idrākden 

 

Mā-hüve’l-maksūd ʿārif mansıb-ı dünyā sanur  

Hˇāce-tāşān-ı cehālet matlab-ı idrākden 

 

Istılāh-ı vahdet ü kesretde deryā katredür  

Katre deryāy-ı süveydādur şeb-i idrākden 

 

Dāhil-i silk-i kabūl olmaz dür-i şehvār-ı dil  

Bagrı sūrāh olmadukça mişkab-ı idrākden 

 

Nokta-i dil merkez-i perkār-ı idrākdür bize  

İktibās-ı nūr edelden kevkeb-i idrākden 

ʿĀlimān-ı cehl-i mürekkeb nāsıhān efsāne-gū  

Her birin söyletsek inmez merkeb-i idrākden 

 

Nūş ederler āb u āteşden muhammer bir şarāb  

Mey-güsārān-ı mahabbet meşreb-i idrākden 

[Fā’ilātün fā’ilātün fā’ilātün fā’ilün] 

Dil yerin tā key mugaylān-zār-ı nāsūt eylesün  

Murg-ı kudsī lāne der-gülgeşt-i lāhūt eylesün 

 

Sāye-bīzārān-ı ikbāli sipihrün olsa ger  

Üstühˇānın istemezler kim hümā kūt eylesün 

 

ʿIşkuna rindān içün meclisde geh mey geh ʿarak  

Bezme sākīler nisār-ı dürr ü yākūt eylesün 

 

Cilve-i hüsnün firīb-i gamze-i cādū-fenün  

Bāyezīdi Bihremen Cibrīli Hārūt eylesün 

 

Nāʾilī leb-teşnedür bir cāma dil kim haşre dek  

Kendüyi ʿakl-ı hod-ārā gibi mebhūt eylesün 

[Fā’ilātün fā’ilātün fā’ilātün fā’ilün] 

Ol hadeng-endāz-ı hüsnün geçme yanından sakın  

Tīr-i bārān-ı kemān-ebruvānından sakın 

 

Her nigāhı zehr ile ālūde bir şemşīrdür  

Pādişāh-ı kişver-i hüsnün amānından sakın  

 

Kıl hazer merdümlüginden ol harāmī gözlerün  

Zülfinün tāb-ı kemend-i cān-sitānından sakın  

 

Ser be-ceyb-i intibāh ol ʿāb-ı gafletden uyan  

Bu kuhen mihmān-serānun mīzbānından sakın 

 

Nīş-i zehr-ālūd-ı peykān-ı kazādur müddeʿī  

Nāʾilīnün zahm-ı şemşīr-i zebānından sakın 

[Müfte’ilün mefā’ilün müfte’ilün mefā’ilün] 

Sūz-ı elemle hātır-ı nāza niyāz degmesün  

Dāmenine anun dahi āteş-i nāz degmesün 

 

Gülleri āteş eyleme bülbüle sen de ey nesīm  

Gūşa peyām-ı mevsim-i sūz u güdāz degmesün 

Dilleri ey sabā menʿ ise rūy-mālden  

Bendini çözme hāke ol zülf-i dirāz degmesün 

 

Tāʾir-i evc-i nāz olan kāniʿ-i üstühˇān degil  

Kām-ı hümāya hayfdur tuʿme-i āz degmesün 

 

Nāhün-i gam revā mıdur böyle derūn-hırāş iken  

Meclis-i meyde mutrıbā gūşuma sāz degmesün 

 

Havsala-i hakīkatün olsa da Nāʾilī ferāg  

Bī-edebāna her tenük-zarf-ı mecāz degmesün 

[Mef’ūlü mefā’īlü mefā’īlü fe’ūlün] 

Dil-beste olur dil seni gördükçe gamından  

Izhār-ı neşāt etmege başlar eleminden 

 

Kūyundur o beytü’s-sanem-i fitne ki döymez  

Şehbāz-ı ecel bīm-i gazāl-i hareminden 

 

Kūyunda var āvārelerün kesreti ammā  

Ol gamze-i şūhun geçemezler siteminden 

 

Lutfunda şerīk-i dil eder gayrı nigāhun  

Bī-zāruz o nev-devlet-i hüsnün kereminden 

Çek Nāʾiliyā çarhdan ol mertebe el kim  

Ol kāse-siyeh şerm eder nāz u neʿamından 

[Fā’ilātün fā’ilātün fā’ilātün fā’ilün] 

Subhı hūrşīd-i ruhun hasret-keş-i şām eylesün  

Āfitābı münhasıf māhı siyeh-fām eylesün 

 

Her nefes bin nakş-ı şūr-engīz ile kāfir yeter  

Kaʿbe-i cānı hayālün deyr-i esnām eylesün 

 

Kıble-gāh etsün o hāli ser be-ceyb ebrūlarun  

Kāfirān-ı ʿışkuna teklīf-i islām eylesün 

 

Mihr ü māhı şeb-çerāg-ı sīmyā-kār-ı ruhun  

Şemʿüne pervāne kılsun bezmüne cām eylesün 

 

Vasf edüp şirīn-lebün tūtī-i tabʿ-ı Nāʾilī  

Kand-ı güftārun halāvet-bahş-ı her-kām eylesün 

[Fe’ilātün fe’ilātün fe’ilātün fe’ilün] 

Etme her murg-ı dilün saydına pervāz sakın  

Nāveg-i āhdan ey gözleri şehbāz sakın  

 



DÎVÂN   494 
 

Olmaz hüsnün gibi bir şuʿle-i āha hem-reng  

Dāmen-i ʿismetün ey berg-i gül-i nāz sakın 

 

Āşināy-ı nigeh-i lutfun olan diller içün  

ʿIşk bīgānelerin eyleme hem-rāz sakın 

 

Nā-murādān-ı ser-i kūyun olan cānlar içün  

Olma kām-ı dili agyāra mühim-sāz sakın 

 

Nāʾilī-veş nice dil-sūhte müştākun var  

Şuʿle-i āhdan ey dil-ber-i tannāz sakın 

[Fā’ilātün fā’ilātün fā’ilātün fā’ilün] 

Müddeʿā teşvīş-i sūz-ı sīnedür cām olmadan  

Rāhat-ı dildür garaz her lahza nā-kām olmadan 

 

Girse de gencīne-i Keyhusrev ü Cem destüme  

Fārig olmam sāʾil-i teh curʿa-i cām olmadan 

 

Hūn-ı dilden neşve-dār olsan geçerdün zāhidā  

Sākī-i firdevs elinden kevser-āşām olmadan 

 

Fārig olmaz ʿāşıkun her ʿuzvı zīr-i hākde  

Haşre dek sīm-āb-veş mehcūr-ı ārām olmadan 

Nāʾilī müstagnī-i kām-ı dū ʿālemdür gönül  

Hazz eder nā-kāmlıkdan belki güm-nām olmadan 

[Mef’ūlü fā’ilātü mefā’īlü fā’ilün] 

Habs-ı nigāha eyleyüp āgāz bir birin  

Sayd eylemek diler iki şehbāz bir birin  

 

Bir birine niyāz ile etmiş o iki büt  

Ārāyiş-i sanme-kede-i nāz bir birin 

 

Mutrıblar etdi yād edüp ol iki gonceyi  

Feryād-ı ʿandelībe hem-āvāz bir birin 

 

Zīr-i lebinde buldılar ol iki sāhirün  

Remz-i füsūn u nükte-i iʿcāz bir birin 

 

ʿUşşāk-ı saht-cāna yine müjde Nāʾilī  

Nerm etmiş ol iki büt-i tannāz bir birin 

[Fe’ilātün fe’ilātün fe’ilātün fe’ilün] 

Seyr edün cūlar ile bād-ı bahārun cengin  

Nice bulmış iki dīvāne görün hem-rengin 

Tokunup tāze-nihāl-i güle hunyā-ger-i bād  

Gösterür bülbüle sāzında nevā āhengin 

 

ʿAkl-ı Mecnūnı çeküp dest-i kazā zencīre  

Şiken-i turra-i Leylāda komış nīrengin  

 

Pāy-ı humda hased ol rind-i tehī-kīseye kim  

Vakf-ı cām eyleye sermāye-i nām u nengin  

 

Kūh-ken eyler imiş tīşesini hāre-şiken  

Göz terāzūsına urdukça melāmet sengin 

 

Hacletinden kızarur Nāʾiliyā duhter-i rez  

Görse engüşt-i surāhīdeki hınnā rengin 

[Mefā’ilün fe’ilātün mefā’ilün fe’ilün] 

Bu nakş-ı bü’l-ʿacebün ol ki bildi maʿnāsın  

Verāy-ı perde-i gaybun eder temāşāsın 

 

Ne nakş hikmet-i īcādı ʿārifün çıkarur  

Derūn-ı perde-i dilden nukūş-ı sevdāsın 

 

Bileydi rütbe-i üstādını ederdi felek  

Kenār-ı hayrete pervāz māʾī libāsın 

Olurdı astar etmek kabūl-i ʿaks etse  

Sepīde-i dem-i subhun beyāz libāsın  

 

Fenāsı havsala-sūz-ı mezāk olur ʿārif  

Tasavvur etse bu āmed şudun mezāyāsın 

 

Nifāk-ı halkı tuyar seyr eden bu eşkālün  

Lisān-ı hāl ile bir birine müdārāsın 

 

O kim fenāsını zāhir görür bu meşgalenün  

Bu hāk-dān-ı hevesden alur tesellāsın 

 

Hezār reşk ü hased Nāʾilī o ʿārife kim  

Çeke bu mezbeleden dāmen-i temennāsın  

 

Misāl-i zıll hayāl anlayup şeb ü rūzın  

Cihānun eylese endīşe rūz-ı ferdāsın 

[Mef’ūlü mefā’īlü mefā’īlü fe’ūlün] 

Tā çend mühim-sāz-ı küdūrāt-ı cihānsın  

Besdür ki felek āyine-i kūr-dilānsın 

 

Efsūs yok ʿākıbet-i kāra şuʿūrun  

Ey mūrçe hasret-keş-i bāl-i tayarānsın 

 



DÎVÂN   498 
 

Nefsünde olan cünbişi merdāne sanursın  

Yokdur haberün suhre-i merdān u zenānsın  

 

Bilsek neye magrūrsın ey bü’l-heves-i cāh  

Maglūb-ı hevā bir har-ı bigsiste-ʿinānsın 

 

Keyfiyyet-i idbārını nā-çār görürsün  

Kemmiyyet-i ikbāline çarhun nigerānsın 

 

Zātında olan cevheredür var ise ragbet  

Kim der sana ey hˇāce falān ibn-i filānsın 

[Fe’ilātün fe’ilātün fe’ilātün fe’ilün] 

Çeşmüni fitne kemīn-gūşe-i rāz eylemesün  

Her müjen tīg-i sitem ber-kef-i nāz eylemesün 

 

ʿUkde-i hātır edüp ʿakla cünūn-ı gamzen  

Dil-i Cibrīle hevā-hˇāh-ı mecāz eylemesün 

 

Pāsbān eyle harīm-i dil ü cāna çeşmün  

Ceyş-i āşūbı kazā maʿreke-sāz eylemesün 

 

Etmeyen cevher-i cānı sana hāk-i kef-i pā  

Heves-i pāye-i Mahmūd u Ayāz eylemesün 

Sūz-ı tāb-ı nigehün Nāʾilī-i haste-dili  

Kuşte-i gamze-i Mirrīh-güdāz eylemesün 

 

 

295 

[Mütefā’ilün fe’ūlün mütefā’ilün fe’ūlün] 

Dil-i zārı haste kıldı ne yaman nezāredür bu  

Şeb-i gamda koydı halün ne siyeh sitāredür bu  

 

Açılup gül-i teründen mey içürdi sāgarundan  

Ele al ki hanceründen dil-i pāre pāredür bu  

 

O perīyi āh-ı şeb-gīr ede cāme-hˇābe teshīr  

Olunur mı lutfı taʿbīr ne hoş istihāredür bu 

 

Felekā tokuz sefīnen kim eder habāb-veş dil  

Hazer eyle cünbişinden yem-i bī-kenāredür bu 

 

Der imiş görüp ol āfet bu tahammülüm cefāya  

Dil-i Nāʾilī degildür kopa seng-i hāredür bu 

[Mef’ūlü fā’ilātün mef’ūlü fā’ilātün] 

Hem cānda sūziş-i hüsn hem ıztırāb-ı ebrū  

Hem dilde ʿukde-i zülf hem pīç ü tāb-ı ebrū  

Māniʿ degil o māha āmed-şud-ı nigāha  

Dām-ı firīb-i turra çīn-i ʿitāb-ı ebrū  

 

ʿUşşāka düşdi hayret ol dem ki oldı kısmet  

Hüsnünle mihre haclet māha hicāb-ı ebrū 

 

Sal pīç ü tāb-ı zülfün ebrūya kim dil olsun  

Hem pāy-māl-i turra hem kām-yāb-ı ebrū 

 

Zülfün tenezzül eyler sayd-ı hümāy-ı ʿakla  

Ol rütbelerden ammā ʿālī cenāb-ı ebrū  

 

Çeşmün o bī-terahhum cellāddur ki olmış  

Şemşīr-i nāz ber-kef hālī kırāb-ı ebrū  

 

Sen mest-i nāz u ser-keş ʿışkunla Nāʾilī-veş  

Dünyā esīr-i gabgab ʿālem harāb-ı ebrū 

[Mef’ūlü fā’ilātü mefā’īlü fā’ilün] 

Dergāh-ı Gülşenīye olanlar nihāde-rū  

Gül gibi bir kadehle olurlar güşāde-rū 

 

Olmış gül ü benefşesi gūyā o gülşenün  

Pīrān-ı kad-hamīde cevānān-ı sāde-rū  

Hem-reng-i vahdet olmış o gülzār-ı feyzden  

Berg-i hazān-resīde gül-i tāb-dāde-rū 

 

Bay u gedāsın Edrinenün eylemiş tamām  

Dāmān-ı pīr ü dest-i irādet fütāde-rū 

 

Cūyāy-ı himmetüz tutalum biz de  

Nāʾilī İrşād ümīdi ile tarīk-ı reşāda rū 

[Fā’ilātün fā’ilātün fā’ilātün fā’ilün] 

Çekdük el dāman-ı zülf-i yārdan şimden gerü  

Kaydumuz yok tuırra-i tarrārdan şimden gerü 

 

Hazzumuz yok olmadan şīrīn-mezāk-ı hoş-dil  

Şerbet-i telh-ābe-i āzārdan şimden gerü  

 

Rūy-ı maksūd olsa da āyīnemüzde cilve-ger  

Sīr-çeşmüz rüʾyet-i dīdārdan şimden gerü 

 

Çekdük el cām-ı mahabbetden şarāb-ı ülfetün  

Kaçmazuz keyfiyetin inkārdan şimden gerü 

 

Eyledük tahsīl-i jengār-ı küdūret Nāʾilī  

Safvet-i āyīne-i ruhsārdan şimden gerü 

[Müstef’ilātün Müstef’ilātün] 

Ol nāz u ʿişve ol çeşm ü ebrū  

Ol şūr u fitne ol iki gīsū  

 

Ol tünd-hūlar ol fitne-cūlar  

Ol iki gamze ol iki cādū  

 

Vahşet-güzīnān ol iki merdüm  

Reşk-i gazālān ol iki āhū  

 

Hışm u tegāfül cevr ü taʿallül  

Ol iki bed-mest ol iki bed-hū 

 

Etmişdür el-hakk ey Nāʾilī dāg  

Mirrīhi ol çeşm hūrşīdi ol rū  

 

 

300 

[Fe’ilātün fe’ilātün fe’ilātün fe’ilün] 

Dehen-i teng degil nokta-i cān ancak bu  

Merkez-i dāʾire-i nūn-ı nihān ancak bu 

 

Reng ü bū sayf u şitāsında tagayyür düşmen  

Ruh degil berg degil bāg-ı cinān ancak bu  

Cünbiş-i gamze degil cilve-i reftār degil  

Lerziş-i kār-geh-i her dū cihān ancak bu 

 

Dil degil sīne degil vüsʿat-i güncāyiş içün  

İttihād-ı gam u endūha mekān ancak bu 

 

Fāşdur dil dehenünden dehenün zülfünden  

Rāz-ı pūşīde degil keşf-i ʿayān ancak bu  

 

Nāʾilī feyz-i tetebbuʿ mı degil kim okuyan  

Suhen-i pāküne der sihr-i beyān ancak bu 

[Mef’ūlü fā’ilātü mefā’īlü fā’ilün] 

Hoşdur şarāb-ı köhne gam-ı tāze āh-ı nev  

Bir gam-küsār içün k’ola ebrūsı māh-ı nev 

 

Ser-tāc eder mey-i kuheni nev-niyāz-ı ʿışk  

Pīr-i kuhen tarīk-ı fenādan külāh-ı nev 

 

Sīnemde tāze şerha degil kişver-i dile Açmış  

Tehemten-i nigehün şāh-rāh-ı nev 

 

Dil oldı tāze bir bütün ebrū-peresti kim  

Cibrīle nakş-ı pāyı olur secde-gāh-ı nev 

Māh-ı dū rūze kāste-mānend Nāʾilī  

Gösterdi halka kendin o hatt-ı siyāh-ı nev 

[Mefā’ilün fe’ilātün mefā’ilün fe’ilün] 

Hazer hazer saf-ı müjgān-ı siyehdür bu  

Kafāy-ı gamzede bir gürd-i bī-sipehdür bu 

 

Hased o muʿterif-i cürm-i ʿışka kim diyeler  

Sezāy-ı dūzah u müstagrak-ı günehdür bu 

 

Dū nīm-sāz-ı zebān-ı hayāl olursa n’ola  

Ciger-şikāf-ı kazā hancer-i nigehdür bu 

 

Fezāda Zühre mi var gamzene mukābil ola  

Ferāsiyāb ise Rüstem-i nigehdür bu 

Müzeyyel Der-medh-i Üstād-ı Hod Sultānu’ş-şu’arā Nefʿī Efendi 

[Fe’ilātün fe’ilātün fe’ilātün fe’ilün] 

Yılda bir kerre görün kāʾilüz ey māh bize  

Yeter eglence hayālün geh ü bī-gāh bize  

 

Nükte-i sırr-ı lebünde olamaz rūh-ı Mesīh  

Mahrem-i halvet-i rāz-ı dil-i āgāh bize  

Erdi bir mertebeye zaʿf-ı ten-i zerd ü nizār  

Kehrübā kārın eder istese her kāh bize  

 

Görünür pīş-rev-i kāfile-i Kaʿbe-i ʿışk  

Yine hayretde kalan ʿāşık-ı güm-rāh bize 

 

Oldı esbāb-ı tarab hūn-ı ciger nūş edeli  

Mutrıb-ı nāle ile zemzeme-i āh bize 

 

Nāʾilī baht-ı siyeh-kāra müdārā güçdür  

Sāz-kār ola meger āh-ı seher-gāh bize  

 

Etmezüz āh-ı seher-gāha da minnet olsa  

İltifāt-ı nazar-ı mürşid-i āgāh bize  

 

Vahy-erdāz-ı suhen Nefʿī-i sāhir ki olur  

Her sözi āyet-i muʿciz gibi dil-hˇāh bize  

 

Cevher-i rūh-ı suhen kim görünür mertebede  

Sāha-i ʿarşda Cibrīl ile hem-rāh bize  

 

Teng-nāy-ı dū cihān rāh-zen olmaz etse  

Himmetin pīş-rev ol ʿārif-i bi’l-lāh bize  

 

Tā ki aʿdāya ola bezmi gam-engīz-i hased  

Feyz-i ikbāl-i neşāt ile tarab-gāh bize 

ʿÖmrin efzūn ede Hak hem ola ol feyz-i neşāt  

Çāre-sāz-ı gam-ı pey-der-pey-i cān-gāh bize  

[Mefā’īlün mefā’īlün mefā’īlün mefā’īlün] 

Olursın gayre hem-dem bana dersün āh u zār etme  

Hilāf-ı resm-i āyīn-i vefādur böyle kār etme 

 

Dil-i agyāra korsun dest-i pākünle fitīl-i dāg  

Bu gūne vazʿ-ı kānūn-ı cefāyı ihtiyār etme  

 

Teferrüc kıl cünūn vādīlerin ey dil tek ü tenhā  

Düşüp dünbāl-i ʿakla rūh-ı Kaysı şermsār etme 

 

Femin öpmek miyānın koçmak istersen hemān ey dil  

Turup yok yerlere ol mest-i nāza iʿtibār etme  

 

Süvār-ı uştur-ı ser-mestün ey hādī sanup Leylī  

Hemān her gördügün mahbūba teslīm-i mehār etme 

[Fe’ilātün fe’ilātün fe’ilātün fe’ilün] 

Cāmlar sīne-i sākī gibi şeffāf olsa  

Şīşeler pür-mey olup āyīneler sāf olsa 

Gelse emvāc-ı pey-ā-pey gibi sahbā dökülüp  

ʿİyşümüz sāhil-i ārāmda izʿāf olsa  

 

Tek hemān pīr-i mugān humları ihrāz etsün  

Gam degil her ne kadar curʿalar isrāf olsa 

 

Sözini dinler idük zāhid-i dūzah-nefesün  

Kosa cennet hevesin kāʾil-i aʿrāf olsa 

 

Ruh-ı yāri Huten-āşūb kılan hāllerün  

Nāʾilī her biri dāg-ı ciger-i nāf olsa 

[Mef’ūlü mefā’īlü mefā’īlü fe’ūlün] 

Sensüz geceler elde meyi nāb da olsa  

Ārām-künāndur bize meh-tāb da olsa 

 

Her birini gerdūn sebeb-i tefrika eyler  

Ahbāb ile cemʿiyyete esbāb da olsa  

 

Defʿ-i gam-ı eyyāma bilā-curʿa çekerdük  

Peymānemüz elde tolu zehr-āb da olsa  

 

Gördükçe lebün dīde döker hāke sirişkin  

Her katresi pür-gevher-i nā-yāb da olsa 

Her biri görür yine pes-i perdede kārın  

Nergisleri bahtum gibi der-hˇāb da olsa 

 

Baglar ser-i rāhın yine ādāb-ı mahabbet  

ʿĀşık harem-i vuslata reh-yāb da olsa 

 

ʿUşşāka olur Nāʾiliyā mevkıf-ı hayret  

Pā-bend-i nigeh silsile-i āb da olsa 

[Mef’ūlü mefā’īlü mefā’īlü fe’ūlün] 

Ārām edemez cennet-i aʿlāda bulunsa  

ʿĀşık mey ü mahbūb ile tenhā da bulunsa  

 

Terk ehli o dildür ki ola sūzeni der-kār  

Ser-rişte-i tecrīdi Mesīhāda bulunsa  

 

Mūsī gibi hayrān-ı temāşāsı olurduk  

Hüsnün şecer-i Tūr-ı tecellāda bulunsa 

 

Nūhı ede raht-efgen-i cān mevce-i hüsnün  

Fülk-i dili ʿışkun gibi deryāda bulunsa 

 

Yetdi elem-i Rüstem-i Suhrāb-kuş ey dil  

Dārūy-ı dil-i rīşi ahibbāda bulunsa 

Yād eylese gāhī dili ey Nāʾilī ol şūh  

Gam çekmez idüm her gece aʿdāda bulunsa  

[Mef’ūlü mefā’īlü mefā’īlü fe’ūlün] 

Hem gül gibi rengīn bize bir bāde bulunsa  

Hem reng-i riyādan kadehi sāde bulunsa  

 

Teh curʿası üftāde be-hāk olmadan ammā  

Her katresi bin neşveye āmāde bulunsa  

 

Kāküllerini bād-ı seher hāke düşürse  

Her bir şikeninde nice üftāde bulunsa  

 

Ol denlü olur sīne-hırāş-ı gam-ı hattun  

Levh-i dil-i ʿāşık ne kadar sāde bulunsa  

 

Murg-ı harem-i ʿışk olup ey Nāʾilī-i zār  

Ādem bu kemīn-gāhda āzāde bulunsa 

[Mef’ūlü fā’ilātü mefā’īlü fā’ilün] 

Gül-gūn kabāy-ı lāle-ruhān kūteh olmasa  

Kadd-i cemāle hilʿat-i ān kūteh olmasa 

Elden mi kordı habl-i metīn-i recāyı dil  

Ser-rişte-i vedād-ı bütān kūteh olmasa  

 

Olmasa ʿömr zūd-güzer vakt-ı gül gibi  

ʿİyşe hayāt u ʿömre zamān kūteh olmasa 

 

Çeksek meyi sūrāhī-i gerden-firāzdan  

Endaze-i metāʿ-ı mugān kūteh olmasa 

 

Olmazdı dest-i nahvet-i aʿdā der-āstīn  

Dāmān-ı ʿāfiyet-talebān kūteh olmasa 

 

Gavgā uzadur kısmet-i hāk-i deründe ger  

Āvāzı sürme-horde-dilān kūteh olmasa 

 

ʿUşşāka şeb-dirāzī-i zülfün tuyurmasa  

Nakl-ı hikāyet-i dil ü cān kūteh olmasa 

 

Çarhun da bed-güherlügine dāl imiş hilāl  

Dallāl-ı hod-furūş-ı zebān kūteh olmasa 

 

Müjgānların helāk-ı dil ü cāna Nāʾilī  

Eylerdi tīr o kaşı kemān kūteh olmasa 

310 

[Fe’ilātün fe’ilātün fe’ilātün fe’ilün] 

Hūblar sīne-ferāg olsa miyān teng olsa  

Sünbül āşüfte gül āşüfte dehān teng olsa 

 

Geçse meydāna hadeng-i müje el tīge sunup  

Katl eder ʿālemi ol kaşı kemān teng olsa  

 

Bü’l-ʿaceb gonce-i gülzār-ı melāhatdur o şūh  

Açılur hātır-ı ʿuşşāk hemān teng olsa 

 

Bir kadeh meyle eder gül gibi sākī pür-rez  

Gam degildür kef-i peymāne-keşān teng olsa 

 

Nāʾilī eşheb-i kām-ı dil-i nā-kāmumuzun  

Mahşer-i himmetine her dū cihān teng olsa 

 

 

311 

[Fe’ilātün fe’ilātün fe’ilātün fe’ilün] 

Hancerünle o kemer-bend-i miyān teng olsa  

Dil degil sīnede güncāyiş-i cān teng olsa 

 

Sen salınsan harem-i bāgda tāvūs gibi  

Reşk ile ana mahall-i cevelān teng olsa 

Sıgmasa gül gibi nāzük bedenün hep der idük  

Gonce-veş cāme-i gül-gūn-ı bütān teng olsa 

 

Füshat-ı hātır-ı aʿdāya olur tehniye-sāz  

Çarhun evzāʿına dil her zamān teng olsa 

 

ʿUcb ile etme kulūb-ı fukarāyı tazyīk  

Ne kadar meşrebün ey şāh-ı cihān teng olsa 

 

Rişte-i cān u dile tāb virüp bakdukça  

Nāʾilī āh o miyān u o dehān teng olsa 

 

 

312 

[Fe’ilātün fe’ilātün fe’ilātün fe’ilün] 

Çeşmüni fitne kemīn-gūşe-i rāz etdi yine  

Her müjen tīg-i sitem ber-kef-i nāz etdi yine 

 

ʿUkde-i hātır edüp ʿakla cünūn-ı gamzen  

Dil-i Cibrīli safā-cūy-ı mecāz etdi yine 

 

Pāsbān oldı harīm-i dil ü cāna nigehün  

Ceyş-i āşūb-ı kazā maʿreke-sāz etdi yine 

 

Cevher-i cānın edenler sana hāk-i kef-i pā  

Rūh-ı Mahmūdı hevā-hˇāh-ı Ayāz etdi yine  

Gamzesi Nāʾiliyā āb idi ammā gelicek  

Nūr-ı çeşmüm anı pür-sūz u güdāz etdi yine 

 

 

313 

[Mef’ūlü fā’ilātü mefā’īlü fā’ilün] 

Çeşm-i hayāl dūhtedür vech-i pāküne  

Hayretdedür nezāre rūh-ı tāb-nāküne  

 

Oldukça sāf-şikāf-ı kazā leşger-i müjen  

Dehşet düşer tegāfül-i bī-vehm ü bāküne  

 

Sūdā-gerān-ı nāzdan ey sāde-dil hazer  

Nakd-ı sirişk-i dīde selemdür helāküne 

 

Zāhid bu zühd-i hüşk ile huld olsa da yerün  

Māʾ-ı hamīm olur yürüyen āb tāküne  

 

İncinme Nāʾilī ser-i müjgān u turradan  

Sūzenle riştedür ciger-i çāk çāküne 

 

 

314 

[Mef’ūlü fā’ilātü mefā’īlü fā’ilün] 

Ādem ganī-dil olsa gedā-meşreb olmasa  

Rind olsa hakīkat u bī-mezheb olmasa 

 



DÎVÂN   514 
 

Teşrīf-i cāh-ı fakrı olur atlas-ı felek  

Ehl-i fenāda her ne kadar kevkeb olmasa  

 

N’eyler perend-i zer-keş-i subhı gedāy-ı ʿışk  

Mahzūzdur kilīm-i siyāh-ı şeb olmasa  

 

Çevgān-ı dest-i himmetine mihri gūy eden  

Muhtāc-ı rūşenī-i meh-i Nahşeb olmasa 

 

Ey Nāʾilī ʿalāyıka dil-beste olmayup  

Meftūn-ı turra şifte-i gabgab olmasa 

 

 

315 

[Mefā’ilün fe’ilātün mefā’ilün fe’ilün] 

Gel ey gönül zen-i dünyāya pāy-māl olma  

Olup mücerred-i gül beste-i ʿayāl olma  

 

Bu dām-gehde olup āşiyān-harāb-ı vücūd  

Zebūn-ı keşmekeş-i nefs-i bed-sikāl olma  

 

Mekānun eyleme evc ü hazīz devlet içün  

Harīs-i dāne olan mūr-ı pāy-māl olma  

 

Olup gazāl-ı harem gibi ser be-zānūy-ı rīş  

Misāl-i esb-i harūn pāy-der-şikāl olma 

 



515  NÂ’İLÎ-İ KADÎM 
 

Ko meyli bir iki günlük safāya virme vücūd  

Esīr-i devlet-i deh rūz u nīm sāl olma  

 

Bu sūmenāt-ı vücūda sakın perestişden  

Karīn-i Bihremen-i nefs-i bed-fiʿāl olma  

 

Hümā-veş olsa yerün fark-ı tārīk-i ikbāl  

Firīb-hurde-i baht-ı huceste-fāl olma 

 

Olursa bāliş-i zer-kār-ı cāh tekye-gehün  

Yine cebīn be-kafāy-ı saf-ı niʿāl olma 

 

Ser-ā-ser olsa sözün lubb-ı lāyihāt-ı hikem  

Sakın müşaʿbiz-i nīreng-i kīl ü kāl olma 

 

Rehīn-i semʿ-i kabūl et cevāhir-i sahtun  

Zebān-ı fezleke-i kürsī-i kemāl olma 

 

 

316 

[Fā’ilātün fā’ilātün fā’ilātün fā’ilün] 

Çarh merdüm-kuşdur ey dil terk-i bī-dād etse de  

Vāpesīndür bir nefes ehl-i dili şād etse de 

 

Cān ile meclisde cānān ülfet-i dīrīnesin  

Āşinālık şirketinden ʿār eder yād etse de  

Hasret-i Şīrīni pā-dāş eyler āhır rūzgār  

Şādī-i Pervīzi haşr-ı merg-i Ferhād etse de 

 

El virür sahbāsına hūn-ı ciger bennāy-ı ʿışk  

Çārsūy-ı gamda bin mey-hāne bünyād etse de 

 

Āh-ı bülbül yakmadukça penbe-i gūş-ı güli  

Nālesin kim gūş eder bin kerre feryād etse de  

 

Nāʾilī maʿmūre-i ʿālem-harāb olsun ki çarh  

Hāne-i būm eyler āhır nüzhet-ābād etse de 

 

 

317 

[Mef’ūlü fā’ilātü mefā’īlü fā’ilün] 

Bir veche nāzır ol ki nazīri bulunmaya  

Bir zülfe beste ol ki esīri bulunmaya  

 

Ahsente ol gedāy-ı tahammül be-dūşa kim  

Yansa cihān içinde hasīri bulunmaya  

 

Laʿnet o hˇān-ı lutfa ki erzāle vakf ola  

Ehl-i dilün fatīr ü hamīri bulunmaya 

 

Bī-behre fenādan o kim deyr-i ʿālemün  

ʿḬsī-i āfitāb-mesīri bulunmaya 

Gırbāl ederse cismi müjen sūziş-i ciger  

Peykān-ı sahtın āb ede tīri bulunmaya 

 

Dil kim eder figānını geh pest ü geh bülend  

Benzer o sāza kim bām u zīri bulunmaya 

 

Vermem bihişte Nāʾiliyā ben o bezmi kim  

Sākīleri cevān ola pīri bulunmaya 

 

 

318 

[Mef’ūlü fā’ilātü mefā’īlü fā’ilün] 

Eyler remīde bülbüli dil nāle olsa da  

Dāmān-ı verde ahker olur jāle olsa da  

 

Girdāb-ı bahr-ı firkat olur ʿaks-i āgūşı  

Bir māh-ı çarh-ı behcete dil hāle olsa da 

 

Yakmaz fürūg-ı hüsni ile dāg-ı sīnenün  

Pīşinde şemʿ her biri bir lāle olsa da  

 

Dil teşnedür cerāhāt-ı şemşīr-i nāzına  

Cān u ciger leb-ā-leb-i tebhāle olsa da 

 

Dāg-ı derūn-ı bülbül olur Nāʾilī gönül  

Gird-i dehān-ı goncede Büthāle olsa da  

319 

[Mefā’īlün mefā’īlün mefā’īlün mefā’īlün] 

Nigāhın eyleyen cān-sūz-ı tāb-ı ebruvān sanma  

O tīr-i sāʾika-peykānı muhtāc-ı kemān sanma 

 

Eden Mirrīhi dil-nerm ol hırām-ı pür-tevāzuʿdur  

Nigāh-ı bī-terahhum gamze-i nā-mihribān sanma 

 

Nigāh-ı şūhın ey cān mahrem-i rāz-ı derūn etme  

O fettān-ı cihān cāsūs-ı dildür mihmān sanma  

 

Mahabbet-i dil-nişīn-i cāme-kārān-ı riyā olmaz  

O mey her humda cūş etmez o feyzi rāyegān sanma 

 

Gül-āb-ı feyze kābil hūn olan sad pāre dillerdür  

Gül-i hod-rūy-ı sahrā gibi bī-har u hazān sanma 

 

Zamān-ı fursatı fevt etme fursat nehr-i sāʾildür  

Mahall-i feyz-i cūşiş gāh gehdür her zamān sanma 

 

Duranlar cān be-leb bismilgehünde Nāʾilī-āsā  

Saf-ı kerrūbiyān-ı ʿarşdur kurbāniyān sanma 

320 

[Mefā’īlün mefā’īlün mefā’īlün mefā’īlün] 

Şarābı görmezüz dilden safā dūr oldı gitdükçe  

Misāl-i raht-ı zer peymāne mestūr oldı gitdükçe 

 

Hücūm-ı reşk reşk-i tīg-i elmās-ı müjenden dil  

Ser-ā-pā zahm olup nāsūr nāsūr oldı gitdükçe  

 

Olup hancer-keş-i mahfel-nişīnān-ı kazā gamzen  

Tenük-zarfān-ı meclis gibi pür-şūr oldı gitdükçe  

 

Sirişk-āb-ı riyādan devlet-i şādī-i rindānda  

Yıkıldı hankāh mey-hāne maʿmūr oldı gitdükçe  

 

Yayıldı Nāʾilī būy-ı hat-ı müşkīn-i eşʿārum  

Sevād-ı Rūm bender-gāh-ı Lāhūr oldı gitdükçe  

 

 

321 

[Fe’ilātün fe’ilātün fe’ilātün fe’ilün] 

Kafes-i tende yeter kārını feryād eyle  

Bülbül-i cānı çevür başuna āzād eyle  

 

Ko bu garrālıgı sermāye-i hüsn elde iken  

Kendüyi hīçe satan ʿāşıka imdād eyle  

Āşinā çıkma anarlarsa dili yanunda  

Kāʾilüz hātıra geldükçe hemān yād eyle  

 

Seyre çık lutf ile gönlinde yer et ʿuşşākun  

Teng-nāy-ı dili reşk-i ferah-ābād eyle 

 

Nāʾilī-veş nice dil-sūhte müştākun var  

Anı da devlet-i hüsnünde biraz şād eyle 

 

 

322 

[Fe’ilātün fe’ilātün fe’ilātün fe’ilün] 

Rūh yok savmaʿanun pīr-i ʿabā-pūşında  

Hāl var meykedenün rind-i kadeh-nūşında  

 

Neşve-i ʿışkı bulur mıstaba-i ʿirfānun  

Kimisi lāy u humında kimi ser-cūşında  

 

ʿAyb bulmazdı kadeh-keşlere zāhid görse  

İsm-i Settārı celī hatt ile ser-pūşında 

 

Özgedür havsalası bāde-keşān-ı ʿışkun  

Feyz-i āgāhī-i dil var yine medhūşında 

 

Zāhidün sıkletine rūh sıkılmazdı eger  

Olmasa hırka-i tezvīr ü riyā dūşında 

ʿĀlem-i kevn ü fesādun bulunur Nāʾiliyā  

Gāh nīşinde keder geh safā nūşında 

 

 

323 

[Mef’ūlü mefā’īlü mefā’īlü fe’ūlün] 

Zülfinde olan cemʿ-i perīşāna tokunma  

Mecrūhun olan dillere ey şāne tokunma  

 

Ey turra ki gūy-ı dile çevgān-ı belāsın  

Lutf eyle o ser-geşte-i hırmāna tokunma 

 

Çek nāvegün ey dest-i ciger-gāv-ı tegāfül  

Al cānumı zahmumdaki peykāna tokunma 

 

Güstāhī-i nezzāre yeter meclis-i meyde  

Nāzüklük et ol sīb-i zenehdāna tokunma  

 

Dāmān-ı riyā ber-zede gel meclise zāhid  

Peymāne-i leb-rīz-i harīfāna tokunma 

 

Et Nāʾiliyā kārını āh-ı dile taʿlīk  

Dāmān-ı nikāb-ı rūh-ı cānāna tokunma 

324 

[Mef’ūlü mefā’īlü mefā’īlü fe’ūlün] 

Bār-ı gama tākat yog iken mahmilümüzde  

Bir cāy-ı safā yok varacak menzilümüzde  

 

Ol Kaʿbe-i cānuz ki varur secdeye ʿuşşāk  

Āyāt-ı hatun kim okunur mahfilümüzde 

 

Efkār-ı gam-ı zülfün ile ʿukdeler etdi  

Emvāc-ı pey-ā-pey gibi hayret dilümüzde 

 

Feyz-i eser-i neşve-i sahbāy-ı lebündür  

Bu şūr ki var māye-i āb u gilümüzde 

 

Biz Nāʾiliyā dest-güşāy-ı gam-ı yāruz  

Yok nakd-ı safā dest-i dil-i sāhilümüzde  

 

 

325 

[Mef’ūlü fā’ilātü mefā’īlü fā’ilün] 

Zülfün düşürdi her birini bir kemend ile  

Cemʿ oldı diller ayaguna kayd u bend ile  

 

Müjgānlarunla mülk-i dili pāy-māl edüp  

Virdin fenāya ʿālemi bir kaç levend ile  

Gamzen geçürdi ʿālemi şemşīr-i nāzdan  

Feyz-i hayāt edince lebün nūş-hand ile  

 

Zülfün hamāʾil olmayıcak dūş-ı fitneye  

Diller mukayyed olmadı defʿ-i gezend ile 

 

Ey Nāʾilī sipihre degil ʿarşa nāz eder  

Ārif bu istikāmet-i tabʿ-ı bülend ile 

 

 

326 

[Mef’ūlü fā’ilātü mefā’īlü fā’ilün] 

Tā cilve-gāh-ı gam harem-i sīnedür bize  

Jengār-ı gussa saykal-ı āyīnedür bize  

 

Biz berk-ı hānümān-ı vücūduz libās-ı ten  

Ne atlas u ne hırka-i peşmīnedür bize  

 

Biz tālib-i nisāb-ı fenāyuz cihān-ı dil  

Gayre harābe-zār ise gencīnedür bize 

 

Ol kehrübāy-ı āteş-i derdüz ki bir şerer  

Dūzah-fürūz-ı sīne-i bī-kīnedür bize 

 

Biz Nāʾilī garīb-i diyār-ı mahabbetüz  

Gam yār-ı pür-terahhum-ı dīrīnedür bize 

327 

[Fe’ilātün fe’ilātün fe’ilātün fe’ilün] 

Berk-ı hüsnin eder ol şuʿbeze-bāz-ı fitne  

Hanümān-sūz-ı belā sīne-güdaz-ı fitne 

 

Eylemiş kākül ü kaddin o şeh-i kişver-i nāz  

ʿĀlem-efrāz-ı füsūn şukka-tırāz-ı fitne  

 

Dil-i āşūbı sabā-veş düşürür ʿukdelere  

Cāna zülfinden eren nefha-i rāz-ı fitne  

 

Düşeli sāye-i zülfinde ham-ı ebrūya  

Erdi eflāke küleh-gūşe-i nāz-ı fitne  

 

Nāʾilī yer mi kalur dehşet-i rustā-hīze  

Çeşmi gāhī ki olur maʿreke-sāz-ı fitne 

 

 

328 

[Fe’ilātün fe’ilātün fe’ilātün fe’ilün] 

Rā kaşun olalı tugrāy-ı berāt-ı fitne  

Oldı menşūr-ı hatun kayd-ı hayāt-ı fitne 

 

Muhtefī nüsha-i hüsnünde mezāyāy-ı füsūn  

Münderic nokta-i hālünde nikāt-ı fitne  

Nokta-i halüne vābeste ser-i zülfün ile  

ʿĀlem-i dilde sükūn u harekāt-ı fitne 

 

Kākülün rābıta-bend-i eser-i cünbiş-i nāz  

Cilve-i kaddüne peyveste sebāt-ı fitne 

 

Nāʾiliyā nice kār eylemesün āfet-i ʿışk  

Ey sevād-ı hatı taʿvīz-i necāt-ı fitne 

 

 

329 

[Fe’ilātün fe’ilātün fe’ilātün fe’ilün] 

Çākdür tīg-i nigāhunla derūn-ı fitne  

Gamzene lāzimedür rīziş-i hūn-ı fitne 

 

Meclis-i nāzda mahsūs zebān-ı nigehün  

Tercemānī-i mezāyāy-ı füsūn-ı fitne 

 

Eser-i cünbiş-i dāmān-ı ser-i zülfünden  

Nāz eder hilkat-i sīm-āba sükūn-ı fitne 

 

Tāze sevdāy-ı bahār-ı hat-ı sebzünle olur  

ʿAkl-ı kül māye-i terkīb-i cünūn-ı fitne 

 

Nāʾilī reşk ile Cibrīli helāk eyler olup  

Leb-i cān-perveri iʿcāz-nümūn-ı fitne 

330 

[Fā’ilātün fā’ilātün fā’ilātün fā’ilün] 

Vāye-bahş-ı kām olup düşmenleri şād etmeye  

Ey felek ehl-i dile çak böyle bī-dād etmeye 

 

Yok mı insāfun o şūhun hırmen-i ʿömrüm gibi  

Hānümān-ı hüsnini ey āh berbād etmeye 

 

Köhnedür bārāna döymez sakf-ı bünyād-ı şigīb  

Sen de seyl-āb-ı gama ey eşk imdād etmeye 

 

Çarha āh-ı ʿāşık-ı nā-dīde-kāmun etdügin  

Bī-sütūna tīşe-i ser-tīz-i Ferhād etmeye 

 

Nāʾilī bin kerre dāmen-būs-ı vasl olsa gönül  

Yine istilāy-ı gam bir lahza dil-şād etmeye 

 

 

331 

[Fe’ilātün fe’ilātün fe’ilātün fe’ilün] 

Doymazuz cām-ı Cem ü sāgar-ı Cemşīd olsa  

Bize teh curʿa-i peymāne-i ümmīd olsa  

 

Rūze-dārān-ı gama neşve-i laʿlün virmez  

Dest-i sākīde kadeh cām-ı meh-i ʿīd olsa  

Yine vābeste-i ümmīd-i visālündür dil  

Mübtelāy-ı elem-i firkat-ı cāvīd olsa  

 

Yine dil-tengdür erbāb-ı hüner gonce gibi  

Gülşen-i bahtı ser-ā-pā gül-i hūrşīd olsa 

 

Nagme-i kilküme āheng olamaz Nāʾilīyā  

Bezm-i erbāb-ı dilün mutrıbı Nāhīd olsa 

 

 

332 

[Mef’ūlü mefā’īlü mefā’īlü fe’ūlün] 

Ölmek gamı yok hīç giriftār-ı lebünde  

Şīrīnī-i cān var yine güftār-ı lebünde 

 

Sırr-ı dehen ü hālüni derc eylemiş üstād  

Bir nokta ile nüsha-i esrār-ı lebünde 

 

Efsūs ki sūdā-ger-i ʿışkun telef etdi  

Sermāye-i cān u dili bāzār-ı lebünde  

 

Dil zāʾika-i cān gibi hˇāhiş-ger-i duşnām  

Cān hasret-i telh-ābe-i āzār-ı lebünde 

 

Düşdükde gubār-ı hatuna Nāʾilī-i zār  

Bin neşve-i hayret bulur efkār-ı lebünde 

333 

[Fā’ilātün fā’ilātün fā’ilātün fā’ilün] 

Gamzesin ser-mest edüp sākī şarāb-ı nāz ile  

Bezm-i hüsne virdi revnak āb u tāb-ı nāz ile  

 

Yek-dil oldı katl-i ʿuşşāka nigāh-ı şūhı da  

Gūşe-i ebrūy-ı pür-çīn ü ʿitāb-ı nāz ile  

 

Kırmada dünyāyı gamze nergis-i mesti dahi  

ʿĀleminde çeşm-i bahtum gibi hˇāb-ı nāz ile 

 

ʿArz-ı dīdār etmedi ser-germ-i cām-ı mihrine  

Kaldı sohbet mahşere ol āfitāb-ı nāz ile 

 

Söyleşilmez meclis-i mahşerde de ey Nāʾilī  

Gamze-i sākī gibi mest-i harāb-ı nāz ile 

 

 

334 

[Fe’ilātün fe’ilātün fe’ilātün fe’ilün] 

Eylemez secde-i eşcār-ı şeb-i Kadre nigāh  

Cilve-i kāmet-i kadrinden olanlar āgāh 

 

Āh-ı dilden ham olup tabla-i ʿattāra döner  

Nāfe-gūn hāl ile ol turra-i müşkīn-i siyāh 

ʿĀşıkun nāfe sıfāt bagrını pür-hūn eyler  

Ol gazālāne nigāh ol harekāt-ı dil-hˇāh  

 

Nūrdan sāyeyi ʿāşık nice fark etmek olur  

Nīl-gūn fūtada endāmına etdükçe nigāh  

 

Reng-i sīm-ābda bir nūr-ı musavver görünür  

Perde-i dīde-i ʿuşşākda ol sunʿ-ı ilāh 

 

Nāʾilī şuʿle-i hüsnün sakın āh-ı dilden  

Şemʿ-i kāfūr-ı şebistān-ı melāhatdur o māh 

 

 

335 

[Fā’ilātün fā’ilātün fā’ilātün fā’ilün] 

Mest-i ʿışkuz mutrıb u sākī ne nāz eyler bize  

Nālemüz meclisde kār-ı sūz u sāz eyler bize 

 

Şīve-i gerdūn-ı nā-hemvārı gör kim bü’l-heves  

Çarhun ikbāliyle ʿarz-ı imtiyāz eyler bize 

 

Pīç ü tāb-ı dest-i cevründen görüp feryādumuz  

Baht-ı ser-keş dil-nevāzāne niyāz eyler bize  

 

Hem-zebānuz çeşm-i şūh-ı yār ile ol denlü kim  

Gamzesi bī-tāb olup ifşāy-ı rāz eyler bize 

Çeşmi bī-tāb-ı humār-ı nāz iken turmaz yine  

Her nigehde bin ʿitāb-ı cān-güdāz eyler bize 

 

Firkat-ı sad-sāleye olur telāfī Nāʾilī  

Çeşmi gāhī bir nigāh-ı dil-nevāz eyler bize 

[Fā’ilātün fā’ilātün fā’ilātün fā’ilün] 

Tā be-key ey mest-i gaflet hˇāb gelsün çeşmüne  

Nīm şeb nālişler et hūn-āb gelsün çeşmüne 

 

ʿĀşık ol gurbetde kim takrīb olur giryānlıga  

Dem-be-dem eşk-i gam-ı ahbāb gelsün çeşmüne  

 

Turmasun etsün teʿākub gam u şādī birbirin  

Gāh girye geh şarāb-ı nāb gelsün çeşmüne 

 

ʿĀlem-i hüsninde ruhsār u dehānın kıl hayāl  

Zerresi hūrşīd-i ʿālem-tāb gelsün çeşmüne 

 

Nāʾilī olsun tarāvet-bahş-ı sünbül-zār-ı āh  

Çeşme-sār-ı bāg-ı gamdur āb gelsün çeşmüne  

337 

[Fā’ilātün fā’ilātün fā’ilātün fā’ilün] 

ʿĀşıkun dökmezdi kanın yār hūn-rīz olmasa  

Hūn-ı dilden cām-ı istignāsı leb-rīz olmasa 

 

Sūz-ı dil ʿāşıkda bākī  kaldugın bilmezdi yār  

Hākden hūn-ı şehīdānı ʿalev-hīz olmasa 

 

Kisve-i tūtīde olmazdı melāʾik cān nisār  

Lebleri güftāra geldükçe şeker-rīz olmasa  

 

Bir dahi bulmaz miyān-ı saff-ı müjgānında yer  

Gamzesi yekden sipāh-endāz-ı Cengīz olmasa 

 

Kim kaçardı irtifāʿ-ı neyyir-i ikbālden  

Kevkeb-i baht-ı erāzil vahşet-engīz olmasa  

 

Dāmenin etmezdi yākūt-ı şafak pür Nāʾilī  

Çarh hāk-i genc-i tabʿundan güher-rīz olmasa 

 

Pāy-māl olmazdı her kişverde erbāb-ı suhen  

Mülki istiʿdād kaht-ābād-ı temyīz olmasa 

 

Kāsid olmazdı metāʿ-ı hod furūşān-ı ʿacem 8 

Şiʿr-i Şāʾib nev-kumāş-ı şehr-i Tebrīz olmasa 

[Mef’ūlü fā’ilātün mef’ūlü fā’ilātün] 

Dil yāre derdin etmiş feryād söyleyince  

Bir gūne dahi olmış nā-şād söyleyince 

 

Nakşı yer etdi fi’l-hāl hārāda sanma timsāl  

Şīrīni Bī-sütūna Ferhād söyleyince 

 

Bir şemme būy-ı zülfün bād āhuvān-ı Çīne  

Müşkün revācın etmiş berbād söyleyince 

 

Cibrīli kılsa ol leb esrārına muhātab  

Bin gizlü nükte eyler īrād söyleyince 

 

Ey Nāʾilī hāmūşī mahz-ı hikemdür ammā  

Eşʿārı böyle söyler üstād söyleyince 

 

 

339 

[Mef’ūlü fā’ilātün mef’ūlü fā’ilātün] 

Ol şūha oldı meylüm müzdād söyleyince  

Keşf oldı halka rāzum feryād söyleyince 

 

Şūr-ı sipāh-ı hattı ol şāh-ı mülk-i hüsnün  

Artar kalem-revinde bī-dād söyleyince 

Cān-bahş olur Mesīhe güftāra gelse o leb  

Rūh-ı kelāmı eyler inşād söyleyince 

 

Nutkından eyler ādem ihsās-ı nokta-i fem  

Ol gonce-i tebessüm muʿtād söyleyince 

 

Bildürdi gamze kasdın teslīm-i gerden etdüm  

Dil Nāʾilī olurmış dil-şād söyleyince 

 

 

340 

[Mefā’ilün fe’ilātün mefā’ilün fe’ilün] 

Henūz döndi çemen bezme gül piyālelere  

Henūz başladı bülbül çemende nālelere 

 

Çemān u cilve-künān benzemez mi gül-bünler  

Fezāy-ı bāgda etfāl-i horde-sālelere 

 

Tolaşdı zülf-i nigāra benefşe bād-ı seher  

Tokundı turra-i sünbüldeki külālelere 

 

Şükūfe-zār-ı sımāt-ı çemende reng-ā-reng  

Gürisne çeşm-i nazar benzedür nevālelere 

 

Görüp letāfet-i ʿaksin sanur kızıl yākūt  

Bakan tabakçe-i laʿlīn-i gülde jālelere 

Gam-ı hatunla nev ü köhne döndi dāglarum  

Benefşe-zārda surh u kebūd lālelere 

 

Varakların gül-i ter dökdi Nāʾilī cūya  

Bahār mevsimidür kim bakar risālelere 

 

 

341 

[Fā’ilātün fā’ilātün fā’ilātün fā’ilün] 

Kahramānlar bend edüp ol iki kaşı bir yere  

Bir kemān eylerdi gelse iki başı bir yere 

 

Āfitābı dūr-bīn eylerse de görmez Mesīh  

Ehl-i tecrīdün döşenmişdür firāşı bir yere 

 

Hikmetinde ben de hayrānam ki yok cemʿ eylemiş  

Meşreb-i ʿirfān ile ʿakl-ı maʿāşı bir yere 

 

Rind olsa taşına almaz harābat-ı gamun  

Gelse çarh-āsā hezārān kasr-ı kāşī bir yere 

 

Kār-gāh-ı hikmetün nakşı bilinmez Nāʾilī  

Gelmedükçe ʿışk ile zühdün kumāşı bir yere 

342 

[Mef’ūlü fā’ilātü mefā’īlü fā’ilün] 

Ebrūlarun ki vazʿ ede mihrāb bir yere  

Mānend-i Kaʿbe cemʿ oldı ahbāb bir yere 

 

Virdi fenāya ʿālemi müjgānlarun tamām  

Geldi hezār tīg-i siyeh-tāb bir yere 

 

Nüh zevrak-ı sipihre hurūşı fenā virür  

Hecrünle gelse gözden akan āb bir yere 

 

Āteş düşer derūnına bülbül gibi dilün  

Gelse ruhunla ger gül-i sīr-āb bir yere 

 

Zülfün ham etdi āh-ı dil-i girye-kārumuz  

Cemʿ oldı bahr-ı fitnede girdāb bir yere 

 

Ey Nāʾilī pesend ki gelmek muhāldür  

Nazmun gibi cevāhir-i nā-yāb bir yere 

 

 

343 

[Mef’ūlü fā’ilātü mefā’īlü fā’ilün] 

Peymāneden döküldi mey-i nāb bir yere  

Nūr indi sandılar gören ahbāb bir yere 

Nahl-i bülendüni göricek sāye-dār olup  

Cān düşdi bir yere dil-i bī-tāb bir yere 

 

Bī-cā yazılmış ol ciger-i çāk çāk ile  

Şehnāmelerde Rüstem ü Suhrāb bir yere 

 

Kābil mi hüsn ile ola Yūsuf sana nazīr  

Gelmez fürūg-ı mihr ile meh-tāb bir yere 

 

ʿArş katında habbe degil gelse Nāʾilī  

Genc-i Cem ü Sikender ü Dārāb bir yere 

 

 

344 

[Mefā’ilün fe’ilātün mefā’ilün fe’ilün] 

Çerāg-ı hüsne dil-i nā-sabūr pervāne  

Fürūg-ı şemʿ-i tecellāya Tūr pervāne  

 

Zihī şehādet-i rūşen ki indürür her şeb  

Hātıra-i legen-i şemʿe nūr pervāne  

 

Küdūret-i eser-i sūz-ı āhıdur ki görür  

Mizāc-ı şuʿlede gāhī fütūr pervāne 

 

Kalur piyālesi şemʿün leb-ā-leb ü serşār  

Teraşşuhında olur bī-şuʿūr pervāne  

Görünce şemʿi nümūdār-ı tīg ü hancer  

Şehādet-ārzūy-ı nā-sabūr pervāne 

 

 

345 

[Mefā’ilün fe’ilātün mefā’ilün fe’ilün] 

Yakup vücūdını eyler kebūd pervāne  

Görünce şemʿi hem-āgūş-ı dūd pervāne 

 

Periyle dāʿire çizmiş kenār-ı şemʿe olup  

Hafī müdāvim-i ism-i Vedūd pervāne 

 

Yanarlar āteşine ʿākıbet biri birinün  

Mizāc-ı şuʿle tenük germ ü zūd pervāne  

 

Girüp semāʿa eder gayret-i sürūrında  

Lisān-ı hāl ile şemʿe durūd pervāne 

 

Çerāgını çıkarur subha Nāʾilī her şeb  

Olur murākıb-ı bezm-i şuhūd pervāne 

 

 

346 

[Fe’ilātün fe’ilātün fe’ilātün fe’ilün] 

ʿĀşıkuz ʿışk belāy-ı dil-i nālān ise de  

Tālibüz vasla taleb bāʿis-i hırmān ise de 

Kāʾilüz keşmekeş-i şahne-i bīdādına dil  

Dest-i āzār ile sad-pāre girībān ise de  

 

ʿAndelībüz gül-i ruhsārına bāg-ı hüsnün  

Lāle-veş gülleri bī-nefha-i ihsān ise de 

 

Sīne-sūz ol leb-i nūşīne fezāy-ı ʿışkun  

Hızrı reh-güm-şüde-i Çeşme-i Hayvān ise de 

 

Şehsüvārum dil-i mecrūhı basup geçme eger  

Pāy-mālün bir avuc hāk-i perīşān ise de 

 

Hātır-ı Nāʾilī-i zārı da gāhī ele al  

Ehl-i dildür ne kadar hāk ile yeksān ise de  

 

Hāsılı muntazır-ı vaʿde-i ihsānundur  

Geç günāhından o miskīnün eger kan ise de 

 

 

347 

[Fā’ilātün fā’ilātün fā’ilātün fā’ilün] 

Dāg-ı ʿışkunla dem-ā-dem sīne sūzān olmada  

Gam belāy-ı dil mahabbet āfet-i cān olmada 

 

Dil ümīd-i vuslatunla şādkām olmakda līk  

Cān giriftār-ı kemend-i bīm-i hicrān olmada 

Būy-ı zülfün hātır-ı agyārı tatyīb etmede  

Tünd-bād-ı āh ile diller perīşān olmada 

 

Dīde mest-i hayret-i nazzāre ammā cān u dil  

Çāk çāk-i hancer-i hūn-rīz-i müjgān olmada 

 

Olsa eşʿārun ʿaceb mi dil-pesend ey Nāʾilī  

Tabʿ-ı pakün peyrev-i pākīze-gūyān olmada 

 

 

348 

[Fā’ilātün fā’ilātün fā’ilātün fā’ilün] 

Mest-i cām-ı ʿışkdur dil keşf-i rāz etmezse de  

Ārzū-mend-i visālündür niyāz etmezse de 

 

Bīm-i cāna düşmemek kābil mi gamzenden gönül  

Tīr-i dil-dūz-ı kazādan ihtirāz etmezse de 

 

Vuslat-ı pür-imtinānıyla o hūnī öldürür  

Mübtelāsın kuşte-i şemşīr-i nāz etmezse de 

 

ʿĀşıkun dūd-ı derūnından yanar hem-vāre çarh  

Nāle-i dil-sūz u āh-ı cān-güdāz etmezse de  

 

Nāʾilī etmez tahammül taʿne-i agyāra dil  

Terk-i ʿışk-ı dil-berān-ı dil-nevāz etmezse de 

[Fā’ilātün fā’ilātün fā’ilātün fā’ilün] 

Fitne kim maglūb olur çeşm-i kazā-ʿunvānına  

İstinād eyler kemīn-i sāye-i müjgānına 

 

Nefha-i cān u şemīm-i kām-ı dil mevkūfdur  

Zülf-i ʿanber-bārına gīsūy-ı müşk-efşānına 

 

Behre-dār-ı hāk-būs eylerdi dilleri  

Fitne tahrīk etdi ammā turmadu peymānına 

 

Tesliyet-yāb-ı harābīdür derūnı ʿāşıkun  

Bakma āzār-ı hırāş-ı hātır-ı vīrānına 

 

Müntehāb mecmūʿa-i iʿcāz-ı maʿnīdür n’ola  

Nāʾilīnün olsa yārāb mültefit dīvānına 

 

 

350 

[Mef’ūlü fā’ilātü mefā’īlü fā’ilün] 

Rāz-ı dili tefevvuh edüp cāne söyleme  

Cān vākıf olmasun leb-i cānāna söyleme 

 

Eyle edeb riʿāyetin ey nev-cünūn-ı ʿışk  

Kaysı mezemmet eyleme yabana söyleme 

Eşrāfiyān-ı ʿālem-i hayretden al sebak  

Neylersen eyle ey dil-i dīvāne söyleme 

 

Gūş et ki bizdedür haber-i Bū Saʿīd-i ʿışk  

Ey ʿakl-ı Bū ʿAli bize efsāne söyleme 

 

Ahbābdan nazīre recāsında oldugun  

Ey Nāʾilī sakın hele nādāna söyleme 

 

 

351 

[Müfte’ilün mefā’ilün müfte’ilün mefā’ilün] 

Sulh-ı vifāka çāre yok ahter-i kīne-dār ile  

Kevkebümüz alışmadı baht-ı sitīze-kār ile 

 

Vardugumuz vilāyeti huld ise de cahīm eder  

Cāndaki sūz u tāb-ı gam dildeki harhār ile 

 

Veh ki siyeh sitāreyüz āh ki hīç-kāreyüz  

Tut ki dū şīre-hˇāreyüz mihnet-i rūzgār ile 

 

Hˇāb-ı girān-ı bahtumuz kaldı sabāh-ı mahşere  

Her gece pāsbānıyuz subha dek āh u zār ile 

 

Geçmede ʿömr-i nāzenīn şām u seherde  

Nāʾilī Mest-i cām-ı gaflet ü keşmekeş-i humār ile 

352 

[Mefā’īlün mefā’īlün mefā’īlün mefā’īlün] 

Tenüm bāzīçe-gāh oldı kemān-ebrū cevānāna  

Misāl-i sīb-i pür-zahm tutulmış tīr-i bārāna 

 

Olur sūret-nümāy-ı mihr ü meh devrinde ʿuşşāka  

Felek dūlāb-ı gerdān oldı gūyā ʿīd-i tıflāna 

 

Kesüp başum tenüm ālūde-i hūn eyler ol āfet  

Temāşā etdürür ben geştesin nakd-ı dil ü cāna 

 

Ne hoş benzer gelince nakd-ı cān tārācına ol şūh  

Elinde tūp-ı sīmīni o hoy-kerde zenahdāna 

 

Bu luʿbed-gāh-ı mahşer-gūnda seyr et ol perī-rūyı  

Ne Yūsuflar girerler Nāʾilī seyr eyle mīzāna 

 

 

353 

[Mefā’ilün fe’ilātün mefā’ilün fe’ilün] 

O şūhı bāgda gördüm şükufte-rū tāze  

Elinde bir gül açılmış o tāze bū tāze 

 

Bizüz o mest-i temāşā ki laʿl-i sākīden  

Gönülde neşve-i sahbā sebū sebū tāze 

 



543  NÂ’İLÎ-İ KADÎM 
 

Terāne-senc-i visāl oldı dil görüp hattun  

Henūz bagladı bir nakş-ı ārzū tāze  

 

Müjen halīde nemek-pāş-ı hande cāna lebün  

Derūn leb-ā-leb-i zahm-ı ciger rüfū tāze 

 

O nāzenīnün olup nev-niyāzı halk olmış  

Niyāz u nāz meyānında güft-gū tāze  

 

Tarāvet-i ruhın arturdı Nāʾilī hat-ı nev  

Cihāna velvele saldı o rūy u mū tāze 

 

 

354 

[Fe’ilātün fe’ilātün fe’ilātün fe’ilün] 

ʿIşkdur māye-i rāhat dil-i pür-derdümüze  

Reşk eder kāhrübā reng-i ruh-ı zerdümüze 

 

Bizüz ol germ-rev-i bādiye-i hayret kim  

Eremez peyk-i cihān-gird-i kazā gerdümüze 

 

Zulmet-ābād-ı gam etmiş bize dünyāyı eden  

Şemʿ-i ikbāli müsādif nefes-i serdümüze 

 

Kūy-ı dil-berde şeh-i mülk-i kazādan virilür  

Pāsbānī-i harem nāle-i şeb-gerdümüze 

Nāʾilī haste-i bī-tāb-ı gam-ı cānānuz  

ʿIşkdur māye-i rāhat dil-i pür-derdümüze 

 

 

355 

[Müstef’ilün müstef’ilün müstef’ilün müstef’ilün] 

Hˇāb-ı tegāfül çeşmüni hem nīm niyāz eyler yine  

Hem dilleri dem-beste-i efsūn-ı nāz eyler yine 

 

Dünyāyı göremez mest iken çeşmi gurūr-ı nāzdan  

Her gamzede bin şīve-i hātır-nevāz eyler yine  

 

Her bir nigeh muʿtād iken bir lahza bin kan etmege  

Turmaz dil-i ʿāşık gibi ifşāy-ı rāz eyler yine 

 

Bu tarz-ı hās-ı dil-keşe taklīd ederse Nāʾilī  

Tabʿun gibi bir sāhir-i maʿnī-tırāz eyler yine 

 

 

356 

[Mefā’īlün mefā’īlün mefā’īlün mefā’īlün] 

Girihler kim olur peydā o zülf-i müşk-fām üzre  

Düşer hayret süveydāy-ı dil-i āşüfte-kām üzre 

 

ʿAceb cellād-ı çāpük-destdür kim kırsa dünyāyı  

Düşürmez sāye-i şemşīrini gamzen niyām üzre 

 



545  NÂ’İLÎ-İ KADÎM 
 

Humār-ālūde-i hˇāb-ı nāz iken çeşmün ne sāhirdür  

Ki eyler pāsbānı çeşm-i baht-ı lā-yenām üzre 

 

Felek nüh zırh-ı pūlād içre kavs-ı ebruvānunda  

Hirās-ı zahm-ı peykān-ı ciger-dūz-ı sihām üzre 

 

Söz erdi Nāʾilī pāyāna min baʿd eylesün takdīm  

Duʿāy-ı devletün takdīm tatvīl-i kelām üzre 

 

 

357 

[Mef’ūlü fā’ilātü mefā’īlü fā’ilün] 

Çeşmün cihānı kırmada şemşīr-i kīn ile  

Magrūr iki saff-ı sipeh der-kemīn ile  

 

Lāyık budur ki bülbül-i zārın unutmaya  

Sultān-ı gül bu saltanat-ı nāzenīn ile  

 

Ber-çīde-dāmen oldugını hārdan bilen  

Tartar mı rū-sefīdligin yāsemīn ile  

 

Bülbül kebāb-ı āteş-i gayret yerine hār  

Kim söyleşür çemende gül-i āteşīn ile 

 

Kalmış çemende gül görüp ey Nāʾilī hezār  

Mirʿāta karşu bir nefes-i vāpesīn ile 

358 

[Mef’ūlü mefā’īlü mefā’īlü fe’ūlün] 

Yeksān gören āyīne-i ruhsārunı mehle  

Yākūtı berāber mi tutar seng-i siyehle 

 

Tenhālıgı var kūyınun erbāb-ı recādan  

Mümkin mi degil yohsa mülākat o şehle 

 

Yanında hazān dīde-i ʿışkun ola yeksān  

Berg-i gül-i şādāb-ı emel hüşk giyehle 

 

Sad dāg-ı nedāmetle gider olsa da takdīr  

Mābeynümi islāha gelen baht-ı siyehle 

 

ʿIşk āteşi etmez mi seni Nāʾiliyā pāk  

Ālūde isen gam yeme çirkāb-ı günehle 

 

 

359 

[Mef’ūlü fā’ilātü mefā’īlü fā’ilün] 

Hum dāmenin o rind ki dünyāya virmedi  

Mey-hāne gūşesin Cem ü Dārāya virmedi  

 

Reşkā ki dāmen-i meh-i Kenʿān-ı ʿısmetin  

Merdān-ı ʿışk dest-i Züleyhāya virmedi  

Mecnūnda gördi cāzibe-i ʿışkı üstüvār  

Gayret mehār-ı nākeyi Leylāya virmedi  

 

Rūzī-resāna hamd ki dil ceyb ü dāmenin  

Dest-i gelū-feşār-ı ahessāya virmedi 

 

ʿAttār-ı çārsūy-ı murād olmadı o kim  

Dükkān-ı iʿtibārını yagmaya virmedi  

 

Nakd-ı murādumuz şeref-i sikke-i kabūl  

Zīr-i benān-ı dest-i eşirrāya virmedi 

 

Gönlin ʿarūs-ı devlet-i dünyāya Nāʾilī  

Minnet cenāb-ı Hazret-i Mevlāya virmedi 

 

 

360 

[Mefā’ilün fe’ilātün mefā’ilün fe’ilün] 

Bu neşveden sana ey dil kelāl gelmedi mi  

Cihāna geldügine infiʿāl gelmedi mi 

 

Bu köhne mastabanun bāde-i neşātı gönül  

Riyāyı ko sana zehr-i melāl gelmedi mi 

 

Tabīb-i müşfikı yok bu ribāt-ı hayretde  

Mizāc-ı himmetüne ihtilāl gelmedi mi  

Ne anladun bu semāʿ u bu nāydan sūfī  

Bu tekyede sana hīç vecd ü hāl gelmedi mi 

 

Varınca bezm-i Felātūn-ı ʿışka ʿakl-ı fuzūl  

Hezār şerm ü hacāletle lāl gelmedi mi 

 

Yine netīcesi hayret degil mi Nāʾiliyā  

Bu rūzgāra Naşīr ü Celāl gelmedi mi 

 

 

361 

[Fā’ilātün fā’ilātün fā’ilātün fā’ilün] 

Ol tegāfüller ki meʾmūr-ı nigehdür her biri  

El-hazer kim bāʿis-i şūr-ı nigehdür her biri 

 

Dīde müştāk-ı cemālündür velī müjgānlarun  

Māniʿ-i āmed-şud-ı nūr-ı nigehdür her biri 

 

Pāy-taht-ı ʿişveden ol şāh-ı hüsne gamzeler  

Kahramānlardur ki pür-zūr-ı nigehdür her biri 

 

Leşger-i Tātār-ı mülk-i fitnedür müjgānlarun  

Tünd ü ser-keş mest ü magrūr-ı nigehdür her biri 

 

Mülk-i nāz ol iki çeşmün zīr-i fermānındadur  

Beyza-i tugrāy-ı menşūr-ı nigehdür her biri 



549  NÂ’İLÎ-İ KADÎM 
 

 

Kudsiyānun Nāʾilī kurbānuna ʿuşşākda  

Çāk çāk-i reşk-i sātūr-ı nigehdür her biri 

 

 

362 

[Fā’ilātün fā’ilātün fā’ilātün fā’ilün] 

Bī-niyāz ālüfteler kim hāk-i rehdür her biri  

Mesned-i fakr u fenāda pādişehdür her biri 

 

Başka bir ʿālemdür ey dil tavr-ı abdālān-ı ʿışk  

Bü’l-ʿaceb sultān-ı istignā-sipehdür her biri  

 

Zerre zerre hāk-i gūristānı pā-māl etme kim  

Tūde tūde Husrev-i zerrīn külehdür her biri 

 

Pākdür dāmenleri çirk-i riyā zāhidā  

Mey güsārānun ki garkāb-ı günehdür her biri 

 

Reng-i bī-rengīden āgeh dillerün ey Nāʾilī  

Zāhid-i mey-hāne rind-i hānkāhdur her biri 

 

 

363 

[Mefā’ilün fe’ilātün mefā’ilün fe’ilün] 

Nezāremüz o ruh-ı hāl-dāredür şimdi  

Delīl-i rāhumuz ancak sitāredür şimdi 

Sirişk-i dīdeden ey nā-hudāy-ı zevrak-ı hüsn  

Hazer hazer ki yem-i bī-kenāredür şimdi 

 

Nigāhı gibi ne hūn-rīz āfet olsa gerek  

O tıfl egerçi dahi sīr-hˇāredür şimdi  

 

Sabā o turrada mahsūd-ı rūzgār idi hayf  

Gönül de sencileyin hīç-kāredür şimdi 

 

Ko Nāʾilī olalum reh-neverd-i tenhāyī  

Refīkumuz hele bir māh-pāredür şimdi 

 

 

364 

[Mefā’īlün mefā’īlün mefā’īlün mefā’īlün] 

Dile çīn-i cebīnün zülf-i pür-tābı unutdurdı  

Hurūş-ı mevc-i hayret bīm-i girdābı unutdurdı 

 

Ham-ı zülfün tevāzuʿlarla cāna ʿözr-hˇāhāndur  

Ki ol tāʿat-perest-i ʿışka mihrābı unutdurdı 

 

Zihī keyfiyet-i sahbāy-ı şādī kim dil-i zāra  

Gam-ı ʿışkun safāy-ı ʿālem-i ābı unutdurdı  

 

Mezāk-ı telhe virdi yād-ı laʿlün bir halāvet kim 

Gamunla içdügüm bin kāse zehr-ābı unutdurdı 

Hayālün çeşm-i Yaʿkūb-ibtilāy-ı girye-muʿtāda  

Misāl-i Yūsuf-ı gül-pīrehen hˇābı unutdurdı 

 

Görüp meclisde kārın bir nigehle mey-perestānun  

Füsūn-ı çeşm-i sākī bāde-i nābı unutdurdı 

 

Bize cevr-i felek ey Nāʾilī gurbet diyārında  

ʿAdūlar şād-kām olsun ki ahbābı unutdurdı 

 

 

365 

[Mef’ūlü fā’ilātü mefā’īlü fā’ilün] 

Ārāyişi bahār iledür gülşenün dahi  

Ey gonce inbisātun o demdür senün dahi  

 

Gül-berg-i cān imiş tutalum yine bārdur  

Cism-i latīf ü pāküne pīrāhenün dahi 

 

Ecrām-ı çarhı geçmeyicek bilmemiş Mesīh  

Bār oldugun vücūdına bir sūzenün dahi 

 

ʿĀrif düşer mi kaydına cism-i nizār içün  

Bir ʿankebūt-hāne kadar meskenün dahi 

 

Rinde zihām-ı halkdan āzāde-gūşedür  

İnkār olur mı lutfı meger külhenün dahi 

Ayrılma sen cemālden ey çeşm-i intizār  

Hāk içre olsa hulda bakar revzenün dahi 

 

Bī-zād-ı reh bulun taraf-ı Hakda Nāʾilī  

Virsün hevāya bād-ı fenā hırmenün dahi  

 

 

366 

[Mef’ūlü fā’ilātü mefā’īlü fā’ilün] 

Dil cāna saldı cān ten-i bī-çāreye seni  

Merhem yerine sarmak içün yāreye seni 

 

Nüh cām-ı ser-nigūnun ile birden ey felek  

Mey-hˇāre virmesün mi hazef-pāreye seni 

 

Etfāl-i şehr lāne-i tenden cudā gönül  

Döndürdiler kebūter-i āvāreye seni  

 

Ey dil hazer ki zevrak-ı nüh bādbān-ı çarh  

Buldukça rūzgārın atar kareye seni 

 

Elmās isen de şīşe degil bi’l-lāh ey gönül  

Bed-mestdür zamāne urur hāreye seni 

 

İmsāk-i lutf-ı nāz u tegāfüldür etse yār  

Ey Nāʾilī firīfte nezzāreye seni 

367 

[Mefā’ilün fe’ilātün mefā’ilün fe’ilün] 

Güşāde-kāre dil-i ʿukde-dār degmez mi  

Nevāzişe elün ey rūzgār degmez mi 

 

ʿAceb telātūmı var Bahr-ı ahzar-ı çemenün  

Bizüm de hissemüze bir kenār degmez mi 

 

Sezā degilse de fitrāk-bendün olmaga dil  

Helākün olmaga ey şeh-süvār degmez mi 

 

Bülend imiş tutalum sakf-ı nüh rivāk-ı felek  

Duhān-ı āh-ı dil-i pür-şerār degmez mi 

 

Visāle yer yogise hˇāba varmadukça gözün  

Fesāne gūyī-i dil bir hisār degmez mi 

 

Nazīre söylemege Nāʾilī suhen-sencān  

Bu hoş-edā gazel-i āb-dār degmez mi 

 

 

368 

[Mefā’ilün fe’ilātün mefā’ilün fe’ilün] 

Yakar mı nāme-berin yohsa yāra degmez mi  

Niyāz-nāmemüz ol gam-küsāra degmez mi 

Bizi unutdı mı yohsa peyām-ı sıhhat-i yār  

Bu memleketde garībü’d-diyāra degmez mi 

 

Bir āşinālugı ol māh-ı çār-ebrūnun  

İki cihānda da ʿömr-i dū bāra degmez mi 

 

Bahārı n’eylerüz ol gül-ʿizār-ı gonce-femün  

Gülüp açılması bin nev-bahāra degmez mi 

 

Ne denlü saklasan ey köhne pīr-i nā-bālig  

Tecemmülün yine mīrās-ı hˇāra degmez mi 

 

Kadem kadem gece teşrīfi Nāʾilī o mehün  

Cihān cihān elem-i intizāra degmez mi 

 

 

369 

[Fā’ilātün fā’ilātün fā’ilātün fā’ilün] 

Oldı eşküm gülşen-ārāy-ı heves cūlar gibi  

Akdı gönlüm bir nihāl-i ʿişveye sular gibi 

 

Turfe mecnūnam ki pey-der-pey hayāl-i çeşm-i yār  

Devr eder etrāfumı ser-geşte āhūlar gibi 

 

Hep siyeh-pūş oldılar kasd-ı şebīhūn-ı dile  

Girdiler müjgānlarun bir cenge cādūlar gibi 

Bir nihāl-i āhdur kaddün hevāsıyla gönül  

Sahn-ı gülşende hırāmān serv-i dil-cūlar gibi 

 

Āb u tāb-ı talʿat-ı ebkār-ı nazmun Nāʾilī  

Taʿn eder āyīne-i hūrşīde meh-rūlar gibi  

 

 

370 

[Fe’ilātün fe’ilātün fe’ilātün fe’ilün] 

Reng hūrşīd-i şikestün gül-i hod-rūy gibi  

Nāz gül-gonce-i hüsnünle nihān būy gibi 

 

Iztırāb-āver-i envār-ı ruhundur nigehüm  

Bahr-ı ʿummān ile āmīziş eden cūy gibi 

 

Cust ü cūy-ı ham-ı çevgān-ı ser-i zülfün eden  

Āfitāb olsa da pāmalün olur gūy gibi 

 

Tāb-ı hüsnünden olur ham-be-ham u pīç-ā-pīç  

Tār-ı cān āteş-i sūzāna düşen mūy gibi  

 

Şermsār-ı ruh-ı pür-tābunam āh etdükçe  

Maʿzeret-hˇāhum olan baht-ı siyeh-rūy gibi 

 

Nigehün sākī-i sāgar be-kef-i hūn-ı ciger  

Nāʾilī teşnesi mahmūr-ı kadh-cūy gibi 

371 

[Fe’ilātün fe’ilātün fe’ilātün fe’ilün] 

Cān esīr-i nigehün gamze-i Nāhīd gibi  

Dil hevā-hˇāh-ı lebün meşreb-i Cemşīd gibi 

 

İntizārum sanadur subha dek ey mihr-i münīr  

Berg-i hātırda olan şebnem-i ümmīd gibi 

 

Saʿy-ı bāzūsını gör zerre-i nāçīz-i dilün  

Almak ister seni āgūşına hūrşīd gibi 

 

Sensün ol nahl-i ser-efrāz-ı üftādelerün  

Dökülür ayaguna berg-i hazān-dīd gibi 

 

Nāʾilī olmaya takrīb-i varak-sūzī-i çarh  

Güft-gūy-ı dil-i pür-tābunı tesvīd gibi 

 

 

372 

[Fe’ilātün fe’ilātün fe’ilātün fe’ilün] 

Sebeb-i rifʿati āteş olanun dūd gibi  

Hazef olmış yer micmer-i zer ʿūd gibi 

 

Düşme kayd-ı ser ü sāmāna olursan bārī  

Beste-i zülf-i Ayāz ol dil-i Mahmūd gibi 

Çār erkān-ı vücudun ede gör kıble-i cān  

Beyt-i Maʿmūr olasun Kaʿbe-i mescūd gibi 

 

Dūr imiş menzil-i maksūd deyü teʿcīl etme  

Olma mensūb-ı musībet haber-i zūd gibi 

 

Etmesün çirk-i riyā ceyb ü kenārun telvīs  

Pāk-dāmen ola-gör dalk-ı mey-ālūd gibi 

 

Olsa mümted ne kadar devlet-i deh-rūze hayāt  

Yine bī-fāʾidedür sāye-i memdūd gibi 

 

Olma āgūş-nişīn-i der ü dām-ı erzāl  

Dūş-ı rifʿatde bulun şāhid-i maksūd gibi  

 

Gösterür Nāʾiliyā gelse müdāvāya tabīb  

Eser-i baht-ı siyeh-zahmumı bihbūd gibi 

 

 

373 

[Mefā’ilün fe’ilātün mefā’ilün fe’ilün] 

Ne lāzım ehl-i dile girūdār-ı nā-kāmī  

Yeter müsāʿade-i rūzgār-ı nā-kāmī 

 

Harīf-i neşve-i hayret bilür hırāş idügin  

Mezāk-ı nev-hevesāna gubār-ı nā-kāmī  

O bezm-i yek-şebedür rūzgār k’anda olur  

Karīn-i subh-ı kıyāmet humār-ı nā-kāmī 

 

O tıfl-ı nev-hevesi kām-düşmen etmiş eden  

Derūn-ı ʿāşıkı cāy-ı karār-ı nā-kāmī 

 

Zalām-ı gamda kalurduk hayālün olmasa ger  

Çerāg-ı meclis-i şeb-zindedār-ı nā-kāmī  

 

Olur cihān-ı mahabbetde Nāʾilī hem-reng  

Hazān-ı ʿāfiyet ü nev-bahār-ı nā-kāmī 

 

 

374 

[Mefā’īlün mefā’īlün mefā’īlün mefā’īlün] 

Felekler bāz-gūn mahmūrlar mestāne olmaz mı  

Biraz defʿ-i keder kılsa bu nüh-peymāne olmaz mı 

 

Şarābı nūş edüp āheste döksek curʿasın hāke  

Kadeh destünde sūfī sübha-i sad-dāne olmaz mı  

 

Olur gāhī leb ü geh gamzeden dil bezm ü rezm-ārā  

ʿAceb şehnāme-hˇān-ı meclis-i cānāne olmaz mı 

 

Fürūzān ol ruh-ı cānāneden bir kerre gör ey şemʿ  

O hākister ki dāmānumdur pervāne olmaz mı 

Harem-gāh-ı dili cānāneden āzürde hātırlar  

ʿAceb ey Nāʾilī Mecnūn-sıfāt efsāne olmaz mı 

 

 

375 

[Mef’ūlü fā’ilātü mefā’īlü fā’ilün] 

Bir gülde talʿatundaki tābiş görülmedi  

Hūrşīd ü māhda bu nümāyiş görülmedi 

 

Pür-pīç ü tāb-ı keşmekeş-i āhdur gönül  

Ser-rişte-i emelde güşāyiş görülmedi 

 

İmsāk-i dehr kıldı tehī ceyb-i himmeti  

Rūy-ı metāʿ-ı kişver-i dāniş görülmedi 

 

ʿUşşākun oldı vāyesi geh nāz u geh ʿitāb  

Āsār-ı dil-firīb-i nevāziş görülmedi 

 

Feyz-i nesīm-i āh ile efsūs Nāʾilī  

Refʿ-i nikāb-ı çehre-i hˇāhiş görülmedi 

 

 

376 

[Fā’ilātün fā’ilātün fā’ilātün fā’ilün] 

Bāde kim dāg-ı dil-i ümmīddür her katresi  

Mey degil berk-ı kazā-teʾkīddür her katresi 

Çok zamāndur görmedük ol bāde-i rengīni  

Gevher-i tāc-ı ser-i Cemşīddür her katresi 

 

Hūn-ı dil kim bāde-i sāf-ı mahabbetdür bana  

Āb-rūy-ı çeşme-i hūrşīddür her katresi 

 

Sad-merg olsa görünce n’ola şimdi bādenün  

Müflisān-ı ʿiyşe müvārīdür her katresi 

 

Sākī-i vahdet o meyden kim sunar Nāʾilī  

ʿĀrife sermāye-i tevhīddür her katresi 

 

 

377 

[Fā’ilātün fā’ilātün fā’ilātün fā’ilün] 

Bāde kim tāb-efgen-i sad-şīşedür her katresi  

Şām-ı gamda māh-ı Nahşeb-pīşedür her katresi 

 

Ālet-i dest-i ciger-gāvān-ı gamdur bāde kim  

Beyza-ı cevher-nümāy-ı tīşedür her katresi 

 

Mestüz ol sahbāy-ı hūn-āb-ı cigerden kim anun  

Tohm-ı nahl-i āh-ı sevdā-rişedür her katresi 

 

Cāma kondukça olur hālet-nümāy-ı selsebīl  

Bāde kim fevvāre-sāz-ı şīşedür her katresi 

Bādenün vakt-ı tulūʿı neşvede ey Nāʾilī  

Āfitāb-ı maşrık-ı endīşedür her katresi 

 

 

378 

[Fā’ilātün fā’ilātün fā’ilātün fā’ilün] 

Girye kim deryāy-ı tūfān-pīşedür her katresi  

Mevc-hīz oldukça āteş-rīşedür her katresi  

 

Ebr-i āteş-bār-ı āhum görme nāçīz ey felek  

Āfet-i şīr ü peleng-i bīşedür her katresi 

 

Kūh kūh-endāz-ı gam bir bāde ister kim gönül  

Revgan-ı seng-i fesān-ı tīşedür her katresi 

 

Şiʿr-i rengīnüm ki ser-cūş-ı tabīʿatdür benüm  

Çün mey-i pür-zūr-ı berk-ı şīşedür her katresi 

 

Nazm-ı pākün āb-ı pāredür ey Nāʾilī  

Belki tebhāl-i leb-i endīşedür her katresi 

 

 

379 

[Mef’ūlü mefā’īlü mefā’īlü fe’ūlün] 

Ol māh ile yā Rab bu gece sohbet olur mı  

Ol şemʿ-i cihān-tāb ile germiyyet olur mı 

Feyz-i eser-i cāzibe-i mihr-i ruhıyla  

Çeşm-i dil ü cān bir nigeh-i hasret olur mı 

 

Ruhsāruna bu kesret-i nezzārede bilmem  

Bir nīm nigāh-ı hevese ruhsat olur mı 

 

Baht-ı siyehün kārı tamām olsa da görsek  

Kām-ı dil-i nā-kāma da bir himmet olur mı 

 

Yār olmayıcak Nāʾiliyā meclis-i meyde  

Esbāb-ı tarab bāʿis-i cemʿiyyet olur mı 

 

 

380 

[Mefā’īlün mefā’īlün fe’ūlün] 

Hum-ı ʿışkun şarāb-ı nīm cūşı  

Yakar evvel kadehde ʿakl u hūşı  

 

ʿAceb bezm-i belādur ʿışk ki olmış  

Hıred ezkārı hayret mey-furūşı 

 

Kumāş-ı kār-gāh-ı mülk-i hestī  

Fenā ehlinün olmaz zīb-i dūşı 

 

Çıkardı cūşiş-i dil bām-ı ʿarşa  

Sirişk-i dīde-i fevvāre-cūşı  

Yanılmaz Nāʾilī bezm-i kemālün  

Zeban-ı dil bilen rind-i hāmūşı 

 

 

381 

[Mefā’īlün mefā’īlün fe’ūlün] 

Ne cādūdur gör ol vahşī gazali  

Ki yok ʿuşşākun nutka mecāli 

 

Ol āhū-cilve kim ser-geşte kılmış  

Gazāl-i mihri reşk-i nāf-ı hāli 

 

Hıred meftūn-ı istiʿdādı olmış  

Görüp ol tıfl-ı Eflātūn-kemāli 

 

Sabā nakd-ı hayāt-ı Hızrı etmiş  

O zülfün gūşe-bend-i dest-māli 

 

Siyeh-mest-i tegāfüldür o gamze  

Olaldan hūn-ı dil sahbāy-ı ali 

 

Cemāl-i dāg-ı hūrşīd-i kıyāmet  

Girībān-gīr-i mahşerdür celāli 

 

Bihişt-ārāy-ı tabʿ-ı Nāʾilī  

Gelince cilve-i nāza nihāli 

382 

[Mef’ūlü mefā’īlü mefā’īlü fe’ūlün] 

Cānlar vireyüm gamze-i hūn-rīzüne Suhfī  

Kurbān olayum hancer-i ser-tīzüne Suhfī  

 

Bakdukça olur şuʿle-feşān dūd-ı derūnum  

Hāl-i siyeh-i ʿārız-ı hoy-rīzüne Suhfī  

 

Cān virmege leb-teşnedür ervāh-ı mukaddes  

Elfāz-ı zebān-ı şeker-āmīzüne Suhfī 

 

Cellād iken ol gamze firībende olurdı  

Hūn-rīzī-i ʿuşşākda perhīzüne Suhfī 

 

Taş olsa da bi’l-lāhi yürekler mi döyer hīç  

Ol hançerlerle nefes-i tīzüne Suhfī  

 

Ol tūtī-i āyīne-i cānsun ki doyulmaz  

Şīrīnī-i güftār-ı şeker-rīzüne Suhfī  

 

Meftūn olur etdükçe nazar Nāʾilī-i zār  

Her mertebede dāniş ü temyīzüne Suhfī 

383 

[Mef’ūlü mefā’īlü mefā’īlü fe’ūlün] 

Dest-i nigeh-i yār ki dāmānumı tutdı  

Ser-pençe-i bī-dād girībānumı tutdı 

 

Gül-rīz-i neşāt oldı hazān bāg-ı dilümde  

Hār-ı gam u endūh gülistānumı tutdı 

 

Şūr-ı nigehün ʿışkda masāf eyledi sīnem  

Saf saf sipeh-i fitne beyābānumı tutdı 

 

Her bir müje ki cūy-ı sirişkümle döküldi  

Hep geldi reh-i eşk-i firāvānumı tutdı  

 

Lerzende görüp Nāʾilī-i zārı demiş ʿışk  

Bī-çāreyi yārün teb-i hicrānumı tutdı 

 

 

384 

[Fe’ilātün fe’ilātün fe’ilātün fe’ilün] 

Dilde yok harf-i temennā dehenünden gayrı  

Cānda yok zāʾika fikr-i suhenünden gayrı 

 

Cüst-cū eyleyicek dilleri zülfünde hatun  

Fitne yer bulmadı çāh-ı zekanundan gayrı 

Şart-ı ʿismet bu mıdur kim ola benden sonra  

Seni pehlūya çeker pīrehenünden gayrı  

 

Bir semen var mı bu gülzārda tercīh olunur  

Gül-i hūrşīde mutarrā bedenünden gayrı 

 

Tūtī-i nātıka-i Nāʾilīye kand olmaz  

Güft-gūy-ı leb-i şekker-şikenünden gayrı 

 

 

385 

[Fā’ilātün fā’ilātün fā’ilātün fā’ilün] 

Goncenün gül-bün gülün destār-ı hūbāndur yeri  

Ol hayā gül-berginün pīrāhen-i cāndur yeri 

 

Tāk-ı ebrūdan geçüp zülfinden ayrılmaz gönül  

Bir ʿaceb dīvānedür kim tāk-ı eyvāndur yeri 

 

Pādişāh-ı mülk-i āzādī olan mey-hˇārenün  

Tahta-i mey-hānede taht-ı Süleymāndur yeri 

 

Dest-i müjgān-ı tazallum düşmen-i çālākinün  

Göz yumup açınca dāmān u girībāndur yeri  

 

Nāʾilī bulmaz mürebbī pāyesin perverdeler  

Āfitāb-ı çarh-ı çārüm-gevherün kāndur yeri 

386 

[Mefā’īlün mefā’īlün mefā’īlün mefā’īlün] 

Olınca taht-pīrāy-ı hamel nevrūz-ı sultānī  

Şuʿā-ı mihri sandum tīg-i düşmen-sūz-ı sultānī 

 

Bakılmaz husrev-i zerrīn-külāh-ı mihre kim olmış  

Muhammed Hān-ı gazī taht u tāc-efrūz-ı sultānī 

 

Fürūzān etdi eyvān-ı hamelde şemʿ-i hūrşīdi  

Togup burc-ı şerefde kevkeb-i bihrūz-ı sultānī 

 

Makāmın mahfel-i sultān-ı gülde evc edüp bülbül  

Olur rāmişger-i çarha ʿarak-āmūz-ı sultānī 

 

Ziyāsın pūd u tār eyler olup ey Nāʾilī hūrşīd  

Bisāt-ı taht-ı şāhenşāha dībā-dūz-ı sultānī  

 

Sipihr-i saltanatda gāh bedr ü geh hilāl olsun  

Tokunsun çarha māh-ı rāyet-i efrūz-ı sultānī 

 

Pür olsun dāmen-i hˇāhiş kef-i deryā nevālinden  

Nisār olsun nice gencīne-i meknūz-ı sultānī  

 

Ola rūh-ı Nizāmü’l-mülk ü İskender cenābından  

Nasak-āmūz-ı destūrī nisāb-endūz-ı sultānī 

387 

[Fā’ilātün fā’ilātün fā’ilātün fā’ilün] 

Eylese Cibrīli hem-rāz u muhātab gamzesi  

Nüsha-i iʿcāzı levh-i mekteb gamzesi  

 

Ser-girān-ı nāz u nahvetdür ki bī-pervā olup  

Meclis-i mahşerde mest-i cām-ber-leb gamzesi 

 

Meclis-ārāy-ı edeb oldukça kendin gösterür  

Çeşm-i bī-pervāy-ı şūhından müʾeddeb gösterür  

 

Çeşmi bir bī-rahm kāfirdür ki bakdukça olur  

Ālet-i dīn ü hıred āşūb-ı mezheb gamzesi 

 

Hem dil-i Cibrīlden dāmān-ı istignāsı pāk  

Nāʾilī-veş yine ālūde-meşreb gamzesi  

 

 

388 

[Mefā’ilün fe’ilātün mefā’ilün fe’ilün] 

Bütāne cilvelerün yıkdı devr-i cānumuzı  

Şirār-ı şemʿ-i ruhun yākdı hānümānumızı 

 

Kazā bu bāgda mevkūf-ı bād-ı āh etmiş  

Şikest-i şāh-ı berümend-i bāgbānumuzı  

Bu tāb-hānede sıhhat-pezīr-i kām edicek  

Ne derdler çekerüz cān-ı nā-tüvānumuzı  

 

Bülend-pāye-i ʿışkuz ki etmezüz pā-dāş  

Zebān-ı töhmet-i Mansūra dāstānumuzı 

 

Şükufte ʿālem-i ʿışkuz ki eyler istikbāl  

Dem-i bahār-ı tarab mevsim-i hazānumuzı  

 

Hümā-pesendī-i ikbāle nāzdan maksūd  

Segān-ı kūyuna virmekdür üstühˇānumuzı 

 

Alur hızāne-i kūyına Nāʾilī bulsa  

Mezāk-ı rūh-ı suhen neşve-i beyānumuzı  

 

 

389 

[Mef’ūlü fā’ilātü mefā’īlü fā’ilün] 

Sevdün görünce ol büt-i āyīne-talʿati  

Kurbānun oldugum nice gördün mahabbeti 

 

Yolda selāmın almaz iken mübtelālarun  

Kaddin ham eyleyüp komamış sende tākati  

 

Kūyın tolanmadan ne kaçarsun iki gözüm  

Erbāb-ı ʿışkun elde degildür irādeti  

Senden kaçup görünmemeler nāz imiş sana  

Bir bī-vefā imiş hele gördün mi āfeti 

 

Memnūnıyuz kıyāmete dek Nāʾilī gibi  

Tahrīk eden o şūh ise sen serv kāmeti  

 

 

390 

[Mef’ūlü mefā’īlü mefā’īlü fe’ūlün] 

ʿIşk ehli hum-ı bādeyi pür-cūş görür mi  

Yollarda sebūy-ı meyi ber-dūş görür mi 

 

Ahker gibi ol āteşün erbāb-ı tekellüf  

Her katresini dāg-ı dil ü hūş görür mi  

 

Meclis gibi pür olup naʿre-i mestān ile rindān  

Mescide biraz vāʿizi hāmūş görür mi 

 

Her rind-i tehī-desti olan münkir-i ʿişret  

Bir sīm-beden māra hem-āgūş görür mi 

 

Cem gibi nice şehleri pīrān-ı harābāt  

Mestānelerün naʿresine gūş görür mi 

 

Sākī erişüp ʿiyd ʿaceb Nāʾilī-i zār  

Rindān ile hūbānı kadeh-nūş görür mi 

MÜSTEZAD 
1 

[Mef’ūlü mefā’īlü mefā’īlü fe’ūlün] 

Mey mezheb-i rindīde kırāb ile gerekdür 

Bī-gerd-i küdūret  

Tāʿat-ı mahabbetde vuzūh ile gerekdür 

Ammā mey-i vahdet 

 

Mutrıb nefesün var ola sākī meyün efzūn 

Her lahza vü her ān  

Meclisde safā meyle gerek neyle gerekdür 

Tā germ ola sohbet 

 

Rindāna telāfī-i gam-ı devr-i teselsül 

Meclisde bilürsin  

Peymāne-i leb-rīz-i pey-ā-peyle gerekdür 

Bizde budur ʿādet 

KIT’ALAR 
1 

[Mef’ūlü mefā’īlün mef’ūlü mefā’īlün] 

Olmaz dil ü dil-berden taksīr mahabbetde  

Elbet de mukarrerdür teʾsīr mahabbetde  

 

Günden güne artarsa mihrüm n’ola ol māha  

Germiyyete bāʿisdür tevkīr mahabbet  

 

 

2 

[Mef’ūlü fā’ilātü mefā’īlü fā’ilün] 

Erbāb-ı dil yanunda hakīr ü zamīm olur  

Ey çarh-ı kīne-cū sana kimler garīm olur 

 

Gamzen ne dil gibi ezelī āşinā bulur  

Dil gibi gamzene ne münāsib nedīm olur 

 

 

3 

[Mef’ūlü mefā’īlü mefā’īlü fe’ūlün] 

Şādī-i mahabbet de bizüm gam da bizümdür  

Mecrūh-ı dilüz yāre de merhem de bizümdür 

 

Açılmada yok minnetümüz mihr ü nesīme  

Gülzār-ı gamuz gonce de şebnem de bizümdür 

4 

[Fe’ilātün fe’ilātün fe’ilātün fe’ilün] 

Bilürüz kasdın o şehbāz nigāhun cāna  

Bakma āvāre kebūter gibi hīç yabana 

 

Bu tegāfül nedür ey nāveg-i bīdād-ı nigeh  

Yohsa peykānunı girmez mi sanursun kana  

 

Eylemiş tarh-ı tekellüf nigehünle dil ü cān  

Biri āşüfte bir mest biri dīvāne 

 

 

5 

[Fe’ilātün fe’ilātün fe’ilātün fe’ilün] 

Bī-dīmāguz bizi söyletmege bir sīne gerek  

Hāsılı bülbüle gül tūtiye āyīne gerek  

 

Cām-ı gülden ki seher pür-ʿarak-ı şebnemdür  

Nāʾilī defʿ-i humāra mey-i dūşīne gerek 

 

 

6 

[Mütefā’īlün mütefā’īlün mütefā’īlün mütefā’īlün] 

Süzülürse çeşmi ol āfetün n’ola bāde-hˇār-ı girişmedür  

O tenük şarāb-ı tegāfülün elemi humār-ı girişmedür 

O leb-i ʿakīk o dehān-ı teng degil o nigeh gibi şūh u şeng   

N’ola dāʾim olsa şikeste-reng gül-i nev-bahār-ı girişmedür 

 

 

7 

[Fe’ilātün mefā’ilün fe’ilün] 

Ruh-ı pür-hāli zülfi göstermez  

Kesret-i dāne dāmı göstermez 

 

Mihr virmez sipihre hüsn ü behā  

Esb-i zerrīn sāmı göstermez 

 

Zāhidün setr eder ʿuyūbını mey  

Dāmen-i hırka cāmı göstermez 

 

 

8 

[Mefā’ilün fe’ilātün mefā’ilün fe’ilün] 

Fürūgun istemez erbāb-ı dil ʿadūya hemān  

Siyāh-baht idügin ey sitāre gösterme 

 

Hemān hücūma turur mülk-i cāra ol müjeler  

Fürūg-ı āhını ceyş-i tenāre gösterme 

 

Halās ister isen zahm-ı çeşm-i aʿdādan  

Dili o hancer ile pāre pāre gösterme 

9 

[Mef’ūlü fā’ilātü mefā’īlü fā’ilün] 

Nādāna cām-ı sākī-i tannāz degmesün  

Ehl-i mezāka şahne-i nā-sāz degmesün 

 

Zülfün nikābı rūyuna hırz-ı amān olup  

Çeşm-i rakīb ey büt-i tannāz degmesün 

 

 

10 

[Mef’ūlü fā’ilātü mefā’īlü fā’ilün] 

Hālin görünce şekl-i süveydāda dil-berün  

Āh-ı derūnı micmere-sūz oldı ʿanberün  

 

Teb-lerze-dār-ı haclet-i ruhsār-ı yār olup  

Berg-i hazāna döndi ʿizārı gül-i terün  

 

Hüsnün ki oldı āteş-i dilden şirāre-pāş  

Hākister etdi hırmenini mihr-i enverün  

 

 

11 

[Mef’ūlü mefā’īlü mefā’īlü fe’ūlün] 

Mihnetle zaʿīf oldı tenüm berg-i hazāndan  

Kalmadı vücūdumda eser tāb ü tüvāndan  

Bī-tābdur Allāh bilür cism-i nizāram  

Nısf-ı meh-i şaʿbāndan hilāl-i ramazāndan  

 

 

12 

[Mef’ūlü fā’ilātü mefā’īlü fā’ilün] 

Her lahza bir makāmda nālān olan gönül  

Gülzār-ı dehr başına zindān olan gönül  

 

Allāh yekdür olsa da mahbūs gam degil  

Bu çāh-ı ser-nigūnda nigeh-bān olan gönül  

 

 

13 

[Fe’ilātün fe’ilātün fe’ilātün fe’ilün] 

Yār-cūyān olalum fürkate yāhū diyerek  

Edelüm tayy-ı beyābān bir içim su diyerek  

 

Nāʾilī yārı nezāketle der-āgūş edelüm  

Bu sitemler nedür ey şūh-ı cefā-cū diyerek 

 

 

14 

[Fe’ilātün mefā’ilün fe’ilün] 

Gāret-i hˇāb içün ki dest sunar  

Dāmen-i zülfine nesīm-i seher  

 



577  NÂ’İLÎ-İ KADÎM 
 

Maşrık-ı cāme-hˇābdan o perī  

Āfitāba ya tog ya togdum der 

 

 

15 

[Mef’ūlü fā’ilātün mef’ūlü fā’ilātün] 

ʿĀşıkdan ey perī-zād kaçmak cefā degil mi  

Bī-çāreye mahabbet müşkil belā degil mi 

 

Çeşmün bu ʿişvelerle ey tıfl-ı mekteb-i nāz  

Levh-i niyāz-ı dilde harf-āşinā degil mi 

 

 

16 

[Mefā’īlün mefā’īlün mefā’īlün mefā’īlün] 

Ola dersen muhassal ey semiyy-i sākī-i kevser  

Nasībün hankāh-ı Gülşenīde feyz-i āgāhī  

 

Unutma gāhī sakkāyīde yārān-ı Sıtānbūlı  

Ferāmūş etme āb-ı çeşm-i müştākānı da gāhī 

 

17 

[Mefā’ilün fe’ilātün mefā’ilün fe’ilün] 

Gül-i niyāza ki feyz-i nesīm-i nāz gerek  

Gubār-ı hātır-ı ʿāşıkdan ihtirāz gerek 

ʿAzīz tut lebüne cān viren Mesīh ise de  

Miyān-ı hüsn ü mahabbetde imtiyāz gerek  

 

Gedāyı şāha kıla ʿışk olunca şāhı gedā  

Ne hüsn-i Yūsuf ü ne cilve-i Ayāz gerek 

RUBÂ’İLER 
 

1 

Taʿcīli ko ey kātib-i aʿmāl-nüvīs  

Her dilde olur lutf-ı ilāhī meʾmūl 

Şermende olursun edicek hām-i ʿafv  

Harf-i emelüm nüvişte-i harf-ı kabūl  

 

 

2 

Müjgānları dem yok ki ten-i hākīye  

Peykān-ı kazā gibi nüzūl eylemeye  

Ol çeşm-i kebūda sīne gerdük turduk  

Gökden ne yagar ki yer kabūl eylemeye 

 

 

3 

Fikr-i hat ile āh-ı seher-gāh ederüz  

Mirʾāt-ı hayālün ki nazar-gāh ederüz 

Geh ʿışk ile bī-tāb oluruz geh pür-tāb  

Hem āhdan ihtirāz u hem āh ederüz  

 

4 

Hikmet ki hilāf-ı meşreb-i her-dūndur  

Nisbet mi olur sipihre kim vājgūndur  

Eşkāl-i nücūma iʿtimād etme hakīm  

Ahvāl pes-i perdede dīger-gūndur 

5 

Erbāb-ı hüner hemīşe pür-şīven olur  

Her hāli safā-bahş-ı dil-i düşmen olur  

Gülzār-ı bihişte bāgbān olsa yine  

Gül-deste-i hırmān ile pür-dāmen olur 

 

 

6 

Allāh bilür gamundan ey nūr-ı siyer  

Ne dilde melāl var hātırda keder 

Bu fitne-i rūzgārdur zülfünden  

Yok ʿukde-i hātırum ser-i mūy kadar 

 

 

7 

Ey nefs senünle bed-sikāl olmayalum  

Evzāʿ-ı sipihre pür-melāl olmayalum 

نعلك فاخلم  nüktesin ʿārif isen  

Dergāh-ı Hudāda pāy-māl olmayalum 

 

 

8 

ʿAks-i ruhı çeşmümde olupdur pinhān  

Āb içre misāl-i berg-i verd-i handān 

Tāb u teb ile ruhları surh oldukça  

Kan aglasa vechi ne bu çeşm-i giryān   

MÜFREDLER 
1 

[Fe’ilātün fe’ilātün fe’ilātün fe’ilün] 

Hūblar gül gibi ārāyiş-i bāg oldı yine  

Fasl-ı gül bülbüle dāg üstine dāg oldı yine 

 

2 

[Fā’ilātün fā’ilātün fā’ilātün fā’ilün] 

Nahl-i nev-resdür o şūhun bāgbānın kim bilür  

Tāze bir güldür açılmış gül-sitānın kim bilür 

 

3 

[Mefā’ilün fe’ilātün mefā’ilün fe’ilün] 

Felek senün gibi hercāʿī yārı n’eyleyelüm  

Yanınca tāliʿ-i nā-sāz-kārı n’eyleyelüm 

 

4 

[Fā’ilātün fā’ilātün fā’ilātün fā’ilün] 

Hazzumuz yok şimdi mesrūr olmadan ey Nāʾilī  

Cevrine hū-kerde olduk rūzgār-ı mihnetün  

 

5 

[Mef’ūlü mefā’īlü mefā’īlü fe’ūlün] 

Bir dil var mı ol hüsn-i hudā-dādı görüp de  

Gūyende-i el-minnetüli’l-lāh degildür  

ŞARKILAR 
1 

[Fe’ilātün mefā’ilün fe’ilün] 

Dil ki müştāk-ı nā-şigībündür  

Döyemez intizāra sultānum 

Koma tenhā ki bir garībündür  

Döyemez intizāra sultānum  

 

Haste-i ʿışka ʿāfiyet demidür  

Cān-ı meftūna ʿatıfet demidür 

Dil-i mecrūha merhamet demidür  

Döyemez intizāra sultānum 

 

Sormadun hīç bagrumun başın  

Silmedün eşk-i çeşm-i hūn-pāşın 

Alma bī-çārenün gözi yaşın  

Döyemez intizāra sultānum  

 

Sen nihāl-i cefāya māʾil olan  

Gözi yaşıyla pāy-der-gil olan  

İştiyākunla dāg ber-dil olan  

Döyemez intizāra sultānum  

 

Nāʾilī boynı baglu bir kuldur  

Nev-giriftār-ı kayd-ı kāküldür  

Bes ki āzürede-i tegāfüldür  

Döyemez intizāra sultānum  

2 

[Fe’ilātün mefā’ilün fe’ilün] 

Şecer-i Tūr pāy-mālündür  

Salın ey nahl-i bāg-ı ʿişve salın  

Sidre hem-sāye-i nihālündür  

Salın ey nahl-i bāg-ı ʿişve 

 

Sanadur meyli cān-ı müştākun  

Sanadur intizārı ʿuşşākun 

Temelin hāke sal bu nüh tākun  

Salın ey nahl-i bāg-ı ʿişve salın 

 

Olsun ey gül-bün-i riyāz-ı hüner  

Cilve-gāhun nümūne-i mahşer 

Koparup her taraf kıyāmetler  

Salın ey nahl-i bāg-ı ʿişve salın 

 

Götürüp çehreden nikābı yine  

Eyle şermende āfitābı yine 

Pāy-māl et dil-i harābı yine  

Salın ey nahl-i bāg-ı ʿişve salın 

 

Mihrün etsün cihānı garka-i nūr  

Tāb-ı hüsnün sipihri mahşer-i şūr  

Çeşm-i bed talʿatundan olsun dūr  

Salın ey nahl-i bāg-ı ʿişve salın  

3 

[Mefā’īlün mefā’īlün] 

Yamandur hecr ile hālüm  

Bana yār olmadun gitdün  

Nedür cürmüm be hey zālim  

Bana yār olmadun gitdün 

  

Tutup dāmānunı ferdā  

Nigāhundan edüp şekvā  

Diyem mahşerde vāveylā  

Bana yār olmadun gitdün  

 

Senün derdünle bīmāram  

Senün-çün haste vü zāram 

Budur cürmüm ki gam-hˇāram  

Bana yār olmadun gitdün  

 

Olup gül gibi ter-dāmen  

Perīşān mācerālardan  

Beni öldürdi gayret sen  

Bana yār olmadun gitdün  

 

Gidüp seyre safālarla  

Celīs oldun gedālarla  

Alışdun nā-sezālarla  

Bana yār olmadun gitdün  

4 

[Mefā’īlün mefā’īlün] 

ʿAdū benzer nifāk etmiş  

Bizümle yār söyleşmez 

Lebiyle ittifāk etmiş  

Bizümle yār söyleşmez  

 

Olup hışmıyla gül-gūn-pūş  

Bir iki sāgar etmiş nūş 

Be-kef şemşīr ü leb hāmūş  

Bizümle yār söyleşmez 

 

Düşersün pāyına tenhā  

Edersün āh u vāveylā  

Ne çāre ey gönül ammā  

Bizümle yār söyleşmez  

5 

[Fe’ilātün fe’ilātün fe’ilün] 

Eser-i nāle-i şeb-gīrümden  

Sakın ey şūh-ı cefā-pīşe sakın  

Āteş etdün beni teʾsīrümden  

Sakın ey şūh-ı cefā-pīşe sakın  

 

Ter düşüp dūd-ı siyāh-ı dilden  

Olma āzürde nigāh-ı dilden 

Eser-i sūziş-i āh-ı dilden  

Sakın ey şūh-ı cefā-pīşe sakın  

 

Gonce-veş hāra hem-āgūş olma  

Bezm-i bīgānede mey-nūş olma  

Hem-zebān ol dile hāmūş olma  

Sakın şūh-ı cefā-pīşe sakın  

6 

[Fe’ilātün mefā’ilün fe’ilün] 

Düşdi dil bir büt-i sitem-kāra  

Yine geldük diyār-ı hicrāna 

Veh ki olduk vatandan āvāre  

Yine geldük diyār-ı hicrāna 

 

Bizi etdün garīb-i dār ü diyār  

Komadun cān u dilde sabr u karār  

Müjde ey rūzgār-ı kīne-güzār  

Yine geldük diyār-ı hicrāna 

7 

[Fe’ilātün fe’ilātün fe’ilün] 

Dil-i nā-kāma tegāfül besdür  

İltifāt eyle benüm sultānum  

Hāk-ı kūyunda yatur bī-kesdür  

İltifāt eyle benüm sultānum 

 

Gözedüp ʿāşık-ı āvarelerün  

Ele al gönlini dil-dādelerün  

Nazar et hāline üftādelerün  

İltifāt eyle benüm sultānum 

 

Kaldı dil zülf-i semen-būyunda  

Heves-i kāmet-i dil-cūyunda 

O giriftārı görüp kūyunda  

İltifāt eyle benüm sultānum 

 

Gözedür dīde senün-çün rāhı  

İntizārı sanadur vallāhī  

Dil-i zāra keremünden gāhī  

İltifāt eyle benüm sultanum  

 

Çok zamāndur ki perīşānundur  

Lāyık-ı şefkat ü ihsānundur 

Dil-i mecrūha ki kurbānundur  

İltifāt eyle benüm sultānum 

8 

[Müstef’ilātün müstef’ilātün] 

Müştākunam gel ey āfet-i cān  

Ey bī-terahhum ey nā-müselmān 

Gāret-ger-i dīn-āşūb-ı īmān  

Ey bī-terahhum ey nā-müselmān  

 

Yollarda kesdün bizden selāmun  

Bir bī-vefādur dillerde nāmun  

Bād-ı sabādan alduk peyāmun  

Ey bī-terahhum ey nā-müselmān  

 

Cān muntazırdur lutf u kerem kıl  

Merdümlük ile vazʿ-ı kadem kıl  

Dil hānkāhın beytü’s-sanem kıl  

Ey bī-terahhum ey nā-müselmān  

9 

[Müfte’ilün müfte’ilün fā’ilün] 

Sensüz olan ʿiyş ü safālar bize  

Māye-i hūn-ı dil-i gam-hˇārdur  

Sende güneh yok bu cefālar bize  

Hep eser-i baht-ı siyeh-kārdur  

 

Āb-ı ruhun dāmenün etmekle ter  

Bulmasun āyīne-i hüsnün keder 

El-hazer ey şerhoş-ı nāz el-hazer  

Kesret-i sohbetde hater vardur 

 

Āh yakar sīne-i nesrīn-veşün  

Penbe ile yok oyunı āteşün  

Bin var ise ʿāşık-ı hasret-keşün  

Birisi de Nāʾilī-i zārdur  

  



591  NÂ’İLÎ-İ KADÎM 
 

10 

[Mef’ūlü mefā’īlü mefā’īlü fe’ūlün] 

Dönmiş ruh-ı zerdine çemen ʿāşık-ı zārun  

Bir gūne dahi ʿālemi var köhne-bahārun 

Feryādı kafeslerde ciger-sūz hezārun  

Bir gūne dahi ʿālemi var köhne-bahārun 

 

Solmış çemenün gülleri bülbülleri hāmūş  

Düşmiş yine mey-hāneye rindān-ı kadeh-nūş  

Bülbül yerine naʿre-i mestān olunur gūş  

Bir gūne dahi ʿālemi var köhne-bahārun 

 

Birdür gam u şādī bize āgāh u habīrüz  

Feyt eylemezüz fursatı rindān-ı basīrüz  

Biz cām-ı mahabbet sunulan bezme esīrüz  

Bir gūne dahi ʿālem-i var köhne-bahārun  

11 

[Mefā’īlün mefā’īlün fe’ūlün] 

Geçer fürkat zamānı böyle kalmaz  

Sag olsun sevdügüm Mevlā kerīmdür 

Onulmaz yāreler bitmez iş olmaz  

Sag olsun sevdügüm Mevlā kerīmdür 

 

Olursa hazreti Hakdan ʿināyet  

Gül-i sad-berg olur her dāg-ı hasret 

Gider firkat gelür eyyām-ı vuslat  

Sag olsun sevdügüm Mevlā kerīmdür 

 

Olursa mevc-i gam her bār hāʾil  

Olur şāhid hüveydā kām hasıl  

Çıkar bir gün kenāra zevrak-ı dil  

Sag olsun sevdügüm Mevlā kerīmdür 

 

Tek ü tenhā belā deştinde her dem  

Ne hem-rāh isterüm ne yār-ı hem-dem 

Bulur bir gün nihāyet menzil-i gam  

Sag olsun sevdügüm Mevlā kerīmdür 

  



593  NÂ’İLÎ-İ KADÎM 
 

TARİHLER 
Tārīh-i Vilādet-i Sultān Mustafā 

1  

[Müstef’ilün müstef’ilün müstef’ilün müstef’ilün] 

Hākān-ı sultān-ı nasak sultān-ı ʿālem zıll-ı Hak  

Kim zātını Rabbü’l-falak nūrıyla kıldı muhtedā 

 

Deryā-nevāl ü kān-ı hān reşk-i sadef mahsūd-ı kān  

Kim oldı sulbinden ʿayān bir gevher-i ʿālem-behā  

 

Alnında dahi tıfl iken nūr-ı salābet cilve-ger  

Peydā zamīrinde tamām fehm ü hıred rüşd ü zekā 

 

Çün gördi lutf-ı peykerin āgūşa aldı gevherin  

Sandūk-ı cān etse yerin Gāzī Muhammed Hān revā 

 

Dāʾim meşāribü’l-benān olsun deyü şeh-zādesi  

Medd etdi zıll-ı refʿet-i sultān-ı zī-şānı Hudā 

 

Ey Nāʾilī mesrūr olup ʿālem dedi tārīhini  

Şeh-zāde nūr-ı dīde Sultān Muhammed Mustafā [1072] 

 

2 

Tārīh-i Vefāt-ı Kutbü’l-ʿārifīn Çelebi Saçlı İbrāhīm Efendi 

[Mefā’īlün mefā’īlün mefā’īlün mefā’īlün] 

Dirīgā gitdi ol ser-çeşmesi erbāb-ı īkānun  

Ki nutk-ı pāki bahş idi sükkān-ı zevāyāya  

Mükāşif-i mutlakī meczūb-ı mutlak tarīk-i dünyā  

Cüneyd ü Bāyezīd ü Edhem ü Şiblīye hem-pāye  

 

Zuhūr etmek olurdı her nefesde nice āsārı  

Mesīh-āsā murād etseydi ger mevtāyı ihyāya  

 

Ol idi cā-nişīni Üsküdārī Şeyh Mahmūdun  

Felek bin devr ederse gelmeye akrānı dünyāya 

 

Olup ey Nāʾilī hāk-i muzīk-i tenden āzürde  

Teveccüh eyledükde rūh-ı pāki ʿarş-ı aʿlāya  

 

Demiş bir bende-i nāçīzi tārīhin o sultānun  

Yöneldi Saçlı İbrāhīm Efendi kurb-ı Mevlāya [1042] 

 

3 

Tārīh-i Vefāt-ı Sarı ʿAbdullāh 

[Fe’ilātün fe’ilātün fe’ilātün fe’ilün] 

Gitdi ol rāst-rev-i cādde-i her dū serā  

Ki yanında yogidi farkı gedādan şāhun  

 

Hak bu kim zīver-i ser-nāme-i aʿmāli idi  

Mansıb-ı āhıret ol hˇāce-i ʿāli-cenāhun  

 

ʿĀciz ü kāsir idi bilmede zāhir-bīnān  

Rütbe-i zātını ol ʿārif-i lār-āgāhun  

Fukarā meceʾi bir pīr idi dünyāda dahi  

Dār-ı ʿukbāda makbūlı ola dergāhun  

 

Vakf-ı rıhletde dedüm Nāʾiliyā tārīhin  

Zāyir-i ʿadn ola rūhı Sarı ʿAbdullahun [1071] 

 

4  

Rubāʿī 

Tārīh-i vefāt berāy-ı Tıflī Çelebī 

Tıflī kulını eyleye ʿukbāda Hudā  

Maksūre-nişīn-i huld u magfūr-ı ebed 

 

Tārīh-i vefātını demiş māder-i dehr  

Gehvāre-i rāhat ola Tıflīye lahd [1070] 

 

 

5  

Tārīh-i Feth-i Kalʿa-i Uyvār 

[Mefā’īlün mefā’īlün mefā’īlün mefā’īlün] 

Hıdīv-i muhterem sultān-ı aʿzam husrev-i ʿalem  

Şehinşāh-ı ser-āmed pādişāh-ı maʿdelet-girdār 

 

Mücedded fātih-i kişver-güşā Dārāy-ı mülk-ārā  

Muhammed Hān-ı Gāzī Kahramān-ı Keykubād-āsār 

Semiyy-i fahr-ı ʿālem hazret-i pāşāy-ı Ahmed-nām  

Sipeh-sālār-ı sāhib-rüşd ü himmet dāver-i dīn-dār  

 

Kılāʿ-ı millet-i küffār-ı bed-girdārı tahrībe  

Mübārek bir mahalde kıldı sadr-ı aʿzamın serdār  

 

Otagın kurdı pīş-i kalʿa-i Uyvāra şevketle  

Ser-i küffāra ahker-rīz olup her tūp-ı āteş-bār  

 

Çözüldi perçem-i tūg-ı zafer bād-ı hidāyetle  

Nesīm-i subh-ı nusret oldı hasma sarsar-ı idbār  

 

Kıyāmetler kopardı tūglar başına küffārun  

Giriftār-ı ʿazāb-ı dūzah oldı ölmedin çāsār  

 

Kuruldı haymeler sermāda ol sahrāya reng-ā-reng  

K’eder nakş-ı derūnı nev-bahārun lutfını ızhār 

 

Siyeh bayrakları gör kim otāgın almış etrāfın  

Şitāda lāle-zār olmakdur ʿaceb dāmen-i kūh-sār  

 

Kabūl oldı duʿāsı pādişāh-ı mülk-i islāmun  

Alındı böyle bir hısn-ı metīn mahzūl olup küffār 

 

Görüp mesrūr dünyāyı dedüm ey Nāʾilī tārīh  

Tonandı sū-be-sū ʿālem alındı kahr ile Uyvār [1074] 

6 

Tārīh-i Vefāt-ı Şīr ʿAlī Efendi 

[Müfte’ilün fā’ilün müfte’ilün fā’ilün] 

Kātib-i dīvān idi hayf o zāt-ı şerīf  

Gıbta ederdi gören hattına bī-iştibāh  

 

Eyledi çūnkim o zāt terk-i riyāz-ı hayāt  

Ravza-i ʿukbāda da cennet ola cilve-gāh 

 

Fevtine tārīh içün dediler ervāh-ı kuds  

ʿAdni künām eylesün Şīr ʿAli yā ilāh  [1068] 

